MODEL KURIKULUM BERASASKAN TAMAN BUAH-BUAHAN
DAN SAYUR-SAYURAN BERKHASIAT UNTUK SEKOLAH
RENDAH ORANG ASLI

SITI FARHAH BT A. AZIZ

TESIS DISERAHKAN SEBAGAI MEMENUHI
SEBAHAGIAN DARIPADA KEPERLUAN BAGI
IJAZAH DOKTOR FALSAFAH

FAKULTI PENDIDIKAN
UNIVERSITI MALAYA
KUALA LUMPUR

2016



UNIVERSITI MALAYA
PERAKUAN KEASLIAN PENULISAN

Nama:SITI FARHAH BT A.AZIZ

No.

Pendaftaran/Matrik: PHB100018

Nama ljazah: DOKTOR FALSAFAH PENDIDIKAN

Tajuk Kertas Projek/Laporan Penyelidikan/Disertasi/Tesis (“Hasil Kerja ini”):

MODEL KURIKULUM BERASASKAN TAMAN BUAH-BUAHAN DAN SAYUR-
SAYURAN BERKHASIAT UNTUK SEKOLAH RENDAH ORANG ASLI

Bidang Penyelidikan: KURIKULUM DAN PENGAJARAN

Saya dengan sesungguhnya dan sebenarnya mengaku bahawa:

1)
2)
©)

(4)
Q)

(6)

Saya adalah satu-satunya pengarang/penulis Hasil Kerja ini;

Hasil Kerja ini adalah asli;

Apa-apa penggunaan mana-mana hasil kerja yang mengandungi hakcipta telah dilakukan
secara urusan yang wajar dan bagi maksud yang dibenarkan dan apa-apa petikan, ekstrak,
rujukan atau pengeluaran semula daripada atau kepada mana-mana hasil kerja  yang
mengandungi  hakcipta telah dinyatakan dengan sejelasnya dan secukupnya dan satu
pengiktirafan tajuk hasil kerja tersebut dan pengarang/penulisnya telah dilakukan di dalam Hasil
Kerja ini;

Saya tidak mempunyai apa-apa pengetahuan sebenar atau patut semunasabahnya tahu bahawa
penghasilan Hasil Kerja ini melanggar suatu hakcipta hasil kerja yang lain;

Saya dengan ini menyerahkan kesemua dan tiap-tiap hak yang terkandung di dalam hakcipta
Hasil Kerja ini kepada Universiti Malaya (“UM”) yang seterusnya mula dari sekarang adalah
tuan punya kepada hakcipta di dalam Hasil Kerja ini dan apa-apa pengeluaran semula atau
penggunaan dalam apa jua bentuk atau dengan apa juga cara sekalipun adalah dilarang tanpa terlebih
dahulu mendapat kebenaran bertulis dari UM;

Saya sedar sepenuhnya sekiranya dalam masa penghasilan Hasil Kerja ini saya telah melanggar
suatu hakcipta hasil kerja yang lain sama ada dengan niat atau sebaliknya, saya boleh dikenakan
tindakan undang-undang atau apa-apa tindakan lain sebagaimana yang diputuskan oleh UM.

Tanda Tangan Calon Tarikh

Diperbuat dan sesungguhnya diakui di hadapan,

Tanda Tangan Saksi Tarikh

Nama:
Jawatan:



PENGHARGAAN

Dengan nama Allah swt yang Maha Pemurah lagi Maha Penyayang. PadaMu
kupanjatkan syukur atas rezeki dan keizinanMu dalam menyiapkan tesis ini dengan
jayanya. Tanpa berkat dan redhaMu, tidak mungkin untuk saya menyelesaikan
perjalanan PhD saya. Alahmdulillah Ya Rabb.

Ucapan terima kasih ditujukan pada pihak Universiti Malaya dan Kementerian
Pendidikan Tinggi kerana memberi peluang serta menyediakan biasiswa sepanjang
tempoh pembelajaran dan penyelidikan saya di institusi ini. Pensyarah-pensyarah yang
mengajar serta memberi tunjuk ajar semasa menjalankan kursus PhD, tidak akan saya
lupakan.

Setinggi-tinggi penghargaan diberikan kepada penyelia yang saya anggap sebagai ibu
laitu Prof Dr Saedah Siraj atas kesabaran dan penat lelah yang tidak henti dalam
memberikan tunjuk ajar, bimbingan dan semangat sepanjang penyeliaan beliau. Tanpa

bantuan dan sokongan darinya, tidak mungkin saya sampai ke tahap ini.

Ucapan tanda terima kasih yang tidak terhingga kepada bekas ketua jabatan kurikulum
Dr Chin Hai Leng dalam meniupkan semangat dan dorongan kepada saya. Buat rakan-
rakan seperjuangan Dr Siti Zuraida, Norfaezah Khalid, Nor Safatul Aznin, Fatiha
Senom, Paris, dan rakan-rakan PhD yang lain yang memberi inspirasi dan semangat
antara satu sama lain, saya tidak akan berada sampai ke tahap ini tanpa semangat dan

motivasi yang dikutip dari kalian.

Setinggi-tinggi budi dan kasih tercipta. Saya tidak pernah terfikir akan menempuh
perjalanan PhD bersama, suami tercinta, Ahmad Azfar Othman, pengorbananmu dari
segi masa yang terluang, kewangan, semangat dan inspirasi di waktu gusar, tidak
mampu untuk saya balas. Begitu juga peniup semangat kecil anakanda tersayang Alma

Farzanah, semoga pengorbanan yang kalian curahkan membawa sinar buat kita.

Tidak lupa buat keluarga yang dicintai abah A Aziz Haron, ibu, Wan Nor Ruhaini, ibu
mertua Sa’anah Misran, arwah bapa mertua Othman Mohamed, serta adik beradik dan
ipar duai yang tidak putus memanjatkan doa buat kecemerlangan ini, Jutaan terima
kasih saya ucapkan pada kalian. Tanpa titipan doa dan dorongan dari kalian, tidak

mungkin untuk saya kecapi kejayaan ini. Wassalam.

vii



ABSTRAK

Kajian ini bertujuan untuk membangunkan Model Kurikulum Berasaskan Taman Buah-
Buahan dan Sayur-Sayuran Berkhasiat untuk Sekolah Rendah Orang Asli. Kajian ini
menggunakan kaedah kajian Penyelidikan Reka bentuk dan Pembangunan atau Design
and Developmental Research (DDR). Berdasarkan kaedah kajian ini, tiga fasa utama
digunakan dalam pembangunan model. Fasa pertama iaitu fasa analisis merupakan fasa
bagi menganalisis keperluan kanak-kanak orang asli Semai terhadap kurikulum
berasaskan taman dan buah-buahan dengan menggunakan teknik temu bual terhadap 12
orang guru yang mempunyai pengalaman mengajar kanak-kanak orang asli suku kaum
Semai. Fasa kedua iaitu fasa rekabentuk dan pembangunan merupakan fasa yang
menghasilkan model dengan menggunakan pendekatan Interpretive Structural
Modeling (ISM) yang melibatkan 11 orang pakar dari pelbagai bidang yang berkaitan.
Interpretasi data adalah berdasarkan kedudukan elemen dari aspek kuasa memandu atau
driving power dan kuasa pergantungan dependent power. Fasa tiga iaitu fasa penilaian
kebolehgunaan dengan menjalankan eksperimen berdasarkan model yang dibangunkan
ke atas 37 orang kanak-kanak Orang Asli Semai tahun lima. Penilaian dibuat
berdasarkan Model Stake Countenance Model of Evaluation dengan menjalankan temu
bual separa berstruktur terhadap 10 orang kanak-kanak Orang Asli (kesesuaian pre dan
post). Pemilihan sampel adalah secara bertujuan berdasarkan kriteria yang diperlukan.
Dapatan fasa satu menunjukkan terdapat keperluan pembangunan kurikulum berasaskan
taman buah-buahan dan sayur-sayuran berkhasiat untuk sekolah rendah orang asli.
Manakala dapatan fasa dua menghasilkan Model Kurikulum Berasaskan Taman Buah-
Buahan dan Sayur-Sayuran Berkhasiat yang merangkumi empat komponen kurikulum
termasuk objektif, kandungan, kaedah pengajaran dan aktiviti, dan juga penilaian.

Model yang dihasilkan menyokong Teori Kognitif Sosial dalam tiga aspek iaitu aspek



peribadi, tingkah laku dan persekitaran. Dapatan fasa tiga menunjukkan kesesuaian
Model Kurikulum Berasaskan Taman Buah-Buahan dan Sayur-Sayuran Berkhasiat
untuk diaplikasi kepada sekolah rendah Orang Asli Semai. Pembangunan Model
Kurikulum Berasaskan Taman Buah-Buahan dan Sayur-Sayuran Berkhasiat memberi
implikasi utama terhadap tingkah laku pengambilan buah-buahan dan sayur-sayuran

berkhasiat dalam kalangan Orang Asli.



ABSTRACT

The objective of this research is to develop a Garden Based Curriculum Model (GBCM)
on Nutritious Fruits and Vegetables for Indigenous Primary Schools. This research is
based on the Design and Developmental Research (DDR) method. Based on this
method, three main phases are employed to shape the model. As for phase one or needs
analysis on indigenous school children for a Garden Based Curriculum on nutritious
fruits and vegetables, this was carried out by interviewing 12 school teachers
experienced in teaching Semai ethnic indigenous school children. Phase two involving
design and development which developed the curriculum model using Interpretive
Structural Modelling (ISM) approach involves 11 experts from various related
disciplines. Data interpretations are based on the position of an element from the aspects
of Driving Power and Dependent Power. Phase three or usability evaluation was done
by experimentation based on the developed model by testing it on a 37 standard five
Semai indigenous students. Evaluations were based on the Stake Countenance of
Educational Evaluation Model by semi-structured interviews with 10 indigenous school
children (pre and post suitability). Selection was through purposive sampling based on
the required criteria. Findings from phase one indicate that there is a need for
developing a garden based curriculum on a nutritious fruits and vegetables for
indigenous primary schools. While findings of phase two on developing a garden based
Curriculum Model on nutritious fruits and vegetables comprises four (4) curriculum
components including objectives, content, teaching method and activities and
evaluation. The model that has been developed supported Social Cognitive Theory
(SCT) in three aspects namely Personality, Behavior and Environment. Findings of the
third phase indicate the suitability of a Garden Based Curriculum model on nutritious

fruits and vegetables to be applied in indigenous primary schools. The development of a



garden based curriculum model on nutritious fruits and vegetables has a major impact

on fruit and vegetable consumption behavior among the indigenous school children.

BAB 1 PENGENALAN

11 Latar Belakang Kajian

Sistem pendidikan di Malaysia telah melalui pelbagai transformasi bagi
memastikan sistem pendidikan ini mencapai pendidikan berkualiti. Menurut Marzuki,
Mapjabil dan Zainol (2014), Dasar Kementerian Pendidikan Malaysia melalui Pelan
Induk Pembangunan Pendidikan (PIPP) yang dikeluarkan pada tahun 2012 bertujuan
untuk merapatkan jurang pendidikan antara lokasi, sosioekonomi dan tahap keupayaan
pelajar. Untuk merealisasikan matlamat tersebut, jurang pendidikan perlu dirapatkan
supaya akses, ekuiti, dan kualiti dapat dipertingkatkan sama ada daripada aspek lokasi
laitu jurang antara bandar dan luar bandar, jurang teknologi (digital), jurang antara
tahap pencapaian pelajar, jurang antara pelajar normal dan pelajar berkeperluan khas
serta jurang sosioekonomi (Kementerian Pendidikan Malaysia, 2012). Walaupun
usaha-usaha berterusan oleh kerajaan untuk merapatkan jurang pendidikan antara
bandar dan luar bandar serta meningkatkan penyertaan sekolah dalam kalangan
penduduk ini, kadar ketidakhadiran dan keciciran dalam populasi Orang Asli
khususnya di Malaysia masih menjadi kebimbangan banyak pihak (Ahmed et al., 2012;
Kamarulzaman & Osman, 2008; Mustapha, 2014; Sharifah Md Nor et al., 2011;
Thanabalan, Siraj & Alias, 2014; Wan Afizi Wan Hanafi, Shaharuddin Ahmad
& Noraziah Ali, 2014; Wahab, Ahmad, Jelas, Rahman & Halim, 2014). Pelbagai
inisiatif telah dibangunkan oleh kerajaan dalam membantu meningkatkan pencapaian
akademik termasuk mengurangkan kadar keciciran dan ketidakhadiran ke sekolah.
Antara inisiatif utama yang dijalankan oleh pihak kementerian menerusi Pelan

Pembangunan Pendidikan Malaysia 2013-2025 adalah a) Pembentukan dan



pembangunan kurikulum kontekstual, iaitu Kurikulum Asli dan Penan (KAP) yang
disesuaikan untuk murid Orang Asli dan Penan; b) Pembentukan Program Sekolah
Model Khas Komprehensif (K9) yang menyediakan kemudahan asrama dari Tahun 1
hingga Tingkatan 3; c) Penerapan bahasa peribumi dan bahasa minoriti lain dalam
kurikulum; d) Penyediaan Kelas Dewasa Orang Asli dan Peribumi (KEDAP) di mana
kelas ini dijalankan bagi mendidik golongan dewasa Orang Asli mencapai kadar
literasi dan numerasi yang sesuai untuk mereka membantu pembelajaran anak-anak.
Selain itu, inisiatif lain yang dijalankan oleh kementerian melalui Jabatan Kemajuan
Orang Asli (JAKOA) bagi meningkatkan prestasi pendidikan Orang Asli adalah
termasuk pembangunan fizikal sekolah seperti pengubahsuaian bilik darjah,
pembangunan modal insan guru termasuk kursus-kursus motivasi dalam kalangan guru
Orang Asli, program motivasi ibu bapa dan kemahiran belajar, Rancangan Makanan
Tambahan (RMT) untuk setiap pelajar, Skim Baucer Tuisyen serta bantuan kewangan
mnerusi Kumpulan Wang Amanah Pelajar Miskin (KWAPM), (Mohd Nazri, 2014,
SUHAKAM, 2010; Wan Afizi et al., 2014). Walaupun pelbagai inisiatif dan usaha
dijalankan, masalah keciciran dan ketidakhadiran kanak-kanak orang asli masih
menjadi masalah utama dalam isu pendidikan kanak-kanak Orang Asli di Malaysia.
Berdasarkan statistik yang dikeluarkan oleh Pelan Pembangunan Pendidikan
Malaysia (2013-2025), kadar keciciran yang tinggi dalam kalangan murid Orang Asli
menyebabkan pencapaian pendidikan dalam kalangan mereka agak rendah berbanding
purata kebangsaan. Hanya 30% murid Orang Asli tamat sekolah menengah, iaitu kurang
separuh daripada purata kebangsaan (72%). Berbanding purata kebangsaan, iaitu 87%,
hanya 61% murid SK Asli lulus mata pelajaran teras dalam peperiksaan UPSR.
Sebanyak 35% SK Asli berada dalam band sekolah berprestasi rendah (Band 6 dan 7)

berbanding hanya 1% sekolah awam.



Jadual 1.1. Keberhasilan Murid Orang Asli

Peratus murid yang

menamatkan pendidikan Peratus murid yang lulus mata

pelajaran teras semasa UPSR Taburan sekolah mengikut Band

menengah
Peratus murid (2008) Peratus murid (2010) Peratus sekolah (2011)
72% 87%
2%
e 52
61%
62%
30%
Band
0,
R 3,485
Band
/6&7
Orang Asli  Purata SK (Asli) Purata SK (Asl)  Sekolah
Kebangsaan Kebangsaan rendah

SUMBER: “Dropout Prevention Initiatives for Malaysian Indigenous Orang Asli Children”, Md Nor et al 2011; Bahagian
Pengurusan Sekolah Harian

Pelan Pembangunan Pendidikan Malaysia 2013-2025 (KPM, 2012)

Masyarakat Orang Asli di Malaysia tidak pernah dipinggirkan oleh kerajaan
dalam rencana merealisasikan wawasan negara. Dengan itu pelbagai usaha telah
dijalankan melalui pelbagai agensi kerajaan termasuklah Kementerian Pendidikan
Malaysia dan Jabatan Kemajuan Orang Asli Malaysia sendiri (Abu Talib Bon et al.,
2003). Beberapa kajian telah dijalankan bagi mengenal pasti faktor-faktor penyumbang
kepada isu pencapaian akademik dalam kalangan masyarakat Orang Asli ini termasuk
lah faktor ekonomi (Al-Meknhlafi et al., 2011; Khor & Zalilah, 2008; Talib & Muslim,
2007; Wan Afizi et al., 2014), faktor geografi (Mohd Nazri, 2014; Wan Afizi et al.,
2014), keluarga (Haslinah, 2009; Wan Afizi et al., 2014), faktor personaliti individu
(Talib & Muslim, 2007; Wan Afizi et al., 2014), faktor masyarakat (Al-Mekhlafi et al.,
2011; Mohd Nazri, 2014) dan juga faktor pemakanan (Al-Mekhlafi et al., 2011;
Haslinah, 2009; Khor & Zalilah, 2008; Mohamad Johdi Salleh, Norul Khairiah, Nur

Awanis, Nurul Huda & Siti Aisyah, 2009; Talib & Muslim, 2007).



Selain faktor ekonomi, geografi, personaliti individu, serta faktor masyarakat,
faktor utama lain yang menjadi pengaruh kepada keciciran dalam pencapaian akademik
adalah faktor pemakanan kanak-kanak Orang Asli. Ini adalah kerana pemakanan yang
baik dan sihat akan mempengaruhi perkembangan kognitif dan kecerdasan akal
(Benton, 2010; Fanjiang & Kleinman, 2007; Ross, 2010; Mohamad Johdi Salleh &
Abdul Razak, 2009). Aspek-aspek yang terkandung dalam faktor pemakanan ini boleh
menjejaskan perkembangan kognitif kanak-kanak khususnya Orang Asli ini. Menurut
Haslinah (2009), pemakanan yang berkhasiat dan mencukupi memandu kepada status
kesihatan yang baik bagi perkembangan kognitif yang sempurna untuk kanak-kanak.
Menurut kajian yang dibuat oleh Carroll (2014) pula, dalam faktor pemakanan kanak-
kanak, terdapat beberapa sub faktor lain yang menyumbang kepada perkembangan
kognitif kanak-kanak termasuklah pengambilan sarapan pagi, pengambilan minuman
bergula, pengambilan buah-buahan dan sayur-sayuran dan juga kualiti diet. Walau
bagaimanapun dalam kajian ini, aspek pengambilan buah-buahan dan sayur-sayuran
dalam kalangan Orang Asli menjadi aspek utama yang perlu dikupas dalam mengaitkan
hubungannya dengan peningkatan pencapaian akademik kanak-kanak Orang Asli di

Malaysia.

Sementara itu, beberapa kajian (Blanchette & Brug, 2005; Centers for Disease
Control and Prevention, 2011; Perez-Rodrigo & Aranceta, 2003; Smolak, Levine &
Schermer, 1998) menyatakan antara strategi utama dalam meningkatkan pengambilan
sayur-sayuran dan buah-buahan berkhasiat adalah melalui pembangunan kurikulum
berasaskan aktiviti. Kajian lain turut menekankan peranan utama pembangunan model
kurikulum berdasarkan model pendidikan pemakanan dalam memberi impak kepada
peningkatan pemakanan sihat dari buah-buahan dan sayur-sayuran berkhasiat termasuk
Harvest for Healthy Kids curriculum, (Izumi et al., 2013), Ratcliffe Model of Garden

Based Curriculum (Ratcliffe, 2007), Got veggies? Program dan Nutrition to Grow On:



A Garden-Enhanced Nutrition Education Curriculum, (Morris, Koumjian, Briggs &
Zidenberg-Cherr, 2002). Elemen-elemen dalam kurikulum ini menekankan pemakanan
berkhasiat khususnya daripada buah-buahan dan sayur-sayuran serta aktiviti pertanian
dalam sesi pembelajaran sekali gus memberi pendedahan terhadap kepentingan
pemakanan berkhasiat dan juga aktiviti pembelajaran melalui pengalaman. Malah Caan
(2015) menambah bahawa dalam meningkatkan amalan kesihatan dalam kalangan
komuniti sekolah, menghubungkan aspek pendidikan dengan aspek kesihatan dan
pemakanan adalah merupakan satu permulaan yang baik serta ia merupakan satu nilai
baru dalam menjadikan sekolah sebagai asset komuniti menuju ke arah kesihatan yang
baik.

Kurikulum berasaskan taman pula bukanlah sesuatu yang baru dalam konteks
pendidikan di dalam mahupun di luar Negara. Kurikulum berasaskan taman itu sendiri
merupakan satu program intervensi yang mempromosikan penggunaan taman pertanian
yang optimum menerusi pengalaman pembelajaran yang banyak memberi kesan positif
kepada sikap dan tingkah laku kanak-kanak, pengetahuan persekitaran, kemahiran
bertani, interaksi sosial dan sekali gus membentuk satu budaya intelek yang baik dalam
kalangan kanak-kanak (DeMarco, Relf, & McDaniel, 1999; Lineberger & Zajicek,
2000; Martin, 2003; Robinson-O'Brien, Story, & Heim, 2009; Thorp & Townsend,
2001). Malah kajian Williams dan Dixon (2013) telah membuktikan sebanyak 48 kajian
dari tahun 1990-2010 mengenai impak kurikulum berasaskan taman terhadap
pencapaian akademik telah menemukan kesan dominan terhadap pencapaian dalam
matapelajaran sains dan matematik serta impak positif terhadap perkembangan sosial
kanak-kanak. Manakala pertanian berasaskan pemakanan berkhasiat pula merupakan
program pertanian yang melibatkan pemakanan yang sihat khususnya buah-buahan dan
sayur-sayuran berkhasiat yang dalam membantu meningkatkan pengambilan buah-

buahan dan sayur-sayuran berkhasiat dalam kalangan kanak-kanak sekali gus menjurus



kepada perkembangan fizikal dan mental yang sihat (Heim, Stang, & Ireland, 2009;
McAleese & Rankin, 2007; Morris & Zidenberg-Cherr, 2002; Morris et al., 2002;
Parmer, Salisbury-Glennon, Shannon & Struempler, 2009). Malah kurikulum sekolah
rendah di Malaysia khususnya turut menjadikan aspek teknologi pertanian sebagai satu
aspek penting dalam membangunkan pengetahuan dan kemahiran dalam bidang
tersebut seperti yang dibangunkan dalam kurikulum reka bentuk dan teknologi tahap
dua. (KPM, 2013). Namun penerapan elemen pertanian semata kurang memberi impak
kepada peningkatan ke arah pengambilan pemakanan yang sihat dalam kalangan kanak-
kanak Orang Asli. Ini kerana penerapan amalan pemakanan daripada buah-buahan dan
sayuran berkhasiat serta menggunakan taman sebagai medium bagi menjalankan aktiviti
pertanian perlu dijalankan seiring bagi memberikan kesan positif terhadap pengambilan
buah-buahan dan sayur-sayuran berkhasiat dalam kalangan kanak-kanak. (McAleese &

Rankin, 2007)

The incorporation of fresh vegetables into the diet, and learning about
food safety, points to Garden Based learning as an effective tool for
nutrition and health education.

(Desmond, 2009, p. 59)

Justeru itu, dalam menangani isu pendidikan kanak-kanak Orang Asli khususnya
pencapaian akademik serta keciciran ini, pendekatan kurikulum yang mengaplikasikan
elemen pemakanan berkhasiat daripada buah-buahan dan sayur-sayuran dalam konteks
taman pertanian sekolah perlu dipertimbangkan dalam membangunkan pendidikan
kurikulum khas untuk kanak-kanak Orang Asli. Ini adalah kerana kurikulum seperti ini
mengambil kira elemen pemakanan berkhasiat yang menjadi faktor kepada
perkembangan kognitif kanak-kanak dan kurikulum ini juga menyuntik elemen yang

berkaitan dengan sosiobudaya mereka iaitu elemen pertanian yang menjadi sumber



ekonomi dalam kalangan masyarakat Orang Asli sendiri. Namun fokus pemakanan
yang ditekankan dalam kurikulum ini adalah pemakanan berasaskan buah-buahan dan
sayur-sayuran berkhasiat memandangkan kajian (Hasbullah & Nor, 2015; Haslinah,
2009; Khor & Zalilah, 2008; Nettleton, 2007) melaporkan makanan yang mempunyai
zat yang bersesuaian merupakan kunci utama bagi perkembangan awal kanak-kanak di
Malaysia. Justeru kurikulum berasaskan taman buah-buahan dan sayur-sayuran
berkhasiat berpotensi untuk diperkenalkan kepada komuniti Orang Asli dalam melewati

cabaran pendidikan kanak-kanak Orang Asli.

1.2 Penyataan Masalah

Masalah pencapaian akademik dan kegagalan murid-murid sekolah adalah
masalah yang sering dikaitkan dengan rnasyarakat orang asli (Mohd Nazri, 2014, Talib
& Muslim, 2007, Thanabalan, Siraj & Alias, 2014). Zaleha Hasbullah, 2015). Ini juga
telah menyebabkan banyak pihak yang memainkan peranan dalam pendidikan kanak-
kanak telah berhempas-pulas bagi menentukan bahawa pencapaian akademik kanak-
kanak berada dalam keadaan yang boleh menjamin masa depan mereka (Siti Nurul
Ainmey, 2013; Talib & Muslim, 2007). Pendidikan merupakan aspek penting yang
diberi tumpuan oleh kerajaan untuk memastikan bahawa tidak akan ada kumpulan yang
ketinggalan di negara-negara membangun. Namun dalam konteks Malaysia, masih
terdapat kumpulan minoriti yang ketinggalan dalam pelajaran. Pelbagai inisiatif telah
dijalankan oleh pihak kementerian bagi mengurangkan jurang pendidikan dan kadar
keciciran dalam kalangan kanak-kanak Orang Asli di Malaysia.

Menurut kajian Wan Afizi et al. (2014) dalam isu kehadiran kanak-kanak orang
asli di Kelantan khususnya, kehadiran pelajar asli ke sekolah amat membimbangkan

sehinggakan sesetengah pelajar hampir sebulan tidak ke sekolah kerana komitmen yang



memerlukan mereka untuk menjaga adik di rumah sementara ibu bapa bekerja dan
mengikut ibu bapa ke hutan untuk mengumpul hasil hutan dan ini sekali gus
menyebabkan kanak-kanak ini keciciran dalam pelajaran akibat tidak dapat menampung
sukatan pelajaran yang bertambah dari sehari ke sehari. Berdasarkan Nicholas (2006)
yang telah dipetik oleh Leoncio (2009) turut menyokong bahawa masalah kehadiran
Orang Asli ke sekolah juga menjadi penyumbang kepada keciciran pelajar Orang Asli
dalam pelajaran. Menurut Laporan Jawatankuasa di atas kajian pendapat mengenai
pelajaran dan masyarakat pada tahun 1973 yang dipetik oleh Zaharom (2008) di mana
kadar keciciran yang tertinggi kaum pribumi di peringkat peralihan prasekolah adalah
antara sekolah rendah ke arah sekolah menengah.

Secara asasnya, pelajar Orang Asli tidak menghadirkan diri ke sekolah serta
menyertai program-pragram akademik di sekolah kerana mereka lebih mengutamakan
perayaan, menikmati musim buah berbanding datang ke sekolah (Mat Ali, Abdul
Rahman & Che Abd Rahman, 2012; Talib & Muslim, 2007; Wan Afizi et al., 2014).
Kekerapan pelajar tidak hadir ke sekolah menyebabkan mereka ketinggalan dalam
pelajaran berbanding pelajar yang lain. Menurut Mohamad Johdi Salleh et al., (2009)
dalam kajian beliau mengenai Orang Asli di sekitar negeri Pahang dan Selangor,
didapati pelajar-pelajar Orang Asli ini mudah merasa bosan dan jemu dengan aktiviti
pengajaran dan pembelajaran. Mereka hanya boleh memberi tumpuan selama 15 minit
pertama sahaja, kemudian mereka mula membuat aktiviti lain seperti mengusik rakan-
rakan mereka, berlari-lari dan melompat-lompat di dalam kelas. Berikutan daripada
sikap mereka ini, aktiviti pengajaran tidak dapat dijalankan secara formal. Tambah
beliau lagi, mereka lebih berminat mengikuti pengajaran berbentuk permainan yang
memerlukan pergerakan yang banyak.

Menurut Nicholas (2006) dalam Laporan Hak Asasi Manusia Malaysia

(SUHAKAM), antara sebab struktur atas masalah keciciran kanak-kanak Orang Asli



adalah terdapat ketidaksepadanan antara pedagogi guru dan juga budaya kanak-kanak
Orang Asli. Kebanyakan kaum Orang Asli banyak bergantung kepada alam semula jadi
untuk hidup baik dari sumber kewangan dan juga tempat beriadah. Maka, apabila
berdepan dengan pedagogi serta kandungan kurikulum yang kurang berkait dengan
kehidupan seharian mereka, ini membuatkan mereka kurang berminat dan kurang
memberi tumpuan sewajarnya di dalam kelas.

Terdapat banyak program-program pembangunan pendidikan yang dijalankan
oleh kementerian dan juga JAKOA sendiri khusus untuk kanak-kanak Orang Asli bagi
menyelesaikan isu-isu pendidikan dalam kalangan Orang Asli. Antara program yang
telah dilaksanakan bagi pembangunan pendidikan kaum Orang Asli adalah seperti
Kurikulum bersepadu Orang Asli / Penan (KAP) yang diperkenalkan oleh Kementerian
Pendidikan Malaysia (KPM) pada awal tahun 2007 di mana pihak Kementerian
mempunyai hasrat untuk memperkasakan pencapaian pendidikan Orang Asli Penan
yang sering dilaporkan tercicir (Abu Samah et al., 2007; KPM, 2013; Md Nor e al.,
2011; Ramlah Abdul Rahman, 2007). Program atau modul ini dibangunkan untuk
meningkatkan kecekapan pelajar-pelajar dalam 3R berdasarkan pertimbangan
keperluan, pengalaman dan norma akademik bagi menarik minat mereka ke sekolah.
Selain itu, Pembentukan Program Sekolah Model Khas Komprehensif (K9) yang
menyediakan kemudahan asrama dari Tahun 1 hingga Tingkatan 3 dengan objektif
utama adalah untuk mengurangkan kadar keciciran murid Tahun 6 ke Tingkatan 1
(KPM, 2013; Marzuki, et al., 2014). Penerapan bahasa peribumi dan bahasa minoriti
lain turut dipertimbangkan untuk diserap dalam kurikulum arus perdana. Di bawah
KSSR yang diperkenalkan pada 2011, kementerian telah memperluas pilihan bahasa
elektif seperti bahasa Iban, bahasa Kadazan Dusun dan bahasa Semai. Perlaksanaan
program Kelas Dewasa Ibu Bapa Murid Orang Asli dan Peribumi (KEDAP) turut

dijalankan pada awal tahun 2008 ini dilaksanakan bagi meningkatkan kesedaran dalam



kalangan ibu bapa mengenai kepentingan pendidikan demi masa depan anak-anak
mereka serta kesedaran pelajaran (KPM, 2013; Md Nor et al., 2011; Mohd Rasdi
Saamah & Aminuddin Mohamed, 2009). Menurut Md Nor et al. (2011), penglibatan ibu
bapa kanak-kanak Orang Asli dalam pendidikan kanak-kanak merupakan aspek penting
dalam menentukan kejayaan serta hala tuju kanak-kanak. Malah terdapat inisiatif-
inisiatif lain yang turut diusahakan oleh pihak kerajaan dan juga JAKOA bertujuan
meningkatkan akses dan penyertaan bagi menangani masalah pencapaian kanak-kanak
Orang Asli ini. Sungguhpun begitu, isu pendidikan seperti keciciran dan bilangan
kanak-kanak Orang Asli tidak bersekolah masih menjadi salah satu masalah utama
dalam sektor pendidikan di Malaysia. (Ahmed et al., 2012; Kamarulzaman & Osman,
2008; Mustapha, 2014; Sharifah Md Nor et al., 2011; SUHAKAM, 2010; Thanabalan,
Sira) & Alias, 2014; Wan Afizi et al., 2014; Wahab, Ahmad, Jelas, Rahman & Halim,
2014).

Berbalik kepada sifat kurangnya minat dan tumpuan belajar dalam kelas, sekali
gus menyebabkan tahap kehadiran kanak-kanak Orang Asli ke sekolah sangat rendah,
kajian lepas telah menghubungkaitkan antara pemakanan seimbang dengan pencapaian
akademik kanak-kanak serta perkembangan kognitif (Caviness, 2009; Grantham, 1995;
Grantham & Ani, 2001; Grantham, Fernald & Sethuraman, 1999; Haslinah, 2009; Ross,
2010, Khor & Zalilah, 2008; Nettleton, 2007). Kesihatan dan keperluan pemakanan
yang mencukupi merupakan salah satu aspek penting yang memberi impak kepada
prestasi akademik sekali gus mencerminkan tahap pendidikan terutama bagi kanak-
kanak sekolah rendah. Kajian melaporkan makanan yang mempunyai zat yang
bersesuaian merupakan kunci utama bagi perkembangan awal kanak-kanak di Malaysia
(Haslinah, 2009; Khor & Zalilah, 2008; Nettleton, 2007). Beberapa kajian (Ali & Isa,
1995; Khor & Zalilah, 2008; Mian & Leng, 1998; Mohamed Idris, 2010) telah

menyifatkan bahawa kekurangan zat makanan merupakan masalah paling serius dalam

kalangan Orang Asli di Malaysia. Beberapa kajian (Khor & Zalilah, 2008; Mian &
Leng, 1998; Mohamed Idris, 2010) turut menjelaskan dalam kajian mereka bahawa
kebanyakan tahap purata dalam pengambilan nutrien bagi komuniti Orang Asli berada
di tahap bawah yang diperlukan. Hanya pengambilan min vitamin C melebihi tahap
yang diperlukan kerana kekerapan pengambilan sayur-sayuran mentah. Kajian
membuktikan kesan utama kepada penyebab kekurangan zat makanan yang turut
terdapat dalam buah-buahan dan sayur-sayuran bagi kanak-kanak adalah membawa
kepada tahap 1Q yang rendah, kecacatan terhadap kognitif dan perkembangan motor
dan menjurus kepada masalah tingkah laku, kurang daya tumpuan untuk belajar, lemah,
kurang aktif dan tidak kompetitif (Caviness, 2009; Grantham, 1995; Grantham & Ani,
2001; Grantham, Fernald & Sethuraman, 1999; Ross, 2010). Masalah seperti ini berlaku
berikutan kurangnya nutrien tertentu khususnya yang terdapat dalam buah-buahan dan
sayur-sayuran berkhasiat.

Berdasarkan penilaian ke atas perlaksanaan kurikulum untuk sekolah rendah
Orang Asli, Sharifah Md Nor et al. (2011) mendapati, perlaksanaan kurikulum Asli
Penan (KAP) kurang mencapai sasaran kerana modul yang dibangunkan hanya
berkesan setelah diubahsuai oleh guru yang mengajar bagi menyesuaikan dengan
keperluan kanak-kanak Orang Asli. Ini turut disokong oleh Aniza Mohd Said (2015)
dan Mohd Nazri (2014) di mana kandungan modul tersebut tidak sesuai dengan
keupayaan dan keperluan murid. Begitu juga dengan penilaian terhadap perlaksanaan
KEDAP, walaupun terdapat maklum balas positif namun penambahbaikan dalam
perlaksanaan program ini perlu ditekankan memandangkan ibu bapa kurang
menampakkan penyertaan dalam kelas yang disediakan akibat kekangan daripada faktor
geografi dan kemudahan. Meskipun terdapat banyak kajian yang dijalankan dalam
usaha menyelesaikan isu pencapaian akademik kanak-kanak orang asli, masih terdapat

lompong yang perlu diisi menerusi kajian yang dijalankan oleh pengkaji. Ini kerana

menurut Mohd Nazri (2014), banyak kajian yang dijalankan adalah berbentuk deskriptif
atau kajian tinjauan yang memberi fokus kepada faktor keciciran pelajar Orang Asli.
Walau bagaimanapun kajian pembangunan model kurikulum untuk Orang Asli mula
mendapat tempat oleh pengkaji lain seperti pembangunan model kurikulum berasaskan
herba untuk Orang Asli (Aniza Mohd Said, 2015), pembangunan model homeschooling
Orang Asli (Mohd Nazri, 2014) selalin pembangunan modul pedagogi untuk Orang Asli
(Thanabalan, 2011). Justeru masih terdapat kelompongan dalam kajian pembangunan
model kurikulum berasaskan taman dengan memfokuskan peningkatan pengambilan
buah-buahan dan sayur-sayuran berkhasiat dalam kalangan Orang Asli.

Oleh itu, tujuan utama kajian ini dijalankan adalah mereka bentuk model
kurikulum berasaskan taman buah-buahan dan sayur-sayuran berkhasiat untuk sekolah
rendah Orang Asli. Kajian ini memberi penekanan terhadap reka bentuk model
kurikulum yang memberi pengkhususan tentang kepentingan zat makanan dan
meningkatkan pengambilan buah-buahan dan sayur-sayuran berkhasiat bagi membantu
dalam perkembangan daya tumpuan, intelektual dan juga kecerdasan kanak-kanak
berlaku dengan baik sekali gus membentuk hubungan sosial yang baik dalam kalangan
kanak-kanak Orang Asli. Kurikulum ini turut memberi pendedahan kepada pelajar
bagaimana penyediaan makanan ringan dibuat dari buah-buahan dan sayur-sayuran
berkhasiat sekali gus meningkatkan keterujaan dalam mencuba makanan yang di tanam
dan disediakan sendiri. Reka bentuk kurikulum berasaskan taman ini juga mampu
memberi peluang kepada pelajar-pelajar bagi mengalami serta meneroka sendiri
bagaimana aktiviti menanam dan menyelenggara tanaman sendiri mampu
mempengaruhi pembelajaran dan pengajaran kanak-kanak di sekolah sekali gus

menarik minat dalam kesedaran pengambilan zat dalam kehidupan seharian mereka.

1.3  Objektif Kajian

Berdasarkan pernyataan masalah di atas, pengkaji ingin membangunkan model
kurikulum berasaskan taman buah-buahan dan sayur-sayuran berkhasiat untuk sekolah
rendah Orang Asli. Dengan itu, beberapa objektif telah dikenalpasti bagi mencapai

matlamat di atas. Objektif yang dibangunkan adalah berdasarkan tiga fasa utama iaitu:

1.3.1 Fasa Analisis Keperluan
a) Menganalisis keperluan pelajar-pelajar Orang Asli dari segi kurikulum
berasaskan taman buah-buahan dan sayur-sayuran berkhasiat pada perspektif

guru.

1.3.2 Fasa Reka Bentuk Dan Pembangunan

a) Mengenal pasti objektif kurikulum berasaskan taman buah-buahan dan
sayur-sayuran berkhasiat hasil daripada konsensus pakar.

b) Mengenal pasti kandungan kurikulum berasaskan taman buah-buahan dan
sayur-sayuran berkhasiat hasil daripada konsensus pakar.

c) Mengenal pasti kaedah pembelajaran dan aktiviti kurikulum berasaskan
taman buah-buahan dan sayur-sayuran berkhasiat hasil daripada konsensus
pakar.

d) Mengenal pasti bentuk penilaian kurikulum berasaskan taman buah-buahan

dan sayur-sayuran berkhasiat hasil daripada konsensus pakar.

1.3.3 Fasa Penilaian
a) Menilai kebolehgunaan model kurikulum berasaskan taman buah-buahan
dan sayur-sayuran berkhasiat untuk sekolah rendah Orang Asli dari

perspektif pengguna (pelajar)

1.4  Soalan Kajian

Berdasarkan objektif, beberapa soalan kajian telah dibentuk mengikut tiga fasa utama

iaitu :

1.4.1 Fasal: Analisis Keperluan
Apakah keperluan kurikulum berasaskan taman buah-buahan dan sayur-sayuran yang
sesuai untuk sekolah rendah Orang Asli mengikut perspektif guru?
a) Apakah kurikulum berasaskan taman yang sesuai bagi meningkatkan
pengambilan buah-buahan dan sayuran berkhasiat dalam kalangan kanak-kanak
Orang Asli?
b) Apakah tabiat pemakanan kanak-kanak Orang Asli?
c) Apakah kaedah pengajaran dan pembelajaran masa kini yang menarik minat

kanak-kanak Orang Asli di sekolah?\

1.4.2 Fasa 2 : Reka Bentuk Dan Pembangunan
Apakah reka bentuk model kurikulum berasaskan taman buah-buahan dan sayur-
sayuran berkhasiat untuk sekolah rendah Orang Asli?

a) Apakah objektif model kurikulum berdasarkan konsensus pakar?

b) Apakah kandungan kurikulum yang perlu ditekankan berdasarkan konsensus

pakar?

c) Apakah kaedah pengajaran dan aktiviti kurikulum yang bersesuaian berdasarkan
konsensus pakar?

d) Apakah bentuk penilaian kurikulum yang sesuai berdasarkan konsensus pakar?

1.4.3 Fasa 3 : Penilaian
Apakah Penilaian Kebolehgunaan Model Kurikulum Berasaskan Taman Buah-Buahan
dan Sayur-Sayuran Berkhasiat Untuk Sekolah Rendah Orang Asli mengikut prespektif
pelajar?
a) Apakah jangkaan pelajar sebelum perlaksanaan pengajaran dan pembelajaran
Kurikulum Berasaskan Taman buah-buahan dan sayur-sayuran?
b) Apakah jangkaan pelajar selepas pelaksanaan pengajaran dan pembelajaran
Kurikulum Berasaskan Taman buah-buahan dan sayur-sayuran?
c) Apakah kekuatan dalam pelaksanaan pengajaran dan pembelajaran Kurikulum

Berasaskan Taman buah-buahan dan sayur-sayuran?

1.5 Rasional Kajian

Dalam kajian ini, pengkaji membangunkan model kurikulum untuk sekolah
rendah Orang Asli kerana model merupakan penerangan atau perwakilan fizikal yang
membantu meningkatkan kefahaman sesuatu perkara yang tidak dapat dilihat secara
terus. Dalam apa jua bentuk model yang dibangunkan, ia merupakan cara bagaimana
pembelajaran berhubung (Alberta Learning, 2004). Justeru, dalam konteks kajian ini,
pembangunan model kurikulum yang dibina adalah sebagai panduan asas untuk
membantu guru-guru serta penggubal dasar bagi merancang kursus pengajaran dan
pembelajaran untuk pelajar kanak-kanak Orang Asli bagi meningkatkan status

pemakanan berkhasiat dari buah-buahan dan sayur-sayuran sekali gus memberi impak

positif kepada kanak-akank dari sudut perkembangan kognitif, kemahiran dan nilai
dalam kalangan mereka.

Kajian mengenai keberkesanan program atau pun kurikulum berasaskan taman
pemakanan telah menunjukkan, intervensi atau program tersebut yang telah dijalankan
ke atas kanak-kanak memberi impak positif terhadap pengambilan buah-buahan dan
juga sayur-sayuran serta pengetahuan dan tingkah laku terhadap pemakanan dan
kesihatan di sekolah. (Baranowski et al., 2000; Blanchette & Brug, 2005; Fahlman et
al., 2008; Gatto Ventura, Cook, Gyllenhammer & Davis, 2012; Heim, Stang & Ireland,
2009; Kafatos, Peponaras, Linardakis, & Kafatos, 2004; Keirle & Thomas, 2000;
McAleese & Rankin, 2007).

Berdasarkan kajian eksperimen quasi yang dijalankan ke atas kanak-kanak,
terdapat perbezaan ketara antara kanak-kanak yang mengalami intervensi program
pendidikan berasaskam taman pemakanan berbanding kanak-kanak yang disebaliknya
dari segi tingkah laku pemakanan, serta pengetahuan tentang diet yang sihat sekali gus
merangsang perkembangan kognitif kanak-kanak di dalam kelas (Lineberger & Zajicek,
2000; Martin, 2003; Ratcliffe, Merrigan, Rogers, & Goldberg, 2011). Taras (2005) turut
membuktikan pemakanan yang tidak seimbang merupakan satu masalah serius bagi
kanak-kanak kerana memberi kesan kepada kanak-kanak untuk belajar di dalam kelas
kerana kajian menunjukkan perkembangan kognitif boleh ditingkatkan dengan terapi
iron yang banyak terdapat dalam buah-buahan dan sayur-sayuran di mana akibat
kekurangan pemakanan seimbang ini boleh menyebabkan anaemia sekali gus memberi
kesan buruk kepada pelajaran.

Taman digunakan sebagai medium ke arah pendidikan pemakanan berkhasiat
daripada buah-buahan dan sayur-sayuran adalah kerana, berdasarkan kajian McAleese
dan Rankin (2007) eksperimen terhadap tiga jenis kumpulan yang terdiri daripada 122

orang pelajar dari tiga buah sekolah elementary yang berbeza di Amerika telah

dijalankan selama 12 minggu. Kumpulan kawalan pertama adalah kumpulan yang tidak
menerima pembelajaran pendidikan pemakanaan dan juga pembelajaran berasaskan
taman. Kumpulan kedua adalah kumpulan rawatan yang hanya menjalankan
pembelajaran berasaskan pendidikan pemakanan. Manakala kumpulan rawatan ketiga
merupakan kumpulan yang menerima elemen pembelajaran berasaskan pendidikan
pemakanan berasaskan taman. Dapatan kajian mendapati pengambilan dan pengetahuan
buah-buahan dan sayur-sayuran meningkat pada kumpulan rawatan ketiga iaitu
kumpulan yang menjalani program pendidikan pemakanan berasaskan taman dan
menggunakan taman sebagai medium kepada pembelajaran pemakanan buah-buahan
dan sayur-sayuran.

Kurikulum berasaskan taman buah-buahan dan sayur-sayuran berkhasiat ini
dibangunkan kerana ia merupakan gabungan pengalaman pembelajaran, kesedaran
terhadap kepentingan pemakanan buah-buahan dan sayur-sayuran serta menawarkaan
taman dalam komuniti sekolah sebagai medium pembelajaran pertanian dan
pemakanan. Kurikulum ini juga member peluang kepada kanak-kanak Orang Asli untuk
belajar tentang khasiat buah-buahan dan sayur-sayuran sekali gus meningkatkan
pengambilan terhadap buah-buahan dan sayur-sayuran selaras dengan keperluan bagi
perkembangan kognitif mereka. Manakala buah-buahan dan sayur-sayuran berkhasiat
menjadi elemen utama dalam program berasaskan taman ini adalah kerana kanak-kanak
Orang Asli mempunyai pengambilan kumpulan makanan sayur-sayuran dan buah-
buahan yang rendah dan ini sekali gus menyumbang kepada tahap keupayaan kognitif
yang lemah dalam kalangan kanak-kanak Orang Asli (Haslinah, 2009; Saibul, Shariff,
Lin, Kandiah, Nawalyah, & Hejar, 2009).

Konsep taman buah-buahan dan sayur-sayuran berkhasiat digunakan dalam
kajian adalah kerana buah-buahan dan sayur-sayuran merupakan sumber utama vitamin,

mineral dan serat (Barrett, 2007; Lampe, 1999; Rickman, Barrett & Bruhn, 2007;

Rickman, Bruhn & Barrett, 2007). Berdasarkan kajian Raloff (2005) dan Garden-
Robinson (2009) kanak-kanak yang mengambil kepelbagaian jenis buah-buahan dan
sayur-sayuran iaitu buah-buahan dan sayur-sayuran berwarna pelangi yang terdiri
daripada putih, merah, jingga, kuning, hijau dan biru-indigo-ungu adalah baik untuk

kesihatan mental dan fizikal.

Kanak-kanak Orang Asli di pilih sebagai subjek utama dalam aplikasi model
kurikulum berasaskan taman ini adalah kerana kanak-kanak Orang Asli terutamanya
mempunyai rekod kekurangan pemakanan yang agak serius dalam kalangan masyarakat
Malaysia khususnya buah-buahan dan sayur-sayuran berkhasiat (Haslinah, 2009; Khor
& Zalilah, 2008; Mian & Leng, 1998; Mohamed Idris, 2010). Mereka turut menjelaskan
bahawa kebanyakan tahap purata dalam pengambilan nutrien bagi komuniti Orang Asli
berada di tahap bawah yang diperlukan. Pengambilan pemakanan berkhasiat oleh
kanak-kanak sangat berkait rapat dengan tahap perkembangan fizikal, intelektual serta
sosial mereka dan sekali gus menjadi salah satu faktor penyumbang kepada keciciran
dalam pembelajaran dalam kalangan kanak-kanak Orang Asli.

Maka, hubungkait positif yang ditemui antara kanak-kanak dan kurikulum
berasaskan taman buah-buahan dan sayur-sayuran telah mendorong kepada
pembangunan Model Kurikulum Berasaskan Taman Buah-Buahan dan Sayur-Sayuran

Berkhasiat untuk Sekolah Rendah Orang Asli.

1.6  Signifikan Kajian

Kolaborasi antara landskap arkitek, ahli pertanian, penggubar dasar dan polisi
kurikulum, penyelaras, guru, serta pentadbir sekolah dapat membentuk sebuah sidang
profesional yang mampu mengubah pola serta arah aliran pengajaran dan pembelajaran

agar berlaku peningkatan yang positif dari semasa ke semasa dalam bidang pendidikan

di Malaysia. Minat serta kecenderungan pelajar dalam menjalankan aktiviti yang
melibatkan pembelajaran ‘hands-on’ berasaskan taman di lapangan banyak memberikan
impak yang mendalam kepada kesedaran pelajar terhadap kepentingan pengambilan
buah-buah dan sayur-sayuran berkhasiat dalam kehidupan seharian, di samping menjana
pengetahuan mereka dari segi konsep, sifat dan tingkah laku terhadap tumbuhan serta
dapat membangunkan kemabhiran sosial dalam diri pelajar-pelajar. Sehubungan dengan
itu, pengkaji melihat usaha kajian pembangunan model kurikulum berasaskan taman
buah-buahan dan sayur-sayuran berkhasiat untuk sekolah rendah Orang Asli ini dengan
menyediakan beberapa kepentingan kepada pelajar, guru, sekolah, kementerian dan
pengkaji serta pihak terbabit bagi meningkatkan pencapaian dalam bidang pendidikan
jaitu :

I. Kurikulum berasaskan taman ini dapat meningkatkan kefahaman tentang
kepentingan pengambilan diet yang seimbang di dalam pemakanan
khususnya buah-buahan dan sayur-sayuran berkhasiat agar dapat
memberi kesinambungan yang baik terhadap daya tumpuan dan
penglibatan aktif mereka dalam pembelajaran hasil dari bekalan
pemakanan yang lengkap dan mencukupi terutama kepada kanak-kanak
Orang Asli. lanya juga meningkatkan rasa tanggungjawab terhadap
ekologi tumbuh-tumbuhan semula jadi khususnya yang membekalkan
zat serta khasiat kepada kanak-kanak dan secara tidak langsung
meningkatkan cara hidup yang sihat serta mendapat pendedahan
pengalaman pembelajaran yang sebenar. Model kurikulum ini turut
menyediakan ruang dan tempat bagi pelajar menjalankan pemerhatian
yang panjang dan berterusan dengan mempelajari bagaimana aktiviti
pemakanan dan pertanian boleh melahirkan tingkah laku yang positif

terhadap pengambilan buah-buahan dan sayur-sayuran. Sehubungan

dengan itu, pertalian sosial antara pelajar dapat di tingkatkan ke tahap
yang lebih efisien hasil dari pergaulan sihat yang bersifat kerjasama
antara mereka dan pembentukan kumpulan yang dapat menggilap
semangat kepimpinan dan boleh memperolehi pengalaman dalam aspek
membuat keputusan. Juga yang tidak kalah pentingnya, yang mana ilmu
pertanian yang terlibat dalam sesi pengajaran merupakan bekalan
kemahiran yang amat berguna kepada pelajar untuk kegunaan kehidupan

mereka sehari-hari.

Kurikulum berasaskan taman buah-buahan dan sayur-sayuran ini juga
dapat membantu meningkatkan peluang kepada guru bagi
membangunkan kemahiran mengajar serta professionalisme dalam
melibatkan proses pengajaran dan pembelajaran di lapangan. Malah
kurikulum ini memberi peluang kepada guru-guru untuk membina
kreativiti dalam merencana program pemakanan dan pertanian
berasaskan buah-buahan dan sayur-sayuran sekali gus memberi impak
kepada pengajaran dan pembelajaran yang dijalankan. Hubungan sosial
antara guru dan pelajar turut memberi impak positif hasil daripada
kerjasama di lapangan lantas melahirkan hubungan yang lebih telus dan
hormat-menghormati antara satu sama lain yang akan menambah
kepercayaan dan displin pelajar tersebut. Model ini memberi peluang
kepada para guru yang terlibat dan bergiat aktif dalam pemakanan dan
pertanian lantas mendedahkan guru-guru kepada pengetahuan konsep

kesihatan daripada buah-buahan dan sayur-sayuran.

Diharapkan Pejabat Pelajaran Daerah, Pentadbir Sekolah, JAKOA,

Badan Bukan Kerajaan (NGO), Penggubal Dasar dan Polisi serta

pendidik dapat memaksimumkan dapatan kajian ini untuk mengenal
pasti dan memenuhi keperluan belajar bagi kanak-kanak khususnya suku
kaum Orang Asli melalui pendekatan kurikulum berasaskan taman

(garden based-curriculum)

Kejayaan kurikulum berasaskan taman buah-buahan dan sayur-sayuran
berkhasiat ini untuk sekolah rendah orang asli ini dapat menyumbang
kepada Kementerian Pendidikan Malaysia dalam usaha mereka untuk
mengurangkan jurang pendidikan antara pelajar Orang Asli dengan
pelajar bangsa lain terutama Melayu, Cina mahupun India. Berikutan
dengan lahirnya pelajar-pelajar yang mempunyai pendedahan awal
tentang pertanian berasaskan buah-buahan dan sayur-sayuran ini tidaklah
mustahil kemahiran mereka boleh dipertingkatkan ke tahap yang lebih
tinggi lantas menyokong matlamat kementerian dalam menyediakan
sumber tenaga manusia untuk keperluan kemajuan negara terutama
dalam bidang pertanian amnya dan bidang pemakanan berkhasiat
khasnya. Misi kementerian untuk membangunkan potensi individu
melalui pendidikan berkualiti turut dapat dikecapi melalui kurikulum
berasaskan taman ini yang mana setiap pelajar akan didedahkan dan
dilatih dalam pelbagai aspek termasuk hubungan sosial, kepentingan
kesihatan dan kebersihan dalam penyediaan makanan dan pengetahuan
am tentang kehidupan yang sudah pastinya menjadi titik tolak dan asas
utama untuk seseorang itu tampil dan terus mengorak langkah kejayaan

dalam masyarakat.

Penyelidikan yang menyeluruh tentang parameter yang menjelaskan

faktor kejayaan sekolah berasaskan taman buah-buahan dan sayur-

sayuran berkhasiat dapat membantu membangunkan sebuah sekolah
pertanian buah-buahan dan sayur-sayuran yang menjadi elemen penting

dalam pendidikan Malaysia.

Justeru itu, kurikulum berasaskan taman buah-buahan dan sayur-sayuran

berkhasiat mempunyai signifikan yang tinggi terutama dalam bidang kurikulum

pendidikan dari aspek pembangunan model atau intervensi, bagi melahirkan pelajar

Orang Asli yang mempunyai tingkah laku dalam pengambilan pemakanan yang sihat

serta mempunyai kecemerlangan dalam aspek kognitif dan juga kemahiran.

1.7

Limitasi Kajian

Penyelidikan dalam kajian ini tertakluk kepada beberapa limitasi kajian iaitu:

Reka bentuk model Kkurikulum berasaskan taman buah-buahan dan sayur-
sayuran yang dibina merupakan satu reka bentuk kurikulum yang menumpukan
kurikulum baru terhadap kanak-kanak Orang Asli di Malaysia. Kajian ini
merupakan kajian penyelidikan reka bentuk dan pembangunan, maka
penyelidikan hanya memberi tumpuan kepada proses reka bentuk dan
pembangunan model sahaja. Model kurikulum yang dibangunkan menumpukan
empat komponen termasuk objektif kurikulum, kandungan kurikulum, kaedah

pengajaran dan aktiviti serta penilaian kurikulum.

Aktiviti pertanian dalam reka bentuk kurikulum ini tertakluk kepada tanaman
sayur-sayuran berkhasiat pelbagai warna dari jenis sayuran daun, sayuran
batang, sayuran akar, sayuran ubi, sayuran umbi, sayuran bunga, sayuran buah

dan sayuran biji.

Vi.

Aktiviti penyediaan dan pemakanan buah-buahan dan sayur-sayuran berkhasiat
dalam reka bentuk kurikulum ini tertakluk kepada kepelbagaian buah-buahan
dan sayur-sayuran berkhasiat dari pelbagai warna samada buah-buahan dan
sayur-sayuran tempatan mahupun import. Rasional pemilihan buah-buahan dan
sayur-sayuran import adalah kerana buah-buahan dan sayuran tersebut
mempunyai kepelbagaian warna yang mempunyai khasiat tersendiri dan boleh

diperkenalkan pada kanak-kanak Orang Asli.

Kaum Orang Asli dipilih sebagai sampel utama kerana berdasarkan kajian
daripada (Maryati Mohamed, Azman Hassan, & Mohd Najib Haron, 2013;
Nicholas, 2006; Nur Bahiyah, Mohamad Johdi Salleh & Abdul Razak, 2009)
kumpulan kanak-kanak Orang Asli mempunyai kadar Kkeciciran dan peratus
kitadakhadiran pelajar ke sekolah yang tinggi malah kanak-kanak Orang Asli
mempunyai kadar pengambilan buah-buahan dan sayur-sayuran yang amat

rendah (Haslinah, 2009; Saibul et al., 2009).

Sampel dan konteks kajian yang digunakan dalam kajian fasa analisis adalah
dalam kalangan guru (seramai 12 orang) yang mengajar kanak-kanak Orang Asli
sekolah rendah dari kaum Semai yang terletak di sekitar negeri Perak dan

Pahang.

Kajian dalam fasa reka bentuk dan pembangunan ini sangat bergantung kepada
konsensus pakar. Pakar yang terlibat terdiri daripada 11 orang termasuk pakar
dalam penyelidikan Orang Asli, pakar dalam pemakanan Orang Asli, pakar
dalam pertanian, pakar dalam pembangunan kurikulum dan juga pakar dalam

masyarakat Orang Asli Semai sendiri. Dalam fasa reka bentuk dan

Vii.

pembangunan, dapatan kajian sangat bergantung kepada tahap kerjasama,
komitmen serta kesungguhan yang diberikan semasa teknik pungutan data

Interpretive Structural Modelling (ISM) dalam proses pembangunan model.

Kajian fasa penilaian merangkumi penilaian kebolehgunaan yang mewakilkan
pelajar atau kanak-kanak Orang Asli kaum Semai berumur 11-12 tahun bagi
melihat kesesuaian model kurikulum yang dibina dengan budaya dan
pembelajaran mereka. Kaum Orang Asli Semai dipilih sebagai konteks dalam
pembangunan model kurikulum ini adalah kerana kaum Semai merupakan suku
kaum terbesar iaitu tergolong dalam kelompok Senoi dengan jumlah 42,383
orang atau 30% daripada jumlah keseluruhan Orang Asli di Negara Malaysia
jaitu lingkungan seramai 30 000 orang mengikut statistik pada tahun 2003

(Mohd Rasdi Saamah, 2011; Robert, 2004).

Justeru, berdasarkan limitasi kajian ini, dapatan kajian ini tidak boleh

digeneralisasikan kepada semua sekolah rendah yang lain kerana penyelidikan yang

telah dijalankan adalah spesifik kepada konteks dan bukan bertujuan untuk membuat

kesimpulan yang umum.

1.8

18.1

Definisi Konseptual

Model

Chakrabarti dan Blessing (2014), dalam penerangan definisi model yang telah

mereka rumuskan dalam buku mereka dalam konteks pendidikan adalah sebuah struktur

seperti:

A model is a representation of an object, system or idea in some other
form than itself. The model is the image of a system or a process within
another conceptual or representational system.

(Chakrabarti & Blessing, 2014, p.126)

Menurut beliau, permodelan adalah sentiasa berdasarkan sesuatu yang
asli atau original. la boleh jadi sesuatu produk yang sedia ada, idea baru kepada
sesuatu produk, sebuah prosess atau organisasi. Menurut Mohd Nazri (2014)
yang dipetik dari Razali Arof (1987), bentuk grafik dari model ini juga akan
menjelaskan secara nyata unsur-unsur proses kerja secara menyeluruh yang
dilakukan oleh pengkaji berkenaan secara berperingkat, tersusun dan mudah
memahami aktiviti pengkaji sebelum membaca isi kandungan dalam bentuk

teks.

1.8.2 Kurikulum

Kurikulum adalah satu reka bentuk ataupun perancangan sesebuah institusi atau
negara dan kurikulum itu sendiri mempunyai pengertian yang luas mencakupi seluruh
program yang dirancang (Saedah, 2008). Null (2011) menyifatkan kurikulum secara
spesifiknya, merupakan subjek ketara yang sentiasa terikat dengan membuat keputusan
dalam institusi samada di sekolah, gereja, agensi ataupun projek kerajaan. Walau
bagaimanapun White (2004) berpendapat kurikulum sekolah perlu membangunkan
keseronokan, komitmen untuk belajar bagi menarik minat dan merangsang kemajuan
yang terbaik dan pencapaian yang tertinggi untuk semua pelajar. Beliau menambah
kurikulum yang dibina perlu membangunkan kekuatan, minat dan pengalaman justeru
membangunkan keyakinan dan keupayaan untuk belajar.

Model kurikulum dalam Goffin (2000), adalah merujuk kepada rangka kerja
konsep dan struktur organisasi untuk membuat keputusan tentang keutamaan

pendidikan, dasar-dasar pentadbiran, kaedah pengajaran dan juga kriteria penilaian.

Dalam konteks pengajian sains Harrison dan Treagust (1998), model bermaksud satu
intipati pemikiran saintifik dan model tersebut merangkumi kaedah dan juga produk
sains di dalamnya. Konsep model digunakan dan dibentangkan bagi membantu guru-
guru serta penggubal kurikulum memilih panduan yang bersesuaian dengan keupayaan
kognitif pelajar-pelajar dan bagaimana elemen-elemen di dalam model tersebut berkait

rapat.

1.8.3 Model Kurikulum

Menurut Bunker dan Thorpe (1986), model kurikulum merupakan asas kepada
pemahaman tentang apakah bentuk pengajaran yang dibangunkan untuk difahami. lanya
bukan sahaja menyediakan asas sesebuah teori malah ia memberi petunjuk bagi
perancangan, atau dengan kata lain merupakan titik permulaan dalam merancang
pembelajaran untuk tujuan kefahaman. O’Neill (2010) yang dipetik dari Ornstein dan
Hunkins (2009) turut menjelaskan bahawa pembangunan model kurikulum perlu
merangkumi bagaimana kurikulum dirancang, dilaksanakan dan dinilai serta apakah
manusia, proses dan prosedur terlibat dalam pembangunan kurikulum. O’Neill (2010)
turut menambah bahawa pembangunan model kurikulum dapat membantu pembuat
dasar dan pereka kurikulum memetakan rasional penggunaan pendekatan pengajaran,
pembelajaran dan penilaian tertentu secara sistematik dan telus. Justeru, dalam konteks
kajian ini, pengkaji membangunkan model kurikulum yang merangkumi objektif,
kandungan, kaedah pengajaran dan aktiviti serta penilaian sebagai satu panduan bagi

pengguna kurikulum untuk mencapai satu kefahaman dan tahap yang diingini.

1.8.4 Kurikulum berasaskan taman
Menurut Subramaniam (2002), falsafah di sebalik pendidikan berasaskan taman

sebenarnya adalah penyatuan falsafah di sebalik pendidikan pengalaman, celik ekologi,

kesedaran alam sekitar dan juga celik dari aspek pertanian. Dalam erti kata lain, ia
melibatkan pengajaran kanak-kanak melalui penemuan peribadi dalam tetapan semula
jadi di mana kanak-kanak boleh belajar prinsip ekologi dan juga membangunkan
perasaan yang berkaitan dengan tanah. Walau bagaimanapun Desmond, Grieshop dan
Subramaniam (2002, 2004) menjelaskan pembelajaran berasaskan taman ini
menawarkan peluang untuk kanak-kanak menemukan makanan segar serta pemilihan
makanan yang sihat. Secara ringkasnya pembelajaran berasaskan taman ini didasari
oleh pendidikan pengalaman yang diaplikasikan dalam persekitaran taman sekolah.
Taman dalam konteks kurikulum berasaskan taman buah-buahan dan sayur-
sayuran ini, ia merangkumi program, aktiviti di mana taman dijadikan sebagai medium
kepada pembelajaran berintegrasi yang merentas disiplin, menghubungkan pengalaman

dunia sebenar yang mempunyai pengalaman bermakna dalam diri kanak-kanak.

1.8.,5 Taman berasaskan buah-buahan dan sayur-sayuran berkhasiat

Taman komuniti sekolah azalinya muncul sebagai bahan pendidikan pemakanan
dalam konteks pembelajaran akademik (McAleese & Rankin, 2007). Manakala
Robinson-O'Brien et al., (2009) menyifatkan pendidikan berasaskan taman pemakanan
ini merupakan satu program yang dibentuk khas yang dilihat sebagai strategi yang
meyakinkan dalam meningkatkan dan menambahbaikkan pengambilan pemakanan
berasaskan buah-buahan dan sayuran. Tambahan pengambilan makanan berkhasiat
adalah satu pengaruh persekitaran yang besar terhadap fizikal, perkembangan mental
dan juga perkembangan di awal kehidupan (Pe’rez & Aranceta, 2001). Dalam konteks
pendidikan pula, pendidikan pemakanan membawa maksud mana-mana set pengalaman
pembelajaran yang direka untuk memudahkan pengambilan pemakanan secara sukarela
atau nutrien lain yang berkaitan dengan kesihatan dan kesejahteraan seseorang (Shariff

et al., 2008).

Justeru itu, dalam konteks kajian kurikulum ini, kurikulum berasaskan taman
buah-buahan dan sayur-sayuran berkhasiat merupakan kurikulum yang menekankan
tingkah laku pengambilan berasaskan buah-buahan dan sayur-sayuran berkhasiat di
samping meningkatkan kemahiran pertanian yang membantu menjurus kepada

perkembangan mental dan kognitif kanak-kanak.

1.8.6 Buah-Buahan dan Sayur-sayuran berkhasiat

Dalam konteks kajian model kurikulum ini, pengkaji menggunakan pemakanan
buah-buahan dan sayur-sayuran sebagai komponen dalam pemakanan berkhasiat.
Namun jenis-jenis buah-buahan dan sayur-sayuran dalam konteks ini adalah buah-
buahan dan sayur-sayuran yang berkhasiat dan berkualiti untuk pengambilan kanak-
kanak. Berkhasiat dan berkualiti yang dimaksudkan adalah buah-buahan dan sayur-
sayuran yang mempunyai vitamin, mineral dan serat yang tinggi. Buah-buahan dan
sayur-sayuran dalam konteks kajian ini adalah merujuk kepada buah-buahan dan sayur-
sayuran pelangi yang terdiri daripada warna putih, merah, jingga, kuning, hijau, biru-

indigo-ungu (Raloff, 2005; Vicente, Manganaris, Sozzi & Crisosto, 2009).

BAB 2 : KAJIAN LITERATUR

2.1 Pengenalan

Bab ini membentangkan kajian literatur yang membincangkan tentang konsep
serta elemen dalam pembangunan reka bentuk model kurikulum berasaskan taman
buah-buahan dan sayur-sayuran berkhasiat serta menceritakan secara menyeluruh
hubungan pemakanan berkhasiat kanak-kanak dan juga perkembangan mereka sekali
gus mengaitkan teori yang digunakan dalam pembangunan model kurikulum ini.
Bahagian pertama menjelaskan tentang latar belakang komuniti Orang Asli termasuk
corak hidup, pemakanan, tahap pendidikan kanak-kanak Orang Asli dan juga pelan
pembangunan kurikulum untuk komuniti Orang Asli. Bahagian seterusnya
membincangkan konsep reka bentuk kurikulum berasaskan taman buah-buahan dan
sayur-sayuran berkhasiat serta contoh kurikulum dan program intervensi yang
dibangunkan di luar Negara. Bahagian seterusnya membincangkan hubungan
pemakanan dan perkembangan pendidikan kanak-kanak serta mengaitkan teori-teori
yang terlibat dalam pembangunan model kurikulum ini. Bahagian terakhir merangkumi
kerangka teori dan kerangka konseptual yang memandu arah penyelidik dalam

pembangunan kurikulum ini.

2.2 Latar belakang Orang Asli

Carey (1976) yang dipetik dari Abu Talib Bon et al. (2003) mentakrif ‘asli’
adalah daripada perkataan Arab iaitu Asali atau Original. Semasa pemerintahan British,

Orang Asli dipanggil Sakai, manakala orang Inggeris memanggil masyarakat Orang

Asli sebagai aborigines. Menurut beliau lagi, aborigines’ lebih membawa makna
kepada masyarakat yang mundur, primitif dan masih tidak membangun. Kerajaan
Malaysia telah menukar istilah tersebut kepada Orang Asli yang lebih menjurus kepada
kehidupan yang moden dan tidak menyentuh sikap negatif masyarakat tersebut. Khairul
Hisyam dan Ibrahim Ngah (2007) menjelaskan Orang Asli kini diklasifikasikan sebagai
kelompok minoriti masyarakat Peribumi di Semenanjung Malaysia. Mereka dianggap
minoriti kerana dengan penduduk seramai 132, 000 orang pada tahun 2000, mereka
hanya membentuk 0.5% daripada jumlah keseluruhan penduduk Negara (Khairul
Hisyam & Ibrahim Ngah, 2007; Seow, Maryati, Mohd Nur Syufaat, Zainal Zulhilmi, &
Siti Aminah, 2013). Manakala mengikut bancian tahun 2010 bilangan Orang Asli
meningkat kepada 178,197 orang. Dari segi taburan penempatan masyarakat Orang Asli
38% di kawasan pendalaman, 61% di kawasan pinggir dan 1% di kawasan Bandar
(Alfitri, 2015; Rohayu & Noor Sharipah, 2013; Seow et al., 2013). Orang Asli adalah
komuniti yang terbukti kaya dengan ilmu pengetahuan dan kebijaksanaan tentang
pengurusan alam semula jadi. Kehebatan komuniti tersebut ternyata berpunca daripada
pengaplikasian kebijaksanaan ilmu tradisional yang diwarisi daripada generasi
terdahulu (Khairul Hisyam & Ibrahim Ngah, 2007; Siti Aminah & Seow, 2013; Yaakob

Arsat, 2011)

2.2.1 Corak kehidupan dan sosioekonomi komuniti Orang Asli

Keserasian cara hidup yang begitu harmoni dengan alam sekitar membolehkan
mereka mengenal pasti tanah yang sesuai untuk bertani, hasil hutan yang bermanfaat
dan pemuliharaan yang berkesan demi menghormati sumbangan alam terhadap
kehidupan mereka (Khairul Hisyam Kamarudin & Ibrahim Ngah, 2007; Yaakob Arsat,
2011). Masyarakat Orang Asli yang tinggal di luar bandar masih mengekalkan sistem

ekonomi tradisional berasaskan sara diri dan pergantungan terhadap sumber hutan.

Dalam beberapa kajian (Abu Talib Bon et al., 2003; Mt Akhir & Ayob Zulkefle, 2012;
Rindam & Yahaya, 2014; Rohayu & Noor Sharipah, 2013; Rohayu, Mohd Yusop,
Yusmarwati, Marina, & Noor Sharipah, 2013; Zainal Zulhilmi & Seow, 2013; Zal,
Salleh, Omar & Halim, 2014) pengkaji-pengkaji bersetuju bahawa sumber pendapatan
Orang Asli adalah berlandaskan kepada persekitaran di sekeliling mereka dengan
memungut hasil hutan. Malah kira-kira 86% daripada mereka masih bekerja sendiri.
Pekerjaan utama masyarakat Orang Asli ini boleh dikategorikan kepada empat iaitu
pertanian sara diri, berburu, menangkap ikan dan juga mengumpul hasil hutan (Choy,
Zalina Che Mat Arifin & Pereira, 2010; Mohd Risdi 2008; Siti Nurul Ainmey, 2013;
Wan Afizi et al., 2014). Pertanian yang dimaksudkan adalah pertanian yang diusahakan
di sekitar rumah sahaja bagi memenuhi keperluan seharian tanah perlu yang dijual
kepada masyarakat lain. Masyarakat Orang Asli ini juga tidak terkecuali dalam
memburu binatang-binatang liar seperti tupai, monyet, kera, biawak, pelanduk, babi
hutan dan sebagainya dengan menggunakan jerat dan sumpitan sebagai sumber
pendapatan mereka (JAKOA, 2013).

Walau bagaimanapun, dalam satu kajian Khairul Hisyam dan lbrahim Ngah
(2007) yang dipetik dari Zahid et al. (1996) yang melibatkan program pembangunan
RPS di Perak menunjukkan majoriti penduduk masih menganggap amalan tradisional
lebih penting dan kehidupan baru yang dibawa menerusi projek RPS (Rancangan
Pengumpulan Semula) pula tidak berupaya mengubah sosioekonomi mengikut cara
yang sesuai dengan kehendak mereka.

Kekalutan sosioekonomi dalam kalangan masyarakat Orang Asli telah sedikit
sebanyak mempengaruhi taraf pendidikan kanak-kanak Orang Asli kerana kedudukan
ekonomi mereka yang tidak mencukupi untuk mereka gunakan terutama ke arah
pendidikan anak-anak. Kerajaan juga tidak menafikan masih wujud tompokan kecil

kemiskinan di kawasan-kawasan seperti pedalaman Semenanjung Malaysia, Sabah dan

Sarawak. Sehubungan dengan itu, penekanan terhadap usaha-usaha pembasmian
kemiskinan termasuk dalam kalangan minoriti Bumiputera Sabah dan Sarawak,
kawasan setinggan, kawasan perladangan, kawasan pekebun Kkecil, dan seterusnya
penempatan Orang Asli akan terus dipertingkatkan di bawah pelaksanaan dasar dan

program yang direncanakan (Seow et al., 2013).

2.2.2 Sikap dan Keperibadian kanak-kanak Orang Asli

Sikap dan peribadi masyarakat Orang Asli turut mempengaruhi keberkesanan
pendidikan anak-anak mereka. Masyarakat Orang Asli masih lagi digelar sebagai
masyarakat yang pemalu. Rasa rendah diri, kurang keyakinan, kurang daya tahan dalam
mengahadapi cabaran, dan kurang pendedahan dan bergaul mesra dengan orang luar
menjadikan mereka bersikap demikian (Mohamad Johdi Salleh et al., 2009; Rohayu &
Noor Sharipah, 2013; Talib & Muslim, 2007). Dengan sifat dengan keperibadian yang
sebegini menyebabkan kemunduran dari sudut peribadi dalam kalangan masyarakat
Orang Asli. Disebabkan oleh peribadi seperti ini, kanak-kanak Orang Asli khususnya
tidak mempunyai kesungguhan untuk menjalani pengajaran dan pembelajaran di
sekolah; lebih-lebih lagi apabila dimarahi guru kerana sering tidak menjalankan tugasan
atau kerja rumah yang diberikan, mereka mula rasa sensitif dan tersisih. Apabila sifat
terasing dan rendah diri untuk ke sekolah, tindakan ponteng sekolah dijadikan faktor
untuk tidak ingin berdepan dengan guru di sekolah. Sifat kanak-kanak ini sendiri yang
mudah jemu apabila fokus dengan pembelajaran dalam bilik darjah menyebabkan
mereka mencari sesuatu yang boleh dikecapi di luar bilik darjah yang boleh
mendatangkan keseronokan bagi mereka. Ini disokong oleh kajian Mohamad Johdi
Salleh dan Abdul Razak (2009) melalui pemerhatian bahawa sikap semula jadi anak-
anak orang asli sendiri yang suka bergerak dan tidak boleh duduk diam dalam waktu

yang lama.

Dari raut wajah dan cara berkomunikasi dengan orang luar, jelas tergambar yang
mereka merasakan diri mereka terlalu rendah tarafnya berbanding dengan bangsa lain
terutama bangsa Melayu (Abu Talib Bon et al., 2003). Tahap hubungan sosial yang
rendah antara murid-murid lain menyebabkan kanak-kanak ini lebih selesa mendiamkan
diri daripada mengeluarkan idea atau perbualan dengan kanak-kanak bangsa lain mahu
pun guru mereka sendiri (Talib & Muslim, 2007). Malah Mohamad Johdi Salleh dan
Abdul Razak (2009) turut menyifatkan kanak-kanak Orang Asli ini malu untuk hadir ke
sekolah kerana merasakan diri mereka dipandang rendah oleh masyarakat luar kerana
penampilan mereka yang terlalu berbeza dengan pelajar biasa seperti pakaian sekolah
yang lusuh dan bertampung sana-sini, kasut koyak dan peralatan sekolah yang serba
kekurangan. Masyarakat Orang Asli ini terlalu sensitif sehingga kadangkala mereka
tidak suka dipuji kerana pujian bukanlah sesuatu yang membina tetapi merupakan satu
bentuk sindiran, yang mereka tagih adalah galakan, bantuan dan kerjasama daripada
orang luar (Abu Talib Bon et al., 2003).

Namun dari sisi yang membanggakan oleh kanak-kanak Orang Asli ini mereka
mempunyai sikap murah hati dan saling membantu dalam kalangan keluarga mahu pun
di sekolah. Ini terbukti apabila kanak-kanak ini sanggup berkorban membantu ibu bapa
mereka mencari pendapatan sampingan bagi menyara kehidupan mereka bersama (Talib
& Muslim, 2007). Malah sikap ringan tulang membantu guru-guru di sekolah dalam
aktiviti-aktiviti berkaitan turut menjadikan kanak-kanak Orang Asli disenangi oleh

guru-guru sekolah.

2.2.3 Tahap pemakanan kanak-kanak Orang Asli
Makanan yang seimbang dan pengambilan semua kumpulan makanan dengan
kadar yang mencukupi merupakan kunci utama bagi program perkembangan awal

kanak-kanak di Malaysia ini termasuk juga masyarakat Orang Asli yang tinggal di

33



pedalaman ataupun luar Bandar. Seperti apa yang dibincangkan terdahulu (Haslinah,
2009; Khor & Zalilah, 2008; Mian & Leng, 1998; Mohamed Idris, 2010) mereka telah
menyifatkan bahawa kekurangan zat makanan merupakan masalah paling serius dalam
kalangan Orang Asli. Ini terjadi apabila ibu atau surirumah yang mempunyai kesihatan
yang lemah dan tidak mampu untuk melaksanakan penjagaan yang rapi terhadap anak-
anak dari segi kesihatan dan pemakanan yang seimbang (Khor & Zalilah, 2008; Mian &
Leng 1998). Sebagai contoh, Khor dan Zalilah (2008) mendapati bahawa lebih daripada
satu pertiga masyarakat Orang Asli ditinjau mengambil makanan isi rumah yang tidak
selamat. Mian dan Leng (1998) bersetuju bahawasanya faktor kemiskinan, pengagihan
makanan, amalan seperti pantang larang serta kurangnya kesedaran dalam mengambil
makanan seimbang banyak menyumbang kepada tahap pemakanan yang sangat rendah.
Kurangnya pendedahan terhadap amalan pemakanan sihat dan seimbang menyebabkan
berlakunya masalah ketidakseimbangan pemakanan dalam kalangan masyarakat Orang
Asli.

Berdasarkan kajian terhadap status pemakanan Orang Asli ini, punca utama
protein diperolehi melalui haiwan liar terutama rusa, babi hutan, arnab, ikan dan
sebagainya. Sumber makanan berasaskan sayuran utama masyarakat Orang Asli ini pula
adalah dari pucuk ubi kayu dan jantung pisang manakala buah-buahan utama yang
menjadi pilihan mereka adalah buah pisang (Osman Ali & Zaleha, 2005). Mohamed
Idris (2010) serta Mian dan Leng (1998) turut menjelaskan dalam kajian mereka
bahawa kebanyakan tahap purata dalam pengambilan nutrien bagi komuniti Orang Asli
berada di tahap bawah yang diperlukan. Hanya pengambilan min vitamin C melebihi
tahap yang diperlukan kerana kekerapan pengambilan sayur-sayuran mentah.

Mohamed Idris (2010) turut menjelaskan dalam penemuan beliau bahawa status
pemakanan kanak-kanak Orang Asli telah digambarkan sebagai miskin oleh pelbagai

kajian. Pada tahun 1987 telah mendapati bahawa 54% kurang berat badan dan 66%

adalah terbantut. Kajian-kajian ini telah mengesahkan bahawa malnutrisi meluas wujud
dalam kalangan kanak-kanak Orang Asli dan kekerapan terencat pertumbuhan pelbagai
daripada 44% kepada 80% pada umur antara 2-6 tahun. Kajian yang dibuat oleh Al-
Mekhlafi (2010) terhadap 241 kanak-kanak Orang Asli di Pahang turut membuktikan
bahawa kanak-kanak Orang Asli di sini mempunyai tahap vitamin A yang sangat
rendah dalam tubuh badan. Kajian ini telah dibuktikan melalui ujian saringan jangkitan
parasit usus serta sampel-sampel darah dikumpul bagi menilai status vitamin A. Walhal
zat dalam bentuk provitamin A itu sendiri banyak terdapat dalam kandungan buah-
buahan dan sayur-sayuran yang mana vitamin A kaya dengan beta karotena, misalnya
banyak terdapat di dalam buah tomato, betik, lobak merah dan sayur-sayuran hijau dan
produk tenusu lain (Astawan, 2008; Gunawan, 2007; Khoo, Prasad, Kong, Jiang, &
Ismail, 2011; Ong, 2003). Al-Mekhlafi (2010) menambah vitamin A perlu ditingkatkan
terhadap kanak-kanak sekali gus dapat meningkatkan status pemakanan dalam kalangan
kanak-kanak Orang Asli.

Dapat disimpulkan bahawa bahawa status pemakanan kanak-kanak Orang Asli
adalah berada di peringkat membimbangkan kerana pengambilan makanan yang kurang
sihat hasil daripada buruan ahli keluarga seperti darah, dan binatang-binatang liar
seperti babi hutan dan sebagainya turut menyumbang kepada lemah daya ingatan dan
juga malnutrisi kanak-kanak Orang Asli yang sekali gus menyumbang kepada
kemerosotan nilai yang teruk terhadap pembangunan fizikal, intelektual dan juga sosial

(Abu Talib Bon et al., 2003).

2.2.4 Tahap Pendidikan kanak-kanak Orang Asli di Malaysia
Isu pendidikan kanak-kanak Orang Asli di Malaysia adalah isu kritikal yang
sering dibincangkan dalam meja-meja perbincangan pihak kementerian dan juga turut

dibahaskan dalam persidangan-persidangan yang melibatkan pencapaian akademik

masyarakat Orang Asli di Malaysia. Terdapat banyak faktor yang mempengaruhi
pencapaian akademik seseorang individu sekali gus melakar tahap pendidikan yang
diperolehi. Isu pendidikan akademik telah menyebabkan ramai pihak bertungkus lumus
memainkan peranan dan tanggungjawab masing-masing dalam memastikan bahawa
pencapaian akademik kanak-kanak Orang Asli setara dengan kanak-kanak biasa sekali
gus menjamin masa depan mereka.

Pihak kementerian telah mewujudkan pelbagai inisiatif dan usaha dalam
pembangunan pendidikan masyarakat Orang Asli bagi meningkatkan tahap pendidikan
Orang Asli termasuk Pelaksanaan Program Kelas Dewasa Ibu Bapa Murid Orang Asli
dan Pribumi (KEDAP), Pelaksanaan Projek Rintis Kurikulum Bersepadu Sekolah
Rendah Murid Orang Asli dan Penan (KAP) serta Pengajaran Pedagogi Berasaskan
Perspektif Pribumi. Walau bagaimanapun, statistik menunjukkan tahap pencapaian
akademik masyarakat Orang Asli masih dalam tahap membimbangkan. Jadual 2.1
menunjukkan bilangan murid Orang Asli yang mendaftar dari tahun 1995 dan tercicir
dari persekolahan arus perdana sehingga tahun 2011 sebelum memasuki tingkatan satu

(Mohd Nazri, 2014)

Jadual 2.1: Keciciran pelajar Orang Asli sekolah rendah

Bilangan Mendaftar Tamat darjah 6 Bilangan Peratus
Darjah 1 Cicir Keciciran

Tahun Bilangan Tahun Bilangan Murid (%a)

Daftar Daftar Tamat Tamat
1995 3205 2000 31 61 190
1994 3036 2001 2840 187 6.16
1997 3475 2002 3333 142 409
1998 3730 2003 3368 362 07
1999 3740 2004 3726 14 0.37
2000 3836 2003 3514 22 0.37
2001 3820 2008 3775 4 141
2002 4287 2007 4266 21 0.49
2003 4226 2008 4423 -197 -4.66
2004 4225 2009 4411 -186 -4.40
2005 4160 2010 4271 -111 -2.67
2006 3860 2011 4001 -231 -508

Sumber: Bahagian Perancangan dan Penyelidikan Dasar Pendidikan 2000
Bahagian Perancangan dan Penyelidikan Dasar Pendidikan 2009 (seperti yang

dipetik dalam Mohd Nazri, 2014)

Menurut statistik yang dipetik oleh Mohamad Johdi Salleh et al. (2009), statistik
terbaru menunjukkan 34.31 peratus atau 1,322 daripada 3,853 pelajar Orang Asli yang
tamat tahun enam gagal untuk menyambung pelajaran ke tingkatan satu pada tahun
2006. Menurut Mohamad Johdi Salleh lagi, Berdasarkan laporan mengenai
perkembangan pendidikan pelajar Orang Asli di Pekan, hanya antara 30 peratus
sehingga 35 peratus murid Tahun Enam menyambung pelajaran ke Tingkatan Satu.
Selain itu, peratus kehadiran pelajar amat rendah dan tidak konsisten, sekali gus
menyumbang kepada keciciran dan buta huruf tinggi dalam kalangan mereka.

Secara umumnya kajian yang dijalankan (Baba, 2009; Zubaidah Begam, 2007)
telah membuktikan bahawa pencapaian akademik mempunyai hubungan rapat dengan

gaya pembelajaran dan pengajaran oleh guru atau tenaga pengajar. Kajian-kajian lain

turut membuktikan bahawa pencapaian akademik seseorang berkait rapat dengan sikap
serta peribadi seseorang individu tersebut terutama dari aspek kecekapan kendiri dan
pengawalseliaan diri di mana aspek-aspek ini amat dipengaruhi oleh tahap kognitif
individu tersebut (Ahmad, 2013; Lent, Brown & Larkin, 1984; Lopez, 1999; Stajkovic

& Luthans, 1998; Zimmerman, 1990).

2.3  Konsep dan Reka bentuk Kurikulum Berasaskan Taman Buah-Buahan

dan Sayur-Sayuran Berkhasiat

2.3.1 Definisi dan fungsi pembelajaran berasaskan taman

Pada hujung abad yang ke-19, Negara Eropah dan juga Amerika telah pun
menyediakan satu peluang dan pendekatan dalam pembelajaran menerusi taman
pertanian iaitu taman yang digunakan oleh guru-guru dan juga kanak-kanak sekolah
bagi mempelajari interaksi manusia terhadap alam sekitar di dalam tetapan kawasan
sekolah. Taman pertanian yang pertama dibangunkan adalah di George Putnam School
di Roxbury, Massachussets, Amerika (Subramanian, 2002). Walau bagaimanapun,
Sealy (2001) yang dipetik oleh Subramaniam (2002) merungkaikan bahawa taman
pertanian yang dibangunkan adalah bertujuan lebih kepada sifat estetik berbanding
fungsi dan kelebihan yang ada bagi membantu pengajaran dan pembelajaran.

Dalam konteks kajian ini, konsep kurikulum berasaskan taman yang
diketengahkan merupakan satu pendekatan pembelajaran yang berasaskan taman dari
buah-buahan dan sayur-sayuran yang merangkumi aspek amalan pemakanan yang
seimbang, kemahiran terhadap penanaman, sosial interaksi, sekali gus merangsang
perkembangan kognitif kanak-kanak orang asli tersebut. Konsep Kurikulum Berasaskan
Taman buah-buahan dan sayur-sayuran berkhasiat untuk sekolah rendah orang asli

memfokuskan kepada skop yang lebih terperinci dalam konsep penanaman dan

pemakanan buah-buahan dan sayur-sayuran di mana, output yang dipelajari dan konsep
yang digunakan oleh pelajar mempunyai dwi-fungsi iaitu kemahiran yang dibangunkan
serta perubahan dari segi tingkah laku dan juga tabiat pemakanan buah-buahan dan
sayur-sayuran yang berkhasiat bagi membantu merangsang perkembangan kognitif
kanak-kanak.

Nutrien dalam pemakanan merupakan elemen penting kepada mental dan
fizikal. Tabiat pemakanan sejak di awal usia mempengaruhi tabiat pemakanan
menjelang dewasa (Noorsyarzielah, 2013; Pe’rez & Aranceta, 2001). Tabiat pemakanan
yang sihat dan seimbang boleh melahirkan individu yang berpotensi tinggi dalam
pembelajaran dan berfizikal aktif. Taman sekolah merupakan konteks yang amat sesuai
dalam mendidik serta menggalakkan kanak-kanak untuk mengambil makanan sihat dan
seimbang khususnya dari buah-buahan dan sayur-sayuran (Heim et al., 2009; McAleese

& Rankin, 2007; Parmer et al., 2009; Story, Nanney, & Schwartz, 2009).

2.3.2 Kurikulum Berasaskan Taman Buah-Buahan dan Sayur-Sayuran
Berkhasiat

Makanan merupakan bahan yang boleh dicerna dan kemudiannya membekalkan
sokongan nutrien yang mencukupi untuk badan seperti karbohidrat, protein, vitamin,
garam mineral, air, lemak dan pelawas (Duggan, Watkins & Walker, 2008; Marotz,
2011). Sumber asal makanan adalah diantaranya terhasil daripada tumbuhan-tumbuhan
yang terdiri dari pelbagai jenis dan kumpulan. Makanan daripada tumbuhan organik
pula membekalkan lebih banyak sumber nutrien berbanding tumbuhan yang di tanam
secara konvensional (Benbrook et al., 2008)

Dalam konteks kajian ini, kurikulum berasaskan taman buah-buahan dan sayur-
sayuran berkhasiat mempunyai fokus bukan sahaja terhadap keperluan pemakanan

berkhasiat dari buah-buahan dan sayur-sayuran malah mengambil kira pembangunan

kemahiran serta tingkah laku terhadap penyediaan makanan harian yang seimbang,
kemahiran dalam aspek pertanian serta meningkatkan kebolehan dan keupayaan diri
dalam sosial interaksi dalam kalangan komuniti sekolah. Menurut Pe’rez dan Aranceta
(2001) kurikulum sekolah berasaskan taman berkhasiat ini perlu menangani keperluan
dan kepentingan pelajar, guru-guru dan sekolah, relevan kepada matlamat program,
mengambil Kkira apa yang kanak-kanak sudah tahu dan boleh lakukan serta mengambil
kira budaya yang sesuai dengan kehidupan harian dan tahap pembelajaran mereka. Oleh
yang demikian, pendidikan tentang fungsi pemakanan yang seimbang khususnya dari
buah-buahan dan sayur-sayuran amat penting untuk diterapkan di peringkat awal
tumbesaran kanak-kanak agar dapat membantu memberi kesedaran dan memupuk
amalan pemakanan yang baik.

Kajian keberkesanan membuktikan program kurikulum yang melibatkan elemen
pendidikan pemakanan dan elemen pertanian melalui taman sekolah dapat membantu
dalam meningkatkan pengambilan buah-buahan dan sayur-sayuran berkhasiat dalam
kalangan kanak-kanak (Graham, Beall, Lussier, McLaughlin & Zidenberg-Cherr, 2005;
Graham & Zidenberg-Cherr, 2005; Heim et al., 2009; McAleese & Rankin, 2007,
Morris & Zidenberg, 2002; Parmer et al., 2009; Robinson-O'Brien et al., 2009). Elemen
pertanian dalam kurikulum ini dapat menggalakkan kanak-kanak membina pengetahuan
serta kemahiran menghasilkan tanaman sayuran sendiri sekali gus ini memberi
pendedahan kepada kanak-kanak untuk meneroka kepentingan buah-buahan dan sayur-
sayuran dan meningkatkan pengambilan terhadap makanan tersebut. Di samping dapat
menyediakan hidangan berasaskan buah-buahan dan sayur-sayuran berkhasiat yang
dihasilkan oleh mereka sendiri, kanak-kanak turut berpeluang memperolehi pengalaman

dalam meneroka resepi yang bersesuaian dengan budaya dan amalan mereka.

2.3.3 Elemen Kurikulum Berasaskan Taman Buah-Buahan dan Sayur-Sayuran
Berkhasiat

Kesan pembangunan program kurikulum penanaman dan pemakanan berkhasiat
dari buah-buahan dan sayur-sayuran dalam pembelajaran kanak-kanak telah mendapat
maklum balas yang sangat positif dalam kalangan pelajar dan guru dari sekolah-sekolah
yang terlibat dengan aplikasi pembelajaran secara hands on ini. Ini dibuktikan oleh
kajian lepas di mana program yang dijalankan melibatkan pengambilan buah-buahan
dan sayur-sayuran memberi impak besar kepada kanak-kanak terutama dari segi
pengetahuan tentang khasiat pemakanan (Graham et al., 2005; Klemmer, Waliczek &
Zajicek, 2005; Myers & Washburn, 2008; Pigg, Waliczek & Zajicek, 2006; Skelly &
Bradley, 2007; Smith, & Mostenbocker, 2005; Waliczek, Logan & Zajicek, 2003).
Perubahan kepada pelajar serta guru atau dikenali sebagai program outcome tidak akan
berlaku sekiranya tiada perubahan persekitaran dalam konteks pembelajaran dijalankan
(Ratcliffe, 2007). Program pendidikan yang berasaskan taman yang diterapkan dalam
program pendidikan pemakanan mampu memberi kesan kepada persekitaran
pembelajaran yang lebih efektif.

Aktiviti seperti merancang, menanam, menuai dan juga pengambilan makanan
yang ditanam sendiri secara progresif boleh mengubah susasana kurikulum
pembelajaran dengan memperolehi penglibatan antara kanak-kanak dan juga guru.
Dengan itu, kanak-kanak akan secara semula jadi merangsang pemikiran mereka
dengan apa yang dipelajari secara teori dalam bilik darjah kemudian dipindahkan ke
konteks pembelajaran dunia sebenar (Oxenham & King, 2010; Ratcliffe, 2007).

Antara aktiviti program di taman sekolah yang dijadikan sebahagian daripada
kandungan kurikulum berasaskan taman adalah aktiviti-aktiviti yang berkaitan dengan
penanaman, pengendalian hasil tuai, serta penyediaan buah-buahan dan sayur-sayuran

yang dituai samada untuk dijual mahu pun dijadikan hidangan lain (Gatto et al., 2012;

McAleese & Rankin, 2007; Morris, Briggs, & Zidenberg-Cherr, 2000; Morris,
Neustadter, & Zidenberg-Cherr, 2001; Ratcliffe et al., 2011; Robinson-O'Brien, 2009).
Malah Morris et al. (2000) bersetuju bahawa kanak-kanak yang menanam dan menuai
tanaman sayur-sayuran mereka sendiri adalah lebih bersedia untuk merasa dan
menyukainya. Menurut Parker, Siewe, dan Denney (2006), program elemen yang telah
diterapkan dalam program pembelajaran berasaskan penanaman berkhasiat di sebuah
sekolah rendah di Oklahoma, dijadikan sebagai satu kaedah yang melibatkan kanak-
kanak secara aktif dalam pemakanan berkhasiat dan juga penyediaan makanan atau
bahan yang ditanam oleh kanak-kanak itu sendiri.

Selain memastikan pelajar mempunyai peluang untuk mengalami sendiri
penanaman, penuaian, merasa hasil tanaman yang ditanam sendiri, elemen lain yang di
ambil kira dalam kurikulum berasaskan taman berkhasiat adalah menanam tanaman
yang mencerminkan kepelbagaian etnik dan budaya dalam kalangan pelajar yang
terlibat (Lautenschlager & Smith, 2007; Minnessota Department of Health, 2011).
Elemen ini di ambil kira kerana kurikulum berasaskan taman buah-buahan dan sayur-
sayuran ini mendidik kanak-kanak tentang tanggungjawab terhadap alam sekitar dan
juga sebahagian daripada ungkapan budaya terutama masyarakat Orang Asli yang
mempunyai pantang larang dalam pemakanan mereka.

Selain itu banyak pihak berpendapat kurikulum berasaskan taman yang
menerapkan pendidikan pemakanan berkhasiat ini mempunyai fungsi utama iaitu
penekanan tentang kepentingan kesihatan daripada buah-buahan dan sayur-sayuran (De
Sa & Lock, 2008; Havas et al., 1995; Kimmons, Gillespie, Seymour, Serdula, &
Blanck, 2009; McAleese & Rankin, 2007; Morgan, Warren, Lubans, Saunders, Quick,
& Collins, 2010). Ini bermaksud, elemen utama yang diterapkan dalam kandungan
kurikulum berasaskan taman ini adalah kepentingan pengambilan buah-buahan dan

sayur-sayuran yang menjurus kepada kesihatan mental dan juga fizikal.

Kaedah atau teknik penanaman turut mengambil tempat dalam komponen
kurikulum berasaskan taman buah-buahan dan sayur-sayuran kerana kaedah penanaman
yang lebih efektif dan selamat untuk kanak-kanak sesuai diaplikasikan bagi
menggalakkan pertumbuhan yang lebih produktif. Kemungkinan lain yang melibatkan
penggunaan kaedah penanaman dalam taman sekolah adalah dengan penanaman kultur
tanpa tanah atau menggunakan media seperti hidroponik sekali gus memberi peluang
kepada kanak-kanak untuk meneroka penanaman yang lebih efektif dan selamat
(Armar-Klemesu, 2000; Resh, 1995). Resh (1995) turut menyifatkan bahawa kaedah
penanaman ini digunakan secara meluas dalam menghasilkan tanaman sayuran seperti
salad, bayam serta tanaman profil rendah yang lain.

Menurut Ratcliffe (2007) juga, kawasan hijau yang dibangunkan di sekolah juga
turut membantu meningkatkan kualiti persekitaran sekali gus memperbaiki kualiti udara
dalam komuniti sekolah. Penghasilan tanaman yang sihat seperti herba, sayur-sayuran,
buah-buahan boleh membantu dalam merangsang pengalaman multi-sensory oleh
kanak-kanak itu sendiri. Graham, Feenstra, Evans, dan Zidenberg-Cherr (2004)
menyokong bahawa persekitaran pembelajaran seperti itu dapat digunakan sebagai titik
fokus dalam mewujudkan pembelajaran berasaskan taman melalui pemakanan
berkhasiat dari buah-buahan dan sayur-sayuran dengan berkesan di samping
meningkatkan gred pencapaian kanak-kanak dalam mata pelajaran berkaitan.

Dari aspek kaedah pengajaran pula, kajian (Mudiana Mokhsin, Zatul Amilah,
Saiful Adli & Ariffin Abdul Mutalib, 2011; Ramle Abdullah, Wan Hasmah, Amir Zal
& Asmawi Mohamad, 2013) dalam konteks kajian masyarakat Orang Asli khususnya,
pelajar Orang Asli sebenarnya bersemangat dan bersedia untuk belajar apabila terdapat
pendekatan baru dalam pedagogi guru seperti kaedah pengajaran berasaskan didik-
hibur. Pembelajaran perlu disampaikan melalui keseronokan tetapi perlu sesuai dengan

keperluan mereka. Maka bagi menyampaikan kandungan kurikulum yang bertepatan

dengan matlamat utama iaitu meningkatkan pengambilan buah-buahan dan sayur-
sayuran berkhasiat, kaedah pengajaran didik hibur perlu diambil kira dalam
menyampaikan kepentingan pengambilan buah-buahan dan sayur-sayuran berkhasiat.

Selain itu, kaedah pembelajaran luar bilik darjah turut menjadi tumpuan dalam
kajian-kajian keperluan Orang Asli. Kajian Nur Bahiyah et al. (2013) telah
memperkenalkan pembelajaran luar bilik darjah dengan menggunakan elemen rimba
kepada murid-murid Orang Asli. Kaedah pembelajaran ini lebih bersifat alami dan
praktikal dengan menggunakan persekitaran luar sebagai lokasi dan bahan
pembelajaran.

Malah beberapa kajian telah membuktikan dengan mengadakan aktiviti
pembelajaan berasaskan projek seperti kelas memasak dan juga sesi penyediaan
makanan ringan daripada buah-buahan dan sayur-sayuran dapat meningkatkan
pengambilan buah-buahan dan sayur-sayuran dalam kalangan kanak-kanak sekolah
(Davis, Ventura, Cook, Gyllenhammer, & Gatto, 2011; Heim et al., 2009;
Lautenschlager & Smith, 2007; Ozer, 2007; Wang et al., 2010). Lebih-lebih lagi
hidangan yang sediakan dalam kalangan kanak-kanak sekolah adalah hasil tuaian
mereka sendiri.

Kajian lain turut menekankan impak terhadap peningkatan pengambilan buah-
buahan dan sayur-sayuran berkhasiat dengan adanya penyertaan kanak-kanak Orang
Asli, komuniti Orang Asli serta guru dalam aktiviti seperti Market Day atau Hari ke
Pasar iaiu hari di mana kanak-kanak boleh menjual hasil tanaman mereka sendiri. Ini
sekali gus menggalakkan penglibatan ibu bapa kanak-kanak Orang Asli khususnya
dalam aktiviti di sekolah. Aktiviti jualan hasil tanaman seperti ini juga dapat membantu
mengasah kemahiran matematik kanak-kanak Orang Asli dalam aktiviti jual beli (Ozer,

2007; Somerset, & Markwell, 2009).

Dalam aspek penilaian kurikulum yang digunakan dalam kajian-kajian lepas,
pemerhatian terhadap kanak-kanak dijalankan bagi mengenal pasti perubahan tingkah
laku kanak-kanak terhadap pengambilan buah-buahan dan sayur-sayuran berkhasiat
(Baranowaski et al., 2000; French, & Stables, 2003; Parmer et al., 2009; Somerset, &
Markwell, 2009). Sebagai contoh, French dan Stables (2003) dan Parmer et al. (2009)
telah menjalankan pemerhatian ketika sesi makan tengahari (lunchroom observation)
terhadap kanak-kanak di sekolah bagi menentukan perubahan tingkah laku terhadap
pengambilan buah-buahan dan sayur-sayuran hasil daripada intervesnsi persekitaran.

Selain itu, beberapa kajian mengenai program intervensi yang dibangunkan di
sekolah bagi meningkatkan pengambilan buah-buahan dan sayur-sayuran telah
menjalankan kuiz bagi menilai tahap pengetahuan dan kepercayaan berkenaan dengan
kepentingan kesihatan daripada buah-buahan dan sayur-sayuran (Anderson et al., 2005;
Christian, Evans, Ransley, Greenwood, Thomas, & Cade, 2012; Pothukuchi, 2004). Di
samping itu Bowker dan Tearle (2007) turut menjalankan latihan praktikal penanaman
dalam kajian taman sekolah sebagai pembelajaran melalui persekitaran. Latihan
praktikal dijalankan bagi menilai kemahiran penanaman yang diperolehi oleh kanak-
kanak yang menyertai intervensi kurikulum tersebut.

Dalam kajian lain dalam melihat keberkesanan pendidikan pemakanan
berkhasiat di sekolah, Wang dan Stewart (2013) telah menjalankan penilaian dari aspek
peratus kepuasan dan juga peratus penyertaan kanak-kanak terhadap intervensi terbabit.
Berdasarkan tinjauan tahap kepuasan mereka, dapatan kajian mendapati kebanyakan
kanak-kanak yang terlibat dengan intervensi pendidikan pemakanan mempunyai
keseronokan dan menikmati aktiviti yang dijalankan. Malah Perez-Rodrigo dan
Aranceta (2001) turut melihat kehadiran kanak-kanak dalam setiap aktiviti semasa

kurikulum berasaskan taman pemakanan berkhasiat dijalankan sebagai aspek penilaian

bagi melihat keberkesanan sesebuah intervensi kurikulum terhadap penyertaan kanak-

kanak di sekolah.

2.3.4 Buah-Buahan Dan Sayur-Sayuran Yang Berkhasiat : Melalui Diet Pelangi

Menurut Garden-Robinson (2009) ramai saintis telah melaporkan terdapat
banyak manfaat kesihatan yang diperolehi berkaitan dengan buah-buahan dan sayur-
sayuran berkhasiat. Mengambil buah-buahan dan sayur-sayuran berkhasiat yang
mencukupi adalah sesuatu tingkah laku yang amat digalakkan. Malah pengambilan
pelbagai jenis buah-buahan dan sayur-sayuran berkhasiat setiap hari dapat membantu
mencapai matlamat kesihatan. Dalam konteks kajian ini, konsep buah-buahan dan
sayur-sayuran berkhasiat adalah buah-buahan dan sayur-sayuran berkhasiat yang terdiri
daripada warna-warna pelangi.

Menurut Bryan et al. (2004), kajian menunjukkan bahawa otak kanak-kanak
adalah sensitif kepada perubahan jangka pendek dalam pengambilan nutrien. Dengan
kata lain, apa yang kanak-kanak makan atau tidak makan, ia mampu mempengaruhi
keupayaan maisng-masing untuk belajar. Dengan itu kanak-kanak perlu mengambil
kepelbagaian warna dan khasiat buah-buahan dan sayur-sayuran bagi memperolehi
nutrien yang tinggi bagi membantu perkembangan kognitif mereka. Buah-buahan dan
sayur-sayuran dari kepelbagaian jenis warna mempunyai khasiat yang tersendiri. Kajian
menunjukkan sebab kepada keperluan mengambil buah-buahan dan sayur-sayuran dari
pelbagai warna adalah kerana setiap warna yang terdapat pada buah-buahan dan sayur-
sayuran mempunyai kepentingan untuk kesihatan (Garden-Robinson, 2009). Berikut
adalah penjelasan manfaat buah-buahan dan sayur-sayuran mengikut warna (Garden-

Robinson, 2009).

Merah

Warna buah-buahan dan sayur-sayuran yang mempunyai warna merah adalah
diwarnai oleh pigmen tumbuhan semula jadi yang dikenali sebagai "lycopene"
dan "anthocyanin." Sebagai contoh, Lycopene yang terdapat dalam tomato, lada
benggala, tembikai dan limau gedang merah jambu, boleh membantu
mengurangkan risiko beberapa jenis kanser, terutamanya kanser prostat.
Lycopene dalam makanan yang mengandungi tomato masak, seperti sos spageti,
dan sejumlah kecil lemak diserap lebih baik daripada lycopene daripada tomato
mentah. Antosianin dalam strawberi, raspberi, anggur merah dan buah-buahan
dan sayur-sayuran lain bertindak sebagai antioksidan kuat yang melindungi sel-
sel daripada kerosakan. Malah kajian menunjukkan buah-buahan dan sayur-
sayuran bertindak meningkatkan memori atau ingatan supaya kita boleh

mengingati sesuatu yang lebih baik di sekolah.

Kuning / Jingga

Buah-buahan dan sayur-sayuran yang diwarnai oleh pigmen tumbuhan semula
jadi yang dikenali sebagai "karotenoid.” Beta-karotena yang terdapat dalam
dalam ubi keledek, labu dan lobak merah akan ditukar kepada vitamin A, yang
membantu mengekalkan membran mukus yang sihat dan mata yang sihat. Para
saintis juga telah melaporkan bahawa makanan yang kaya dengan karotenoid
bolen membantu mengurangkan risiko kanser, penyakit jantung dan boleh
meningkatkan fungsi sistem imunisasi. Satu kajian mendapati bahawa orang
yang makan diet yang tinggi dalam sayur-sayuran yang kaya dengan karotenoid
adalah 43 peratus kurang berkemungkinan untuk membangunkan macular
degeneration yang berkaitan dengan usia, gangguan mata biasa dalam kalangan

warga tua, yang boleh membawa kepada buta. Buah-buahan sitrus seperti limau

bukanlah sumber yang baik untuk vitamin A. Mereka adalah sumber yang
sangat baik vitamin C dan folat, vitamin B yang membantu mengurangkan risiko

kecacatan kelahiran.

Hijau

Buah-buahan dan sayuran yang berwarna yang berwarna pigmen tumbuhan
semula jadi yang dikenali sebagai "klorofil." Sesetengah ahli kumpulan hijau,
termasuk bayam dan lain-lain sayur-sayuran berdaun gelap, lada hijau, kacang,
timun dan saderi, mengandungi lutein. Bersama-sama, bahan kimia ini boleh
membantu mengurangkan risiko katarak dan degenerasi makular berkaitan
dengan usia, yang boleh membawa kepada buta jika tidak dirawat. Bahan
"indoles"” dalam brokoli, bunga kobis, kubis dan sayur-sayuran cruciferous lain
boleh membantu melindungi terhadap beberapa jenis kanser. Sayur-sayuran
berdaun seperti bayam dan brokoli adalah sumber yang sangat baik dari folat,

vitamin B yang membantu mengurangkan risiko kecacatan kelahiran.

Biru-Indigo-Ungu

Buah-buahan dan sayur-sayuran biru-indigo-ungu diwarnai oleh pigmen
tumbuhan semula jadi yang dikenali sebagai "antosianin." Antosianin dalam beri
biru, anggur dan kismis bertindak sebagai antioksidan kuat yang melindungi sel-
sel daripada kerosakan. Mereka boleh membantu mengurangkan risiko kanser,
strok dan penyakit jantung. Kajian-kajian lain telah menunjukkan bahawa

makan lebih beri biru dikaitkan dengan fungsi memori yang lebih baik.

48



Putih

Buah-buahan dan sayur-sayuran putih yang diwarnai oleh pigmen yang dikenali
sebagai "anthoxanthins." la mungkin mengandungi bahan kimia kesihatan
mempromosikan seperti allicin, yang boleh membantu mengawal kolesterol dan
membuat tekanan darah lebih rendah dan boleh membantu mengurangkan risiko
kanser perut dan penyakit jantung. Beberapa ahli kumpulan putih, seperti pisang

dan kentang, adalah sumber mineral kalium yang baik.

2.4 Contoh Intervensi Kurikulum Berasaskan Taman Buah-Buahan dan

Sayur-Sayuran di Luar Negara

Terdapat bukti yang menunjukkan program pendidikan pemakanan di sekolah-
sekolah boleh memberi kesan ke atas pengambilan buah-buahan dan sayur-sayuran
kepada kanak-kanak (McAleese & Rankin, 2007). Walau bagaimanapu McAleese dan
Rankin (2007) menegaskan bahawa strategi kepada intervensi pemakanan hanya boleh
berkesan dalam peningkatan pengambilan buah-buahan sahaja. Manakala program
pendidikan pemakanan berasaskan taman adalah merupakan satu medium yang terbaik
dan sesuai untuk menggalakkan peningkatan dalam pengambilan buah-buahan dan
sayur-sayuran kerana program program pendidikan pemakanan berasaskan taman
memberi peluang kepada kanak-kanak atau pelajar itu sendiri untuk menanam, menuai,
mengutip hasil dan mengenadali hasil tuai (Graham et al., 2005; Graham & Zidenberg-
Cherr, 2005; Heim, Stang & Ireland, 2009; McAleese & Rankin, 2007; Morris &
Zidenberg, 2002; Parmer et al., 2009; Robinson-O'Brien, Story & Heim, 2009). Dengan
pendedahan yang banyak terhadap buah-buahan dan sayur-sayuran melalui pengalaman

dan aktiviti hands on, secara tidak langsung pengambilan terhadap buah-buahan dan

sayur-sayuran berkhasiat akan meningkat dalam kalangan mereka. Berikut adalah

beberapa program yang berjaya dijalankan di luar Negara.

2.4.1 Ratcliffe Model Garden based curriculum (Ratcliffe, 2007)

Model Ratcliffe merupakan model kurikulum hasil gabungan Teori Sosial
Kognitif (Social Cognitive Theory) dan Ketahanan Model (Resilience Model) sebagai
kerangka konseptual. Model kurikulum Ratcliffe meramalkan bahawa program taman
sekolah boleh meningkatkan atau mempertingkatkan kurikulum, fizikal, serta sosial
persekitaran pembelajaran. Persekitaran pembelajaran kurikulum juga boleh
ditingkatkan melalui mengintegrasikan pelbagai disiplin dan peringkat umur, dan
dengan menyediakan peluang pembelajaran melalui pengalaman untuk mengukuhkan
konsep dan idea-idea yang abstrak. Antara kandungan yang ditekankan dalam
kurikulum ini termasuk elemen konsep sains, konsep kesihatan termasuk nutrien, dan
juga konsep tanaman.

Ratcliffe meramalkan bahawa persekitaran pembelajaran berubah dan kesan
yang terhasil kepada pembangunan kanak-kanak akan menghasilkan peningkatan dalam
hasil berikut: (1) pencapaian akademik termasuk sains dan ujian matematik markah,
gred purata (GPA), disiplin, dan ketidakhadiran; (2) tingkah laku kesihatan yang
berkaitan termasuk buah-buahan dan penggunaan sayur-sayuran, kesanggupan untuk
mencuba sayur-sayuran, tingkah laku pengambilan snek, dan corak aktiviti fizikal; dan
(3) tingkah laku yang bertanggungjawab terhadap alam sekitar termasuk kompos dan

kitar semula.

2.4.2 Got veggies? Program

Got veggies? Program merupakan sebuah kurikulum pendidikan pemakanan
berasaskan taman yang dibangunkan dengan matlamat meningkatkan pengambilan
buah-buahan dan sayur-sayuran berkhasiat dalam kalangan kanak-kanak. Program ini

dibangunkan khas untuk murid-murid gred 2 dan gred 3 dan mempunyai rancangan
mengajar yang selari dengan Wisconsin Model Academic Standard. Aktiviti
pembelajaran bagi kurikulum ini sesuai untuk murid-murid sekolah rendah. Kurikulum
pendidikan pemakanan berasaskan taman merangkumi aktiviti berasaskan taman,
menyediakan resepi dan memasak dan makan di taman tersebut. Kurikulum ini
menyediakan strategi yang ideal untuk mendidik dan menggalakkan minat dalam
pengambilan buah-buahan dan sayuran yang segar. la merupakan satu program
komprehensif bagi integrasi pemakanan berkhasiat dan juga kemahiran penanaman di

sekolah.

\’/Farm to Schao_l_:}

-{:_f_‘dutrition Edumti@[‘_:} i:___School Gordans__)

Rajah 2.1. Konsep integrasi pendidikan pemakanan dan taman sekolah

2.43 Nutrition to Grow On: A Garden-Enhanced Nutrition Education
Curriculum Program (Morris, Koumjian, Briggs & Zidenberg-Cherr, 2002).
Program kurikulum ini dibangunkan sendiri oleh Jennifer Morris and Sheri
Zidenberg-Cherr dari Department of Nutrition, University of California, Davis
kolaborasi bersama California Department of Education. Program ini dijalankan bagi
menghubungkan pemakanan khasiat dengan aktiviti penanaman dalam setiap sesi
pembelajaran. Kurikulum ini mengekalkan dua objektif utama iaitu pertama, untuk
mendidik murid-murid sekolah upper elementary dan juga ibu bapa tentang kepentingan
mengambil pilihan makanan yang berkhasiat. Objektif kedua adalah untuk

meningkatkan pengambilan buah-buahan dan sayur-sayuran di samping memberi

peluang untuk kanak-kanak tersebut berjasa pada tanaman dan menanam tanaman
mereka sendiri.

Berdasarkan sejarah pembentukan kurikulum ini, Jennifer Morris and Sheri
Zidenberg-Cherr percaya untuk sesebuah kurikulum berkesan, reka bentuk kurikulum
itu perlu didasari oleh prinsip teori. pembangunan kurikulum ini dibangunkan
berdasarkan teori kognitif sosial Bandura yang mana tingkah laku kanak-kanak
dipengaruhi oleh tiga factor utama iaitu Personal (kognitif), tingkah laku (kemahiran)
dan juga persekitaran (sokongan persekitaran). Pembangunan kurikulum ini membentuk
Sembilan rancangan pembelajaran termasuk, Nutrition and Gardening, Nutrients We
Need , MyPlate, Food Math, Food Labels, Get Physically Active, Goal Settin ,

Consumerism dan Making Healthful Snack.

2.4.4 Harvest for Healthy Kids curriculum (lzumi et al., 2013)

Harvest for Healthy Kids telah dimodelkan setelah konsep “farm to school”
diusahakan untuk kanak-kanak K-12 di Amerika di mana model ini mempromosikan
tabiat pemakanan yang sihat melalui pendedahan terhadap kepelbagaian buah-buahan
dan sayur-sayuran berkhasiat. Konsep kurikulum “farm to school” dikenal pasti sebagai
strategi yang berkesan bagi meningkatkan pengambilan buah-buahan dan sayur-sayuran
berkhasiat dalam kalangan kanak-kanak. Antara program kesihatan daripada buah-
buahan dan sayur-sayuran yang dijalankan adalah dengan menggalakkan pihak sekolah
untuk membeli hasil tanaman pelajar K-12 ini sebagai hidangan di kafetari sekolah.

Pembangunan kerangka konseptual bagi Harvest for Healthy Kids kurikulum ini
didasari oleh model teori kognitif sosial yang menekankan tahap pengaruhan terhadap
tingkah laku manusia. Teori sosial kognitif termasuk pembelajaran pemerhatian,

keupayaan diri, pengukuhan positif, dan perubahan persekitaran bagi menyokong

pengambilan buah-buahan dan sayur-sayuran telah menyediakan asas teori kepada
penubuhan intervensi ini.

Kurikulum ini terdiri daripada lapan modul, masing-masing memberi tumpuan kepada
buah-buahan yang berbeza atau sayur-sayuran (atau keluarga sayur-sayuran seperti
sayur-sayuran akar musim sejuk), dengan empat elemen utama: perancangan aktiviti,

kad gambar, educator newsletters, dan family newsletter.

2.5  Keunikan dan perbezaan model kurikulum dengan model dari luar Negara

Sungguhpun kesemua program dan model yang telah dibangunkan dari luar
Negara mempunyai kesamaan dari sudut aplikasi Teori Kognitif Sosial dengan
mempunyai matlamat yang sama iaitu meningkatkan pengambilan buah-buahan dan
sayur-sayuran berkhasiat, beberapa perbezaan dengan model yang dihasilkan oleh
pengkaji menjadikan model kurikulum berasaskan taman buah-buahan dan sayur-
sayuran berkhasiat untuk sekolah rendah Orang Asli ini mempunyai keunikannya
tersendiri.

Perbezaan pertama dapat dilihat dari sudut subjek atau pengguna model
kurikulum ini. Pengguna utama kurikulum bagi model yang dibangunkan pengkaji
adalah dalam kalangan kanak-kanak Orang Asli Malaysia. Model ini dibangunkan dan
dirangka berdasarkan kriteria dari model promosi kesihatan Durie (Durie, 2014) iaitu
model promosi kesihatan untuk masyarakat Asli. Maka dalam aspek ini, pembangunan
model kurikulum menitikberatkan tentang aspek identiti dan budaya masyarakat Orang
Asli khususnya di Malaysia berbanding model dari luar Negara yang dikhususkan pada
kanak-kanak biasa. Sebagai contoh penerapan elemen aktiviti penanaman yang
bersesuaian dengan sosio-budaya kanak-kanak Orang Asli Semai khususnya.

Perbezaan dan keunikan kedua pembangunan model kurikulum berasaskan

taman buah-buahan dan sayur-sayuran berkhasiat ini berbanding luar Negara adalah

model ini menggunakan Model Kurikulum Hunkins sebagai dasar dalam pembentukan
komponen utama elemen kurikulum. Berbanding model yang dihasilkan dari luar
Negara, model yang dihasilkan adalah berdasarkan model kurikulum tersendiri seperti
Wisconsin Model Academic Standard untuk Got veggies? Program. Maka model
kurikulum berasaskan taman buah-buahan dan sayur-sayuran berkhasiat ini mempunyai
asas model kurikulum Hunkins.

Selain itu, aspek pembangunan model kurikulum ini telah dihasilkan melalui
perisian ISM (Interpretive Structural Modeling) dan melibatkan konsensus dari pakar
yang terlibat seperti pakar Orang Asli di Malaysia, pakar pemakanan Orang Asli, Pakar
pembangunan kurikulum, Pakar pertanian dan juga wakil aktivis dari Kaum Orang Asli
Semai sendiri. Maka kepakaran dan pengetahuan dari pakar yang berpengalaman telah
diabstrak dan dioraganisasikan bagi mencapai konsensus sekali gus menghasilkan
model kurikulum. Justeru, model kurikulum yang dibangunkan mempunyai keunikan
tersendiri berbanding model dari luar Negara bagi mencapai matlamat utama dalam

pembelajaran kanak-kanak Orang Asli.

2.6 Hubungan pertanian dan pendidikan pemakanan terhadap perkembangan

kanak-kanak.

Pemakanan berkhasiat adalah pengaruh utama persekitaran terhadap
pertumbuhan fizikal dan mental dan pembangunan dalam kehidupan awal kanak-kanak.
Menurut Pe’rez-Rodrigo dan Aranceta (2001), pendidikan pemakanan merupakan kunci
utama dalam mempromosikan tabiat pemakanan yang sihat yang seharusnya dimulakan
pada perkembangan awal kanak-kanak. Dalam memperkasakan pendidikan pemakanan
berkhasiat, pihak tertentu perlu memberikan tumpuan bukan sahaja kepada penyediaan

maklumat pemakanan tetapi juga kepada pembangunan kemahiran dan tingkah laku

yang berkaitan dengan bidang seperti penyediaan makanan, aspek sosial dan budaya
serta dapat meningkatkan harga diri dan interaksi sosial antara rakan.

Pemakanan berkhasiat yang seimbang memainkan peranan yang penting dalam
kehidupan kanak-kanak kerana kesan atau impaknya besar terhadap tumbesaran,
perkembangan kanak-kanak dan kemampuan untuk belajar sekali gus meningkat dalam
pencapaian akademik (Glewwe, Jacoby & King, 2001; Hilgers, Haynes & Olson, 2008;
Lineberger & Zajicek, 2000). Ini kerana karbohidrat kebiasaannya terkandung dalam
bijiran, buah-buahan dan sayur-sayuran. Manakala karbohidrat akan bertukar menjadi
glukosa sekali gus memberi tenaga kepada otak manusia (Ross, 2010). Disebabkan
kanak-kanak banyak menghabiskan masa di sekolah daripada pagi sehingga petang,
sekolah mempunyai peluang yang tinggi untuk mempengaruhi kanak-kanak tentang
pemakanan berkhasiat dan keseimbangan diet yang diambil bagi kecerdasan otak.
Berdasarkan kajian yang dibuat (Graham et al., 2005; Hilgers, Haynes & Olson, 2008;
Robinson, Story & Heim, 2009), sekolah dan kurikulum berasaskan taman memberi
impak positif terhadap pengambilan pemakanan berkhasiat kanak-kanak di sekolah
seperti buah-buahan dan sayuran. Kajian ini menjalankan eksperimen quasi dengan
menggunakan kumpulan kawalan dan juga kumpulan eksperimen untuk menentukan
impak terhadap kanak-kanak. Ini dapat dilihat apabila kanak-kanak mempunyai
keterujaan dan semangat yang tinggi apabila mengambil sayur-sayuran atau buah-
buahan yang ditanam oleh mereka sendiri dan secara tidak langsung pengambilan
pemakanan berkhasiat yang seimbang dari buah-buahan dan sayur-sayuran diperolehi.
Berikut adalah aspek terhadap kesan pengambilan pemakanan berkhasiat yang

seimbang khususnya dalam kalangan kanak-kanak.

2.6.1 Perkembangan kognitif

Pengaruh pemakanan terhadap perkembangan kognitif bermula sebelum hamil
dan terus selama bertahun-tahun (Benton, 2008; Grantham et al., 1999; Nyaradi, Li,
Hickling, Foster, & Oddy, 2013; Whaley, 2003). Kepentingan pemakanan untuk kognisi
secara umumnya tidak boleh dipandang remeh kerana memori adalah penting untuk
pembelajaran, dan kelajuan pemprosesan mendasari semua kebolehan kognitif (Rosales,
Reznick, & Zeisel, 2009).

Banyak kajian membuktikan bahawa malnutrisi bagi kanak-kanak walaupun
dalam bentuk sederhana mampu mempunyai kesan detrimental kepada pembangunan
kognitif kanak-kanak dan produktikviti mereka. Menurut Taras (2005), perkembangan
kognitif kanak-kanak dapat ditingkatkan dengan terapi zat besi atau iron therapy.
Ketidakseimbangan pemakanan merupakan masalah yang sangat serius yang
menghalang kanak-kanak untuk berupaya untuk belajar di dalam kelas. Masalah
pendidikan seperti keciciran atau kegagalan sekolah jarang diperiksa dari segi kesihatan

dan status pemakanan kanak-kanak miskin (Sherman 1994).

Sehubungan dengan itu terdapat beberapa kajian membuktikan falvonoid
(pigmen tumbuhan) yang terdapat dalam buah-buahan dan sayur-sayuran seperti
strawberi, buah plum, kacang pea, lobak merah dan tomato mempunyai kapasiti tinggi
untuk membantu meningkatkan fungsi memori, pembelajaran dan perkembangan
kognitif manusia (Krikorian, Nash, Shidler, Shukitt-Hale, & Joseph, 2010; Solfrizzi,
Panza, & Capurso, 2003; Spencer, 2008, 2010). Disebabkan itu kanak-kanak yang
tidak atau kurang mengambil buah-buahan dan sayur-sayuran berkhasiat dalam diet
harian mereka akan menjurus kepada perkembangan kognitif dan mempunyai proses
memori yang rendah. Justeru, kajian-kajian luar Negara yang telah membangunkan
program Kkurikulum yang menekankan pendidikan pemakanan dari buah-buahan dan

sayur-sayuran berasaskan taman sekolah telah membuktikan banyak impak positif

terhadap perkembangan kanak-kanak (Graham, 2005; Graham & Zidenberg-Cherr,
2005; Heim et al., 2009; Hilgers, Haynes, and Olson, 2008; Martin, 2003; McAleese &
Rankin, 2007; Morris & Zidenberg, 2002; Parmer et al., 2009; Ratcliffe, 2007,

Robinson-O'Brien et al., 2009)

2.6.2 Tingkah laku terhadap pengambilan sayur-sayuran dan buah-buahan
Dalam analisis kajian yang telah dibuat terhadap 34 kajian penyelidikan
pembelajaran persekitaran sekitar era 1990-an, Martin (2003) mendapati kebanyakan
kajian pembelajaran persekitaran banyak memfokuskan kepada perubahan sikap dan
pengetahuan terhadap persekitaran namun hanya sedikit yang menekankan kesan
terhadap perubahan tingkah laku. Namun pada sekitar sedekad kemudian (Lineberger &
Zajicek, 2000; Martin, 2003; Ratcliffe et al., 2011) beberapa pengkaji telah mengkaji
tentang keberkesanan pertanian pemakanan di sekolah hasil daripada eksperimen quasi
melibatkan kumpulan eksperimen selama 14-16 minggu mempunyai impak positif
terhadap pengambilan buah-buahan dan sayur-sayuran dalam pemakanan seharian.
Eksperimen yang dijalankan melibatkan program pertanian pemakanan berkhasiat
dengan menggalakkan kumpulan pelajar dalam kategori eksperimen menyertai program
selepas waktu sekolah. Program ini telah melibatkan aktiviti pertanian dengan
menggalakkan pelajar-pelajar menanam tanaman terutama sayuran di sekitar kawasan
sekolah mereka. Walau bagaimanapun kajian terhadap tingkah laku ini kurang dari segi
kekuatan keputusan kajian kerana kajian-kajian yang dijalankan bagi melihat kesan
kanak-kanak hasil daripada program pertanian terhadap tingkah laku dibuat dengan
teknik soal selidik iaitu dalam post-test questionnaire sedangkan kajian bagi melihat
tingkah laku manusia lebih jitu sekiranya turut dikaji menggunakan teknik kajian

pemerhatian atau observational study (Clifton, 2001; Williams, 2007).

Di samping itu, kajian telah membuktikan implikasi program intervensi
berasaskan taman melalui pemakanan berkhasiat buah-buahan dan sayur-sayuran yang
dijalankan khususnya di sekolah-sekolah Amerika telah memberi impak positif kepada
pengetahuan terhadap pemakanan berkhasiat (Desmond, Grieshop & Subramaniam,
2004; Morgan, Warren, Lubans, Saunders, Quick & Collins, 2010; Ratcliffe, Merrigan,
Rogers & Goldberg, 2011), sikap keupayaan diri (Gatto, Cook, Gyllenhammer & Davis,
2012; O'Brien & Shoemaker, 2006), keutamaan pemilihan rasa (Blanchette & Brug,
2005; Gatto, Ventura, Cook, Gyllenhammer & Davis, 2012; Heim, Stang & Ireland,
2009) dan jangkaan hasil (O'Brien & Shoemaker, 2006). Aspek-aspek ini memberi
implikasi positif sekali gus meningkatkan tingkah laku terhadap pengambilan

pemakanan berkhasiat dari buah-buahan dan sayur-sayuran.

2.6.3 Impak terhadap pengetahuan alam sekitar

Program pembelajaran berasaskan pertanian dan pendidikan pemakanan mampu
memberi satu perubahan kepada kurikulum pembelajaran persekitaran (Hilgers, Haynes,
and Olson, 2008; Martin, 2003; Ratcliffe, 2007). Aktiviti progresif daripada merancang,
menanam, menuai, menghasilkan produk tanaman dan juga penyediaan makanan sihat
sedikit sebanyak akan membantu mengubah persekitaran pembelajaran dengan
menghubungkan guru dan pelajar dalam proses atau aktiviti yang dijalankan secara
hands on (Ratcliffe, 2007). Kajian kuantitatif telah dijalankan oleh Ratcliffe (2007)
terhadap lebih 200 oarang pelajar-pelajar di San Francisco Unified School District
menunjukkan pengalaman aktiviti bertani secara hands on merupakan pedagogi yang
berjaya bagi meningkatkan pengetahuan terhadap alam sekitar. Antara pemboleh ubah
yang dikaji adalah prinsip ekologi, sikap positif terhadap ekologi dan juga nilai-nilai

positif terhadap ekologi.

Kajian Ratcliffe et al. (2011) turut mengkaji kesan aktiviti bertani terhadap
kanak-kanak membuktikan selepas memperolehi pengalaman aktiviti menanam pelajar
mampu mengenal pasti lebih banyak nama-nama sayuran berbanding kanak-kanak yang
tidak menerima pengalaman aktiviti menanam di sekolah. Hilgers, Haynes, dan Olson
(2008) melaporkan bahawa kajian yang dibuat ke atas 78 ibu bapa bagi kanak-kanak
gred 1 di sekolah lowa, mendapati kanak-kanak yang menggunakan kurikulum
berasaskan taman yang dibangunkan oleh lowa State University mempunyai rasa
hormat dan kepekaan yang tinggi terhadap kawasan hijau seperti tidak memijak
kawasan yang mempunyai tumbuh-tumbuhan dan kanak-kanak juga mempunyai
kecenderungan dan minat yang tinggi terhadap tumbuh-tumbuhan yang dijaga di rumah
mereka sendiri. Ini menunjukkan nilai-nilai murni serta pengetahuan yang diperolehi
dari aktiviti berasaskan pertanian di sekolah membawa kepada sifat kepekaan tentang
persekitaran dan tumbuhan walaupun berada di rumah. Martin (2003) turut bersetuju
dengan bukti yang diperolehi beberapa kajian (Hilgers, Haynes, and Olson, 2008;
Ratcliffe, 2007; Ratcliffe et al., 2011) tentang keberkesanan yang ketara pengalaman

bertani di sekolah terhadap pengetahuan alam sekitar.

2.7  Kerangka teori

Kerangka teori bagi kajian ini adalah bertindak sebagai asas yang menyediakan
sokongan serta penghujahan yang berstruktur bagi hala tuju ke arah pembangunan
model kurikulum berasaskan taman buah-buahan dan sayur-sayuran berkhasiat untuk
sekolah kanak-kanak Orang Asli. Kerangka teori yang dibina adalah berdasarkan
beberapa teori seperti a) Teori Model Kurikulum Hunkins, b) Teori Kognitif Sosial

Bandura dan juga c) Model Peribumi Durie.

2.7.1 Model Kurikulum Hunkins

Ornstein dan Hunkins (1998) menjelaskan bahawa pendekatan kurikulum
menggambarkan posisi yang menyeluruh, yang merangkumi asas-asas kurikulum,
domain kurikulum dan juga teori serta prinsip praktikal kurikulum. Ornstein dan
Hunkins turut menjelaskan bahawa model kurikulum membantu pereka kurikulum
untuk menstrukturkan rasional bagi kegunaan pengajaran tertentu, pendekatan
pembelajaran dan penilaian secara sistematik. Kurikulum Hunkins yang turut dikenali
sebagai Francis Hunkins Decision-Making-Model meletakkan lima pendekatan
kurikulum sebelum membangunkan sebuah reka bentuk kurikulum iaitu a) pendekatan
tingkah laku-rasional, b) pendekatan sistem pengurusan, c) pendekatan akademik-
intelek, d) pendekatan estetik humanistik, dan juga e) pendekatan konseptual di mana
kelima-lima pendekatan ini penting bagi mengukuhkan objektif sesebuah kurikulum.

Menurut Hunkins terdapat tujuh fasa dalam membuat keputusan iaitu:

I. Mengkonsepsikan kurikulum

Menentukan konsep kurikulum yang bakal diterima pakai. Kepentingan
keperluan pelajar dan kurikulum yang dicadangkan perlu mendapat pengesahan
berasaskan keperluan pelajar. Bagi menjayakan sesebuah konsep kurikulum,
konteks sosial serta pandangan sosial dan budaya pengguna perlu difahami dan

dibincangkan.

ii. Diagnosis
Peringkat ini melibatkan dua tugas iaitu menterjemahkan keperluan kepada
punca atau sebab dan menjana matlamat dan objektif daripada keperluan. Bagi

memulakan prosedur ini, guru perlu menjalankan analisis keperluan iaitu

60



keperluan pelajar. Jika kurikulum diterima berasaskan kepada keperluan maka

matlamat dan objektif akan ditentukan sebagai panduan.

iii. Pemilihan kandungan

Peringkat ini melibatkan penentuan “apa” yang perlu dipelajari atau dengan kata
lain isi kurikulum. Kandungan kurikulum inilah yang akan diajar dan dipelajari
oleh pelajar. Kandungan adalah asas kepada pembinaan kurikulum di mana
kandungan kurikulum mencakupi fakta, konsep, prinsip, teori dan generalisasi.
Kandungan juga merujuk kepada proses kognitif yang pelajar gunakan untuk
berfikir, belajar dan menyampaikan pengetahu dan kemahiran yang mereka

perolehi kepada orang lain.

Iv. Pemilihan pengalaman

Peringkat seterusnya dalam Hunkins Decision-Making Model adalah pemilihan
pengalaman.  Dalam bahagian ini, penekanannya adalah terletak pada
pengajaran. Dalam proses ini guru harus menentukan cara menyampaikan
kandungan kurikulum kepada pelajar atau pengalaman pembelajaran yang harus
diterima oleh pelajar. Aktiviti pembelajaran berdasarkan pengalaman boleh
menjadikan proses pembelajaran ceria dan berkesan. Pada peringkat ini juga,
guru perlu membuat keputusan dalam memilih bahan mengajar yang akan
digunakan. Antara bahan pembelajaran dalam membina pengalaman adalah
seperti buku teks, papan hitam, bahan audio, slaid, video, hypermedia dan

juga internet.

V. Pelaksanaan

Setelah objektif atau matlamat, kandungan dan pengajaran diluluskan,
pelaksanaan adalah peringkat seterusnya yang perlu di ambil kira dalam model
kurikulum Hunkins. Pelaksanaan kurikulum mempunyai dua peringkat.
Peringkat pertama ujian rintis bagi mengenal pasti masalah yang wujud dalam
sesuatu program. Manakala peringkat kedua adalah penyerapan sesebuah
program yang telah diuji. Sistem pengurusan harus ditubuhkan bagi memastikan

kurikulum yang dibina sedia untuk dilaksanakan dan dialami oleh pelajar.

Vi. Penilaian

Setelah sesebuah kurikulum dilaksanakan, maka kurikulum tersebut perlu
dinilai. Penilaian kurikulum akan berterusan selagi kurikulum yang dibina
berkuatkuasa. Tujuan penilaian adalah untuk mengumpul data samada

kurikulum terbabit perlu diubah suai, dibaiki atau ditamatkan programnya.

vii.  Penyelenggaraan

Fasa terakhir dalam model Hunkins adalah penyelenggaraan kurikulum.
Penyelenggaraan kurikulum merupakan kaedah atau cara mengurus supaya
kurikulum itu berfungsi dan berkesan. Adakah guru diberi latihan dalam
perkhidmatan untuk melaksanakan kurikulum? Adakah peruntukannya
mencukupi untuk membeli dan menyelenggara peralatan? Adakah penyelia
dapat membantu guru menunjukkan strategi baru untuk melaksanakan

program ini?

Walau bagaimanapun, dalam mentakrifkan secara spesifik model kurikulum

yang sesuai untuk dilaksanakan dalam bilik darjah, pemilihan model kurikulum sebagai

panduan perlu dilihat dari sisi matlamat dan objektif sesebuah pembangunan kurikulum
baru yang akan dilaksanakan. Dalam mencari kesesuaian model kurikulum sebagai
panduan dalam membangunkan kurikulum baru, pengkaji turut melihat Model
Kurikulum Taba dari sudut perlaksanaan di mana terdapat sedikit perbezaan
perlaksanaan kurikulum yang diketengahkan oleh Model Kurikulum Taba iaitu ia tidak
melibatkan peringkat mengkonsepsikan kurikulum pada peringkat awalnya.
Mengkonsepsikan sesebuah kurikulum adalah penting bagi menterjemahkan sesebuah
teori ke dalam amalan (Kelting-Gibson, 2013; Njogu, 2012). Ini termasuk keberkesanan
terhadap bagaimana sesebuah subjek diajar dan dilaksanakan di dalam bilik darjah.
Dimba (2001) dan Kelting (2013) turut menyatakan Teori Kurikulum Hunkins
mempunyai pusingan maklum balas dan pelarasan yang membenarkan pelarasan secara
berterusan dalam membuat keputusan dalam proses pembangunan kurikulum.

Keunikan reka bentuk model kurikulum Hunkins ini adalah terletak pada gelung
maklum balas dan pelarasan yang dibina ke dalam model ini (Kelting-Gibson, 2013).
Ini bermaksud kurikulum ini membenarkan pereka-pereka kurikulum untuk merujuk
semula peringkat sebelumnya untuk tujuan pengubahsuaian. Justeru kurikulum model
Hunkins sesuai untuk dijadikan panduan kepada pembangunan model kurikulum
berasaskan taman buah-buahan dan sayur-sayuran berkhasiat untuk sekolah rendah

Orang Asli.

2.7.2 Teori Kognitif Sosial Bandura

Teori Kognitif Sosial merupakan nama lain yang digunakan oleh Albert Bandura
selain Teori Belajar Sosial yang menjelaskan bagaimana pemerhati mengamati tindakan
atau peri laku seseorang melalui permodelan. Dalam teori kognitif sosial, Wood dan

Bandura (1989) menjelaskan tingkah laku manusia secara menyeluruh dimotivasikan

dan dikawal oleh latihan berterusan oleh pengaruh diri. Mekanisme terbesar
pengawalan seliaan diri ini dioperasi melalui tiga prinsip utama. Ini termasuklah
pengawal seliaan terhadap tingkah laku seseorang (tingkah laku), pertimbangan
terhadap tingkah laku seseorang yang berkait dengan peribadi (personal) dan terakhir
sekali adalah keadaan persekitaran (persekitaran). Tiga aspek utama yang bersifat
penentu timbal balik ini adalah pengaruh utama terhadap perubahan tingkah laku
seseorang (Cullen, Baranowski, Rittenberry, Cosart, Hebert & de Moor, 2001; Gaines &
Turner, 2009; Jago, Baranowski, Baranowski, Cullen & Thompson, 2007; Ransdell,
Dratt, Kennedy, O'Neill & DeVoe, 2001; Story, Neumark-Sztainer & French, 2002).

Contento (2007) menjelaskan bahawa teori atau model yang sangat berguna dan
berkait rapat dengan pendidikan pemakanan berkhasiat adalah teori kognitif sosial dan
juga model pengawalseliaan kendiri (Self Regulation Model) iaitu satu pendekatan
terhadap proses ke arah kesihatan. Teori ini telah mengenal pasti faktor yang
menerangkan tentang sikap berkenaan kesihatan individu. Secara amnya, teori kognitif
sosial yang dibangunkan oleh Bandura adalah teori yang menganalisis dan memahami
pemikiran manusia, motivasi serta tindakan yang telah digunakan secara meluas bagi
mereka bentuk program pendidikan pemakanan khususnya buah-buahan dan sayur-
sayuran dan program mempromosikan kesihatan (Gaines, & Turner, 2009; Izumi et al.,
2013; Lewis, Sims, & Shannon, 1989; Lopez, 1999; Morris et al., 2002; Najimi, &
Ghaffari, 2013; Ratcliffe, 2007; Reynolds et al., 1999).

Menurut Bandura (1998) dan Contento (2007) pendekatan yang menyeluruh
untuk mempromosikan kesihatan termasuk amalan pemakanan yang seimbang dalam
kalangan kanak-kanak memerlukan perubahan amalan dari aspek sistem sosial yang
mempunyai pengaruh yang luas. Berdasarkan kajian (Anderson, Winett & Wojcik,
2007; Lewis, Sims & Shannon, 1989) yang dijalankan di Amerika, teori kognitif sosial

telah membantu dalam menerangkan bagaimana pemboleh ubah seperti pengawalan

selia kendiri (self regulation), dan keupayaan kendiri (self efficacy) menjadi kunci
kepada integrasi pemakanan sihat dalam masyarakat penduduk Amerika Syarikat.

Bandura (1994) turut melihat bahawa kognitif sosial dalam sudut keupayaan
atau kecekapan kendiri (self efficacy) merupakan satu hubungan sosial yang membawa
kepada kepercayaan seseorang individu terhadap kemampuan mereka dalam
mempengaruhi situasi yang memberi kesan kepada mereka. Sebagai contoh, bagaimana
seseorang individu mempunyai keyakinan serta motivasi yang tinggi untuk mencapai
matlamat dalam persembahan akademik atau dalam bidang yang diingini. Dalam
konteks pembelajaran kanak-kanak Orang Asli ini, mereka memerlukan kecekapan
kendiri yang tinggi melalui persekitaran yang membawa kepada pencapaian
pengetahuan mereka tentang pemakanan yang bersih dan berkhasiat.

Selain aspek keupayaan kendiri, teori sosial kognitif turut melihat aspek
jangkaan hasil (outcome expectation) dalam diri individu iaitu proses yang dapat
meningkatkan tingkah laku pemakanan yang sihat. Tidak hairanlah banyak kajian lepas
telah menggunakan aspek jangkaan hasil ini bagi membantu dalam menilai sejauh mana
kefahaman pelajar tentang impak dan kesedaran terhadap kepentingan pengambilan
buah-buahan dan sayur-sayuran berkhasiat setelah pelaksanaan kurikulum dijalankan
(Baranowski, Cullen, & Baranowski, 1999; Domel, Baranowski, Davis, Thompson,
Leonard, & Baranowski, 1995; Resnicow et al., 1997; Reynolds et al., 1999).

Teori sosial kognitif ini juga merupakan satu konsep behaviorisme yang
menekankan komponen kognitif dari fikiran, pemahaman dan juga penilaian.
Berdasarkan teori kognitif sosial ini, apa yang manusia fikirkan, percaya dan rasa,
mempengaruhi bagaimana manusia bertindak (Bandura, 1986). Menurut beliau,
jangkaan manusia, kepercayaan, emosi dan kecekapan kognitif dibangunkan dan diubah
oleh pengaruh sosial yang menyampaikan maklumat dan mengaktifkan reaksi emosi

melalui permodelan, arahan dan juga peri laku sosial.

Justeru pengambilan buah-buahan dan sayur-sayuran berkhasiat dalam kalangan
kanak-kanak adalah bergantung kepada ciri-ciri peribadi seperti keutamaan atau
preference, dan faktor-faktor luaran seperti ketersediaan buah-buahan dan sayur-
sayuran merangkumi pengaruh individu dan alam sekitar terhadap tingkah laku dan oleh
itu teori kognitif social adalah satu teori yang sesuai untuk penyiasatan, dan campur
tangan mensasarkan pengambilan buah-buahan dan sayur-sayuran pada kanak-kanak
(Gaines & Turner, 2009).

Jelas sekali teori ini dapat diaplikasikan dalam program pembelajaran
berasaskan taman buah-buahan dan sayur-sayuran di mana guru dan juga rakan sekelas
menjadi watak utama dalam aspek permodelan menerusi sistem sosial iaitu pelajar
mengamati tingkah laku rakan serta guru dalam menjalankan aktiviti penanaman dan
pemakanan. Seterusnya pelajar dapat memperolehi pengalaman yang berharga dalam
menyediakan serta mengamalkan pemakanan buah-buahan dan sayur-sayuran
berkhasiat dalam rutin harian mereka samada dalam kawasan persekitaran sekolah
mahu pun di rumah. Bandura (1986) menegaskan arahan yang dipandu serta
permodelan yang dilaksanakan memberi kesan efektif kepada perkembangan kognitif
kanak-kanak. Malah hampir semua fenomena pembelajaran terhasil daripada
pengalaman langsung boleh berlaku dengan memerhati tingkah laku manusia dan

mampu mempengaruhi pemerhati.

2.7.3 Model Peribumi Untuk Promosi Kesihatan (Durie, 2004)

Model Peribumi Untuk Promosi Kesihatan adalah model peribumi yang
dibangunkan untuk mempromosikan kesihatan dalam kalangan masyarakat Orang Asli
di New Zealand. Menurut Durie (2004), dalam pembentangan beliau, penjelasan untuk
status kesihatan masyarakat orang asli di New Zealand boleh dikategorikan kepada

empat sebab utama iaitu kecenderungan genetik, kemunduran sosioekonomi,
pengasingan sumber, dan juga penindasan politik. Walau bagaimanapun dalam konteks
kajian di Malaysia, faktor penyumbang kepada status kesihatan masyarakat Orang Asli
adalah faktor sosioekonomi, pendidikan dan juga budaya dan amalan mereka sendiri
(Ali & Isa, 1995; Al-Mekhlafi, Surin, Atiya, Ariffin, Mahdy & Abdullah, 2008; Hian &
Leng, 1998).

Menurut Durie (2004), status kesihatan masyarakat Orang Asli memerlukan satu
pendekatan yang luas yang merangkumi pelbagai campur tangan. Disebabkan itu,
Declaration on the Health and Survival of Indigenous Peoples mencadangkan beberapa
strategi termasuk pembinaan keupayaan, penyelidikan (menggunakan kaedah asli dan
kaedah saintifik yang lazim), pendidikan kebudayaan untuk profesional kesihatan,
meningkatkan pembiayaan dan sumber asli untuk kesihatan, pengurangan dalam
ketidaksamaan mengiringi globalisasi, dan perubahan dalam perlembagaan dan
perundangan oleh negeri-negeri. Sejajar dengan strategi yang dibentangkan dengan
menggunakan pendidikan sebagai asas promosi kesihatan, pengkaji menggunakan
model yang dibangunkan untuk promosi kesihatan dalam konteks pendidikan di
Malaysia khususnya dalam pemakanan berkhasiat dari buah-buahan dan sayur-sayuran
berkhasiat.

Pengkaji mewakilkan promosi kesihatan daripada Model Durie ini kepada
mempromosikan kesihatan dari pemakanan berkhasiat dari buah-buahan dan sayur-
sayuran mengikut konteks kajian masyarakat Orang Asli Semai. Model Durie
dibangunkan berasaskan Model Promosi Kesihatan dari Masyarakat Maori.
Berdasarkan model ini, Durie menekankan empat komponen utama yang mewakili
kunci asas kepada kesihatan selari dengan nilai, sikap dan aspirasi masyarakat Orang

Asli iaitu:

a) Identiti Budaya
b) Perlindungan persekitaran
c) Gaya Hidup Sihat

d) Penglibatan dengan masyarakat

a) Identiti Budaya

Nilai sosiobudaya dan intelektualisme masyarakat Orang Asli yang berbeza
serta pelbagai, mencipta keunikan tersendiri identiti suku kaum masyarakat Orang Asli
dan memperlihatkan kekayaan masyarakat Orang Asli ini dengan ilmu pengetahuan dan
kebijaksanaan tentang pengurusan alam semula jadi (Mohd Nazri, 2014). Maka dalam
konteks Model Peribumi Durie ini, bagi menggalakkan serta mempromosikan kesihatan
kepada masyarakat Orang Asli ini adalah mengambil kira identiti budaya dalam
masyarakat Orang Asli. Dalam konteks model peribumi ini, antara tugasan dalam
mempromosikan kesihatan dalam kalangan masyarakat Orang Asli adalah dengan
memudahkan akses oleh orang-orang asli ke dunia asal termasuk akses kepada bahasa
dan pengetahuan, akses kepada budaya dan institusi budaya, akses kepada laman
warisan, dan akses kepada rangkaian asli terutama keluarga dan komuniti. Dalam
konteks kajian membangunkan model kurikulum untuk meningkatkan pengambilan
buah-buahan dan sayur-sayuran berkhasiat dalam kalangan kanak-kanak Orang Asli,
pengkaji mengambil kira identiti budaya kanak-kanak Orang Asli Semai dari aspek
aktiviti sosiekonomi mereka iaitu aktiviti pertanian yang masih dikekalkan oleh
masyarakat Orang Asli, pantang larang dalam pemakanan masyarakat Orang Asli dan

juga bahasa mereka.

b) Perlindungan persekitaran

Menurut Durie, asas kedua bagi promosi kesihatan dalam kalangan masyarakat
Orang Asli adalah perlindungan persekitaran iaitu perlu mengambil kira sifat dan kualiti
interaksi antara manusia dan persekitaran supaya terdapat keseimbangan antara
pembangunan dan kelestarian alam sekitar. la seharusnya menyedari bahawa keadaan
manusia adalah berkait rapat dengan domain yang lebih luas. Konteks promosi
kesihatan ini bermaksud mengharmonikan masyarakat dengan persekitaran mereka,
mempromosikan nilai-nilai asli serta mewujudkan peluang bagi mereka yang
mempunyai hubungan manusia dengan alam sekitar. Dalam konteks kajian model
kurikulum berasaskan taman, pengkaji menggunakan elemen semula jadi seperti
hubungan pelajar dengan ekologi tanaman buah-buahan dan sayur-sayuran dalam
mengintegrasikan taman dan pendidikan pemakanan berkhasiat dari buah-buahan dan
sayur-sayuran. Pengintegrasian ini mampu menarik minat sekali gus menghubungkan

pengetahuan sedia ada tentang pembelajaran yang dijalankan.

C) Gaya Hidup Sihat

Gaya hidup sihat yang dimaksudkan oleh Durie (2004) adalah bergantung
kepada tingkah laku peribadi seseorang. Risiko gaya hidup sihat amat tinggi rentetan
dari kadar kemiskinan yang tinggi dan ini menyebabkan seseorang akan mudah berubah
ke arah sesebuah tingkah laku. Sebagai contoh, risiko sesuatu tabiat akan membawa
kepada risiko tingkah laku. Tingkah laku gaya hidup sihat akan mengurangkan risiko
dalam aspek kesihatan masyarakat Orang Asli. Dalam konteks kajian kurikulum
berasaskan taman buah-buahan dan sayur-sayuran ini, bagi menggalakkan pengambilan
buah-buahan dan sayur-sayuran berkhasiat dalam kalangan kanak-kanak Orang Asli,

tabiat menanam dan menyediakan hidangan dari buah-buahan dan sayur-sayuran

69



berkhasiat mebantu menggalakkan tingkah laku terhadap pengambilan makanan

tersebut dalam diet harian mereka.

d) Penglibatan dengan masyarakat

Menurut Durie, penglibatan penuh yang berlaku dalam kalangan masyarakat
Asli seperti sukan dan rekreasi, pekerjaan yang bermakna atau tadbir urus akan
membantu meningkatkan promosi kesihatan dalam kalangan mereka. Dengan kata lain,
promosi kesihatan akan berfungsi dengan adanya perhubungan kepada ekonomi,
pendidikan, perkhidmatan kesihatan, teknologi moden, pendapatan, dan pembuat
keputusan. Dalam konteks kajian kurikulum berasaskan taman buah-buahan dan sayur-
sayuran berkhasiat, pengkaji mengambil kira penglibatan dalam kalangan masyarakat
Orang Asli, pihak sekolah dan ibu bapa bagi sama-sama melibatkan diri dalam program

pemakanan dan penanaman di sekolah.

BAB 3: METODOLOGI KAJIAN

3.1 Pengenalan

Bab ini menerangkan metodologi yang digunakan untuk membangunkan model
kurikulum berasaskan taman buah-buahan dan sayur-sayuran berkhasiat untuk sekolah
rendah Orang Asli. la merangkumi Kerangka konseptual kajian, Reka bentuk kajian,
Pemilihan persampelan kajian, Prosedur pengunpulan data dan juga Prosedur
penganalisisn data yang direka bentuk bagi menjawab soalan kajian. Bab ini juga
menyediakan kerangka reka bentuk kajian sebagai gambaran kepada proses

pengumpulan data dan penganalisisan data.

3.2 Kerangka Konseptual Kajian

Menurut Nik Azis (2003) kerangka kajian merupakan landasan bagi sesuatu
kajian dengan menjelaskan pendekatan yang digunakan dalam kajian tersebut. la boleh
dianggap sebagai tempat rujukan yang menyediakan konteks bagi meneliti masalah atau
soalan yang menjadi fokus sesuatu kajian. Berdasarkan konteks kajian kurikulum
berasaskan taman buah-buahan dan sayur-sayuran berkhasiat untuk sekolah rendah

Orang Asli ini, kerangka konseptual kajian dibentuk seperti dalam Rajah 3.1.

Model Kurikulum Berasaskan Taman Buah-
Buahan dan Sayur-Sayuran Berkhasiat
Untuk Sekolah Rendah Orang Asli.

Model Peribumi
Teori Sosial Kognitif

Model Kurikulum Hunkins ‘

FASA | : ANALISIS KEPERLUAN

TEMU BUAL GURU ORANG ASLI
Model Rossett (1987)

FASA Il : REKA BENTUK & PEMBANGUNAN

NGT & PERISIAN INTERPRETIVE STRUCTURAL
MODELING (ISM)
Warfield (1977)

FASA 11l : PENILAIAN

TEMU BUAL KANAK-KANAK ORANG ASLI
Stake’s Countenance (1967)

Rajah 3.1: Kerangka konseptual kajian.
3.3  Reka bentuk kajian

Kurikulum berasaskan taman buah-buahan dan sayur-sayuran berkhasiat ini
merupakan satu model pembangunan kurikulum baru bagi sekolah kanak-kanak Orang
Asli yang merangkumi aspek pemakanan buah-buahan dan sayur-sayuran berkhasiat
dan juga aktiviti pertanian melalui taman sekolah. Pembangunan kurikulum ini juga
merupakan satu inisiatif yang baru dalam bidang kurikulum dan teknologi pengajaran di
Malaysia. Dalam kajian pembangunan kurikulum ini, pengkaji menggunakan

pendekatan penyelidikan reka bentuk dan pembangunan atau Developmental Research

yang juga merupakan kaedah penyelidikan yang penting dalam bidang teknologi
pengajaran. Kajian lepas melihat konsep pembangunan adalah satu proses yang
menafsirkan spesifikasi reka bentuk kepada bentuk fizikal, dalam erti kata lain proses
yang mengasilkan sesuatu bahan pembelajaran (Seels & Richey, 1994; Richey et al.,
2004). Menurut Seels dan Richey (1994), penyelidikan reka bentuk dan pembangunan
bermaksud kajian secara sistematik merangkumi fasa mereka bentuk, membangunkan
dan menilai program pembelajaran, proses dan produk yang perlu memenuhi kriteria
keberkesanan dan juga ketekalan dalaman. Walau bagaimanapun Richey et al. (2004)
menambah, kajian pembangunan adalah kajian tentang proses dan impak terhadap
sesuatu reka bentuk dan pembangunan pembelajaran ataupun secara ringkasnya situasi
di mana seseorang mempersembahkan aktiviti reka bentuk pembelajaran, pembangunan
dan juga penilaian dan dalam masa yang sama, mengkaji proses tersebut.

Menurut Sierpinska dan Kilpatrick (1998), kajian pembangunan terdiri daripada
gabungan pembangunan kurikulum dan kajian pendidikan dimana dalam masa yang
sama berlakunya perkembangan dalam teori-teori pembelajaran, walau bagaimanapun,
kajian pembangunan dikatakan satu bentuk asas penyelidikan kepada pembangun-
pembangun Kkurikulum professional. Malah kajian merumuskan bahawa kajian
pembangunan ini merupakan satu proses kitaran di mana teori-teori pakar mengisi
keperluan pembangunan produk yang menjurus kepada pembangunan produk yang
diasaskan atau dikukuhkan secara teori dan empirikal (Freudenthal, 1991; Van den
Akker, 1999).

Beberapa pengkaji (Brown & Eisenhardt, 1995; Pooltan & Barclay, 1998;
Richey et al., 2004; Seels & Richey, 1994) menyifatkan tujuan asas terhadap
penyelidikan reka bentuk dan pembangunan ini disimpulkan sebagai penghasilan
pengetahuan, pemahaman dan juga produk jangkaan masa depan. Pendekatan kajian

pembangunan ini diambil sebagai asas dalam membangunkan kurikulum berasaskan

73



taman buah-buahan dan sayur-sayuran berkhasiat ini kerana pendekatan ataupun kaedah
ini menyediakan hala tuju dengan memberikan sumbangan yang berguna bagi
mengatasi pelbagai isu dan masalah dalam pendidikan. la juga selaras dengan tuntutan
dasar pembaharuan dalam bidang pendidikan yang bersifat kompleks dan bercita-cita
tinggi di seluruh dunia (Van Den Akker, 1999).

Menurut Richey et al. (2004), fokus dalam penyelidikan reka bentuk dan
pembangunan adalah dikategorikan kepada dua jenis seperti dalam Rajah 3.2 di bawah
laitu jenis I dimana jenis penyelidikan ini menekankan kajian tentang produk yang
spesifik ataupun reka bentuk program, mahupun pembangunan dan penilaian bagi
sesuatu projek. Produk bagi penyelidikan jenis | ini menghasilkan pelajaran dan
pengetahuan tentang produk spesifik yang dibangunkan dan juga analisis situasi yang
memudahkan penggunaan mereka. Penyelidikan jenis Il pula menekankan kajian
tentang reka bentuk pembangunan, proses penilaian dan juga penghasilan sesuatu bahan
ataupun model. Produk bagi jenis Il ini pula akan menghasilkan reka bentuk baru,
pembangunan, dan prosedur penilaian ataupun model yang baru dan situasi yang
memudahkan penggunaan mereka. Kajian pembangunan model kurikulum berasaskan
taman buah-buahan dan sayur-sayuran berkhasiat ini mewakili kategori penyelidikan
reka bentuk dan pembangunan dari jenis Il iaitu menghasilkan reka bentuk dan
pembangunan baru terhadap model kurikulum berasaskan taman buah-buahan dan

sayur-sayuran berkhasiat untuk sekolah rendah Orang Asli.

Type | Type 2

Emphasis Study of specific product or Study of design,

program design, development, or
development, &/or evaluation processes,
evaluation projects tools, or models

Product Lessons learned from New design, development,
developing specific and evaluation
products and analyzing procedures &/or models,
the conditions that and conditions that
facilitate their use facilitate their use

Ccontext-specific Generalized

Cconclusions = = = = Conclusions

Rajah 3.2: Rumusan dua jenis penyelidikan reka bentuk dan pembangunan (Richey et
al. 2004)

Kajian ini akan dibangunkan berdasarkan pendekatan Penyelidikan Reka Bentuk
dan Pembangunan yang terdiri daripada tiga (3) fasa utama yang diperolehi dan
diasaskan oleh kerangka ADDIE model iaitu terdiri daripada proses analisis, rekabentuk
dan pembangunan, perlaksanaan dan penilaian sebagai pemandu arah dalam
membangunkan model kurikulum berasaskan taman buah-buahan dan sayur-sayuran

berkhasiat untuk sekolah rendah Orang Asli. Fasa utama yang terlibat adalah:

3.3.1 Fasa Analisis Keperluan

Fasa analisis keperluan merupakan fasa penting yang mempuyai peranan yang
besar dalam pembangunan reka bentuk pembelajaran dan pengajaran (Anagnostopoulo,
2002; Brown & Eisenhardt, 1995; Dick, 1996; Gustafson & Branch, 1997; McGriff,
2000; Songhori, 2008). Menurut Benesch (1996), analisis keperluan merangkumi kaji
selidik pelajar berkenaan dengan latar belakang serta matlamat mereka, kaji selidik turut
dibuat terhadap guru dan pihak sekolah tentang keperluan kursus, mengklasifikasikan
tugasan, membuat pemerhatian terhadap pelajar dalam keadaan semulajadi seperti di

dalam bilik darjah ataupun gabungan daripada teknik-teknik tersebut bagi mendapatkan

perihal tentang wacana dan juga tingkah laku pelajar. Brown (2009) merumuskan
analisis keperluan adalah gabungan sistematik dan analisis maklumat yang diperlukan
bagi membangunkan kurikulum yang defensif.

Dalam fasa analisis keperluan ini, beberapa prosedur digunakan bagi
mengumpul maklumat tentang keperluan target. Target yang dimaksudkan oleh
Benesch (1996) adalah merujuk kepada pelajar dengan kata lain, bagi mendapatkan
keperluan pelajar, teknik seperti temu bual, pemerhatian dan juga soal selidik terhadap
guru-guru atau pelajar-pelajar turut diambil kira. Dalam konteks kajian ini, maklumat
tentang keperluan pelajar diperolehi daripada guru yang mengajar iaitu guru yang
mempunyai pengalaman mengajar kanak-kanak Orang Asli bagi membantu pengkaji
mendapatkan maklumat yang lebih lanjut berkenaan dengan keperluan dan tingkah laku
pelajar ketika berada di dalam bilik darjah atau dalam konteks sekolah. Setelah analisis
keperluan yang diperolehi dikenal pasti, keperluan tersebut akan diterjemahkan kepada
objektif pembelajaran sebagai asas kepada pembangunan strategi pembelajaran dan
pengajaran, kandungan pengajaran dan juga instrumen penilaian (Benesch, 1996;
Brown, 1995, 2009; Dick, 1996).

Dalam menjalankan analisis keperluan, model analisis keperluan dikenal pasti
bagi memandu perjalanan atau proses bagaimana analisis keperluan dijalankan. Dalam
konteks kajian ini, pengkaji menggunakan model analisis keperluan Rossett (1987) iaitu
Model Training Needs Assessment dengan menggunakan pendekatan penilaian
berasaskan tujuan (Purpose Based Assessment). Justifikasi pemilihan model analisis
keperluan daripada Rossett (1987) adalah kerana model ini memfokuskan kepada
perancangan sistematik untuk mengkaji masalah pencapaian atau performance problem
seseorang individu atau suatu komuniti. Pendekatan ini juga menekankan keperluan
untuk memahami masalah yang dikaji sebelum mencari penyelesaian kepada masalah

tersebut (Frasard, 2011; Leigh, Watkins, Plat & Kaufman, 2000). Model Rossett ini

juga banyak digunakan dalam kajian-kajian perancangan pendidikan dan juga teknologi
pendidikan (Fulop, Loop-Bartick & Rossett, 1997; Moseley & Heaney 1994; Sega,
2006; Sidhan & Wettasinghe, 2003)

Menurut Rossett (1987) yang turut dibincangkan oleh (Frasard, 2011; Sidhan &
Wettasinghe, 2003) model ini mempunyai enam langkah asas dalam menjalankan

analisis keperluan iaitu:

Langkah Satu: Menilai atau mengenal pasti konteks masalah yang wujud di mana

pengkaji mengenal pasti sumber-sumber atau elemen masalah yang mungkin terlibat.

Langkah Dua: Menentukan tujuan kepada analisis keperluan yang dijalankan. Ini

bertujuan memberi panduan yang jelas untuk keseluruhan proses.

Langkah Tiga: Pemilihan teknik dan alatan untuk pengumpulan data. Dalam langkah
ini, teknik pengumpulan seperti soal selidik, temu bual, analisis tugasan dan sebagainya

dikenal pasti.

Langkah Empat: Membangunkan perancangan analisis keperluan. la mewakili produk

asas dalam proses menganalisis dimana perancangan bertulis dibangunkan.

Langkah Lima: Membangunkan perancangan berperingkat. Langkah lima adalah
kesinambungan daripada langkah empat iaitu menyediakan perincian perancangan
seperti helaian kerja atau worksheet. Dalam konteks kajian ini, protokol temu bual

dibangunkan.

Langkah enam: Komunikasi hasil dapatan. Dalam langkah ini, dapatan dalam

keseluruhan proses dibentangkan dan dianalisis.

Dalam konteks kajian ini, pengkaji menggunakan teknik temu bual separa
struktur iaitu dengan menemubual responden atau guru yang mengajar kanak-kanak
Orang Asli yang mempunyai pengalaman lebih dua tahun mengajar kanak-kanak Orang
Asli. Dalam fasa analisis keperluan ini, pengkaji menemubual responden berkenaan
dengan tabiat pemakanan kanak-kanak Orang Asli serta keperluan kanak-kanak Orang
Asli terhadap kurikulum berasaskan taman buah-buahan dan sayur-sayuran berkhasiat.

Protokol temu bual disertakan dalam lampiran.

3.3.2 Fasa Reka Bentuk dan Pembangunan

Fasa reka bentuk dan pembangunan merupakan peringkat penting dalam proses
membangunkan dan menghasilkan sebuah program pendidikan ataupun bahan
kurikulum yang digunapakai oleh pereka-pereka model reka bentuk pengajaran (Chin,
2009; Dick, 1996; Gustafson & Branch, 1997, model ASSURE oleh Heinich, Molenda,
Russell, & Smaldino, 1996; Krajcik, McNeill, & Reiser, 2008; Mohd Nazri, 2014;
Norlidah Alias, 2010; Passerini & Granger, 2000). Fasa reka bentuk ini juga melibatkan
output yang diperolehi daripada fasa analisis bagi merancang serta membangunkan
strategi pengajaran, menganalisis kandungan pelajaran, dan juga penyediaan bahan
kursus (McGriff, 2000; Weaver & Connolly, 1988). Potensi objektif, kandungan
kurikulum, kaedah pengajaran dan aktiviti, serta bentuk penilaian yang bersesuaian
terlebih dahulu dikenal pasti dan disenaraikan bagi model kurikulum yang ingin dibina
daripada hasil dapatan analisis keperluan yang dijalankan serta kajian literatur yang
dibuat. Elemen-elemen yang dibangunkan seterusnya dibentangkan dan dicadangkan
kepada kumpulan pakar ISM untuk dibangunkan model kurikulum berasaskan taman
buah-buahan dan sayur-sayuran berkhasiat untuk sekolah rendah Orang Asli dengan

menggunakan pendekatan Interpretive Structural Modeling (ISM).

a) Pendekatan Interpretive Structural Modelling (ISM)

ISM  merupakan satu perisisan berasakan komputer yang membantu
mentafsirkan dan menguruskan input dari kumpulan individu. ISM telah mula
diperkenalkan oleh J. Warfield pada tahun 1973 untuk menganalisis sistem
sosioekonomi yang kompleks. ISM juga merupakan satu proses pembelajaran bantuan
komputer yang membolehkan individu atau sesuatu kumpulan untuk membangunkan
peta hubungan kompleks di antara beberapa elemen yang terlibat dalam sesebuah situasi
kompleks. la merupakan satu idea asas untuk menggunakan pengalaman praktikal dan
pengetahuan pakar-pakar untuk menghurai satu sistem yang rumit kepada beberapa
subsistem dan sekali gus membina satu model struktur yang bertingkat. la juga
digunakan untuk membantu sekumpulan manusia untuk menstrukturkan pengetahuan
kolektif mereka. (Gorvett & Liu 2006; Janes, 1988; Kanungo & Jain, 2009; Malone,

1975; Sohani & Sohani, 2012)

ISM is used here to refer to the systematic application of some
elementary notions of graph theory in such a way that theoretical,
conceptual, and computational leverage is exploited to efficiently
construct a directed graph, or network representation, of the complex
pattern of a contextual relationship among a set of elements.

(Malone, 1975, p.119)

Berikut merupakan langkah utama bagi membangunkan model struktur

interpretasi (ISM) (Janes, 1988; Kanungo & Jain, 2009; Sohani & Sohani, 2012) iaitu:

1) Mengenal pasti isu yang hendak dikaji
Peringkat ini bertujuan untuk mengenal pasti isu atau elemen yang ingin
diterokai dengan menggunakan ISM. Dalam konteks kajian ini, pengkaji telah
mengenal pasti beberapa elemen objektif, elemen kandungan, elemen kaedah

pengajaran dan aktiviti dan juga elemen penilaian sebagai isu yang perlu

2)

3)

distrukturkan oleh pakar bagi mengetahui hubungan antara elemen-elemen

tersebut.

Membuat keputusan mengenai jenis ISM yang akan dibina

Peringkat ini amat penting untuk menentukan bentuk elemen-elemen yang akan
dijana. Ini termasuk la frasa hubungan dan frasa kontekstual dalam ISM.
Menurut George dan Pramod (2014), frasa hubungan yang dibina perlu
dibincangkan dengan barisan pakar. Perbincangan ini akan dilakukan pada

peringkat 4.

Pemilihan kumpulan peserta dan fasilitator

Dalam peringkat ini, barisan peserta atau pakar dalam sesi ISM ini perlu
dipertimbangkan. Jelas sekali dalam peringkat ini, amat penting bahawasanya
peserta perlu mempunyai pengetahuan yang berkaitan dengan isu yang
dibincangkan. Berdasarkan Saedah & Abdullah (2005), kriteria beberapa pakar
bagi tujuan kajian ini adalah individu yang dikenal pasti sebagai pakar

hendaklah mempunyai kriteria seperti berikut :

a. Individu yang mempunyai latihan, pengetahuan dan pengalaman sama
ada dalam bidang pertanian, pemakanan, pembangunan kurikulum dan
juga individu yang mempunyai pengalaman kajian mengenai Orang Asli;

b. Golongan profesional yang memiliki pengalaman bekerja sebagai guru
atau pegawai teknologi pendidikan di sekolah atau jabatan masing-

masing;

4)

5)

C. Individu yang sanggup untuk mengambil bahagian dalam menyertai
bengkel bersama-bersama bagi menghasilkan model ISM bersama pakar-

pakar lain.

Menjana elemen yang ditetapkan

Pada peringkat ini, proses menghasilkan idea adalah salah satu cara di mana
barisan pakar itu sendiri membentuk satu kumpulan dalam membincangkan
elemen-elemen yang ingin distrukturkan. Kajian (Attri, Dev & Sharma, 2013;
Janes, 1988), menjelaskan bahawa Teknik Nominal Berkumpulan (NGT) adalah
satu proses yang telah didapati amat bersesuaian bekerjasama dalam proses
ISM. Dalam konteks kajian ini, NGT telah dijalankan melibatkan 11 pakar yang

berkaitan bagi menstrukturkan hubungan antara elemen.

Melengkapkan matriks bagi interaksi elemen

Pada peringkat ini perisian ISM boleh digunakan. Set elemen-elemen untuk
distrukturkan dimasukkan ke dalam komputer dan kumpulan pakar telah diminta
untuk menjawab beberapa soalan yang dikemukakan oleh komputer dalam
bentuk frasa hubungan dan frasa kontekstual seperti yang dinyatakan dalam

peringkat (2).

Pada peringkat ini juga, perisian ISM sendiri akan melengkapkan proses
pengiraan matematik termasuk Structural Self-Interaction Matrix (SSIM) dan
juga Initial Reachibilty Matrix untuk pengguna perisisan ISM. Pengiraan
matematik bagi matriks ini terlindung di sebalik teknologi perisian yang
digunakan. Pengiraan matemtik bagi matriks tersebut boleh dikira secara manual

sekiranya pengguna tidak menggunakan perisian ISM.

b)

6)

7)

Paparkan ISM

Apabila semua soalan telah dijawab dan reachibility matrix dibina, komputer
boleh mengekstrak digraf pelbagai peringkat daripada matriks. Paparan digraph
yang dikeluarkan oleh komputer dalam konteks kajian ini akan dibincang dalam

bab dapatan kajian.

Bincangkan struktur dan meminda jika perlu

Pada peringkat ini, fasilitator atau ahli kumpulan perlu mengambil tugas dalam
melalui perbincangan ISM. Tujuan ini adalah untuk menerangkan struktur
kepada peserta supaya mereka memahami dengan jelas bagaimana untuk
mentafsir, dan untuk membolehkan mereka menyatakan pandangan mereka di
atasnya. Dalam konteks kajian ini, pengkaji membentangkan dan mentafsirkan
pada barisan pakar dan barisan pakar bersetuju terhadap struktur model yang

dihasilkan tanpa apa-apa pindaan.

Pembangunan Rancangan Mengajar

Peringkat pembangunan rancangan mengajar merupakan peringkat selepas

penghasilan model kurikulum daripada konsensus pakar dijalankan. Dalam konteks

kajian ini, rancangan mengajar dibangunkan daripada model kurikulum yang terhasil

daripada proses ISM. Elemen yang dipilih berdasarkan model yang terhasil

distrukturkan dalam rancangan mengajar sekali gus disemak dan dimurnikan oleh tiga

orang pakar termasuk pakar kurikulum dan pakar dalam kajian Orang Asli. Struktur

rancangan mengajar telah disertakan dalam lampiran.

3.3.3 Fasa Penilaian

Fasa tiga merupakan fasa penilaian terhadap model yang dibangunkan. Proses ini
digunakan bagi menentukan kebolehgunaan model kurikulum berasaskan taman buah-
buahan dan sayur-sayuran berkhasiat untuk sekolah rendah Orang Asli. Pada peringkat
ini, eksperimen sebelum dan selepas dijalankan terhadap kanak-kanak Orang Asli bagi
menilai kesesuaian aktiviti pembelajaran kurikulum berasaskan taman buah-buahan dan
sayur-sayuran berkhasiat. Eksperimen dijalankan berdasarkan rancangan mengajar yang
dibangunkan daripada model kurikulum berasaskan taman buah-buahan dan sayur-
sayuran berkhasiat. Pengkaji menggunakan pendekatan model penilaian daripada Model
Stake’s Countenance (Stake, 1967) untuk menilai kebolehgunaan model kurikulum

yang dibangunkan.

Penilaian menggunakan pendekatan Model Stake’s Countenance

Penilaian kebolehgunaan menurut Rubin dan Chisnell (2008) adalah satu
penilaian untuk menerangkan reka bentuk dengan mengumpul data bagi mengnalpasti
serta memperbaiki kekurangan sesuatu produk bagi tujuan melancarkan produk
tersebut. Intipati penilaian kebolehgunaan bagi sesebuah reka bentuk dan pembangunan
produk adalah supaya:

a) Produk berguna dan berfungsi untuk digunakan oleh pengguna

b) Mudah untuk digunakan

c) Membantu pengguna dalam mencapai matlamat yang diingini

d) Pengguna berpuas hati malah seronok dalam menggunakan produk

tersebut.

Maka dalam konteks kajian ini, pengkaji menjalankan penilaian kebolehgunaan
untuk memastikan model yang dibangunkan adalah sesuai dan berfungsi untuk kanak-
kanak orang asli dan juga melihat aspek keseronokan dalam menjalani proses aktiviti

perlaksanaan berdasarkan model yang dibangunkan.

Dalam penilaian kebolehgunaan ini, pengkaji mennggunakan pendekatan Model
penilaian Stake’s Countenance iaitu Model Penilaian yang dibangunkan oleh Robert
Stake (Stake, 1967). Pengertian Countenance adalah merujuk kepada keseluruhan,
sedangkan pengertian lain adalah sesuatu yang disenangi. Sanjaya dan Lubis (2013)
menjelaskan model penilaian countenance dianggap model penilaian yang cukup
memadai untuk menilai sebuah proses pelaksanaan pembelajaran secara kompleks.
Stake menawarkan latar belakang konsep bagi membangunkan pelan penilaian program
pendidikan dan bukan produk pendidikan. Dalam model penilaian ini, Stake (1967)
menekankan dua elemen penting dalam penilaian iaitu keterangan dan penghakiman,
dan kedua-duanya adalah penting jika pendidikan program dibangunkan adalah untuk
difahami (Deepwell, 2002; Stake, 1967).

Model penilaian Stake’s Countenance menyasarkan untuk menguasai kerumitan
sesebuah inovasi pendidikan atau perubahan dengan membandingkan hasil yang
dinginkan dengan hasil yang diperhatikan pada beberapa peringkat operasi. Kesesuaian
di antara hasil yang dinginkan dan diperhatikan memberi asas untuk menilai berjaya
atau tidak dalam pada masa yang sama mengambil kira hasil yang tidak dingini.
Ringkasan model matriks data Stake ditunjuk seperti berikut Rajah 3.3 (Deepwell,

2002; Stake, 1967, 1969).

Masukan Masukan
(antecedent) yang Kesesuaian (antecedent) dari
dirancang b v pemerhatian
Cont, genIv logik Contigean empirikal
Proses (transaction) Kesesuaian Proses (transaction)
yang dirancang < > dari pemerhatian
ContfgenIy logik ComigencI empirikal
Hasil (outcomes) < Kesesuaian > Hasil (outcomes)
yang diharapkan dari pemerhatian

Rajah 3. 3: Cara Kerja Model Penilaian Stake’s Countenance (Sanjaya & Lubis, 2013).

Dalam konteks pembangunan kurikulum, beberapa kajian dikenal pasti
menggunakan model penilaian Stake’s Countenance antaranya adalah pembangunan
model kurikulum (Sobri, 2009), laman portal (Chin, 2009), penilaian kualiti program
(Ghazali Darusalam, Zaharah Hussin, Chin, Latifah, 2011; Wood, 2001) dan penilaian
kurikulum (Nurharjadmo, 2008; Sanjaya & Lubis, 2013; Sukajaya, 2010) bagi menilai
kesesuaian program yang dijalankan.

Justeru, dalam konteks kajian ini, pengkaji mengadakan temu bual separa
berstruktur terhadap 10 kanak-kanak Orang Asli yang dipilih secara bertujuan bagi
melihat kesesuaian sebelum dan selepas perlaksanaan aktiviti pembelajaran kurikulum

dijalankan.

3.4 Pemilihan Persampelan

Dalam kajian ini, pengkaji menggunakan beberapa kumpulan responden bagi

memperolehi data dalam setiap fasa pembangunan.

85



3.4.1 Fasa Analisis Keperluan

Dalam fasa analisis keperluan, pengkaji menggunakan guru-guru yang telah
mengajar kanak-kanak Orang Asli dari suku kaum Semai yang mempunyai lebih dari
dua tahun pengalaman mengajar kanak-kanak Orang Asli sebagai responden atau
sampel dalam memperolehi data. Menurut Saedah dan Abdullah (2005), guru
dikategorikan sebagai golongan profesional yang memiliki pengalaman bekerja dalam
konteks kajian penyelidikan pendidikan Orang Asli. Dalam fasa ini, guru-guru ini juga
akan terlibat secara langsung dalam pemerolehan data bagi mendapatkan pandangan
serta cadangan tentang keperluan kurikulum berasaskan taman buah-buahan dan sayur-
sayuran berkhasiat untuk sekolah rendah Orang Asli. Maka seramai 12 orang guru
diplih dari dua buah sekolah Orang Asli Semai yang berbeza untuk melalui proses temu

bual keperluan.

3.4.2 Fasa Reka bentuk dan Pembangunan

Dalam fasa reka bentuk dan pembangunan, pengkaji menggunakan pendekatan
Interpretive Structural Modeling (ISM) iaitu pendekatan menghasilkan model dengan
mengumpulkan pakar-pakar yang berkaitan dengan penyelidikan pembangunan model
kurikulum berasaskan taman buah-buahan dan sayur-sayuran berkhasiat untuk sekolah
rendah Orang Asli. Menurut Janes (1988), pemilihan pakar hendaklah terdiri daripada
pakar yang mempunyai pengetahuan kandungan yang relevan dengan isu dan konteks
kajian pembangunan.

Dalam konteks kajian ini, pengkaji telah mengenal pasti beberapa pakar yang
bersesuaian bagi membangunkan model kurikulum ini dan 11 orang pakar telah
bersetuju untuk sama-sama membangunkan model kurikulum berasaskan taman buah-
buahan dan sayur-sayuran berkhasiat untuk sekolah rendah Orang Asli. Antara pakar

yang terlibat adalah terdiri daripada:

1)

2)

3)

4)

5)

6)

7)

8)

9)

Fello penyelidik mempunyai kepakaran 5 tahun pengalaman dalam

pengajian masyarakat peribumi Malaysia.

Professor dari univerisiti tempatan yang mempunyai kepakaran dalam

penyelidikan pemakanan Orang Asli dan Pemakanan Komuniti.

Pensyarah kanan dari univerisiti tempatan yang mempunyai 9 tahun
pengalaman dalam penyelidikan sodiobudaya Orang Asli (Psikologi

Komuniti)

Pakar dalam perkembangan kurikulum Malaysia yang mempunyai

pengalaman luas dalam perkembangan kurikulum.

Penyelidik yang mempunyai pengalaman 10 tahun dalam perkembangan

kurikulum.

Penyelidik yang mempunyai pengalaman 5 tahun dalam perkembangan

kurikulum.

Pensyarah yang mempunyai 5 tahun pengalaman dalam perkembangan dan

rekabentuk kurikulum.

Pensyarah dari universiti tempatan yang mempunyai 5 tahun pengalaman
dalam bidang Botani Pertanian.

Pensyarah dari universiti tempatan yang mempunyai 5 tahun pengalaman

dalam bidang Botani Pertanian.

10) Aktivis dalam sosiobudaya masyrakat Orang Asli yang juga merupakan

Kaum Orang Asli Semai.

11) Aktivis dalam sosiobudaya masyrakat Orang Asli yang juga merupakan

Kaum Orang Asli Semai.

3.4.3 Fasa Penilaian

Dalam fasa penilaian, kanak-kanak orang asli kaum Semai dijadikan sebagai
sampel atau responden utama. Pengkaji menggunakan pendekatan model Stake’s
Countenance dalam menilai kebolehgunaan model, maka sampel yang sesuai adalah
pelajar yang menjalani aktiviti pembelajaran berdasarkan model kurikulum yang
dibangunkan dan menurut Stake (1967) pelajar adalah orang yang menerima input dan
mengalami proses transaksi dalam pembelajaran yang dijalankan ke atasnya. Seramai
10 orang pelajar dipilih secara bertujuan sebagai responden temu bual untuk menilai

kebolehgunaan model kurikulum.

3.5  Prosedur Pengumpulan Data

Setiap kajian mempunyai cara dan proses pentadbirannya yang tersendiri. Dalam
kajian reka bentuk yang dijalankan untuk kanak-kanak Orang Asli ini, satu prosedur
pengumpulan data dibangunkan bagi mencapai objektif dan matlamat bagi
menghasilkan satu model kurikulum berasaskan taman buah-buahan dan sayur-sayuran

berkhasiat untuk sekolah rendah orang asli iaitu melibatkan beberapa fasa seperti:

3.5.1 Fasa Analisis Keperluan

Bagi memperolehi dapatan pada fasa analisis keperluan, kajian temu bual
dijalankan terhadap 12 orang guru yang mengajar kanak-kanak Orang Asli dari sekolah
Orang Asli sekitar kawasan negeri Perak dan Pahang. Kaedah temu bual terhadap 12
orang guru yang mengajar kanak-kanak Orang Asli melebihi dua tahun pengalaman
mengajar dijalankan bagi mendapatkan maklum balas mengenai isu yang melibatkan
pemakanan serta keperluan kanak-kanak Orang Asli terhadap kurikulum berasaskan
taman buah-buahan dan sayur-sayuran berkhasiat ini. Tujuan pemilihan guru yang

mempunyai pengalaman mengajar kanak-kanak Orang Asli melebihi dua tahun adalah

kerana mereka lebih mempunyai pengalaman berkecimpung dalam pengajaran dan
pembelajaran kanak-kanak Orang Asli ini serta mempunyai pengalaman dalam tingkah

laku Orang Asli di sekolah khususnya.

FASA ANALISIS KEPERLUAN

Objektif Kajian : Menganalisis keperluan pelajar-pelajar Orang Asli terhadap
kurikulum berasaskan taman buah-buahan dan sayur-sayuran berkhasiat pada
perspektif guru.

Soalan kajian :

a) Apakah kurikulum yang sesuai bagi meningkatkan pengambilan buah-
buahan dan sayuran dalam kalangan kanak-kanak Orang Asli?

b) Apakah tabiat pemakanan kanak-kanak Orang Asli?

c) Apakah kaedah pengajaran dan pembelajaran masa Kini yang menarik minat
kanak-kanak Orang Asli di sekolah?

Responden : 12 orang guru mengajar Orang Asli Semai.
Teknik pengumpulan data : Temu bual separa berstruktur
Dapatan : Data berkaitan elemen-elemen atau keperluan dalam membangunkan

model Kkurikulum berasaskan taman buah-buahan dan sayur-sayuran berkhasiat
untuk sekolah rendah Orang Asli.

FASA REKA BENTUK DAN PEMBANGUNAN

Objektif Kajian : Mengenal pasti a) objektif b) kandungan c)
kaedah pengajaran dan aktiviti dan d) penilaian kurikulum
berasaskan taman buah-buahan dan sayur-sayuran berkhasiat
hasil daripada konsensus pakar

FASA PENILAIAN

Objektif Kajian : Menilai kebolehgunaan model kurikulum
berasaskan taman buah-buahan dan sayur-sayuran berkhasiat
untuk sekolah rendah Orang Asli dari perspektif pengguna

(pelajar)

Rajah 3.4: Proses pengumpulan data fasa Analisis Keperluan

3.5.2 Fasa Reka bentuk dan Pembangunan

Dalam proses pengumpulan data, fasa reka bentuk dan pembangunan merupakan
fasa penting bagi membangunkan dan menghasilkan satu model yang berkesan terhadap
kurikulum kurikulum berasaskan taman buah-buahan dan sayur-sayuran berkhasiat ini.
Pada peringkat ini, konsensus pakar dari pelbagai bidang yang berkaitan diperlukan
bagi memperolehi elemen objektif kurikulum, elemen kandungan kurikulum, elemen
kaedah pengajaran dan aktiviti, dan elemen penilaian seterusnya dapatan ini
dimasukkan ke dalam perisian ISM bagi memperolehi satu model akhir terhadap
kurikulum berasaskan taman buah-buahan dan sayur-sayuran berkhasiat untuk sekolah
rendah Orang Asli.

Dalam fasa ini secara asasnya, elemen-elemen yang akan dibangunkan sebelum
menghasilkan model akhir kurikulum berasaskan taman buah-buahan dan sayur-sayuran
berkhasiat ini akan diperolehi daripada dapatan pada fasa satu serta kombinasi hasil
kajian literatur sekali gus elemen disemak oleh pakar. Berdasarkan elemen-elemen yang
dibangunkan, beberapa pakar dari pelbagai bidang yang berkaitan akan dikumpulkan
dan di sini, Teknik Nominal Berkumpulan (NGT) akan dijalankan bagi menyaring serta
menambah baik elemen sedia ada bagi tujuan proses pengundian sekali gus bersama-
sama menghasilkan model kurikulum berasaskan taman buah-buahan dan sayur-sayuran
berkhasiat untuk sekolah rendah Orang Asli dengan menggunakan perisian ISM.
Dalam prosedur ini, seramai 11 orang pakar dipilih dalam bidang berkaitan bagi
menghasilkan model kurikulum. Menurut Janes (1988), bilangan ahli dalam kumpulan
pakar hendaklah dalam lingkungan 6-10 orang. Apabila saiz kumpulan bertambah,
maka kualiti perdebatan akan lemah dan berkurang.

Seterusnya rancangan mengajar dibangunkan hasil daripada model kurikulum
berasaskan taman buah-buahan dan sayur-sayuran berkhasiat untuk sekolah rendah

Orang Asli. Pengkaji membangunkan 10 rancangan mengajar harian yang disemak oleh

pakar dan dimurnikan bagi perlaksanaan aktiviti pembelajaran di sekolah rendah Orang
Asli. Seterusnya penyelidik menjalankan eksperimen kepada 37 orang murid tahun lima

di sekolah rendah Orang Asli kaum Semai selama 10 sesi.

FASA ANALISIS KEPERLUAN

Objektif Kajian: Menganalisis keperluan pelajar-
pelajar Orang Asli terhadap kurikulum berasaskan taman
buah-buahan dan sayur-sayuran berkhasiat pada

perspektif quru.

FASA REKA BENTUK DAN PEMBANGUNAN

Objektif Kajian: Mengenal pasti a) objektif b) kandungan c) kaedah
pengajaran dan aktiviti d) penilaian dan e) reka bentuk model kurikulum
berasaskan taman buah-buahan dan sayur-sayuran berkhasiat hasil daripada
konsensus pakar

Soalan kajian:

a) Apakah objektif model kurikulum berdasarkan konsensus pakar?

b) Apakah kandungan kurikulum yang perlu ditekankan berdasarkan
konsensus pakar?

c) Apakah kaedah pengajaran dan aktiviti yang bersesuaian dalam
kurikulum berdasarkan consensus pakar?

d) Apakah bentuk penilaian yang sesuai digunakan dalam kurikulum
pertanian nutrisi berdasarkan konsensu pakar?

Responden: 11 orang pakar yang berkaitan pembangunan kurikulum
berasaskan taman sekolah rendah OA.

Teknik pengumpulan data: NGT dan Interpretive Structural Modeling (ISM)

Dapatan : Reka bentuk Model kurikulum berasaskan taman buah-buahan dan
sayur-sayuran berkhasiat untuk sekolah rendah OA.

FASA PENILAIAN

Objektif Kajian: Menilai kebolehgunaan model
kurikulum berasaskan taman buah-buahan dan sayur-
sayuran berkhasiat untuk sekolah rendah Orang Asli dari
perspektif pengguna (pelajar)

Rajah 3.5: Proses pengumpulan data fasa Reka bentuk dan Pembangunan

3.5.3 Fasa Penilaian

Setelah model dibangunkan hasil daripada konsensus pakar, penilaian terhadap
model dijalankan bagi melihat kesesuaian dan kebolehgunaan model kurikulum yang
dibangunkan terhadap kanak-kanak Orang Asli kaum Semai. Dalam aspek penilaian
terhadap model yang dibangunkan ini, penilaian kebolehgunaan menggunakan
pendekatan model Stake’s Countenance sebagai panduan.

Seterusnya temu bual separa berstruktur dijalankan sebelum dan selepas
perlaksanaan aktiviti pengajaran dan pembelajaran berdasarkan model yang
dibangunkan. Aktiviti perlaksanaan pengajaran dan pembelajaran dijalankan selama 10
sesi. Temu bual terhadap pelajar merangkumi analisis jangkaan sebelum dan selepas

perlaksanaan pengajaran dan pembelajaran serta analisis kekuatan model.

FASA ANALISIS KEPERLUAN

Objektif Kajian : Menganalisis keperluan pelajar-pelajar
Orang Asli terhadap kurikulum berasaskan taman buah-
buahan dan sayur-sayuran berkhasiat pada perspektif guru.

FASA REKA BENTUK DAN PEMBANGUNAN

Objektif Kajian : Mengenal pasti a) objektif b) kandungan c)
kaedah pengajaran dan aktiviti d) penilaian dan e) reka bentuk
model kurikulum berasaskan taman buah-buahan dan sayur-
sayuran berkhasiat hasil daripada konsensus pakar

FASA PENILAIAN

Objektif Kajian: Menilai kebolehgunaan model kurikulum berasaskan taman buah-
buahan dan sayur-sayuran berkhasiat untuk sekolah rendah Orang Asli dari perspektif
pengguna (pelajar)

Soalan kajian:

a) Apakah jangkaan pelajar sebelum perlaksanaan pengajaran dan pembelajaran
Kurikulum Berasaskan Taman buah-buahan dan sayur-sayuran?

b) Apakah jangkaan pelajar selepas perlaksanaan pengajaran dan pembelajaran
Kurikulum Berasaskan Taman buah-buahan dan sayur-sayuran?

c) Apakah kekuatan dalam perlaksanaan pengajaran dan pembelajaran Kurikulum
Berasaskan Taman buah-buahan dan sayur-sayuran?

Responden: 10 orang pelajar Orang Asli tahun lima

Teknik pengumpulan data: Menjalankan eksperimen dan temu bual sebelum dan
selepas perlaksanaan aktivti pembelajaran model kurikulum.

Dapatan: Kesesuaian dan kebolehgunaan model kurikulum berasaskan taman buah-
buahan dan sayur-sayuran berkhasiat untuk sekolah rendah Orang Asli dari perspektif
pengguna (pelajar)

Rajah 3.6: Proses pengumpulan data fasa penilaian

3.6 Kesimpulan

Secara kesimpulannya, kajian ini menggunakan pendekatan kaedah kajian reka
bentuk dan pembangunan iaitu kaedah kajian yang melibatkan tiga fasa. Fasa pertama
laitu fasa analisis keperluan merupakan fasa bagi menganlisa keperluan kurikulum
berasaskan taman buah-buahan dan sayur-sayuran berkhasiat dengan menggunakan
teknik temu bual terhadap guru-guru yang mengajar Orang Asli. Fasa dua pula
merupakan fasa reka bentuk pembangunan di mana fasa ini menggunakan pendekatan
Interpretive Structural Modeling (ISM) dan menggunakan teknik NGT untuk
mengumpul data dari barisan pakar. Fasa tiga pula adalah fasa penilaian kebolehgunaan
dengan menggunakan pendekatan Model Stake’s Countenance bagi menilai kesesuaian

dan kebolehgunaan model kurikulum yang dibina.

BAB 4 : DAPATAN KAJIAN FASA ANALISIS KEPERLUAN

4.1 Pengenalan

Fasa analisis keperluan adalah fasa yang memainkan peranan penting sebelum
sesebuah intervensi dijalankan. Fasa ini melibatkan pemerolehan data keperluan dari
subjek utama dalam konteks pembangunan kurikulum baru. Bab 4 iaitu dapatan kajian
fasa analisis keperluan merupakan bab yang menerangkan berkenaan dengan hasil
dapatan yang diperolehi pada fasa analisis keperluan iaitu dengan menemubual seramai
12 orang guru yang mempunyai pengalaman mengajar kanak-kanak orang asli melebihi
dua tahun. 12 guru yang terlibat terdiri daripada dua buah sekolah Orang Asli Semai
yang berlainan. Kedua-dua buah sekolah merupakan sekolah rendah yang mempunyai
bilangan majoriti kanak-kanak yang terdiri daripada kaum Semai. Dalam fasa ini proses
pengumpulan data menggunakan teknik temu bual terhadap responden (guru) di pandu

berdasarkan soalan kajian iaitu

a) Apakah kurikulum yang sesuai bagi meningkatkan pengambilan buah-buahan
dan sayuran dalam kalangan kanak-kanak orang asli?

b) Apakah tabiat pemakanan kanak-kanak orang asli di sekolah?

c) Apakah kaedah pengajaran dan pembelajaran masa kini yang menarik minat

kanak-kanak orang asli di sekolah?

4.2  Demografi Responden

Seramai 12 orang guru yang mempunyai pengalaman mengajar kanak-kanak orang asli
melebihi dua tahun telah ditemu bual bagi mendapatkan respon berkenaan dengan isu
keperluan pemakanan sihat serta keperluan Kurikulum Berasaskan Taman Buah-buahan
dan Sayur-sayuran Berkhasiat untuk kanak-kanak sekolah rendah Orang Asli. Jadual 4.1
berikut adalah status sekolah dan responden kajian yang ditemu bual di kedua-dua buah
sekolah orang asli. Sebelum pemilihan sampel atau responden dijalankan, aspek status
sekolah kajian turut diambil kira iaitu pengkaji memilih sekolah kajian atau populasi
dalam kalangan sekolah yang mempunyai majoriti kanak-kanak orang asli Kaum
Semai. Ini bertujuan bagi melihat budaya serta persekitaran mengajar majoriti kanak-
kanak orang asli kaum Semai. Status sekolah yang mempunyai kurang 50% kanak-
kanak orang asli Kaum Semai tidak dipilih kerana kanak-kanak orang asli ini telah
mempunyai campuran persekitaran dengan kanak-kanak biasa. Pengkaji memilih
sampel secara bertujuan terhadap enam orang responden dari Sekolah rendah Orang
Asli (Tapah, Perak) dan enam orang lagi dari Sekolah rendah Orang Asli (Cameron

Highland, Pahang)

Jadual 4.1: Status Sekolah dan Responden Kajian

Kategori Status Sekolah Responden  Peratus (%)
(Guru)

Sekolah rendah Orang Asli  99% Orang Asli
(Tapah, Perak) Kaum Semai 6 50

Sekolah rendah Orang Asli  99% Orang Asli
(Cameron Highland, Pahang) Kaum Semai 6 50

Berdasarkan persoalan kajian bagi mendapatkan analisis keperluan kanak-kanak
orang asli dari suku kuam Semai, seramai 12 orang responden dipilih berdasarkan
pengalaman mengajar kanak-kanak orang asli yang mempunyai pengalaman melebihi
dua tahun. Jadual 4.2 menunjukkan taburan responden mengikut jantina. Selain
pengalaman mengajar yang menjadi kriteria pemilihan sampel, aspek kesediaan
responden untuk ditemu bual turut memain peranan dalam proses mendapatkan
maklumat menerusi teknik temu bual responden. Berdasarkan Jadual 4.2 berikut,
kekerapan responden lelaki bagi Sekolah rendah Orang Asli (Tapah, Perak) adalah
8.3% berbanding Sekolah rendah Orang Asli (Cameron Highland, Pahang) seramai 25%
adalah kerana kebanyakan guru lelaki dari sekolah kebangsaan di Perak sedang terlibat

dengan program sekolah ketika aktiviti temu bual dijalankan.

Jadual 4.2: Taburan Responden Mengikut Jantina

Sekolah Kekerapan Peratus Kekerapan Peratus Total
(Lelaki) (%) (Perempuan) (%) (%)

Sekolah rendah
Orang Asli (Tapah, 1 8.3 5 41.7 50
Perak)
Sekolah rendah 3 25 3 25 50
Orang Asli
(Cameron Highland,
Pahang)

Jadual 4.3 berikut adalah profail latar belakang responden berdasarkan
pengalaman dan latar belakang mengajar responden selama mengajar kanak-kanak
orang asli. Munurut Jadual 4.3, responden yang ditemu bual yang mempunyai

pengalaman paling lama adalah selama 20 tahun dan pengalaman paling kurang adalah

3 tahun pengalaman. Berikutan itu, pengalaman responden yang terlibat dengan
mengajar kanak-kanak orang asli ini telah dikupas bagi menentukan keperluan
kurikulum berasaskan taman terhadap kanak-kanak orang asli ini. Latar belakang subjek
yang diajar yang dilihat menerusi Jadual 4.3 yang terdiri daripada kepelbagaian bidang
atau opsyen kerana subjek mengajar tidak dijadikan kriteria utama dalam pemilihan
responden. Pengkaji melihat aspek pengalaman responden mengendali dan mengajar
kanak-kanak orang asli di dalam kelas menjadi keutamaan untuk pengkaji mengupas
bagaimana tabiat pemakanan serta perilaku kanak-kanak orang asli semasa di sekolah

yang dilihat oleh responden atau guru.

Jadual 4.3: Profail Latar Belakang Responden

Responden  Sekolah Pengalaman Kelulusan Subjek
Mengajar mengajar

2 R2 SK 20 thn STPM B.Melayu
(Perak)

4 R4 SK 11 thn Maktab Perguruan BM & Matematik
(Perak) Pengajian Melayu &

6 R6 SK 20 thn ljazah Sarjana Muda KH & Matematik
(Perak) Pengajian Melayu

8 R8 SK 9 thn Maktab Perguruan Bahasa Melayu
(Pahang)

10 R10 SK 10 thn Diploma Pendidikan Pendidikan
(Pahang) Jasmani Jasmani

12 R12 SK 3thn ljazah Sarjana Muda Bahasa Arab
(Pahang) Bahsa Arab

4.3 Dapatan Kajian Fasa Analisis Keperluan

Pengkaji menggunakan teknik temu bual separa berstruktur terhadap responden
bagi membolehkan responden menghuraikan pengalaman yang lebih bermaksud oleh
responden itu sendiri. Hasil daripada transkripsi yang dilakukan dari perbualan temu
bual, beberapa tema telah terhasil daripada temu bual analisis keperluan kanak-kanak
orang asli terhadap Kurikulum Pertanian Berasaskan taman iaitu :

a. Kurikulum berasaskan pertanian dan pemakanan buah-buahan dan sayur-
sayuran berkhasiat.

b. Keperluan makanan berkhasiat daripada buah-buahan dan sayur-sayuran dalam
kalangan kanak-kanak Orang Asli kaum Semai.

C. Keperluan kanak-kanak Orang Asli dari aspek kaedah pembelajaran berasaskan

aktiviti luar dan didik hibur.

4.3.1 Kurikulum Berasaskan pertanian dan pemakanan buah-buahan dan sayur-

sayuran.

Berdasarkan temu bual terhadap guru-guru di kedua-dua buah sekolah kajian, terdapat
satu tema lain yang terhasil daripada transkripsi yang dibuat iaitu mengenai konsep
kurikulum yang sesuai bagi meningkatkan pengambilan buah-buahan dan sayuran
dalam kalangan kanak-kanak orang asli. Berdasarkan temu bual guru-guru tersebut,
pelbagai pendapat telah diutarakan dan pengkaji telah merumuskan kurikulum yang
sesuai adalah berkaitan dengan pertanian dan pemakanan tanaman khasiat dari buah-
buahan dan sayur-sayuran.

Beberapa guru yang ditemu bual bersetuju tentang pelaksanaan kurikulum

berasaskan taman yang membabitkan kanak-kanak Orang Asli kaum Semai.

a) Penyesuaian kurikulum penanaman dan pemakanan berasaskan buah-

buahan dan sayuran dengan kurikulum perdana masa Kini

Dalam aspek penyesuaian kurikulum ini, beberapa orang guru telah memberikan
pendapat dan pandangan tentang kerjasama program yang relevan untuk disesuaikan.
Guru Ry mencadangkan kerjasama antara kurikulum ini diselaraskan dalam subjek

Pendidikan Jasmani mahupun Sains.

Macam sains pun ada silibus pasal pertanian kan. Kita boleh masukkan
konsep ni dalam subjek tu. Dalam subjek PJ pun ada jugak sebab
contohnya dalam sumber makanan dan kesihatan, boleh la collaborate
dengan kurikulum ni. Ceritakan tentang kesihatan (L94-96 : Responden
11: 24 April 2014)

Manakala pandangan Guru Rg yang mempunyai pengalaman yang lama dalam mengajar
matapelajaran teras dan bukan teras (elektif) menjelaskan tentang kepentingan
menjadikan satu matapelajaran khas yang tersendiri untuk mengkonsepsikan kurikulum

penanaman dan pemakanan yang berkhasiat.

saya rasa yang terbaiknya adalah jadikan ianya satu matapelajaran
baru..sebab kita faham kepentingan kurikulum ni, untuk membantu
kanak-kanak orang asli ni dalam pelbagai aspek kan.. jadi kalau kita
jadikan satu matapelajaran baru, automatik kita akan all out la. Tapi
misal kata kurikulum ni diselitkan dalam matapelajaran lain, aaa... dia
akan tak banyak bahagian la...contohnya dalam Kemahiran Hidup, dia
bukan saja pertanian yang mencakupi tapi sains rumahtangga,
pertukangan dan sebagainya...sebab tu saya katakana, jadikan ia satu
matapelajaran lain adalah yang terbaik pada saya la.. kerana kita boleh
fokus pada pengisian kurikulum tersebut.. (L157-163 : Responden 6 :
26 November 2013)

b) Penggunaan teknologi dalam kurikulum berasaskan taman buah-buah dan

sayur-sayuran

Selain itu berdasarkan temu bual terhadap guru-guru berkenaan tentang elemen

dan konsep yang sesuai untuk di wujudkan dalam pembangunan kurikulum ini,

beberapa guru dari kedua-dua buah sekolah iaitu guru R; dan Rg bersetuju untuk

menggunakan medium yang berasaskan teknologi berbanding secara konvesional dalam

perlaksanaan kurikulum ini.

Lepas tu pasal cara-cara bertani tu macam mana? adakah secara
konvensional atau hidroponik ke, sebab yang cara konvensional diorang
dah tahu mungkin at last diorang jadi bosan sebab kat rumah diorang
dah buat, lain lah kalau kita buat tanaman cara hidroponik and then
diorang tak tahu pastu diorang belajar macam mana atau teknik-teknik
lain ke yang menggabungkan teknik-teknik teknologi la daripada
diorang punya rumah cemtu ke. (L109-113 : Responden 1 : 20
November 2013)

Guru Rg bersetuju menggunakan kaedah modern ataupun teknologi dalam perlaksanaan

kurikulum ini.

Dari segi konsep untuk diorang ni,..memang sesuai sangat la..kalau kita
terapkan benda tu..Cuma kalau nak buat tu..kita jangan buat cara
tradisional..kita buat cara modern..

...... ..tradisional tu mungkin diorang dah bese kan..jadi kalau kita buat
pun..balik-balik macam ni je.. (L96-97, L99-100 : Responden 8 : 24
April 2014)

Pengurusan dan pengekalan program

Dalam aspek lain bagi menjayakan perlaksanaan kurikulum ini, beberapa

pandangan dan pendapat telah diutarakan oleh guru kanak-kanak orang asli ini seperti:

Aspek tenaga serta kemahiran professional yang khusus untuk menjayakan

program ini adalah penting bagi mengekalkan program ini berterusan dan bukan

menjadi opsyen kepada guru-guru yang terlibat.............

pada pendapat saya, kurikulum baru seperti ini, tak boleh dilaksanakan
serta merta... sebab kurikulum seperti ini perlu ada guru yang khusus,
bukan cikgu opsyen..mungkin kalau diberikan cikgu opsyen pada
kurikulum baru ni, mereka memerlukan masa..untuk pergi training dan
sebagainya terutama dalam kursus pertanian.. (L177-180 : Responden 6
: 26 November 2013)

Begitu juga guru R, dan R yang menjelaskan antara kepentingan kapital, kawasan atau

tempat yang sesuai dan juga tenaga pakar sebagai faktor perlaksanaan yang efisien.

kalau kita ada ada bajet, takde masalah rasanya, macam tempat
tanaman kan sebab tanah terhad, boleh nak buat tapi saya rasa kena
cukup kewangan lah saya rasa. Kewangan dengan tenagalah orang kata
kepakaran. (L86-88 : Responden 2 : 26 November 2013)

kurikulum baru seperti ini, tak boleh dilaksanakan serta merta... sebab
kurikulum seperti ini perlu ada guru yang khusus, bukan cikgu
opsyen..mungkin kalau diberikan cikgu opsyen pada kurikulum baru ni,
mereka memerlukan masa..untuk pergi training dan sebagainya
terutama dalam kursus pertanian : (L177-180 : Responden 6 : 26
November 2013)

Selain itu juga pengurusan dan persediaan yang rapi semasa program dijalankan turut

mendorong kepada perlaksanaan yang baik dan sesuai untuk kanak-kanak orang asli di

sini.

pada pandangan saya, kurikulum tu memang sesuai sangat la dengan
kanak-kanak orang asli kat sini..pada saya, kalau kurikulum tu senang,
tak perlula panjang sangat masanya...kalau susah, kena anjakkan sikit la
masa yang diberikan..pertanian ni macam Sains jugakkan...kene
sediakan baldi..tanah...jadi kurikulum ni perlu penyediaan yang rapi
sebenarnya..kalau penyediaan bahan-bahan untuk laksanakan kurikulum

ni tak cukup, agak susah sikit la.. (L96-100: Responden 8 : 24 April
2014)

4.3.2 Keperluan makanan berkhasiat daripada buah-buahan dan sayur-sayuran
dalam kalangan kanak-kanak Orang Asli Kaum Semai.

Seramai 12 orang guru kanak-kanak Orang Asli kaum Semai telah ditemu bual
dan persoalan mengenai isu pemakanan berkhasiat dalam kalangan kanak-kanak Orang
Asli khususnya dari kedua-dua buah sekolah menarik perhatian pengkaji. Beberapa
subtema telah terhasil berdasarkan tabiat pemakanan kanak-kanak orang asli khususnya
keseimbangan makanan berkhasiat daripada buah-buahan dan sayur-sayuran samada di
rumah mahupun di sekolah. Selain itu juga, pengkaji melihat aspek pemakanan lain

yang diambil oleh kanak-kanak orang asli ini.

a) Hidangan sayur-sayuran dalam makanan dibuang
Persoalan mengenai pengambilan hidangan sayur-sayuran semasa waktu rehat
dan juga waktu makanan tambahan RMT mendapati seramai 9 orang daripada 12 orang
guru bersetuju bahawasanya kanak-kanak Orang Asli kaum Semai dari sekolah
berkenaan didapati membuang sayur-sayuran di dalam hidangan yang disediakan dalam
penyediaan makanan semasa waktu rehat dan juga makanan tambahan program
Rancangan Makanan Tambahan.

Biasanya diorang buang jer... memang diorang kurang sikit makan
sayur-sayur ni.. even kacang peas atau potongan sayur kecil pun
dibuang. Kalau kita tengok meratala atas meja tu.. (L35-36 : Responden
1:20 Nov 2013)

Sayur pun sama..Taugeh yang kecik tu pun diorang tak boleh nak
makan..Apatah lagi macam sawi..Mereka hanya boleh makan
berasaskan nasi, ikan dan sambal..itu feveret diorang.. (L32-33 :
Responden 2 : 20 Nov 2013)

Guru R; juga menambah bahawasanya kanak-kanak ini hanya memakan jenis sayuran
atau dedaun hijau yang tertentu seperti berasaskan pucuk-pucuk tumbuhan. Ini adalah
kerana kanak-kanak orang asli ini tidak terdedah dengan kepelbagaian jenis sayuran dan
buahan. Apa yang dimakan adalah yang terdapat di persekitaran mereka dan tercapai

oleh mereka.

Tapi saya tengokla kan...sayur-sayur macam pucuk paku..pucuk ubi...tu
diorang suka...Mereka sedap..sebab mak bapak diorang pun makan
sayur-sayur macam tu..Jadi saya rasa mungkin sayur-sayur yang sawi,
kobis tu kurang...Tapi kalau sayur-sayuran yang berasaskan pucuk-
pucuk, diorang makan...mereka suka makan pucuk-pucuk labu.. (L38-41
: Responden 2 : 20 Nov 2013)

Guru lain Rs turut menyatakan bahawa,

Ada..ada...ada...Tapi tula..ada setengah tu dia buang, cikgu kena buat
observe la kalu tidak dia tipu-tipu kadang buang dalam tong sampah,
tapi setiap kali guru RMT bertugas akan beritahulah kalau tak makan
bagilah orang jangan buang, tapi biasalah budak kan biasa makan
benda-benda yang berdarah, dia suka macam tahi ayam, telur kalau
rebus pun dia tak berapa minat, suka pedas-pedas, kalau macam dulu
kita ada tepung kan.. dia tak minat dia suka pedas, kalau bubuh sambal
aaa suka sangat. (L40-45 : Responden 5 : 20 Nov 2013)

Guru lain Rg turut berpendapat tentang tabiat pemakanan yang sama dalam kalangan
kanak-kanak orang asli ini di sekolah. Kanak-kanak orang asli ini tidak dapat menerima

jenis walau sekecil-kecil sayuran.

Sayur memang diorang taknak makan..memang diorang selalu buang la
sayur tu..Kadang-kadang kat RMT pun ada sediakan sayur dalam nasi
goreng ka..tapi memang die buang terus... takmo makan die.. (L21-23 :
Responden 8 : 24 April 2014)

Guru Rg pula menyatakan tentang tabiat pemakanan kanak-kanak orang asli (bekalan)

yang dibawa dari rumah. Apa yang kanak-kanak orang asli ini bawa ke sekolah

mencerminkan tabiat pemakanan kanak-kanak orang asli kaum Semai ini di rumah dan

disediakan oleh ibu mereka.

Cuma menu dia tu tak banyak la..biasanya saya nampak ikan dengan
nasi jela..sayur tu jarang sangat saya jumpa dalam bekalan
mereka...Nampak sangat mereka tak berapa gemar makan
sayur...Pemakanan di rumah pula, yang makan tak seperti menu kita tu
memang ada...sebab saya pernah bertanya apa yang mereka makan di
rumah..mereka akan makan apa yang mereka dapat tangkap di sekitar
rumah la...(L40-44 : Responden 6 : 26 Nov 2013)

Guru Rg turut bersetuju tentang isu ini iaitu

mmm..biasalah budak-budak kan..ada yang makan..ada yang tak
makan..walaupun tempat ni terdiri daripada banyak sayur
kan..tapi..ramai juga kanak-kanak sini yang tak suka makan sayur..
Yang pernah saya tengok, kalau ada sayur sikit pun dalam nasi tu, dia
akan buang dalam longkang.. (L30-32 : Responden 9 : 24 April 2014)

Beliau juga berpendapat keperluan pemakanan dari buah-buahan atau sayur-sayuran
kurang di ambil. Kanak-kanak ini kerap mengambil protein (seperti telur) sahaja dalam

hidangan makanan mereka.

Masa saya mengajar pemkanan dulu kan...bawah subjek pendidikan
kesihatan, diorang pernah juga bagitau cara pemakanan diorang kat
rumah..Diorang memang tak makan sayur...diorang hanya makan telur
je...Bayangkan protein je diorang makan.. kadang-kadang tu ayam je...
(L37-39: Responden 9 : 24 April 2014)

Begitu juga dengan guru Rjo, Rj1 dan juga Ri, yang kesemuanya bersetuju tabiat
pemakanan sayur-sayuran dalam hidangan yang disediakan dalam kalangan kanak-
kanak orang asli membuatkan mereka kekurangan dari aspek zat yang terdapat di dalam

sayur-sayuran.

..makan,tetapi kebanyakkanya tak makan.contohnya kita bagi buah-
buahan macam limau mana ade diorang makan.buang sahaja. (L57-58:
Responden 10 : 24 April 2014)

b)

Dia makan tetapi kalau contohnya RMT, kita ada menu macam nasi
paprik yang penuh dengan sayur, carrot.. dia tak makan dah. Buang.
Sebab saya ingat minggu lepas saya baru tegur diorang sebab buang
sayur-sayur yang ada dalam menu. Diorang tak nak. Dia memang tak
gemar makan sayur walaupun diorang duduk dikelilingi dengan kebun
sayur.. (L33-36: Responden 11 : 24 April 2014)

Nasi diorang makan, benda yang bergoreng pun diorang makan tapi
sayur diorang kuranglah sikit. ..... Tapi antara nasi dengan mee,
diorang lagi suka makan nasi. Yang bersayur-sayur ni terus dibuangnya.
(L29-32 : Responden 12 : 24 April 2014)

Tabiat memakan makanan di luar kebiasaan

Tabiat memakan makanan di luar kebiasaan masyarakat Malaysia dalam

kalangan kanak-kanak orang asli kaum Semai bukanlah satu situasi yang menjadi

kebiasaan pada kanak-kanak orang asli. Makanan di luar kebiasaan yang dimaksudkan

adalah tabiat memakan yang boleh menjejaskan aspek kebersihan dan kesihatan kanak-

kanak. Berdasarkan dapatan hasil temu bual terhadap 12 orang guru yang sama, tabiat

memakan makanan ini terdorong kepada beberapa faktor iaitu faktor agama, kedudukan

kawasan tempat tinggal dan juga faktor kesedaran. Guru R; telah menceritakan tentang

tabiat pelajarnya berkenaan ketiadaan kesedaran akan sumber minuman yang bersih

untuk diminum.

Diorang taknak dengan makanan-makanan baru..Lepastu aaa....Minum
air paip tu biasa la..(L19 : Responden 1: 20 November 2013)

A'ah...Dorang tak sedar air tu kotor..Walaupun kitorang dah advice
banyak kali dah..Tapi bila diorang dah penat main tu, die pergi je kat
paip tu minum macam tu jer... (L24-25 : Responden 1: 20 November
2013)

Guru R3 menyatakan tabiat pelajarnya di dalam bilik darjah iaitu,

...tapi diorang ni memang suka mengunyah, apa benda yang ada kat
tangan diorang akan kunyah, walaupun pemadam, bawak masuk mulut
diorang, getah-getah kat lantai pun dia akan masuk mulut (L45-47:
Responden 1: 20 November 2013)

Manakala 3 orang guru lain bersetuju mengenai tabiat pemakanan kanak-kanak
orang asli ini akan tabiat memakan haiwan di luar kebiasaan yang terdapat di sekeliling
penempatan mereka. Namun berdasarkan temu bual yang dibuat bukanlah semua
kanak-kanak orang asli memakan makanan berkenaan. Ini adalah terdorong dari faktor
agama, yang mana hanya segelintir kanak-kanak bukan Islam yang memakan dan
selebihnya adalah tabiat semulajadi budaya kanak-kanak orang asli ini memakan apa
sahaja yang tercapai oleh mereka terutama di persekitaran rumah mereka.

Guru Responden R, berkongsi pengalaman apabila berhadapan dengan kanak-kanak
orang asli yang gemar makan makanan di luar kebiasaan yang tercapai di persekitaran
penempatan mereka. Guru R4 berpendapat kanak-kanak ini tinggal di kawasan
pedalaman yang menyebabkan capaian untuk keluar membeli bahan makanan lain agak
terhalang tambahan pula faktor kehidupan yang kurang kesedaran terhadap pemakanan

yang baik.

Haa...Siapa pernah makan katak, angkat tangan..ha...yer..semua mereka
makan..ha jadi kalau kita nak buat kurikulum mengenai ni..kita bagitau
kat diorang macam jangan makan haiwan eksotik yang macam tu
lagi..Maksudnya dia kena makan sama dengan orang lain
makan..Aa....tapi mungkin jugak sebab faktor kehidupan..Dia nak keluar
pergi pekan jauh..tak ada duit jadi terpaksa buat benda-benda tu
kan..Jadi kalau saya la saya cadangkan maksudnya kita kena tekankan
janganla sampai nak makan tupai ker..monyet ke kan..maksudnya apa
yang nampak kat mata dorang makan..so kena sedarkan bahagian tu
dulu..Kita kena tekankan kita kena makan apa yang biasa orang makan..
(L78-84 : Responden 4: 20 November 2013)

Guru R; turut menceritakan pengalaman apabila beliau bertanya pada kanak-kanak

orang asli tentang makanan yang dimakan selain daging dan ikan. Beliau turut bersetuju

tentang faktor budaya dan persekitaran kehidupan kanak-kanak orang asli ini yang

menyebabkan mereka makan makanan seperti ini.

kalau takde duit, memang die cerita...ini sebab budaya diorang...Jadi
contoh makanan yang diorang makan macam tikus, tapi tikus tu bukan
macam tikus yang biasa kita tengok tu..dia adalah certain types of tikus
yang diorang makan..pastu monyet, aaa katak... ular.. Rg (47) : (L19 :
Responden 1: 20 November 2013)

Responden Ry berpendapat tidak semua kanak-kanak orang asli memakan makanan
yang di luar kebiasaan seperti kanak-kanak biasa, namun faktor agama yang
mempengaruhi tabiat pemakanan kanak-kanak ini.

Saya pernah jugak tanya dengan diorang, ada tak diorang makan
binatang-binatang yang selain ikan ayam daging kan...diorang cakap
ada...tapi yang makan benda-benda pelik-pelik ni kanak-kanak bukan
Islam la..(L47-49 : Responden 9: 24 April 2014)

....binatang khinzir...haa..diorang kan mana yang bukan Islam, makan je
apa yang diorang rasa boleh di makan..ada jugak yang makan landak..
(L51-52: Responden 9: 24 April 2014)

4.3.3 Keperluan kanak-kanak Orang Asli dari aspek kaedah pembelajaran
berasaskan aktiviti dan didik hibur.

Berdasarkan hasil dapatan daripada kajian yang yang dijalankan kepada guru-
guru kanak-kanak Orang Asli ini, terdapat satu tema yang terhasil yang menjadi satu
elemen penting yang perlu dititik beratkan dalam pembangunan sesebuah kurikulum
iaitu menganalisis keperluan aspek kaedah pembelajaran kanak-kanak Orang Asli ini.
Berdasarkan 12 orang guru yang ditemu bual, terdapat tiga subtema utama yang ditemui

iaitu ;

a) Pembelajaran yang berasaskan hands on dan aktiviti luar bilik darjah

Menurut hasil temu bual analisis keperluan di sekolah Orang Asli ini, majoriti
guru mempunyai pendapat yang sama tentang kaedah pembelajaran yang menarik minat
kanak-kanak Orang Asli ini untuk belajar. Diantaranya adalah kanak-kanak Orang Asli
di kedua-dua sekolah cenderung kepada aktiviti hands on iaitu kaedah pembelajaran
yang melibatkan murid secara praktikal dengan memanipulasi bahan-bahan mengajar

dengan pengalaman murid itu sendiri.

Guru atau Responden 1 berpendapat kanak-kanak ini lebih berat ke arah
pembelajaran Kkinestatik iaitu pembelajaran yang berasaskan aktiviti dan pergerakan.
Kanak-kanak ini kurang dapat memberikan tumpuan sekiranya pembelajaran yang

boleh menggerakkan mereka untuk membuat sesuatu bagi membina pengalaman.

Sekolah orang-orang asli saya rasa benda-benda macam tu yang kita
patut terapkan daripada akedmik sangat, sebabnya diorang lebih pada
macam kinestatik tau.. (L96-98 : Responden 1 : 20 November 2013)

Responden 11 turut menggambarkan bagaimana kanak-kanak orang asli ini belajar
melalui pergerakan dan ini sekali gus membina konsep pemahaman dan pengetahuan

dalam kalangan mereka.

Contoh macam bagi karangan berdasarkan gambar, kita suruh dia.....
sebab dia tak tahu.. contoh macam mana menjunjung. Jadi kita buat
aktiviti semua pelajar bangun, tunjuk cara menjungjung macam mana.
Haaa.. sukalah diorang buat macam tu. Ada pergerakan. Kalau saya
tengok cikgu2 lain buat aktiviti yang libatkan pergerakan, memang
diorang suka. (L65-68 : Responden 11 : 24 April 2014)

Selain itu juga, guru Responden 7 dan Responden 12 turut bersetuju, kanak-

kanak orang asli ini perlu di ajar menggunakan kaedah pembelajaran berasaskan hands-

on aktiviti. Guru berpendapat kanak-kanak ini perlu membuat atau mencuba bagi proses
memahami sesuatu konsep. Mereka kekurangan dari aspek proses membayangi dan

memahami apa yang diajar sekiranya konsep yang diajar hanya melalui pertuturan.

Mmmm...bagi saya, aktiviti-aktiviti yang hands on sangat penting...kalau
kita mengharapkan teori saja untuk bagi diorang faham...memang tak
boleh la...mereka tak boleh nak membayangkan bende tu..So bila kita
ajar, kita kene ajar dengan hands on sekali.. Macam ada falsafah tu
kan..kalau saya tengok, saya faham je..kalau saya buat, saya akan tahu
apa yang saya buat.. (L84-87 : Responden 7 : 24 April 2014)

Responden 12 turut melihat apabila penerapan konsep belajar sambil bermain memberi

impak positif pada kanak-kanak orang asli ini.

Budak2 ni kalau belajar dalam kelas ni, memang nampak bosan.
Terutama untuk subjek saya ni. kalau belajar sambil buat aktiviti
nampak la bezanya. Saya rasa kalau buat konsep seperti ‘main sambil
belajar’, ada nampak kesan positifnya. Perlu perbanyakkan aktivti2

‘hands’ on’. Diorang suka buat aktiviti diluar kelas berbanding didalam
kelas. (L87-91 : Responden 12 : 24 April 2014)

Selain daripada minat dan cenderung kanak-kanak Orang Asli ini terhadap aktiviti
hands on, kanak-kanak ini juga memberi respons dan minat yang tinggi dalam aktiviti
luar bilik darjah samada pengajaran dan pembelajaran secara formal mahupun tidak
formal. Secara tidak langsung aktiviti yang disediakan di luar bilik darjah telah menarik

minat kanak-kanak Orang Asli kaum Semai untuk hadir ke sekolah.

Guru Responden 1, responden 3, dan responden 6 dari sekolah kebangsaan di
Perak menjelaskan tentang minat kanak-kanak Orang Asli dengan aktiviti luar bilik
darjah. Responden 1 berpendapat kanak-kanak orang asli gemar aktiviti yang mencabar

aspek fizikal mereka.

Macam kalau khemah-khemah macam ni diorang suka, so macam kalau
kitaorang bagitahu esok ada perkhemahan ramai la yang datang
kehadirannya, kalau benda ni di terapkan di sekolah sini memang boleh
lah untuk diorang, sebab enviroment diorang dah macam tu, diorang
dah tahu macam mana nak bertani sebenarnya, pengalaman yang sedia
ada daripada mak bapak diorang kan...(L100-103 : Responden 1 : 20
November 2013)

Responden 3 dan Responden 6 turut menambah bahawasanya kecenderungan kanak-
kanak orang asli ini untuk berada luar dari konsep bilik darjah sebenar.

Kalau aktiviti kat luar diorang minat la, memang ni la, bila dalam kelas

ni diorang macam tak boleh..diorang tak boleh membaca jadi diorang

tak berminat la ni tapi kalau diorang boleh diorang nak la...(L49-51 :
Responden 3 : 20 November 2013)

Ye saya.memang aktiviti luar mereka tak ada masalah..Tapi kalau
bahagian akademik ni, kalau kita bagi kerja sekolah untuk di rumah, haa
bagi satu soalan cukupla.. (L82-83 : Responden 6 : 26 November 2013)

Berdasarkan pengalaman guru responden 7 mengendali program luar bilik darjah, guru
dapat melihat perbezaan dari aspek penglibatan kanak-kanak orang asli ini dan sifat

keterujaan mereka menyertai aktiviti-aktiviti tersebut. Sebagai contoh,

Kalau saya la, kita kalau macam kita mengajar di kelas la kan, err...dier
lebih boring la..Tapi kalau kita tengok kita bawak diorang ke luar la dia
seronok, contoh kita bagi dier buat , contohnya tahun enam la..Lepas
habis UPSR kan dalam bulan 9, bulan 10 kan.. Bila kita buat program
contohnya tanam ubi kan...mereka seronok sangat, Maknanya
yelah..mungkin dalam kehidupan dia tu diorang dah biasa macam tu..
(L123-127 : Responden 7 : 24 April 2014)

b) Gemar aktiviti berasaskan ‘didik-hibur’
Berdasarkan temu bual guru-guru, guru R,, R4, Rg dan juga Ri; kesemuanya
berpendapat bahawasanya selain dari aktiviti hands on dan aktiviti luar bilik darjah,

mereka bersetuju tentang kecenderungan kanak-kanak Orang Asli ini terhadap didik-

hibur iaitu aktiviti secara formal ataupun tidak formal yang berasaskan hiburan

khususnya nyanyian dan muzik.

Kalau diorang ni of course la muzik, mereka ni kan macam kita zaman
dulu-dulu tau macam zaman 80an dulu, muzik macam pesta-pesta semua
ni la, kalau macam kita kat sekolah ni kalau kita buat sukan pun
sambutan menggalakkan. (L57-59 : Responden 2 : 20 November 2013)

Responden 4 turut menambah bahawasanya selain aktiviti hands on dan luar
bilik darjah, konsep pembelajaran yang menarik minat mereka adalah didik hibur

terutama nyanyian. Mereka tidak akan terlepas untuk menyertai aktiviti berkonsepkan

nyanyian di sekolah.

Mereka di sini sukakan p&p yang didik-hibur..

... Didik-hibur seperti menyanyi, tu diorang paling suka...lagu terkini
memang semua diorang tahu..Hadiah pun sama..macam murid lain juga
la..dirang memang sukakan hadiah..ABM yang warna warni..Cuma kat
sini kita nampak mereka ni memang suka didikhibur la.. (L93-95 :
Responden 4 : 20 November 2013)

Responden 8 berpendapat bagaimana kanak-kanak orang asli ini terutama bukan
Muslim tertarik dengan nyanyian. Sejarah dakwah dari agama Kristian yang telah

membawa kanak-kanak orang asli ini minat pada nyanyian.

Dia.....pelajar asli ni, kalau kita tengok die..Kalau die belajar dalam
kelas ni, memang tumpuan die tu sekejap je...Tapi kalau macam kita
tengok minat diorang..diorang lebih suka main dengan nyanyian je la..
Bila kristian masuk, die dakwah melalui nyanyian...tu yang diorang suka
pada nyanyian tu.. (L88-91 : Responden 8 : 24 April 2014)

Responden 8 turut menambah,

Setakat ni..macam kita buat pembelajaran sambil bermain apa semua
tu..memang diorang minat la..macam lagu-lagu nyanyian tu pun diorang
suka...selain tu... diorang suka jugak kalau kita bawak diorang ke
makmal computer kan..diorang bukak sendiri computer semua..Cuma
kita akan tunjuk ajar la apa benda yang dalam program... (L111-114 :
Responden 8 : 24 April 2014)

4.4 Rumusan Dapatan Fasa Satu

Berdasarkan tema-tema selaras dengan soalan kajian, pengkaji dapat merumuskan

dapatan fasa analisis keperluan adalah seperti berikut:

a) Kurikulum Berasaskan pertanian dan pemakanan buah-buahan dan sayur-
sayuran berkhasiat.

Dapatan terakhir daripada temu bual guru-guru kanak-kanak orang asli adalah
berkenaan kurikulum berasaskan taman buah-buahan dan sayur-sayuran yang sesuai bagi
meningkatkan pengambilan buah-buahan dan sayur-sayuran dalam kalangan kanak-
kanak Orang Asli. Berdasarkan tema yang diperolehi, dapat dirumuskan bahawa
cadangan supaya kurikulum berasakan taman buah-buahan dan sayur-sayuran ini adalah
berpijak pada satu matapelajaran baru. Ini kerana masalah guru opsyen tidak akan timbul
sekiranya guru professional yang mengendalikan program kurikulum ini.

Selain itu juga, cadangan menerapkan penggunaan teknologi ataupun kaedah
baru dalam program penanaman sangat disokong dalam kalangan guru-guru.
Penggunaan teknologi mahu pun kaedah baru dapat meningkatkan kemahiran dan juga
mengurangkan penggunaan masa dalam penghasilan sesuatu produk tanaman. Selain itu
penggunaan teknologi atau kaedah baru dapat meningkatkan semangat keseronokkan
untuk kanak-kanak orang asli melibatkan diri kerana mereka sudah menjadi kebiasaan

dalam kalangan kanak-kanak orang asli dengan kaedah konvensional. Kaedah

konvensional yang dimaksudkan adalah kaedah penanaman tumbuhan yang berasaskan
batas dan cangkul iaitu penanaman yang kurang sesuai dilaksanakan pada aktiviti
pembelajaran kanak-kanak sekolah.

Cadangan seterusnya berdasarkan kurikulum berasaskan taman buah-buahan
dan sayur sayuran yang sesuai adalah dari pengurusan dan pengekalan program dari
aspek tenaga dan kemahiran professional. Pembangunan kemahiran professional guru-
guru perlu dibangunkan ketika dalam program latihan guru lagi. Ini kerana
pengkhususan dan juga pembangunan professionalisma amat penting bagi guru-guru
yang terlibat dengan kurikulum berasaskan taman ini. Sekiranya aspek ini tidak
diambilkira untuk kajian masa depan, dikhuatiri guru yang terlibat dengan kurikulum ini
akan mengalami kekurangan semangat dan minat kerana perlu melibatkan diri dengan

bidang lain yang bukan bidang yang dipelajari.

b) Keperluan makanan berkhasiat daripada buah-buahan dan sayur-sayuran dalam
kalangan kanak-kanak Orang Asli kaum Semai
Berdasarkan soalan kajian 1 (a) iaitu melihat apakah tabiat pemakanan kanak-kanak
orang asli di sekolah khususnya pemakanan khasiat dari buah-buahan dan sayur-
sayuran, dapatan dapat merumuskan bahawa, kanak-kanak orang asli terutama Kaum
Semai memerlukan satu program khas bagi membantu meningkatkan pengambilan
daripada kepelbagaian jenis buah-buahan dan sayur-sayuran berkhasiat dalam kalangan
mereka. Kurikulum khas yang perlu dibangunkan adalah meliputi bagaimana mengubah
tabiat kanak-kanak orang asli terhadap pemakanan buah-buahan atau sayuran dalam
hidangan yang disediakan di sekolah mahupun rumah. Beberapa kajian (Christian,
Evans, Nykjaer, Hancock & Cade, 2014; Heim, Stang & Ireland, 2009; Morris &
Zidenberg-Cherr, 2002; Oxenham & King, 2010; Ratcliffe, 2007; Robinson-O'Brien,

Story, & Heim, 2009) telah mencapai persamaan di mana kajian-kajian telah

membuktikan bahawa pengambilan buah-buahan dan sayur-sayuran dalam kalangan
kanak-kanak sekolah boleh ditingkatkan dengan membangunkan intervensi atau
kurikulum yang menjurus kepada program berasaskan taman atau lebih mudah dikenali

sebagai kurikulum berasaskan taman.

C) Keperluan kanak-kanak Orang Asli dari aspek kaedah pembelajaran berasaskan
aktiviti luar dan didik hibur.

Dapatan seterusnya adalah kaedah pembelajaran yang menarik minat kanak-kanak orang
asli untuk belajar sekali gus dan memperoleh pengalaman belajar yang bermakna,
pengkaji dapat merumuskan program pengajaran dan pembelajaran sekolah kanak-kanak
asli ini perlu disertakan dengan aktiviti luar yang membolehkan kanak-kanak orang asli
ini menerima pengalaman belajar di luar bilik darjah. Antara program luar bilik darjah
yang boleh meningkatkan kemahiran, pengetahuan sekali gus mengubah sikap terhadap
kecenderungan dan kesedaran kepentingan buah-buahan dan sayur-sayuran adalah
aktiviti seperti penanaman khususnya buah-buahan dan sayur-sayuran, aktiviti memasak
makanan sihat dan juga penglibatan dalam program pembelajaran persekitaran di luar
sekolah.

Selain itu juga, kaedah pembelajaran yang perlu dititikberatkan adalah
pembelajaran berasaskan didik-hibur. Pembelajaran berasaskan didik hibur adalah salah
satu kaedah pembelajaran yang menyeronokkan yang boleh meningkatkan ransangan
pendengaran dan pemikiran kreatif. Pembelajaran didik hibur yang dicadangkan adalah
meliputi aktiviti nyanyian, ciptaan puisi bertemakan kepentingan buah-buahan dan

sayur-sayuran.

BAB 5 DAPATAN KAJIAN FASA REKA BENTUK DAN PEMBANGUNAN

5.1 Pengenalan

Fasa kedua dalam kajian ini iaitu fasa reka bentuk dan pembangunan merupakan
fasa penting dalam pembangunan sebuah model kurikulum baru kerana fasa ini
melibatkan elemen-elemen yang dipilih berdasarkan keperluan yang diperlukan dari
pihak subjek utama dalam Kurikulum Berasaskan Taman Buah-Buahan dan Sayur-
Sayuran Berkhasiat ini iaitu keperluan dari kanak-kanak Orang Asli Semai. Bagi
membangunkan reka bentuk model, beberapa tema dalam fasa analisis keperluan telah
dikeluarkan bagi membantu dalam pembinaan elemen-elemen yang perlu dimasukkan
dalam pembangunan model kurikulum berasaskan taman. Pembangunan elemen-elemen
dalam reka bentuk model berasaskan taman ini turut disokong oleh kajian literatur yang
berkaitan dengan keperluan pendidikan berasaskan taman buah-buahan dan sayur-
sayuran berkhasiat khusus terhadap kanak-kanak orang asli. Fokus pembangunan
model berasaskan taman buah-buahan dan sayur-sayuran ini adalah bagi meningkatkan
pengambilan buah-buahan dan sayur-sayuran dalam kalangan kanak-kanak orang asli di
mana peningkatan pengambilan buah-buahan dan sayur-sayuran dapat membantu
meningkatkan tahap kognitif serta kesedaran terhadap kepentingan buah-buahan dan
sayur-sayuran terhadap kesihatan.

Perbincangan dalam bab ini terbahagi kepada dua bahagian iaitu bahagian
pertama, perbincangan yang memfokuskan analisis terhadap pembagunan reka bentuk
model Kkurikulum berasaskan taman buah-buahan dan sayur-sayuran. Manakala

bahagian dua memfokuskan analisis terhadap reka bentuk model kurikulum berasaskan

taman buah-buahan dan sayur-sayuran yang terhasil daripada perisisan Interpretive

Structural Modelling (ISM).

5.2  Analisis Pembangunan Reka Bentuk Model Kurikulum

Dalam fasa analisis pembangunan reka bentuk model kurikulum berasaskan taman ini,
penyelidik melihat bagaimana proses pembangunan reka bentuk model kurikulum
dijalankan bagi mendapatkan hasil akhir iaitu reka bentuk model kurikulum berasaskan
taman buah-buahan dan sayur-sayuran berkhasiat untuk sekolah rendah orang asli. Bagi
memperjelaskan analisis atau fasa pembangunan reka bentuk model, penyelidik melalui
beberapa langkah yang terdiri daripada :

Langkah 1 : Pembangunan komponen utama kurikulum berasaskan Model

Kurikulum Hunkins.
Langkah 2 : Pembangunan elemen hasil daripada terjemahan data daripada fasa

analisis keperluan dan tinjauan kajian literatur.

5.2.1 Langkah 1 : Pembangunan komponen utama kurikulum berasaskan Model
Kurikulum Hunkins.

Dalam pembangunan komponen kurikulum, penyelidik menggunakan Model
Kurikulum Hunkins bagi mendasari pembangunan kurikulum berasaskan taman buah-
buahan dan sayur-sayuran untuk sekolah rendah orang asli. Seperti yang diperjelaskan
dalam bab 2, Model Kurikulum Hunkins terdiri daripada tujuh langkah iaitu langkah 1)
Mengkonsepsikan Kurikulum, langkah 2 ) Diagnosis, langkah 3) Pemilihan Kandungan,
langkah 4) Pemilihan Pengalaman, langkah 5) Perlaksanaan, langkah 6) Penilaian dan
terakhir langkah 7) Pengekalan. Penyelidik menggunakan ketujuh langkah Model

Hunkins ’s ini sebagai dasar kepada pembangunan komponen utama kurikulum iaitu

komponen 1, Objektif Kurikulum, komponen 2, Kandungan Kurikulum, komponen 3,
Kaedah Pengajaran dan Aktiviti serta komponen 4, Penilaian. Tujuan proses
pembangunan empat komponen utama daripada model kurikulum Hunkins adalah untuk
memberi panduan prosedur yang terperinci kepada pengkaji untuk menghasilkan satu
reka bentuk model yang lebih mudah dan bermakna. Berikut adalah perincian
pembangunan konstruk kurikulum hasil daripada tujuh langkah Model Kurikulum
Hunkins.

Berdasarkan Teori Hunkins bagi langkah 1 dan 2, mengkonsepsikan kurikulum
membawa maksud penyelidik perlu menentukan konsep sebuah kurikulum mengikut
keperluan pelajar yang perlu didiagnosiskan punca dan sebab terhadap sesuatu
permasalahan dalam pembelajaran pelajar. Diagnosis yang perlu dijalankan adalah
harus menepati matlamat dan objektif sesebuah kurikulum sebagai panduan. Apa yang
ditekankan oleh Hunkins untuk langkah 1 dan 2 adalah menjurus kepada pembangunan
komponen utama iaitu objektif kurikulum. Maka dalam objektif kurikulum berasaskan
taman ini, penyelidik perlu menekankan apakah elemen utama bagi meningkatkan
pencapaian kanak-kanak orang asli khususnya berdasarkan konsep kurikulum yang
ditetapkan hasil daripada diagnosis menerusi fasa analisis keperluan pelajar.

Langkah 3 Model Kurikulum Hunkins adalah perlu menekankan pemilihan
kandungan iaitu melibatkan apakah isi kandungan kurikulum yang mencakupi fakta,
teori, konsep, prinsip yang sekali gus dapat meningkatkan proses kognitif sekali gus
menerima pengetahuan dan kemahiran dari guru bagi mencapai matlamat sesbuah
kurikulum. Bagi sudut pembangunan kurikulum berasaskan taman ini, pengkaji perlu
melihat apakah kandungan yang menyokong kepada peningkatan pengambilan
pemakanan berkhasiat daripada buah-buahan dan sayur-sayuran sekali gus kanak-kanak

dapat meningkatkan proses kognitif dalam sesi pembelajaran dan pengajaran.

Pengkaji menggabungkan langkah 4 dan 5 dalam teori Hunkins iaitu pemilihan
pengalaman dan pelaksanaan bagi memandu kepada pembangunan komponen kaedah
pengajaran dan aktiviti bagi kurikulum berasaskan taman ini. Menurut Hunkins,
sesebuah kurikulum tidak boleh lari daripada pembangunan sesebuah pengalaman
kerana ia melibatkan proses intruksi. Dalam langkah pemilihan pengalaman sekali gus
melaksanakan kandungan kurikulum bagi mencapai objektif, guru atau pelaksana perlu
menjalankan kaedah pengajaran dan aktiviti yang bersesuaian dan berketepatan bagi
menjadikan proses pembelajaran berkesan. Selain guru, pentadbir perlu melihat
bagaimana penyerapan program kurikulum yang dilaksanakan melalui pengurusan yang
teratur supaya pelaksanaan keseluruhan kurikulum mendapat kesan serta impak positif
kepada pelajar.

Komponen terakhir yang dibangunkan adalah komponen penilaian iaitu
berdasarkan langkah 6 dan 7 model kurikulum Hunkins iaitu penilaian dan
penyelenggaraan. Dalam aspek penilaian, ia melibatkan samada sesebuah kurikulum
perlu dibuat penambahbaikan, melanjutkan, meminda mahupun ditamatkan. Penilaian
merupakan alat pengukuran untuk mengukur pencapaian pembelajaran yang diperolehi
oleh pelajar samada mencapai objektif atau pun tidak. Langkah penilaian dan
pengekalan digabungkan dalam komponen utama kurikulum ini adalah kerana
komponen ini memerlukan penambahbaikan dan peningkatan kualiti dari aspek
perkhidmatan, penyelenggaran berterusan, peruntukan yang dijadualkan supaya aspek

ini menyokong kepada keputusan akhir sesebuah penilaian kurikulum.

Jadual 5.1: Pembangunan komponen utama kurikulum berdasarkan Model Kurikulum
Hunkins.

Model Kurikulum
Hunkins

Komponen
Utama
Kurikulum

Perincian

L1:
Mengkonsepsikan

Kurikulum

L 2 : Diagnosis

OBJEKTIF

Objektif Kurikulum adalah tujuan serta
matlamat sesuatu konsep kurikulum yang
terhasil daripada diagnosis yang dijalankan
terhadap analisis keperluan pelajar. Objektif
kurikulum ini juga merupakan cadangan serta
panduan yang dibangunkan untuk mencapai
matlamat pembelajaran pelajar ke arah impak
positif.

L 3 : Pemilihan

Kandungan

KANDUNGAN

Kandungan kurikulum merupakan asas kepada
pembinaan kurikulum. Kandungan mencakupi
fakta, konsep, prinsip, teori dan generalisasi.
Kandungan juga merujuk kepada proses
kognitif yang pelajar gunakan untuk berfikir,
belajar dan menyampaikan pengetahuan serta
kemahiran yang mereka perolehi kepada orang
lain.

L 4 : Pemilihan

Pengalaman

L 5 : Perlaksanaan

KAEDAH
PENGAJARAN
DAN AKTIVITI

Komponen kaedah pengajaran dan aktiviti
merupakan komponen kurikulum penting bagi
menentukan  cara  guru  menyampaikan
kandungan kurikulum kepada pelajar atau
pengalaman pembelajaran yang harus diterima
oleh pelajar.  Dalam perlaksanaan kaedah
pengajaran dan aktivti ini, pelaksana kurikulum
atau guru perlu memberi komitmen bagi melihat
bagaimana pengurusan pelaksanaan kurikulum
dijalankan bagi menyerap program
pembelajaran untuk dibuat penambahbaikan

L 6 : Penilaian

L 7 : Penyelenggaraan

PENILAIAN

Komponen penilaian melibatkan penilaian
berterusan untuk mendapatkan data bagi
membuat keputusan sama ada melanjutkan,
membaiki, meminda atau menamatkan program.
Dalam proses ini, aspek penyelenggaraan perlu
dikira bagi menilai keseluruhan pelaksanaan
kurikulum dapat mencapai metlamat serta
objektif kurikulum.

5.2.2 Langkah 2 : Pembangunan elemen hasil daripada terjemahan data
daripada fasa analisis keperluan dan tinjauan kajian literatur.

Pada dapatan fasa analisis keperluan, pengkaji menjalankan sintesis terhadap
dapatan analisis keperluan iaitu dengan mengeluarkan tema-tema yang bertepatan
dengan keperluan kanak-kanak orang asli terhadap kurikulum berasaskan taman buah-
buahan dan sayur-sayuran berkhasiat. Menerusi tema-tema yang terhasil, pengkaji telah
menggabungkan data daripada tinjauan kajian literatur untuk diterjemahkan kepada
elemen yang perlu menjadi penekanan terhadap peningkatan pengambilan pemakanan
yang berkhasiat daripada buah-buahan dan sayur-sayuran khususnya dalam kalangan
kanak-kanak asli. Di samping pembangunan elemen-elemen kurikulum daripada
analisis keperluan dan tinjauan kajian literatur, pengkaji turut menekankan teori
pembelajaran sosial Bandura dan juga model peribumi Durie dalam setiap elemen
kurikulum bagi menghasilkan satu kurikulum yang berkesan bagi menyokong
meningkatkan tingkah laku kanak-kanak orang asli terhadap pengambilan makanan
berkhasiat daripada buah-buahan dan sayur-sayuran.

Dalam pembangunan elemen-elemen, pengkaji membangunkan satu kerangka
bagi memandu kepada pembentukan elemen yang menggabungkan data analisis
keperluan dan tinjauan kajian literatur serta disokong oleh aktiviti yang menyokong
Teori Pembelajaran Bandura dan juga Model Peribumi Durie. Penyenaraian elemen
kurikulum ini dipandu oleh satu matlamat utama dalam kurikulum iaitu meningkatkan
tingkah laku kanak-kanak orang asli terhadap pengambilan pemakanan berkhasiat buah-
buahan dan sayur-sayuran berkhasiat. Kerangka ini turut menekankan empat komponen
utama kurikulum bagi menghasilkan penyenaraian elemen mengikut proses kurikulum
berlaku. Rajah 5.1 merupakan ilustrasi kepada pembangunan elemen-elemen hasil
daripada terjemahan data fasa analisis keperluan dan tinjauan kajian literatur serta

disokong oleh Teori Sosial Kognitif Bandura dan model peribumi Durie.

Terjemahan data fasa Kategori komponen Penyenaraian

i : elemen-elemen
anlisa keperluandan ~ __ utama kurikulum  _ | «

« -
tinjauan kajian berdasarkan model kurikulum
literatur Hunkins berasaskan
___________________ taman
|
OBJEKTIF |
KURIKULUM |
|
Data fasa analisis : Elemen-
keperluan KANDUNGAN elemen
KURIKULUM | )
I kurikulum
I berasaskan
N taman buah-
Tinjauan KAEDAH | buahan d
kajian literatur PENGAJARAN | uahan dan
DAN I sayur-sayuran
AKTIVITI 1 berkhasiat
|
N
PENILAIAN
KURIKULUM | |
J |

Rajah 5.1. Kerangka pembentukan elemen-elemen kurikulum berasaskan taman buah-
buahan dan sayur-sayuran berkhasiat untuk sekolah rendah Orang Asli.
Penyenaraian elemen-elemen yang dibangunkan berdasarkan data fasa analisis
keperluan dan tinjauan kajian literatur telah dibentuk serta dikategorikan mengikut
komponen utama kurikulum iaitu komponen objektif, kandungam kurikulum, kaedah
pengajaran dan aktiviti dan juga komponen penilaian. Elemen-elemen yang
dibangunkan telah dipertimbangkan dan disemak oleh dua orang pensyarah serta pakar
dalam bidang kurikulum bagi mendapatkan persetujuan. Senarai akhir elemen
dijadualkan dalam bahagian analisis reka bentuk model kurikulum. Rajah 5.2
merupakan reka bentuk pembangunan elemen kurikulum model iaitu reka bentuk yang

menghubungkaitkan teori dan model kurikulum.

ve1

Model Kurikulum Hunkins

S B

1) Mengkonsepsikan Kurikulu
2) Diagnosis
OBJEKTIF
Teori Kognitif Sosial
Bandura
e  Faktor Sosial
e Faktor Tingkah Laku
e  Faktor Persekitaran
PENILAIAN Modellribumi Promosi KANDUNGAN
Teori Kognitif Sosial __ Kesihatan Durieg; Teori Kognitif Sosial
Bandura e ldentiti Budaya Bandura
e  Faktor Sosial <:| e Persekitaran Fizikal |:> e Faktor Sosial
e Faktor Tingkah Laku o Penglibatan dengan Masyarakat e Faktor Tingkah Laku
e  Faktor Persekitaran | « Gaya Hidup Sihat e  Faktor Persekitaran
B 5 KAFEDAH E !
6) Penilaian ! Teori Kognitif Sosial ! 3) Pemilihan Kandungan i
7) Penyelenggaraan ! Bandura | !

e  Faktor Sosial
e Faktor Tingkah Laku
e  Faktor Persekitaran

i 4) Pemilihan pemb. pengalaman

15)  Perlaksanaan

Rajah 5.2: Reka bentuk pembangunan elemen-elemen kurikulum dengan gabungan model-model terlibat.



53 Analisis Reka bentuk Model Kurikulum

Dapatan dan analisis reka bentuk model kurikulum berasaskan taman buah-
buahan dan sayur-sayuran berkhasiat merupakan bahagian kedua dalam fasa reka
bentuk dan pembangunan kurikulum kerana fasa ini mendapatkan hasil utama atau
sumbangan utama kepada reka bentuk pembangunan model kurikulum berasaskan
taman buah-buahan dan sayur-sayuran untuk sekolah rendah orang asli. Dalam
pembangunan reka bentuk model kurikulum ini, pengkaji menggunakan pendekatan
Interpretivce Structural Modeling (ISM) sebagai alat atau medium bagi menghasilkan
model kurikulum. Dalam proses pembangunan model daripada Interpretivce Structural
Modeling (ISM) prosedur sumbang saran bersama pakar dengan menggunakan Nominal
Group Technique (NGT) atau Teknik Nominal Berkumpulan dijalankan bagi
menyenarai pendek serta membuang, menambah atau membaiki struktur elemen yang
telah dihasilkan bagi tujuan mendapatkan kesepakatan oleh pihak pakar akan elemen

yang akan diundi untuk distrukturkan kepada sebuah model.

53.1 Dapatan Langkah 1 : Mengenal pasti isu melalui Teknik Nominal

Berkumpulan (NGT)

NGT digunakan dalam langkah pertama bagi pakar duduk bersama-sama
meneroka sekali gus mencapai persetujuan tentang isu atau idea yang dibincangkan
bersama. Dalam aktiviti sumbang saran menggunakan NGT ini, pengkaji yang juga
merangkap fasilitator menyatakan objektif serta subjek berkenaan apa yang akan
dibincangkan dalam aktivi sumbang saran ini. Pengkaji terlebih dahulu
memperkenalkan barisan pakar yang hadir bagi membina hubungan antara pakar supaya

sesi perbincangan berjalan dengan baik. Dalam proses perbincangan elemen-elemen

yang disenaraikan, fasilitator memainkan peranan penting bagi mengawal situasi dan
keadaan semasa proses perbincangan dijalankan.

Berdasarkan elemen yang telah disenaraikan oleh pengkaji dalam langkah
sebelum ini, fasilitator menerangkan terdapat empat komponen utama yang perlu
dibincangkan bagi menghasilkan reka bentuk model kurikulum berasaskan taman buah-
buahan dan sayur-sayuran berkhasiat untuk sekolah rendah Orang Asli. Dalam setiap
perbincangan yang dijalankan, elemen original dari pengkaji dibaca oleh fasilitator
sekali gus pakar-pakar membincangkan elemen yang tersenarai dari aspek kesesuaian
dan ketepatan elemen, pemilihan maksud elemen yang bermakna serta penyusunan
struktur ayat yang tepat sebelum sama-sama bersetuju dan mencapai kesepakatan
berkenaan dengan elemen yang dipersetujui. Dalam proses ini juga pakar telah
bersepakat untuk menggugurkan dan membuat penambah baikan untuk elemen-elemen
yang disenaraikan bagi menghasilkan elemen yang tepat dan bermakna. Pengkaji telah
menyenaraikan elemen original yang terdiri daripada a) Komponen objektif sebanyak 8
elemen, b) Komponen kandungan kurikulum sebanyak 22 elemen, ¢) Komponen kaedah
pengajaran dan aktiviti sebanyak 9 elemen dan d) Komponen penilaian sebanyak 10
elemen. Hasil daripada kesepakatan dan persetujuan barisan bakar, senarai akhir
mengikut komponen telah mencapai kesepakatan barisan pakar iaitu sebanyak 6 elemen
dipersetujui untuk komponen Objektif, 4 elemen untuk komponen Kandungan, 6
elemen untuk komponen Kaedah Pengajaran dan Aktiviti, dan terkahir sekali 5 elemen
untuk komponen Penilaian. Penyenaraian elemn akhir juga disusun oleh kesepakatan
barisan pakar mengikut keutamaan elemen. Jadual 5.2 menunjukkan senarai akhir

elemen yang dipersetujui oleh barisan pakar.

Jadual 5. 2: Senarai elemen akhir komponen objektif kurikulum berasaskan taman
buah-buahan dan sayur-sayuran berkhasiat.

OBJEKTIF KURIKULUM

BIL SENARAI ELEMEN

1 Meningkatkan pengambilan sayur-sayuran dan buah-buahan dalam diet harian
kanak-kanak Orang Asli.

2 Meningkatkan kesedaran kanak-kanak Orang Asli terhadap kepentingan
kesihatan dan keselamatan dalam penyediaan makanan.

3 Meningkatkan interaksi sosial kanak-kanak Orang Asli terhadap guru dan
juga rakan sebaya menerusi aktiviti penanaman yang dijalankan.

4 Membangunkan kemahiran dalam kaedah penanaman dalam kalangan kanak-
kanak Orang Asli.

S Meningkatkan penglibatan dan sokongan ibu bapa, guru, pentadbir serta
masyarakat kanak-kanak Orang Asli dalam Program Penanaman dan
Pemakanan di sekolah.

Berdasarkan Jadual 5.2 berikut, pakar telah sepakat bersetuju untuk menjadikan
elemen 1 bagi komponen objektif sebagai elemen pertama mengikut keutamaan iaitu
Meningkatkan pengambilan sayur-sayuran dan buah-buahan dalam diet harian kanak-
kanak Orang Asli. Ini adalah kerana matlamat utama kurikulum ini dibangunkan adalah
untuk meningkatkan tingkahlaku kanak-kanak orang asli terhadap pengambilan
makanan berkhasiat daripada buah-buahan dan sayur-sayuran. Manakala elemen
terakhir bagi komponen Objektif adalah Meningkatkan penglibatan dan sokongan ibu
bapa, guru, pentadbir serta masyarakat kanak-kanak Orang Asli dalam Program

Penanaman dan Pemakanan di sekolah. Ini bermaksud objektif kurikulum yang

mempunyai keutamaan yang lebih kemudian adalah dengan adanya sokongan dan
penglibatan daripada komuniti sekolah termasuk guru, pentadbir, ibu bapa serta
masyarakat kanak-kanak orang lain. Menurut Mohd Nazri (2014) yang dipetik dari
Janes (1998) elemen yang paling penting seharusnya menjurus kepada perpasangan
dengan elemen lain semasa sesi pengundian ISM oleh pakar. Jadual 5.3 menunjukkan
senarai elemen akhir bagi kompnen kandungan kurikulum yang turut disusun mengikut

keutamaan.

Jadual 5. 3: Senarai elemen akhir komponen kandungan kurikulum berasaskan taman
buah-buahan dan sayur-sayuran berkhasiat.

. KANDUNGANKURIKULUM

BIL SENARAI ELEMEN

1 Kepentingan kebersihan makanan dan kesihatan daripada sayur-sayuran dan
buah-buahan.

2 Penanaman buah-buahan dan sayur-sayuran yang bersesuaian dengan
persekitaran sosio-budaya Orang Asli.

3 Kaedah penanaman dan pembiakan tanaman sayur-sayuran dan buah-buahan
yang efektif dan selamat seperti kultur tanpa tanah.

4 Pengendalian lepas tuai dan penyediaan sayur-sayuran dan buah-buahan.

Senarai elemen akhir mengikut susunan keutamaan untuk komponen kandungan
kurikulum dipersembahkan seperti Rajah 5.3 di atas yang memperjelaskan elemen
pertama iaitu Kepentingan kebersihan makanan dan kesihatan daripada sayur-sayuran
dan buah-buahan. Elemen ini menjadi pilihan kedudukan utama oleh pakar adalah

kerana mereka berpendapat untuk mendidik kanak-kanak orang asli meningkatkan

tingkah laku terhadap pengambilan makanan berkhasiat daripada buah-buahan dan
sayur-sayuran, kanak-kanak orang asli perlu dipupuk dengan kesedaran dan kefahaman
tentang kepentingan kebersihan makanan dan juga kesihatan daripada buah-buahan dan
sayur-sayuran. Ini kerana kanak-kanak orang asli ini rata-rata mempunyai tabiat
pemakanan yang kurang mementingkan kebersihan maka penerapan nilai kebersihan
amat penting bagi menghala didikan kanak-kanak orang asli kepada pengambilan
makanan yang berkhasiat. Elemen Penanaman buah-buahan dan sayur-sayuran yang
bersesuaian dengan persekitaran sosio-budaya Orang Asli merupakan perpasangan
yang sesuai kepada elemen pertama kerana elemen ini berkait rapat dengan bagaimana
mendidik kanak-kanak orang asli untuk pengambilan buah-buahan dan sayur-sayuran
dengan adanya kemudahcapaian atau accessibility terhadap penanaman buah-buahan

dan sayur-sayuran yang sesuai dengan persekitaran kanak-kanak orang asli.

Jadual 5. 4: Senarai elemen akhir untuk komponen Kaedah Pengajaran dan Aktiviti
kurikulum berasaskan taman buah-buahan dan sayur-sayuran berkhasiat.

KAEDAH PENGAJARAN DAN AKTIVITI KURIKULUM

BIL SENARAI ELEMEN

1 Pembelajaran Luar Bilik Darjah — Melalui demonstrasi terhadap kanak-kanak
Orang asli berkenaan proses penanaman sayur-sayuran dan buah-buahan

2 Pembelajaran Luar Bilik Darjah — Dengan menjual sayur-sayuran dan buah-
buahan yang ditanam, di luar persekitaran sekolah bagi menggalakkan
penglibatan dalam kalangan ibu bapa, guru-guru dan juga pelajar

3 Pembelajaran berasaskan projek- Melalui aktiviti penanaman dan
pengendalian

lepas tuai sayur-sayuran dan buah-buahan secara "hands-on" dalam kalangan
kanak-kanak orang asli.

4 Pembelajaran berasaskan projek- Memasak makanan daripada sayur-sayuran
dan buah-buahan mengikut budaya dan kreativiti kanak-kanak Orang Asli.

5 Menggunakan kaedah didik hibur - Melalui nyanyian atau puisi bertemakan
kepentingan sayur-sayuran dan buah-buahan

6 Kaedah Penyelesaian masalah — Melalui penerangan dan perbincangan
tentang kepentingan kesihatan dan kebersihan makanan

Manakala Jadual 5.4 menunjukkan senarai kedudukan mengikut keutamaan
untuk komponen kaedah pengajaran dan aktiviti bagi kurikulum berasaskan taman
buah-buahan dan sayur-sayuran berkhasiat untuk sekolah rendah Orang Asli. Seperti
yang dilihat pada rajah tersebut, Pembelajaran Luar Bilik Darjah dengan contoh aktiviti
demonstrasi terhadap kanak-kanak Orang asli berkenaan proses penanaman sayur-

sayuran dan buah-buahan menjadi keutamaan kerana mengikut pendapat majoriti

pakar, pembelajaran luar bilik darjah ini merupakan kaedah pembelajaran yang
membantu meningkatkan keterujaan pada kanak-kanak orang asli sekali gus
mempunyai tarikan dan minat mereka untuk belajar bagaimana proses penanaman buah-
buahan dan sayur-sayuran berlaku. Apabila kemudahcapaian terhadap pembelajaran ini
diperolehi, kanak-kanak orang asli akan lebih mendapat pendedahan terhadap

kepentingan buah-buahan dan sayur-sayuran dalam diet harian mereka.

Melihat kepada kedudukan elemen iaitu Pembelajaran Luar Bilik Darjah —
Dengan menjual sayur-sayuran dan buah-buahan yang ditanam, di luar persekitaran
sekolah bagi menggalakkan penglibatan dalam kalangan ibu bapa, guru-guru dan juga
pelajar, barisan pakar berpendapat pembelajaran luar bilik darjah berasaskan konsep
keusahawanan mampu meningkatkan pendedahan awal terhadap cintakan makanan
berkhasiat dari buah-buahan dan sayur-sayuran sekali gus menanam kesedaran terhadap
pentingnya buah-buahan dan sayur-sayuran berkhasiat bukan sahaja pada kanak-kanak
orang asli malah ibu bapa serta keluarga mereka sendiri.

Keutamaan seterusnya diduduki oleh Kaedah Pembelajaran Berasaskan Projek,
Kaedah Didik Hibur dan juga Kaedah Penyelesaian Masalah. Walau bagaimanapun,
konsep susunan keutamaan ini tidak dapat diperjelaskan dengan membuat pengundian
mengikut suara ramai berbanding sistem pengundian menggunakan ISM, ini kerana
majoriti pakar masih belum melihat pengundian sebenar dengan ISM ini. Maka apabila
pengundian dibuat menggunakan perisian ISM itu sendiri, baru mereka dapat lihat
dengan jelas bagaimana perpasangan ini berlaku semasa proses merekod undian.
Semasa proses pengundian menggunakan ISM berlaku, peranan fasilitator amat penting
dari segi memanipulasi elemen-elemen yang dipasangkan supaya pengundian oleh

pakar benar-benar kritikal terhadap keputusan yang mereka ambil.

Jadual 5. 5: Senarai elemen akhir mengikut susunan keutamaan untuk komponen
Penilaian kurikulum berasaskan taman buah-buahan dan sayur-sayuran berkhasiat.

PENILAIAN KURIKULUM

BIL SENARAI ELEMEN

1 Menjalankan pemerhatian dalam dan luar bilik darjah dari aspek perubahan
sikap dan tingkah laku kanak-kanak orang asli terhadap pengambilan sayur-
sayuran dan buah-buahan.

2 Menjalankan analisis terhadap kehadiran kanak-kanak orang asli dalam setiap
aktiviti
program penanaman dan pemakanan

3 Menjalankan ujian kepuasan terhadap ibu bapa, guru-guru dan juga kanak-
kanak orang asli program penanaman dan pemakanan

4 Mengadakan kuiz dan peperiksaan akhir bagi menilai tahap pengetahuan
konsep kesihatan dan keselamatan dalam penyediaan makanan

5 Menjalankan ujian praktikal tentang pengendalian tanaman sayur-sayuran dan
buah-buahan yang ditanam.

Jadual 5.5 merupakan senarai elemen mengikut keutamaan bagi komponen akhir
dalam pembangunan kurikulum iaitu komponen penilaian. Seperti prosedur di atas,
elemen Menjalankan pemerhatian dalam dan luar bilik darjah dari aspek perubahan
sikap dan tingkah laku kanak-kanak orang asli terhadap pengambilan sayur-sayuran
dan buah-buahan mendapat kedudukan utama kerana pada pendapat majoriti pakar,
penilaian ini adalah penting bagi melihat perubahan sikap dan tingkah laku yang
berlaku pada kanak-kanak orang asli setelah kandungan serta strategi pengajaran
dilaksanakan. Matlamat bagi aspek penilaian ini adalah melihat dari sudut positif

tingkah laku kanak-kanak orang asli terhadap pengambilan buah-buahan dan sayur-

sayuran. Menjalankan analisis terhadap kehadiran kanak-kanak orang asli dalam
setiap aktiviti program penanaman dan pemakanan merujuk kepada keutamaan yang
kedua bagi melihat bagaimana aspek kehadiran kanak-kanak orang asli ini selepas
melalui fasa kurikulum yang dibangunkan untuk kanak-kanak orang asli. Penilaian ini
mempunyai sama kepentingannya untuk melihat bagimana penerimaan dan respon
kanak-kanak orang asli terhadap kurikulum yang dilaksanakan. Manakala Menjalankan
ujian praktikal tentang pengendalian tanaman sayur-sayuran dan buah-buahan yang
ditanam merupakan kedudukan terakhir selepas penilaian kuiz dan peperiksaan kerana
penialian ini adalah bagi melihat apakah aspek kemahiran yang terbentuk dalam
kalangan kanak-kanak orang asli dalam proses pengendalian tanaman sayur-sayuran

dan buah-buahan berkhasiat yang ditanam.

5.3.2 Dapatan Langkah 2 dan 3 : Membuat keputusan mengenai jenis ISM yang
akan dibina (Pembinaan Frasa Hubungan dan Kontekstual)

Menurut Mohd Nazri (2014), dalam pembangunan struktur model ISM, dua
komponen hubungan utama perlu dibangunkan iaitu frasa hubungan kontekstual dan
frasa perhubungan antara elemen. Frasa perhubungan antara elemen dibangunkan untuk
memandu proses analisis idea ketika pengundian dijalankan. Manakala frasa hubungan
kontekstual dibangunkan untuk memandu perbincangan bagi memastikan barisan pakar
yang terlibat kekal fokus terhadap isu atau elemen yang dibincangkan. Berdasarkan
perbincangan yang dipandu oleh fasilitator, pakar bersetuju menggunakan frasa

hubungan dan frasa kontekstual sebagai:

Frasa Hubungan : ... mempunyai keutamaan lebih tinggi berbanding ...
Frasa Kontekstual : Bagi meningkatkan pengambilan buah-buahan dan sayur-

sayuran berkhasiat untuk sekolah rendah Orang Asli, objektif tersebut..

Memandangkan fasilitator akan membangunkan empat jenis struktur model ISM
mengikut komponen utama kurikulum, maka rekod pengundian dijalankan sebanyak
empat kali bagi menghasilkan empat model utama kurikulum. Dengan itu, dalam
konteks frasa kontekstual, fasilitator mengubah frasa Objektif Kurikulum untuk
komponen objektif kepada tiga komponen lain iaitu Kandungan Kurikulum, Kaedah
Pengajaran dan Aktiviti dan terkahir Komponen Penilaian. Perhubungan frasa-frasa ini
akhirnya akan membentuk satu rangkaian ilustrasi yang menunjukkan elemen-elemen
yang dipasangkan dan dihubungkan dengan frasa perhubungan elemen yang telah

dipilih.

a) Huraian elemen-elemen bagi komponen kurikulum

Jadual 5.6 berikut merupakan jadual yang menghuraikan elemen-elemen yang
telah mendapat sepakatan dan persetujuan dari pakar bagi komponen Obijektif
kurikulum. Manakala Jadual 5.7 menterjemah elemen-elemen yang merangkumi
komponen kandungan kurikulum. Jadual 5.8 dan 5.9 kedua-duanya menghuraikan
maksud elemen yang terhasil dalam komponen Kaedah Pengajaran dan Aktiviti dan

komponen Penilaian kurikulum.

BIL

Jadual 5.6: Jadual Huraian elemen bagi komponen Objektif kurikulum

ELEMEN

Meningkatkan pengambilan
sayur-sayuran dan buah-buahan
dalam diet harian kanak-kanak
Orang Asli.

HURAIAN

Merangkumi peningkatan dalam pengambilan
kepelbagaian jenis buah-buahan dan sayuran
berkhasiat dalam diet harian kanak-kanak
orang asli.

Membangunkan  pengetahuan
kanak-kanak ~ Orang  Asli
terhadap kepentingan kesihatan
dan keselamatan dalam
penyediaan makanan.

Merangkumi pemerolehan pengetahuan kanak-
kanak orang asli tentang kepentingan kesihatan
daripada buah-buahan dan sayur-sayuran
seperti  menyediakan makanan yang sihat
mengikut  keperluan dan kuantiti yang
diperlukan serta aspek keselamatan seperti
penyediaan makanan yang bersih dari kuman
berbahaya, racun, toksin dan bersih daripada
bahan buangan yang lain

Meningkatkan interaksi sosial
kanak-kanak ~ Orang  Asli
terhadap guru dan juga rakan
sebaya  menerusi aktiviti
penanaman dan pemakanan
yang dijalankan.

Peningkatan interaksi sosial antara guru dan
murid adalah merangkumi implikasi positif dan
berpanjangan untuk perkembangan akademik
dan juga sosial kanak-kanak orang asli iaitu
ketika proses aktiviti penanaman dan
pemakanan sekali gus menghasilkan
pembelajaran yang berkualiti.

Membangunkan kemahiran
dalam  kaedah  penanaman
dalam kalangan kanak-kanak
Orang Asli.

Membangunkan  kemahiran ~ merangkumi
kaedah penanaman yang efisyen dan selamat
bagi menghasilkan buah-buahan dan sayur
sayuran yang bermutu tinggi tanpa dicemari
oleh sebarang bahan kimia

Meningkatkan penglibatan dan

sokongan ibu bapa, guru,
pentadbir serta masyarakat
kanak-kanak Orang Asli dalam
Program  Penanaman  dan

Pemakanan di sekolah.

Merangkumi peningkatan penglibatan dan
sokongan dari ibu bapa, guru dan pentadbiran
sekolah menerusi aktiviti lepas sekolah yang
melibatkan program keusahawanan, festival
pemakanan sihat,bagi meningkatkan
keberkesanan kurikulum

Jadual 5.7: Jadual Huraian elemen bagi komponen Kandungan kurikulum

BIL ELEMEN HURAIAN

1 Kepentingan kebersihan Kepentingan  kebersihan  makanan  yang
makanan dan kesihatan merangkumi aspek cara penyediaan dan
daripada sayur-sayuran dan pengendalian makanan yang berasaskan buah-
buah-buahan. buahan dan sayur-sayuran serta kepentingan

kesihatan daripada buah-buahan dan sayur-
sayuran dari sudut perkembangan fizikal dan
kognitif kanak-kanak orang asli.

2 Penanaman buah-buahan dan Merangkumi penanaman buah-buahan dan
sayur-sayuran yang sayuran yang bersesuaian dari  aspek
bersesuaian dengan kumudahdapatan serta selari dengan budaya
persekitaran sosio-budaya kepercayaan atau pantang larang dalam
Orang Asli. pemakanan buah-buahan dan sayur-sayuran

dalam komuniti orang asli.

3 Kaedah penanaman dan Kaedah penanaman dan cara pembiakan
pembiakan tanaman sayur- tanaman sayur-sayuran dan buah-buahan yang
sayuran dan buah-buahan yang efektif iaitu yang mempunyai kesan penanaman
efektif dan selamat seperti yang cepat dan selamat.
kultur tanpa tanah.

4 Pengendalian lepas tuai dan Merangkumi cara pengendalian lepas tuai iaitu

penyediaan sayur-sayuran dan
buah-buahan.

selepas pengeluaran tanaman sebaik sahaja
selepas penuaian, termasuklah penyejukan,
pembersihan, pengisihan dan pembungkusan
sayur-sayuran dan buah-buahan.

Jadual 5.8: Jadual Huraian elemen bagi komponen Kaedah Pengajaran dan Aktiviti

BIL

ELEMEN

Pembelajaran  Luar  Bilik
Darjah - Melalui demonstrasi
terhadap kanak-kanak Orang
asli berkenaan proses
penanaman sayur-sayuran dan
buah-buahan

kurikulum

HURAIAN

Kaedah pembelajaran luar bilik darjah yang
menyokong pembelajaran melibatkan proses
dua hala antara guru dan pelajar seperti
demonstrasi berkenaan proses penanaman
sayur-sayuran dan buah-buahan

Pembelajaran Luar  Bilik
Darjah - Dengan menjual
sayur-sayuran dan buah-buahan
yang ditanam di kawasan
sekolah bagi menggalakkan
penglibatan dalam kalangan ibu
bapa, guru-guru dan juga
pelajar

Kaedah pembelajaran luar bilik darjah yang
menyokong penglibatan ibu bapa, guru-guru
dan juga pelajar. Kaedah ini membantu dalam
memfokuskan aspek potensi dan keyakinan diri
serta kemahiran keusahawanan dalam kalangan
kanak-kanak orang asli serta komuniti sekolah
yang lain.

Pembelajaran Berasaskan
Projek- Melalui aktiviti
penanaman dan pengendalian
lepas tuai sayur-sayuran dan
buah-buahan secara "hands-on"
dalam kalangan kanak-kanak
orang asli.

Kaedah Pembelajaran Berasaskan Projek yang
melibatkan pembangunan sesuatu projek
sebagai proses pembelajaran seperti projek
penanaman dan pengendalian selepas proses
penuaian sayur-sayuran dan buah-buahan
secara "hands-on" dalam kalangan kanak-
kanak orang asli.

Pembelajaran Berasaskan
Projek- Memasak makanan
daripada sayur-sayuran dan
buah-buahan mengikut budaya
dan  kreativiti  kanak-kanak
Orang Asli.

Kaedah Pembelajaran Berasaskan Projek yang
melibatkan  pembelajaran  melalui  projek
memasak makanan yang berasaskan sayur-
sayuran dan buah-buahan dalam kalangan
kanak-kanak orang asli. Pembelajaran ini turut
menyokong perkembangan kreativiti kanak-
kanak asli mengikut budaya mereka.

Menggunakan kaedah didik
hibur - Melalui nyanyian atau
puisi bertemakan kepentingan
sayur-sayuran dan buah-buahan

Kaedah pembelajaran yang mendidik dengan
cara memberi keseronokan, hiburan serta
keterujaan dengan tujuan penyerapan sesuatu
input atau situasi yang lebih berkesan
bersesuaian dengan sifat kanak-kanak yang
inginkan pembelajaran yang lebih santai seperti
menyanyi atau berpuisi bertemakan
kepentingan sayur-sayuran dan buah-buahan

Kaedah Penyelesaian masalah -
Melalui penerangan dan
perbincangan tentang
kepentingan kesihatan dan
kebersihan makanan

Kaedah pembelajaran yang memerlukan pelajar
untuk mencari maklumat dan menyelesaikan
masalah mengenai kepentingan kesihatan dan
kebersihan makanan melalui penerangan dan
perbincangan antara kumpulan

BIL

Jadual 5.9: Jadual Huraian elemen bagi komponen penilaian kurikulum

ELEMEN

Menjalankan pemerhatian
dalam dan luar bilik darjah dari
aspek perubahan sikap dan
tingkah  laku  kanak-kanak
orang asli terhadap
pengambilan sayur-sayuran
dan buah-buahan.

HURAIAN

Penilaian yang merangkumi pemerhatian
dengan melihat perubahan-perubahan sikap dan
tingkah laku subjek berpandukan
pembolehubah yang dikenal pasti samada
positif atau negatif terhadap pengambilan
sayur-sayuran dan buah-buahan.

Menjalankan analisis terhadap
kehadiran kanak-kanak orang
asli dalam setiap aktiviti
program  penanaman  dan
pemakanan

Penilaian analisis kehadiran murid merupakan
penilaian terhadap sejauh mana peratusan
peningkatan kehadiran kanak-kanak orang asli
sepanjang aktiviti program penanaman dan
pemakanan Yyang berkhasiat melalui buah-
buahan dan sayur-sayuran.

Menjalankan ujian kepuasan
terhadap ibu bapa, guru-guru
dan juga kanak-kanak orang
asli mengenai  program
penanaman dan pemakanan

Menjalankan ujian kepuasan terhadap program
yang dijalankan mengikut pengukuran tanda
aras yang tertentu terhadap ibu bapa, guru-guru
dan juga kanak-kanak orang asli mengenai
program penanaman dan pemakanan. la
bertujuani melihat sejauh mana penerimaan dan
keberkesanan program yang melibatkan ibu
bapa, guru-guru dan juga kanak-kanak orang
asli

Mengadakan kuiz dan
peperiksaan akhir bagi menilai
tahap pengetahuan  konsep
kesihatan dan  keselamatan
dalam penyediaan makanan

Menjalankan pengukuran dan penilaian secara
formatif dan sumatif seperti kuiz dan
peperiksaan akhir bagi melihat sejauh mana
keberkesanan kurikulum oleh kanak-kanak
orang asli dari aspek pengetahuan konsep
kesihatan dan keselamatan dalam penyediaan
makanan

Menjalankan ujian praktikal

Menjalankan ujian praktikal bagi melihat

tentang pengendalian tanaman bagaimana kanak-kanak orang asli dapat

sayur-sayuran  dan  buah- mengamalkan pengetahuan dan kemahiran

buahan yang ditanam. yang diperolehi tentang pengendalian tanaman
sayur-sayuran dan buah-buahan dalam situasi
lapangan sebenar.

5.3.3 Dapatan Langkah 4 dan 5: Pembangunan Model menggunakan Perisian

Interpretive Structural Modeling (ISM)

Langkah 3 dan 4 dalam pembangunan reka bentuk model kurikulum ini
merupakan langkah penting yang menghasilkan sebuah struktur model hasil daripada
kesepakatan pakar. Model yang dibangunkan ini merupakan satu struktur panduan
kurikulum berasaskan taman buah-buahan dan sayur-sayuran berkhasiat yang
mempunyai matlamat untuk meningkatkan pengambilan makanan berkhasiat daripada
buah-buahan dan sayur-sayuran dalam kalangan kanak-kanak Orang Asli. Dalam
pembentukan model ini, ia dapat dipersembahkan sebagai gabungan empat komponen
model lain iaitu model utama yang terdiri daripada empat sub model. Model utama yang
dibangunkan merupakan struktur model yang terdiri daripada model objektif kurikulum,
model kandungan kurikulum, model kaedah pengajaran dan aktiviti serta model
penilaian kurikulum. Keempat-empat submodel ini telah dibangunkan oleh suara
kesepakatan pakar dengan bantuan perisisan ISM. Dalam pembentukan model utama
komponen Objektif Kurikulum, struktur yang terhasil daripada ISM adalah seperti

Rajah 5.3.

1. Meningkatkan pengambilan sayur-sayuran dan
buah-buahan dalam diet harian kanak-kanak Orang
Asli

. - 5. Meningkatkan penglibatan dan sokongan ibu bapa,
+ EﬂTmbc:‘ngL:jnian kemahlrand_ guru, pentadbir serta masyarakat kanak-kanak
EEALEEE T FEIE LRI | > OrangAsli dalam Program Penanaman dan
kalangan kanak-kanak Orang Pemakananidisekolah
Asli. :

2. Membangunkan pengetahuan
kanak-kanak Orang Asli
terhadap kepentingan
kesihatan dan keselamatan
dalam penyediaan makanan.

3. Meningkatkan interaksi sosial kanak-kanak Orang
Asli terhadap guru dan juga rakan sebaya menerusi
aktiviti penanaman dan pemakanan yang
dijalankan.

Rajah 5.3: Model objektif kurikulum berasaskan taman buah-buahan dan sayur-sayuran
untuk sekolah rendah orang asli.

Model Objektif Kurikulum berasaskan taman buah-buahan dan sayur-sayuran
berkhasiat untuk sekolah rendah orang asli merupakan struktur model yang
menghubungkan elemen-elemen objektif kurikulum berdasarkan kesepakatan pakar.
Elemen ini telah membentuk satu rangkaian hubungan yang menunjukkan susunan
objektif mengikut hubungan objektif yang perlu diutamakan. Manakala Rajah 5.4
merupakan struktur model yang terhasil yang menghubungkan elemen-elemen
kandungan kurikulum berasaskan taman buah-buahan dan sayur-sayuran berkhasiat

untuk sekolah rendah orang asli.

1. Kepentingan kebersihan makanan dan kesihatan
daripada sayur-sayuran dan buah-buahan.

3. Kaedah penanaman dan pembiakan tanaman
sayur-sayuran dan buah-buahan yang efektif dan
selamat seperti kultur tanpa tanah.

2. Penanaman buah-buahan dan sayur-sayuran yang
bersesuaian dengan persekitaran sosio-budaya Orang Asli.

4. Pengendalian lepas tuai dan penyediaan sayur-sayuran dan
buah-buahan.

Rajah 5.4. Model kandungan kurikulum berasaskan taman buah-buahan dan sayur-
sayuran berkhasiat untuk sekolah rendah orang asli.

Rajah 5.5 berikut merupakan struktur model yang terhasil untuk komponen kaedah
pengajaran dan aktiviti bagi kurikulum berasaskan taman buah-buahan dan sayur-

sayuran untuk sekolah rendah orang asli. Dalam reka bentuk model ini, ISM telah

menghasilkan tiga bentuk aliran yang menghubungkan keenam-enam elemen kaedah

pengajaran dan aktiviti.

1. Pembelajaran Luar Bilik Darjah - Melalui

demonstrasi terhadap kanak-kanak Orang asli 2_Pembelajaran Luar Bilik Darjah - Dengan
berkenaan proses penanaman sayur-sayuran dan menjual sayur-sayuran dan buah-buahan
buah-buahan yang ditanam di luar sekolah bagi

5. Menggunakan kaedah didik hibur - Melalui nyanyian
atau puisi bertemakan kepentingan sayur-sayuran
dan buah-buahan

menggalakkan penglibatan dikalangan

3. Pembelajaran berasaskan projek- Melalui ibubapa, guru-guru dan juga pelajar

aktiviti penanaman dan pengendalian
lepas tuai sayur-sayuran dan buah-buahan

secara "hands-on" dikalangan [~>/4. Pembelajaran berasaskan projek-
kanak-kanak orang asli. Memasak makanan daripada
sayur-sayuran dan buah-buahan mengikut
6. Kaedah Penyelesaian masalah - Melalui budaya dan kreativit kanak-kanak Orang
penerangan dan perbincangan tentang kepentingan Asli.

kesihatan dan kebersihan makanan

Rajah 5.5: Model kaedah pengajarandan aktiviti kurikulum berasaskan taman buah-
buahan dan sayur-sayuran berkhasiat untuk sekolah rendah Orang Asli.

1. Menjalankan pemerhatian dalam dan luar bilik
darjah dari aspek perubahan sikap dan tingkah laku
kanak-kanak orang asli terhadap pengambilan
sayur-sayuran dan buah-buahan.

2. Menjalankan analisis terhadap kehadiran
kanak-kanak orang asli dalam setiap aktiviti
program penanaman dan pemakanan

3. Menjalankan ujian kepuasan terhadap ibubapa,
guru-guru dan juga kanak-kanak orang asli
program penanaman dan pemakanan

4_Mengadakan kuiz dan pepenksaan akhir bagi \_-“‘-)
menilai tahap pengetahuan konsep kesihatan dan
keselamatan dalam penyediaan makanan

5. Menjalankan ujian praktikal tentang pengendalian /

tanaman sayur-sayuran dan buah-buahan yang
ditanam.

Rajah 5.6: Model penilaian berasaskan taman buah-buahan dan sayur-sayuran
berkhasiat untuk sekolah rendah Orang Asli.

Rajah 5.6 berikut menunjukkan struktur model yang terhasil bagi komponen
akhir iaitu komponen penilaian kurikulum. Bagi pembangunan reka bentuk model
utama kurikulum berasaskan taman buah-buahan dan sayur-sayuran berkhasiat, model
yang dibangunkan merupakan satu bentuk model ulangan atau dikenali sebagai iterative

model dimana proses kurikulum yang berlaku adalah bersifat satu pusingan.

Rajah 5.7 berikut menunjukkan sebuah model kurikulum berasaskan taman yang
terdiri daripada empat subkomponen kurikulum iaitu Objektif, Kandungan, Kaedah
Pengajaran dan Aktiviti serta Penilian. Dalam model ini, keempat-empat komponen
kurikulum digabungkan bagi menggambarkan keseluruhan proses kurikulum berlaku
bagi mencapai matlamat meningkatkan tingkah laku kanak-kanak orang asli terhadap
pengambilan makanan sihat daripada buah-buahan dan sayur-sayuran. Dalam reka
bentuk model ini, ia menunjukkan satu langkah pemprosesan bagaimana kurikulum
berlaku menerusi pusingan objektif, kandungan, kaedah pengajaran dan aktiviti serta
penilaian sehingga satu tahap yang wujud untuk memberhentikan proses tersebut.
Kurikulum yang dihasilkan daripada proses ini memberi tumpuan kepada isu-isu
berkenaan dengan pemakanan sihat dari buah-buahan dan sayur-sayuran kanak-kanak

orang asli.

1. Meningkatkan pengambilan sayur-sayuran dan
buah-buahan dalam diet harian kanak-kanak Oran
Asli.

2. Membangunkan pengetahuan
kanak-kanak Orang Asli
terhadap kepentingan
kesihatan dan keselamatan

dalam penyediaan makanan. =l

4. Membangunkan kemahiran
dalam kaedah penanaman di
kalangan kanak-kanak Orang

5. Meningkatkan penglibatan dan sokongan ibu bapa,
qguru, pentadbir serta masyarakat kanak-kanak
Orang Asli dalam Program Penanaman dan
Pemakanan di sekolah.

)

3. Meningkatkan interaksi sosial kanak-kanak Orang

aktiviti penanaman dan pemakanan yang
dijalankan.

Asli terhadap guru dan juga rakan sebaya menerusi

¥

1. Menjalankan pemerhatian dalam dan luar bilik
darjah dari aspek perubahan sikap dan tingkah laku
kanak-kanak orang asli terhadap pengambilan
sayur-sayuran dan buah-buahan.

2. Menjalankan analisis terhadap kehadiran
kanak-kanak orang asli dalam setiap aktiviti
program penanaman dan pemakanan

4. Mengadakan kuiz dan peperiksaan akhir bagi
menilai tahap pengetahuan konsep kesihatan dan
keselamatan dalam penyediaan makanan

5. Menjalankan ujian praktikal tentang pengendalian
tanaman sayur-sayuran dan buah-buahan yang
ditanam.

3. Menjalankan ujian kepuasan terhadap ibubapa,
guru-guru dan juga kanak-kanak orang asli
program penanaman dan pemakanan

‘ penerangan dan perbincangan tentang kepentingan
kesihatan dan kebersihan makanan

1. Pembelajaran Luar Bilik Darjah - Melalt

1. Kepentingan kebersihan makanan dan kesihatan
daripada sayur-sayuran dan buah-buahan.

3. Kaedah penanaman dan pembiakan tanaman

sayur-sayuran dan buah-buahan yang efektif dan

selamat seperti kultur tanpa fanah.

2. Penanaman buah-buahan dan sayur-sayuran yang
bersesuaian dengan persekitaran sosic-budaya Orang Asli.

4. Pengendalian lepas tuai dan penyediaan sayur-sayuran dan
buah-buahan

4

2. Pembelajaran Luar Bilik Darjah - Dengan \

demanstrasi terhadap kanak-kanak Orang ash
berkenaan proses penanaman sayur-sayuran dan
buah-buahan

5. Menggunakan kaedah didik hibur - Melalui nyanyian
atau puisi bertemakan kepentingan sayur-sayuran
dan buah-buahan

6. Kaedah Penyelesaian masalah - Melalui

menjual sayur-sayuran dan

3. Pembelajaran berasaskan projek- Melalui

aktiviti penanaman dan pengendalian
lepas tuai sayur-sayuran dan buah-buahan
secara "hands-on" dikalangan —>

S

- Pembelajaran berasaskan projek-

buah-buahan

yang ditanam di luar sekolah bagi
menggalakkan penglibatan dikalangan /
ibubapa, guru-guru dan juga pelajar

kanak-kanak orang asli.

Memasak makanan daripada
sayur-sayuran dan buah-buahan mengikut
budaya dan kreativiti kanak-kanak Orang
Asli.

/

Rajah 5.7. Cadangan model kurikulum berasaskan taman buah-buahan dan sayur-sayuran berkhasiat untuk sekolah rendah Orang Asli.

T 1. Diet harian buah- \\

buahan dan sayuran ‘

2. Kesihatan dan 5. Sokongan ibu
keselamatan 4. Kemahiran bapa, Guru,
— . y
dalam Kaedah Pentadbir dan
penvediaan T -— -

3. Interkasi sosial

Guru-Murid J
1. Pemerhatian Luar _
dan dalam Bilik Darjah
2. Analisis Kehadiran 1. Kepentingan 2. Penanaman - Sosio
) 3. Ujian kebersihan dan kesihatan budaya OA
4. Kuiz dan L anan —>

T\
\

Peperiksaan Repuasan 4. Pengendalian Lepas
3. Kaedah Penanaman Tuai

K 5. Ujian Praktikal

1. Pembelajaran Luar 2. Pembelajaran Luar
Bilik Darjah — Bilik Darjah — Jualan &
Demonstrasi 3. Pembelajaran Keusahawanan
— Berasaskan —>
5. Kaedah DIdik Hibur Projek - 4. Pembelajaran
Berasaskan Projek -
6. Kaedah Penvelesaian Memasak

Rajah 5.8: Ringkasan cadangan model kurikulum berasaskan taman buah-buahan dan sayur-sayuran berkhasiat untuk sekolah rendah Orang
Asli.



5.3.4 Dapatan Langkah 6 & 7: Pembentangan model ISM dan Penilaian

Langkah seterusnya adalah pembentangan model yang dihasilkan berserta
penilaian yang dibuat oleh barisan pakar yang sama sejurus selepas model terhasil.
Dalam langkah ini, fasilitator memainkan peranan penting bagi membentangkan reka
bentuk dan maksud model yang terhasil. Dalam masa yang sama fasilitator berperanan
meminta pakar membuat penilaian pada setiap kali komponen model kurikulum
terhasil. Bagi komponen objektif, fasilitator membincangkan elemen 2 adalah elemen
yang menjadi keutamaan iaitu Membangunkan pengetahuan kanak-kanak Orang Asli
terhadap kepentingan kesihatan dan keselamatan dalam penyediaan makanan. Diikuti
dengan elemen objektif 4 iaitu Membangunkan kemahiran dalam kaedah penanaman
dalam kalangan kanak-kanak Orang Asli di mana elemen 4 ini merupakan elemen yang
perlu diutamakan selepas elemen 2. Seterusnya, elemen objektif 1, 5 dan 3 menjadikan
struktur elemen yang perlu diutamakan selepas 2 dan 4. Bagi proses penilaian pakar,
barisan pakar bersepakat bersetuju dengan struktur model yang terhasil kerana bagi
meningkatkan kesedaran serta tingkah laku kanak-kanak, mereka perlu dididik dan
diajar dengan pengetahuan serta konsep keselematan dan kesihatan dalam penyediaan
makanan. Seterusnya, kanak-kanak ini perlu dididik dengan kemahiran dan faktor-
faktor lain untuk mencapai matlamat utama.

Bagi komponen kandungan kurikulum pula, fasilitator membentangkan susunan
elemen kandungan yang perlu diberi keutamaan iaitu kandungan 1 dan 3 iaitu elemen
kandungan yang mempunyai kedudukan atau keutamaan yang sama seterusnya barulah
keutamaan diberikan kepada elemen kandungan 2 dan 4. Elemen kandungan 2 dan 4
adalah berada dalam kumpulan yang sama iaitu elemen tersebut boleh dijalankan
bersekali. Menurut penilaian pakar terhadap model komponen kandungan kurikulum,
pakar bersepakat untuk tidak mengadakan apa-apa perubahan menerusi model yang

terhasil.

Menerusi komponen model kaedah pengajaran dan aktiviti pula, model
hubungan yang terhasil melibatkan tiga kumpulan urutan iaitu fasilitator
membincangkan tentang elemen 1, 5 dan 6 berada dalam kumpulan keutamaan yang
sama atau kedudukan yang sama dalam erti kata lain, ia boleh dijalankan sekali.
Kemudian elemen 3 menyusuri elemen 1,5 dan 6. Manakala elemen 2 dan 4 menjadikan
kedudukan elemen yang terakhir selepas elemen 1, 5, 6 dan 3 dijalankan. Dari aspek
penilaian pakar, pakar bersetuju dengan model yang terhasil iaitu tiada perubahan
dilakukan kerana pakar berpendapat, bagi menetapkan pengetahuan tentang kesihatan
dan kebersihan makanan, elemen 1, 5 dan 6 sangat sesuai dijalankan.

Komponen penilaian mengakhiri pembentangan dan penilaian pakar terhadap
model yang terhasil. Berdasarkan Rajah 5.6, fasilitator membincangkan dalam struktur
model penilaian yang terhasil, elemen 1, 2 dan 4 adalah berada dalam kumpulan
keutamaan yang sama sebelum elemen 3 iaitu Menjalankan ujian kepuasan terhadap
ibu bapa, guru-guru dan juga kanak-kanak orang asli program penanaman dan
pemakanan. Malah, berdasarkan rajah terbabit, elemen 5 iaitu Menjalankan ujian
praktikal tentang pengendalian tanaman sayur-sayuran dan buah-buahan yang ditanam
turut menjadikan elemennya berada pada keutamaan awal sebelum elemen 3. Ini dapat
diperjelaskan bahawa elemen 5 tidak mempunyai perkaitan antara satu sama lain
dengan elemen 1, 2 dan 4 kerana elemen 5 tidak berada di petak yang sama. Namun,
untuk melaksanakan elemen 3, elemen 1, 2, 4, dan 5 perlu diutamakan terlebih dahulu.
Barisan pakar bersetuju dengan reka bentuk model penilaian yang terhasil tanpa apa-apa
perubahan memandangkan kedudukan keutamaan elemen-elemen yang telah diundi
bersama mencapai kepuasan dan persetujuan bersama.

Walaubagaimanapun, untuk model akhir Rajah 5.7 iaitu model kurikulum
berasaskan taman buah-buahan dan sayur-sayuran berkhasiat untuk sekolah rendah

Orang Asli, fasilitator menerangkan reka bentuk yang terhasil daripada gabungan

keempat-empat komponen model dalam bengkel tersebut. Barisan pakar bersetuju
susunan komponen-komponen kurikulum dimulakan dengan Objektif, Kandungan,
Kaedah Pengajaran dan Aktiviti serta Penilaian. Fasilitator menerangkan komponen-
komponen ini dibentuk menjadi satu proses ulangan kurikulum sehingga mencapai satu

tahap kurikulum yang efektif.

5.4  Analisis dan Interpretasi Model

Analisis dan Interpretasi model merupakan dapatan langkah yang kritikal dan
penting dalam menterjemahkan model yang terhasil dari sepakatan pakar dengan
bantuan ISM. Dalam dapatan ini, terdapat dua bahagian utama yang membincangkan
penterjemahan model yang terhasil iaitu bahagian pertama, analisis dan interpretasi
model komponen kurikulum di mana dalam bahagian ini akan membincangkan empat
model komponen kurikulum termasuk komponen objektif, komponen kandungan
kurikulum, komponen kaedah pengajaran dan aktiviti, dan komponen penilaian.
Bahagian kedua pula membincangkan Analisis dan Interpretasi bagi model utama
kurikulum berasaskan taman buah-buahan dan sayur-sayuran berkhasiat untuk sekolah

rendah Orang Asli.

5.4.1 Analisis dan Interpretasi dapatan Model Komponen Kurikulum
Kriteria-kriteria elemen komponen kurikulum ini dianalisis dan dikategorikan
kepada kuasa memandu (driving power) dan juga kuasa pergantungan (dependence
power) bagi menjelaskan tahap pengaruhan antara elemen-elemen yang terlibat.
Menurut Singh dan Kant (2008), kuasa memandu sesuatu elemen bermaksud elemen
tersebut mempunyai kuasa mempengaruhi terhadap elemen lain manakala kuasa

pergantungan adalah elemen yang mempunyai tahap dipengaruhi oleh elemen lain.

a) Model komponen objektif kurikulum

Berdasarkan model komponen kurikulum objektif yang dibentangkan dalam
Rajah 5.9, dapat dilihat model yang terhasil mempunyai rangkaian hubungan dimana
anak panah ke kanan ( — ) memberikan terjemahan lebih utama atau perlu
diutamakan dahulu berbanding elemen kedua yang terhubung. Dalam rajah tersebut,
elemen 2 iaitu Membangunkan pengetahuan kanak-kanak Orang Asli terhadap
kepentingan kesihatan dan keselamatan dalam penyediaan makanan mempunyai 4
kuasa memandu (driving power) dan 1 kuasa pergantungan (dependence power),
dengan erti kata lain bermaksud, elemen 2 mempunyai tahap mempengaruhi elemen
lain sebanyak 4 kali iaitu elemen 2 mempengaruhi elemen 4, 1, 5 dan 3 manakala
elemen 2 juga mempunyai kuasa untuk dipengaruhi oleh elemen lain sebanyak satu kali
iaitu elemen dirinya sendiri. Ini menjelaskan bahawa elemen 2 mempunyai pengaruh
keutamaan yang tinggi disebabkan itu ia perlu diberi keutamaan sebelum elemen-
elemen lain dalam mencapai matlamat utama kurikulum. Dalam konteks pengajaran dan
pembelajaran, guru perlu mengutamakan didikan dalam aspek pengetahuan tentang
kepentingan kesihatan dan keselamatan dalam penyediaan makanan sebelum
melaksanakan objektif-objektif lain. Elemen 4 pula iaitu Membangunkan kemahiran
dalam kaedah penanaman dalam kalangan kanak-kanak Orang Asli mempunyai 3
kuasa memandu iaitu kuasa untuk mempengaruhi elemen lain termasuk elemen 1, 5 dan
3 manakala ia turut mempunyai 2 kuasa pergantungan kerana elemen 4 ini dipengaruhi
oleh elemen 2 dan elemen dirinya sendiri (Tahap kuasa pergantungan elemen 4 dapat
dilihat dengan melihat elemen dirinya sendiri dan elemen sebelumnya).

Walaubagaimanapun dapat dilihat bahawa elemen 1 Meningkatkan pengambilan
sayur-sayuran dan buah-buahan dalam diet harian kanak-kanak Orang Asli dan 5 iaitu
Meningkatkan penglibatan dan sokongan ibu bapa, guru, pentadbir serta masyarakat

kanak-kanak Orang Asli dalam Program Penanaman dan Pemakanan di sekolah berada

di tahap atau dalam kumpulan yang sama, bermaksud elemen 1 dan 5 mempunyai tahap
kuasa memandu dan kuasa pergantungan yang sama. Elemen 1 dan 5 kedua-duanya
mempunyai dua kuasa memandu dan empat kuasa pergantungan kerana elemen 1 dan 5
mempengaruhi elemen diri mereka sendiri dan mereka dipengaruhi elemen 1, 5, 2 dan
4. Dalam konteks pengajaran dan pembelajaran, bagi mencapai matlamat utama
meningkatkan pengambilan buah-buahan dan sayur-sayuran berkhasiat dalam kalangan
kanak-kanak Orang Asli, objektif 1 dan 5 boleh dilaksanakan bersekali selepas objektif
2 dan 4. Begitu juga dengan objektif 3 yang hanya boleh dijalankan selepas objektif 2
dan 4. Namun, walaupun selepas objektif 4 terdapat objektif 1, 5 dan 3 untuk
dilaksanakan, elemen 1 dan 5 tidak boleh dilaksanakan bersekali dengan elemen 3

kerana ia tidak mempunyai hubungan kontekstual atau perkaitan diantaranya.

. Meningkatkan pengambilan sayur-sayuran dan

nh-buahan dalam diet harian kanak-kanak Orang
I.

- gkatkan penglibatan dan sokongan ibu bapa,
guru, pentgdbir serta masyarakat kanak-kanak

2 Membangunkan pengetahuan
kanak-kanak Orang Asli
terhadap kepentingan
kesihatan dan keselamatan
dalam penyediaan makanan

3. Meningkatkan interaksi sosial kanak-kanak Orang
Asli terhadap guru dan juga rakan sebaya menerusi
aktiviti penanaman yang dijalankan.

Kuasa Memandu
(Driving Power)

Rajah 5.9: Diagraf model yang menunjukkan kuasa memandu bagi komponen objektif.

b) Model komponen kandungan kurikulum
Begitu juga dengan model komponen kandungan kurikulum, terdapat empat
elemen yang mempunyai kuasa pergantungan dan kuasa memandu antara satu sama
lain. Berdasarkan Rajah 5.10, dapat dilihat elemen-elemen yang terlibat mempunyai
hubungan yang agak ringkas iaitu elemen 1 Kepentingan kebersihan makanan dan
kesihatan daripada sayur-sayuran dan buah-buahan dan 3 Kaedah penanaman dan
pembiakan tanaman sayur-sayuran dan buah-buahan yang efektif dan selamat seperti

kultur tanpa tanah berada dalam kumpulan yang sama iaitu masing-masing mempunyai

empat kuasa memandu dan dua kuasa pergantungan kerana elemen ini mempunyai
pengaruh terhadap elemen diri mereka sendiri iaitu 1 dan 3 dan juga elemen lain iaitu
elemen 2 Penanaman buah-buahan dan sayur-sayuran yang bersesuaian dengan
persekitaran sosio-budaya Orang Asli dan elemen 4 Pengendalian lepas tuai dan
penyediaan sayur-sayuran dan buah-buahan. Ini dapat ditafsirkan dalam proses
pengajaran dan pembelajaran kanak-kanak Orang Asli di sekolah, kandungan 1 dan 3
perlu diutamakan terlebih dahulu sebelum kandungan 2 dan 4 dilaksanakan. Manakala
elemen 2 dan 4 mempunyai dua kuasa memandu dan empat kuasa pergantungan iaitu

kedua-dua elemen ini dipengaruhi oleh diri mereka sendiri dan juga elemen 1 dan 3.

1. Kepentingan kebersinan makanan dan kesihatan 2. Penanaman buah-buahan dan sayur-sayuran yang
daripada sayur-sayuran dan buah-buahan. bersesuaian dengan persekitaran sosio-budaya Orang Asli.
3. Kaedah penanaman dan pembiakan tanaman 4_Pengendalian lepas fuai dan penyediaan sayur-sayuran dan
sayur-sayuran dan buah-buahan yang efektif dan _}——~_ buah-buahan.
selamat seperii kultur tanpa tanah. < >

.
.
.
.
.
.
.
.

Kuasa Memandu
(Drivineg Power)

Rajah 5.10: Diagraf model yang menunjukkan kuasa memandu bagi komponen
kandungan kurikulum.

c) Model komponen kaedah pengajaran dan aktiviti kurikulum

Bagi komponen kaedah pengajaran dan aktiviti, Rajah 5.11 menjelaskan ilustrasi
terhadap hubungan kontekstual antara elemen-elemen yang terlibat. Seperti yang
tertera, terdapat dua anak panah yang membawa makna hubungan linear iaitu elemen-
elemen yang terhasil perlu diutamakan dahulu mengikut urutan linear. Sebagai contoh,
elemen 1 bagi kaedah pengajaran dan aktiviti Pembelajaran Luar Bilik Darjah —
Melalui demonstrasi terhadap kanak-kanak Orang asli berkenaan proses penanaman
sayur-sayuran dan buah-buahan, elemen 5 Menggunakan kaedah didik hibur - Melalui
nyanyian atau puisi bertemakan kepentingan sayur-sayuran dan buah-buahan dan juga

elemen 6 Kaedah Penyelesaian masalah — Melalui penerangan dan perbincangan

tentang kepentingan kesihatan dan kebersihan makanan berada dalam kumpulan yang
sama bermaksud mereka mempunyai tahap keutamaan yang sama. Dalam erti kata lain,
elemen 1, 5 dan 6 ini boleh dilaksanakan bersekali sebelum elemen-elemen lain. Ini
juga kerana elemen 1, 5 dan 6 masing-masing mempunyai 6 kuasa memandu dan 3
kuasa pergantungan kerana elemen 1, 5 dan 6 mempunyai kuasa untuk mempengaruhi
elemen mereka sendiri dan juga elemen lain iaitu 3, 2 dan juga elemen 4.
Walaubagaimanapun, elemen 3 Pembelajaran berasaskan projek- Melalui aktiviti
penanaman dan pengendalian lepas tuai sayur-sayuran dan buah-buahan secara
"hands-on" dalam kalangan kanak-kanak Orang Asli merupakan elemen nukleas iaitu
elemen yang mempunyai hubungan langsung dan berada di tengah antara elemen 1, 5, 6
dan juga elemen 2, 4. Dari aspek hubungan kontekstual, elemen 3 perlu diutamakan
selepas elemen 1, 5 dan 6 dilaksanakan manakala ia juga perlu diutamakan sebelum
elemen 2 dan 4. Ini adalah kerana elemen 3 mempunyai tiga kuasa memandu dan empat
kuasa pergantungan yang bermaksud elemen 3 mempunyai kuasa untuk mempengaruhi
elemen dirinya sendiri dan juga elemen 2 dan 4. Manakala elemen 3 juga mempunyai
kuasa untuk dipengaruhi oleh elemen 1, 5 dan 6.

Bagi elemen 2 Pembelajaran Luar Bilik Darjah — Dengan menjual sayur-
sayuran dan buah-buahan yang ditanam di luar sekolah bagi menggalakkan
penglibatan dalam kalangan ibu bapa, guru-guru dan juga pelajar dan elemen 4
Pembelajaran berasaskan projek- Memasak makanan daripada sayur-sayuran dan
buah-buahan mengikut budaya dan kreativiti kanak-kanak Orang Asli pula, kedua-
duanya berada di kedudukan dalam kumpulan yang terakhir iaitu kumpulan yang
mempunyai kurang kuasa memandu. Elemen 2 dan 4 ini juga merupakan elemen
terakhir yang perlu diutamakan kerana mereka mempunyai impak yang Kkecil
berbanding elemen lain terhadap matlamat bagi mencapai tingkah laku kanak-kanak

Orang Asli terhadap pengambilan makanan khasiat dari buah-buahan dan sayur-

sayuran. Dalam konteks pengajaran dan pembelajaran bagi kurikulum berasaskan taman
buah-buahan dan sayur-sayuran ini, apa yang boleh diperjelaskan adalah kedudukan
elemen-elemen mengikut keutamaan yang disepakati oleh barisan pakar mempunyai

kesan atau impak terhadap keberjayaan pelaksanaan kurikulum bagi mencapai matlamat

utama kurikulum.

(1. Pembelajaran Luar Bilik Darjah - Melalui
demonstrasi terhadap kanak-kanak Orang asli
berkenaan proses penanaman sayur-sayuran dan
buah-buahan

5. Menggunakan kaedah didik hibur - Melalui nyanyian
atau puisi beriemakan kepentingan sayur-sayuran

dan buah-buahan <
6. Kaedah Penyelesaian masalah - Melalui

penerangan dan perbincangan tentang kepentingan

3. Pembelajaran berasaskan projek- Melalui
akfiviti penanaman dan pengendalian

s fuai sayur-sayuran dan buah-|
—— secjra "hands-on" dikalangan
nak-kanak orang asli.
*

2_Pembelajaran Luar Bilik Darjah - Dengan
menjual sayur-sayuran dan buah-buahan
yang ditanam di luar sekolah bagi
menggalakkan penglibatan dikalangan
ibubapa, guru-guru dan juga pelajar

@nbelajaran berasaskan projek-
emasak makanan daripada
sayur-sayuran dan buah-buahan mengikut

budaya dan kreativiti kanak-kanak Qrang
Asli.

kesihatan dan kebersihan makanan

Kuasa untuk

mempengaruhi

elemen lain
(Driving Power)

Rajah 5.11: Diagraf model yang menunjukkan kuasa memandu bagi komponen kaedah
pengajaran dan aktiviti kurikulum

d) Model komponen penilaiann kurikulum

Begitujuga dengan struktur model bagi komponen penilaian kurikulum seperti
Rajah 5.12, struktur model yang terhasil mempunyai terjemahan yang tersendiri
berbanding model lain. Sekiranya struktur model ini dilihat dari unjuran menegak,
elemen 1, 2, 4 dan 5 berada dalam kedudukan kumpulan yang sama berbanding elemen
3. Apabila elemen-elemen ini berada dalam jalur kumpulan pertama, maka dapat
ditafsirkan bahawa elemen-elemen ini perlu diutamakan dahulu berbanding elemen lain.
Sebagai contoh elemen 1, 2 dan juga elemen 4 berada dalam kumpulan rumah yang
sama namun elemen-elemen ini tidak mempunyai perkaitan langsung dari segi
hubungan kontekstual dengan elemen 5 walaupun elemen 1, 2, 4, dan 5 berada pada
jalur yang sama. Bermaksud elemen 1, 2, dan 4 tidak mempunyai apa-apa kesan atau
impak kepada perlaksanaan elemen 5 walaupun mereka boleh dilaksanakan sekali

sebelum elemen 3 kerana mereka tidak terhubung antara satu sama lain.

Dari segi hubungan kuasa pengaruhan antara elemen, elemen 1, 2 dan 4

mempunyai empat kuasa memandu iaitu kuasa untuk mempengaruhi elemen dirinya

sendiri dan juga elemen 3. Elemen 1, 2 dan 4 juga mempunyai 3 kuasa pergantungan

laitu mempunyai kuasa untuk dipengaruhi oleh elemen diri mereka sendiri iaitu elemen

1, 2 dan 4. Berbanding dengan elemen 5, elemen tersebut mempunyai kuasa memandu

atau kuasa untuk mempengaruhi lebih rendah berbanding elemen lain (1, 2 dan 4)

walaupun mereka berada dalam kumpulan unjuran yang sama. Elemen 5 mempunyai

kuasa memandu sebanyak dua dan kuasa kebergantungan sebanyak satu. Elemen 3 pula

adalah elemen penilaian yang mempunyai kuasa pengaruhan yang paling rendah iaitu

hanya elemen tersebut mampu mempengaruhi elemen dirinya sendiri. Dalam konteks

pengajaran dan pembelajaran, penilaian 3 sesuai dijalankan di akhir kurikulum setelah

kesemua penilaian 1, 2, 4 dan 5 dijalankan.

1. Menjalankan pemerhatian dalam dan luar bilik
darjah dari aspek perubahan sikap dan tingkah laku
kanak-kanak orang asli terhadap pengambilan
sayur-sayuran dan buah-buahan.

2_Menjalankan analisis terhadap kehadiran
kanak-kanak orang asli dalam setiap aktiviti
program penanaman dan pemakanan

5. Menjalankan ujian praktikal tentang pengendalian /
tanaman sayur-sayuran dan buah-buahan yang
ditanam._

- - - - -‘--‘--‘-"
4. Mengadakan kuiz dan pepenksaan akhir bagi >
menilai tahap pengetahuan konsep kesihatan dan
keselamatan dalam penyediaan makanan
| —7

3. Menjalankan ujian kepuasan terhadap ibubapa,
guru-guru dan juga kanak-kanak orang asli
program penanaman dan pemakanan

Kedudukan unjuran
keutamaan yang
sama

Rajah 5.12: Diagraf model yang menunjukkan kuasa memandu bagi komponen
Penilaian kurikulum.

Struktur-struktur model yang terhasil

merupakan struktur model yang

mempunyai tafsiran yang tinggi dalam aspek keutamaan iaitu elemen yang perlu

diutamakan kerana hubungan kontekstual di antara elemen-elemen ini mempunyai
tafsiran yang jelas bahawa, barisan pakar bersependapat untuk memilih elemen mana

yang perlu diutamakan sekiranya matlamat yang diingini tercapai.

5.4.2 Analisis dan Interpretasi dapatan Model Kurikulum Berasaskan Taman
Buah-Buahan dan Sayur-Sayuran Berkhasiat untuk Sekolah Rendah
Orang Asli
Analisis dan interpretasi model kurikulum utama berasaskan taman buah-buahan
dan sayur-sayuran merupakan satu usaha untuk memberi pendedahan dan pemahaman
bagaimana dan mengapa struktur model yang terhasil memberi jaminan awal kepada
peningkatan pengambilan makanan berkhasiat daripada buah-buahan dan sayur-
sayuran. Struktur model kurikulum yang terhasil turut menyokong pembentukan teori
kognitif sosial Bandura berdasarkan perlaksanaan strategi yang dibentuk dalam model
kurikulum ini. Dalam bahagian analisis dan interpretasi model kurikulum ini, pengkaji
membuat struktur keselarian bagi melihat bagaimana keselarian objektif dan penilaian
kurikulum dicapai dan berdasarkan struktur ini juga pengkaji menjelaskan bagaimana
susunan elemen dalam komponen model kurikulum menyokong Teori Sosial Kognitif.
Berbalik kepada Rajah 5.7 iaitu cadangan model kurikulum berasaskan taman
buah-buahan dan sayur-sayuran berkhasiat untuk sekolah rendah Orang Asli, model
utama tersebut telah disusun dan distrukturkan daripada empat komponen model
kurikulum yang terdiri daripada objektif, kandungan, kaedah pengajaran dan aktiviti
dan juga penilaian. Seperti yang diperjelaskan, model yang terhasil merupakan satu
proses ulangan atau iterative model kerana dalam pembentukan kurikulum berasaskan
taman ini, iterative model ini akan membentuk satu proses ulangan di mana pengkaji
akan mengkaji semula dan akan memperbaiki komponen dan elemen kurikulum yang

dibangunkan dalam ulangan yang seterusnya sehinggalah mencapai penyelesaian dan

matlamat yang terbaik dan komprehensif kepada peningkatan tahap pembelajaran
kanak-kanak orang asli. Proses ulangan dalam kurikulum yang dibangunkan ini juga
memberi peluang untuk memperbaiki dan mengesan kelemahan dalam setiap peringkat
komponen kurikulum yang dibangunkan.

Berdasarkan model kurikulum berasaskan taman buah-buahan dan sayur-
sayuran yang telah dibangunkan, pengkaji merangka dan menstrukturkan elemen-
elemen dalam komponen kurikulum yang terlibat bagi mencapai keselarian objektif dan
penilaian. Berdasarkan struktur elemen yang dibangunkan dalam setiap komponen
kurikulum, ia telah membuktikan bahawa elemen-elemen tersebut mempunyai
persamaan dengan bukti yang disokong dalam Teori Sosial Kognitif oleh Bandura.
Dengan sedikit pengubahsuaian dan disemak oleh pakar, Jadual 5.10 membuktikan
bahawa susunan struktur yang disepakati oleh pakar dalam proses ISM telah
menyokong Teori Sosial Kognitif di mana tiga konstruk utama dalam teori
pembelajaran tersebut telah terhasil. Menurut beberapa kajian (Gains & Turner, 2009;
Resnicow, 1997: Reynolds, Hinton, Shewchuk & Hickey, 1999), Teori Sosial Kognitif
amat sesuai digunakan untuk memperjelaskan bagaimana intervensi pengambilan
buahan-buahan dan sayur-sayuran dibangunkan. Menurut Bandura, Teori Sosial
Kognitif menekankan tiga konstruk utama iaitu faktor personal, faktor tingkah laku, dan
juga faktor persekitaran dalam mempengaruhi tingkah laku seseorang.

Struktur keselarian yang dibangunkan berdasarkan semakan pakar ini
dikategorikan kepada tiga komponen utama teori kognitif sosial Bandura iaitu
komponen faktor Personal, faktor Tingkah laku, dan juga faktor Persekitaran.
Pengkategorian tema ini disokong oleh kajian (Bere & Klepp, 2004; Gaines & Turner,
2009) di mana elemen-elemen terbentuk yang merangkumi keyakinan diri, keupayaan
tingkah laku, jangkaan hasil, kawalan diri tergolong dalam komponen faktor Personal

Kognitif. Manakala elemen-elemen terbentuk yang menghasilkan kemahiran dan

keupayaan tingkah laku adalah tergolong dalam kategori faktor Tingkah laku.
Seterusnya elemen-elemen terbentuk yang merangkumi penglibatan sokongan sosial
luar termasuk ibu bapa dan masyarakat, kemudah capaian terhadap buah-buahan dan
sayuran adalah termaktub dalam kategori faktor Persekitaran.

Berdasarkan Jadual 5.10, unjuran menegak di bahagian kiri yang mewakili
elemen objektif 2, elemen kandungan 1 dan 3, elemen kaedah pengajaran dan aktiviti 5
dan 6, dan elemen Penilaian 4 membuktikan terdapat komponen yang dikategorikan
sebagai Faktor Personal atau boleh dikenali sebagai faktor kognitif yang terhasil dalam
struktur unjuran tersebut. Ini kerana objektif 2 akan tercapai dengan melaksanakan
kandungan kurikulum 1 atau 3 berserta dengan kaedah pengajaran 5 dan 6. Elemen

penilaian 4 sesuai digunakan bagi mengukur samada objektif tercapai ataupun tidak.

Jadual 5.10: Struktur keselarian komponen kurikulum berdasarkan model kurikulum
berasaskan taman buah-buahan dan sayur-sayuran berkhasiat untuk sekolah rednah

FAKTOR PERSONAL

2) Membangunkan
pengetahuan kanak-kanak
Orang Asli terhadap
kepentingan kesihatan dan
keselamatan dalam
penyediaan makanan.

i

KANDUNGAN

Orang Asli.

FAKTOR
TINGKAH LAKU

4) Membangunkan
kemahiran dalam kaedah
penanaman dalam kalangan
kanak-kanak Orang Asli.

buahan.

@ah.

6 Kepentingan kebersihan makanan dan \
kesihatan daripada sayur-sayuran dan buah-

3) Kaedah penanaman dan pembiakan
tanaman sayur-sayuran dan buah-buahan
yang efektif dan selamat seperti kultur tanpa

ﬁ Meningkatkan

I
I
I
1
I
I
I
I
t
I
1

FAKTOR
PERSEKITARAN

pengambilan sayur-sayuran
dan buah-buahan dalam diet
harian kanak-kanak Orang
Asli.

5) Meningkatkan
penglibatan dan sokongan
ibu bapa, guru, pentadbir
serta masyarakat kanak-
kanak Orang Asli dalam
Program Penanaman dan
Pemakanan di sekolah.

3) Meningkatkan interaksi
sosial kanak-kanak Orang
Asli terhadap guru dan juga
rakan sebaya menerusi
aktiviti penanaman dan

pemakanan yang dijalankay

6) Penanaman buah-buahan dan \\
sayur-sayuran yang bersesuaian

dengan persekitaran sosio-budaya

Orang Asli.

4) Pengendalian lepas tuai dan
penyediaan sayur-sayuran dan buah-

FAKTOR PERSONAL

-

Jadual 5.10, sambungan.

FAKTOR
TINGKAH LAKU

FAKTOR
PERSEKITARAN

KAEDAH PENGAJAR%&N DAN AKTIVITI i

6 Menggunakan kaedah

didik hibur — Melalui
nyanyian atau puisi
bertemakan kepentingan
sayur-sayuran dan buah-
buahan

6) Kaedah Penyelesaian
masalah — Melalui
penerangan dan
perbincangan tentang
kepentingan kesihatan dan

@Jersihan makanan j
1
|

PENILAIAN

ﬁ) Mengadakan kuiz dem

peperiksaan akhir bagi
menilai tahap
pengetahuan konsep
kesihatan dan
keselamatan dalam
penyediaan makanan.

N /

ﬁ Pembelajaran Luar |
Bilik Darjah — Melalui |
demonstrasi terhadap kanak-
kanak Orang asli
berkenaan proses
penanaman sayur-sayuran
dan buah-buahan

3) Pembelajaran
berasaskan projek- Melalui
aktiviti penanaman dan
pengendalian lepas tuai
sayur-sayuran dan buah-
buahan secara "hands-on™
dalam kalangan kanak-

@ak orang asli.

/5) Menjalankan ujian \\
praktikal tentang
pengendalian
tanaman sayur-sayuran
dan buah-buahan yang
ditanam.

Y

'6 Menjalankan

\\ 6 Pembelajaran Luar \

Bilik Darjah - Dengan
menjual sayur-sayuran dan
buah-buahan yang ditanam
di luar sekolah bagi
menggalakkan penglibatan
dalam kalangan ibu bapa,
guru-guru dan juga pelajar

4) Pembelajaran
berasaskan projek-
Memasak makanan
daripada sayur-sayuran dan
buah-buahan mengikut
budaya dan kreativiti

~

pemerhatian dalam dan
luar bilik darjah dari
aspek perubahan sikap
dan tingkah laku kanak-
kanak orang asli terhadap
pengambilan sayur-
sayuran dan buah-buahan.

2) Menjalankan analisis
terhadap kehadiran
kanak-kanak orang asli
dalam setiap aktiviti
program penanaman dan
pemakanan

3) Menjalankan ujian
kepuasan terhadap ibu
bapa, guru-guru dan juga
kanak-kanak orang asli
program penanaman dan

@makanan.

Apa yang dapat pengkaji perjelaskan di sini adalah dengan melaksankan
komponen kurikulum dengan struktur unjuran tersebut, kanak-kanak orang asli secara
tidak langsung akan membangunkan komponen-kompnen personal kognitif seperti
Keupayaan dan keyakinan diri (self-efficacy), Sikap jangkaan hasil (Outcome
Expectation), kebolehan membuat pilihan (Preferences) dan juga kawalan diri (self
control). Sebagai contoh, dalam aktiviti pembelajaran menggunakan kandungan 1 iaitu
Kepentingan kebersihan makanan dan kesihatan daripada sayur-sayuran dan buah-
buahan murid-murid akan diberi rasa potongan beberapa jenis buah-buahan dan sayur-
sayuran berserta penerangan khasiat dari buah-buahan dan sayur-sayuran tersebut.
Murid-murid akan dapat membuat pilihan terhadap buah-buahan dan sayur-sayuran
yang dapat memberikan khasiat dan rasa sedap pada pelajar sekiranya murid-murid
didedahkan dengan kepelbagaian jenis buah-buahan dan sayuran. Selain itu juga kanak-
kanak orang asli akan melahirkan sikap keupayaan dan keyakinan diri dengan aktiviti
didik hibur berkaitan dengan kepentingan kesihatan. Sikap ini akan wujud apabila
mereka mempunyai keyakinan diri melibatkan diri dengan aktiviti yang disediakan
melalui hiburan. Sikap keyakinan diri ini juga akan terhasil selari dengan komponen
personal kognitif seperti keupayaan tingkah laku (behavioral capacity) dengan aktiviti
yang menjana kreativiti minda kanak-kanak asli melalui keupayaan menyediakan
hidangan makanan ringan atau snek berasaskan buah-buahan dan sayur-sayuran.

Dalam kaedah pengajaran 6 iaitu kaedah penyelesaian masalah — melalui
penerangan dan perbincangan tentang kepentingan kesihatan dan kebersihan makanan,
murid-murid amat terdedah dengan sikap jangkaan hasil terhadap apa yang ingin
dicapai oleh guru terhadap murid-murid. Sebagai contoh dalam aktiviti ini, pengetahuan
dan sikap akan berubah secara positif dengan mempelajarai khasiat tersembunyi dalam
kepelbagaian warna pelangi yang diperolehi dalam buah-buahan dan sayur-sayuran

berkhasiat. Dengan itu secara tidak langsung murid-murid akan mendapatkan hidangan

berasaskan buah-buahan dan sayur-sayuran walaupun di rumah. Selain itu juga, murid-
murid akan menimbulkan sikap kawalan diri dengan aktiviti-aktiviti kawalan diri seperti
“Pilihan Makanan Sihat Saya” dengan menyiapkan sampel pinggan sihat yang terdiri
daripada ruangan hidangan mengikut keperluan kanak-kanak orang asli termasuklah
hidangan karbohidrat, protein serta buah-buahan dan sayur-sayuran. Murid-murid dapat
mencapai matlamat aktiviti pembelajaran dengan menyediakan pinggan sihat mengikut
kreativiti masing-masing. Ini dapat menjelaskan bagaimana aktiviti dan struktur
pembelajaran menyokong Teori Sosial Kognitif tersebut (Molaison, Connell, Stuff,
Yadrick, & Bogle, 2005).

Begitujuga dengan struktur unjuran menegak di bahagian tengah iaitu yang
melibatkan Objektif 4 iaitu Membangunkan kemahiran dalam kaedah penanaman
dalam kalangan kanak-kanak Orang Asli dan apa yang unik dalam unjuran ini adalah
struktur ini sesuai untuk memegang keempat-empat elemen kandungan kurikulum
bererti bagi mencapai objektif 4, kandungan 1, 2, 3 dan 4 sesuai digunakan bagi
melaksanakan aktiviti pembelajaran kerana elemen kandungan ini bersesuaian dengan
objektif 4. Dalam struktur unjuran ini, objektif akan tercapai apabila menggunakan
kaedah pengajaran dan aktiviti dari elemen 1 Pembelajaran Luar Bilik Darjah —
Melalui demonstrasi terhadap kanak-kanak Orang asli berkenaan proses penanaman
sayur-sayuran dan buah-buahan dan elemen kaedah pengajaran 3 Pembelajaran
berasaskan projek- Melalui aktiviti penanaman dan pengendalian lepas tuai sayur-
sayuran dan buah-buahan secara "hands-on" dalam kalangan kanak-kanak Orang Asli.
Kesemua aktiviti strategi pembelajaran akan dinilai samada mencapai objektif atau
tidak dengan melaksanakan penilaian 5 iaitu (Menjalankan ujian praktikal tentang
pengendalian tanaman sayur-sayuran dan buah-buahan yang ditanam).

Dari sudut penerangan secara teoritikal, struktur pembelajaran bagi unjuran ini

mampu membangunkan keupayaan tingkah laku (behavioral capability) dan kemahiran

tingkah laku (behavioral skill) yang mendasari faktor tingkah laku hasil daripada
aktiviti pembelajaran yang dijalankan. Sebagai contoh, bagi mencapai objektif 4 ini,
murid-murid akan didedahkan dengan aktiviti luar bilik darjah berkaitan dengan
penanaman dan pengendalian lepas tuai. Aktiviti ini memberi peluang kepada pelajar
untuk menanam dengan menggunkana kaedah yang baik dan selamat serta
mengendalikan dan menyediakan buah-buahan dan sayur-sayuran selepas tuai. Ini jelas
terbukti melalui Teori Sosial Kognitif yang menjelaskan bahawa bagi mencapai
matlamat dalam meningkatkan tingkah laku kepada pengambilan buah-buahan dan
sayur-sayuran, faktor tingkah laku perlu dibangunkan dan berdasarkan konteks
pembelajaran ini, murid-murid akan secara tidak langsung membangunkan kemahiran
dalam menanam, serta kemahiran pengendalian buah-buahan dan sayur-sayuran lepas
tuai dengan baik. Dengan pendedahan ini perubahan positif terhadap tingkah laku
kanak-kanak orang asli berkenaan dengan kemahiran penanaman dan pemakanan akan
berlaku.

Bagi struktur unjuran menegak di sebelah kanan pula,, pengkaji dapat
menganlisa struktur tersebut berada di bawah faktor persekitaran mengikut Teori Sosial
Kognitif. Berdasarkan Jadual 5.10, dapat dilihat dalam struktur unjuran ini, objektif
kurikulum yang terlibat adalah tiga elemen termasuk obejktif 1 (Meningkatkan
pengambilan sayur-sayuran dan buah-buahan dalam diet harian kanak-kanak Orang
Asli), objektif 5 (Meningkatkan penglibatan dan sokongan ibu bapa, guru, pentadbir
serta masyarakat kanak-kanak Orang Asli dalam Program Penanaman dan Pemakanan
di sekolah) dan objektif 3 (Meningkatkan interaksi sosial kanak-kanak Orang Asli
terhadap guru dan juga rakan sebaya menerusi aktiviti penanaman dan pemakanan
yang dijalankan). Dapat diperjelaskan di sini dalam tiga struktur unjuran pembelajaran
berdasarkan model ISM, struktur unjuran ini melibatkan tiga objektif yang boleh

dikategori sebagai yang mempengaruhi faktor persekitaran. Seperti penilaian yang dapat

dilihat, ketiga-tiga objektif ini menuntut elemen persekitaran sosial yang sama iaitu dari
segi pengambilan dalam diet harian, penglibatan dan sokongan dari masyarakat terlibat,
dan juga peningkatan dari aspek interaksi sosial antara guru dan pelajar. Menurut
Gaines dan Turner (2009), faktor persekitaran akan mempengaruhi tingkah laku kanak-
kanak Orang Asli terhadap pengambilan buah-buahan dan sayur-sayuran berkhasiat
apabila wujudnya kesediaan dan kemudah capaian di rumah dan sekolah yang
melibatkan kumpulan masyarakat seperti guru, ibu bapa, pentadbir dan juga masyarakat
orang asli yang lain. Berdasarkan struktur pembelajaran ini, objektif tercapai apabila
kandungan kurikulum melibatkan objektif 2 iaitu Penanaman buah-buahan dan sayur-
sayuran yang bersesuaian dengan persekitaran sosio-budaya Orang Asli dan
kandungan elemen 4 iaitu Pengendalian lepas tuai dan penyediaan sayur-sayuran dan
buah-buahan. Kandungan ini disokong oleh kaedah pengajaran dan aktiviti 2
(Pembelajaran Luar Bilik Darjah — Dengan menjual sayur-sayuran dan buah-buahan
yang ditanam di luar sekolah bagi menggalakkan penglibatan dalam kalangan ibu
bapa, guru-guru dan juga pelajar) dan elemen 4 (Pembelajaran berasaskan projek-
Memasak makanan daripada sayur-sayuran dan buah-buahan mengikut budaya dan
kreativiti kanak-kanak Orang Asli).

Dalam konteks penerangan secara teoritikal, aktiviti pembelajaran yang
menyokong pembangunan faktor persekitaran adalah seperti mengadakan aktiviti jualan
buah-buahan dan sayuran hasil usaha kanak-kanak orang asli sekali gus penglibatan
antara ibu bapa dan guru-guru turut terlibat. Situasi ini memandu kepada tarikan dari
pihak ibu bapa untuk melibatkan diri dengan aktiviti kurikulum berasaskan taman ini.

Secara kesimpulannya, dalam fasa reka bentuk dan pembangunan ini, dapatan
kajian pada fasa ini telah membawa kepada penghasilan cadangan model kurikulum
barasaskan taman buah-buahan dan sayur-sayuran berkhasiat untuk sekolah rendah

Orang Asli. Dapatan kajian ini merupakan penyumbang utama dalam membantu kanak-

kanak Orang Asli meningkatkan pengambilan buah-buahan dan sayur-sayuran
berkhasiat sekali gus meningkatkan perkembangan kognitif, kemahiran dan interaksi

sosial antara mereka.

55  Pembangunan Rancangan Mengajar dan Pemurnian

Peringkat pembangunan rancangan mengajar merupakan peringkat selepas
penghasilan model kurikulum daripada konsensus pakar dijalankan. Dalam konteks
kajian ini, rancangan mengajar dibangunkan berdasarkan struktur keselarian model
kurikulum berasaskan taman buah-buahan dan sayur-sayuran berkhasiat untuk sekolah
rendah Orang Asli seperti Jadual 5.10..

Komponen yang dipilih berdasarkan model yang terhasil distrukturkan dalam
rancangan mengajar sekali gus disemak dan dimurnikan oleh tiga orang pakar termasuk
pakar kurikulum dan pakar dalam kajian Orang Asli. Berdasarkan kesepakatan pakar,
komponen faktor personal seperti Jadual 5.11. Rancangan Mengajar selama 10 sesi

disertakan dalam Lampiran.

Jadual 5.11: Unjuran komponen Faktor Personal dari model kurikulum berasaskan
taman buah-buahan dan sayur-sayura berkhasiat.

Secara rumusannya, fasa reka bentuk dan pembangunan ini merupakan fasa di

mana pembangunan reka bentuk model kurikulum berasaskan taman buah-buahan dan

sayur-sayuran dihasilkan dengan menggunakan pendekatan Interpretive Structural

Modeling (ISM).

ISM ini adalah satu alat bantuan komputer yang digunakan untuk

membantu sekumpulan manusia atau individu untuk membangunkan struktur atau

model yang kompleks (Attri & Sharma, 2013; Janes, 1988; Malone, 1975; Watson,

1978). Pendekatan ini digunakan bagi menghurai isu-isu kompleks atau keputusan yang

yang telah disistemkan dalam perisisan yang dibangunkan berdasarkan pendapat pakar.

Dalam pendekatan ini juga, proses yang menggunakan pendekatan ISM ini turut

melibatkan pengunpulan barisan-barisan pakar dalam membincangkan elemen-elemen
yang disenaraikan oleh pengkaji. Pakar-pakar ini dikumpulkan dan Nominal Group
Technique (Teknik Nominal Berkumpulan) dibangunkan bagi membincangkan dan
mengupas senarai elemen yang tepat dan sesuai untuk dibangunkan dalam perisisan
ISM. Seramai 11 orang pakar terlibat melibatkan pelbagai bidang termasuk pakar
kurikulum, pakar dalam kajian pemakanan orang asli, pakar kajian budaya orang asli,
pakar dalam pertanian dan botani serta pakar dalam masyarakat orang asli Semai.
Berdasarkan kesepakatan pakar, empat reka bentuk model komponen kurikulum
termasuk komponen objektif, kandungan, kaedah pengajaran dan aktiviti serta
komponen penilaian dibangunkan menggunakan perisisan ISM. Pakar membuat
penilaian terhadap reka bentuk model yang dibangunkan dan barisan pakar bersetuju
dengan reka bentuk model yang terhasil. Gabungan komponen kurikulum ini
dibangunkan dan distrukturkan menjadi satu struktur grafik atau model yang bersifat
ulangan (iterative model). Struktur model yang terhasil ini merupakan cadangan model
bagi kurikulum berasaskan taman buah-buahan dan sayur-sayuran untuk sekolah rendah
orang asli. Pengkaji menjalankan analisis dan interpretasi terhadap model-model yang
dibangunkan dengan menghuraikan dari aspek kuasa memandu (driving power) dan
juga kuasa pergantungan (dependence power) sekali gus menterjemah model yang

terhasil menggunakan sudut pandangan Teori Sosial Kognitif Bandura.

BAB 6 : DAPATAN KAJIAN FASA PENILAIAN

6.1 Pengenalan

Fasa ketiga dalam kajian ini iaitu fasa penilaian merupakan fasa terkahir dalam
pendekatan penyelidikan dan pembangunan. Menurut Mohd Nazri (2014) fasa penilaian
ini merupakan fasa penting bagi menentukan kesuaian model yang digunakan sebagai
panduan kepada perlaksanaan program kurikulum berasaskan taman buah-buahan dan
sayur-sayuran dalam kalangan kanak-kanak Orang Asli Semai. Kesesuaian model
kurikulum dinilai melalui aktiviti pembelajaran dalam program kurikulum yang
dibangunkan. Bagi menilai sejauh mana kesesuaian program kurikulum yang
dibangunkan, pengkaji menjalankan ujian kebolehgunaan kepada pelajar iaitu subjek
utama yang menggunakan program kurikulum berasakan taman buah-buahan dan sayur-
sayuran berkhasiat. Tujuan penilaian kebolehgunaan ini dijalankan terhadap pelajar
adalah bagi menilai pandangan dan responsif pelajar terhadap pengajaran dan
pembelajaran bagi model kurikulum yang dibangunkan. Penilaian kebolehgunaan ini
dibuat dengan menjalankan eksperimen terhadap pelajar dengan melaksanakan
pengajaran dan pembelajaran sebahagian kurikulum berasaskan taman buah-buahan dan
sayur-sayuran berkhasiat terhadap kanak-kanak Orang Asli Semai. Pemilihan kelas
adalah berdasarkan skop kajian iaitu kanak-kanak orang asli Semai yang berusia 11
tahun iaitu tahun 5 di sekolah rendah Orang Asli, Perak. Seramai 37 orang pelajar
Orang Asli Semai terlibat dengan program kurikulum berasaskan taman buah-buahan
dan sayur-sayuran berkhasiat untuk sekolah rendah Orang Asli ini.

Berdasarkan perbincangan dan sepakatan pakar, pengkaji menjalankan

eksperimen bagi menilai aspek faktor personal mengikut teori kognitif sosial Bandura

166



yang juga merupakan aspek unjuran yang dibangunkan dalam Model kurikulum

berasaskan taman buah-buahan dan sayur-sayuran. Dalam Kkajian ini, pengkaji

menjalankan eksperimen selama 2 minggu iaitu 10 sesi pengajaran dan pembelajaran

terhadap kurikulum berasaskan taman buah-buahan dan sayur-sayuran berkhasiat dari

sudut faktor personal. Jadual 6.1 berikut adalah elemen-elemen dari komponen model

kurikulum yang dijadikan sebagai asas dalam membangunkan rancangan mengajar.

Jadual 6.1: Elemen-elemen dari komponen model kurikulum berasaskan taman buah-

buahan dan sayur-sayuran berkhasiat untuk sekolah rendah Orang Asli.

OBJEKTIF KANDUNGAN KAEDAH PENILAIAN
PENGAJARAN DAN
AKTIVITI

Objektif 2 : Kandungan 1 : Kaedah 5 : Penilaian 4 :

Membangunkan Kepentingan kebersihan | Menggunakan kaedah | Mengadakan kuiz dan
pengetahuan kanak- | makanan dan kesihatan | didik hibur - Melalui | peperiksaan akhir bagi
kanak  orang asli | daripada sayur-sayuran | nyanyian atau puisi | menilai tahap
terhadap kepentingan | dan buah-buahan. bertemakan kepentingan | pengetahuan  konsep
kesihatan dan sayur-sayuran dan | kesihatan dan
keselamatan dalam buah-buahan. keselamatan dalam

penyediaan makanan.

Kaedah 6 :

Kaedah  Penyelesaian
masalah -  Melalui
penerangan dan
perbincangan  tentang
kepentingan  kesihatan
dan kebersihan
makanan.

Kaedah 4 :
Pembelajaran
berasaskan projek-
Memasak makanan

daripada sayur-sayuran
dan buah-buahan
mengikut budaya dan
kreativiti  kanak-kanak
Orang Asli.

penyediaan makanan.

Bagi memperoleh data untuk menilai kebolehgunaan selepas perlaksanaan
aktiviti pembelajaran kurikulum ini, pengkaji menggunakan teknik temubual kepada 10
orang pelajar iaitu 10 sampel yang dipilih secara bertujuan. Kriteria pemilihan sampel
bagi temubual dibantu oleh guru mata pelajaran merangkap Guru Penolong Kanan Hal
Ehwal Murid dengan kriteria kebolehan untuk berinteraksi, kebolehan untuk respon
pada soalan yang diajukan serta aktif di dalam kelas. Temubual yang dijalankan sekali

gus menjawab soalan kajian bagi fasa tiga iaitu:

Soalan kajian 3:

Apakah Penilaian Kebolehgunaan Model Kurikulum Berasaskan Taman Buah-Buahan
dan Sayur-Sayuran Untuk Sekolah Rendah Orang Asli mengikut prespektif pelajar?
Berdasarkan soalan kajian di atas, pengkaji menjalankan temubual separa berstruktur

sebelum dan selepas kepada pelajar Orang Asli dengan tiga cabang soalan tersebut iaitu:

a) Apakah jangkaan pelajar sebelum perlaksanaan pengajaran dan pembelajaran
Kurikulum Berasaskan Taman buah-buahan dan sayur-sayuran?
e Aspek Keupayaan diri (Self Efficacy)
e Aspek Pemilihan Keutamaan untuk Rasa (Taste Preference)

e Aspek Jangkaan Hasil (Outcome Expectation)

b) Apakah jangkaan pelajar selepas perlaksanaan pengajaran dan pembelajaran
Kurikulum Berasaskan Taman buah-buahan dan sayur-sayuran?
e Aspek Keupayaan diri (Self Efficacy)
e Aspek Pemilihan Keutamaan untuk Rasa (Taste Preference)

e Aspek Jangkaan Hasil (Outcome Expectation)

c) Apakah kekuatan dalam perlaksanaan pengajaran dan pembelajaran Kurikulum

Berasaskan Taman buah-buahan dan sayur-sayuran?

Berikut adalah imej-imej yang diambil oleh pengkaji semasa proses aktiviti

pengajaran dan pembelajaran dijalankan.

Rajah 6.1: Sesi pertama aktiviti pengajaran dan pembelajaran berdasarkan
model kurikulum berasaskan taman buah-buahan dan sayur-sayuran berkhasiat

untuk sekolah rendah Orang Asli

Rajah 6.3: Sesi ketiga aktiviti pengajaran dan pembelajaran berdasarkan model

kurikulum

Rajah 6.4: Sesi keempat aktiviti pengajaran dan pembelajaran berdasarkan

model kurikulum

Rajah 6.5: Sesi kelima aktiviti pengajaran dan pembelajaran berdasarkan model

kurikulum

Rajah 6.6: Sesi kelima aktiviti pengajaran dan pembelajaran berdasarkan model

kurikulum

Rajah: 6.7: Sesi ketujuh aktiviti pengajaran dan pembelajaran berdasarkan

model kurikulum

Rajah 6.8: Sesi kelapan aktiviti pengajaran dan pembelajaran berdasarkan

model kurikulum

Rajah 6.9: Sesi kesembilan aktiviti pengajaran dan pembelajaran berdasarkan

model kurikulum

Rajah 6.10: Sesi kesembilan aktiviti pengajaran dan pembelajaran berdasarkan

model kurikulum

Rajah 6.11: Sesi kesepuluh aktiviti pengajaran dan pembelajaran berdasarkan

model kurikulum

Berdasarkan transkripsi temubual yang dijalankan terhadap 10 orang pelajar Orang Asli
Semai, berikut adalah analisis terhadap kebolehgunaan model kurikulum berasaskan

taman buah-buahan dan sayur-sayuran mengikut soalan kajian fasa tiga.

6.2  Analisis jangkaan pelajar sebelum perlaksanaan pengajaran dan
pembelajaran kurikulum berasaskan taman buah-buahan dan sayur-

sayuran berkhasiat untuk sekolah rendah Orang Asli.

Bahagian ini akan menjawab soalan kajian fasa 3 (a) iaitu Apakah jangkaan
hasil pelajar sebelum perlaksanaan pengajaran dan pembelajaran kurikulum berasaskan
taman buah-buahan dan sayur-sayuran?. Bagi meneroka jangkaan pelajar sebelum
perlaksanaan kurikulum, pengkaji menilai dari tiga sudut atau aspek dalam teori sosial
kognitif iaitu:

a) Aspek Keupayaan diri (Self Efficacy)
b) Aspek Pemilihan Keutamaan untuk Rasa (Taste Preference)

c) Aspek Jangkaan Hasil (Outcome Expectation)

6.2.1 Analisis aspek keupayaan diri

Berdasarkan temubual pelajar Orang Asli, aspek keupayaan diri dinilai dari
sudut sejauh mana pelajar-pelajar Orang Asli ini mempunyai keupayaan diri untuk
mencuba makan buah-buahan dan sayur-sayuran yang di luar kebiasaan sosiobudaya
mereka terutama buah-buah dan sayuran import seperti brocolli, kobis ungu, asparagus,
kiwi, strawberry, blueberry. Mengikut beberapa pengkaji (Bere & Klepp 2004; Henry,
Reimer, Smith & Reicks, 2006; Molaison, Connell, Stuff, Yadrick & Bogle, 2005;
Resnicow et al., 2001) aspek keupayaan diri (self efficacy) digunakan untuk menilai

aspek tersebut selepas program penanaman dan pemakanan buah-buahan dan sayuran

172



dijalankan. Dapatan kajian menunjukkan terdapat hubungan signifikan kesan
pengambilan buah-buahan dan sayur-sayuran berkhasiat terhadap keupayaan diri
pelajar.

Berdasarkan temubual yang dijalankan, dalam aspek keupayaan diri pelajar-
pelajar ini didapati mempunyai satu sikap kurang yakin atau takut mencuba terutama
memakan jenis sayur-sayuran seperti broccoli. Dalam tema ini beberapa pelajar
menjelaskan bahawa mereka kurang yakin atau kurang kesediaan untuk mencuba
kerana khuatir sayuran itu berasa pahit dan tidak sedap sedangkan mereka tidak pernah
mencuba makan sayuran jenis itu. Ini terbukti apabila R1, R2, R6, R7, R8 menunjukkan
keralatan untuk mencuba sayuran yang ditunjuk oleh pengkaji seperti broccoli, dan
kobis ungu. Malah ada pelajar yang teragak-agak untuk menyatakan keinginan beliau

untuk mencuba.

Sayur pahit cikgu..(sambil tersenyum..).....Mmmm..heheh (sambil geleng
tersenyum). (L18-20 : Responden 1 : 3 Nov 2014)

Mmm...taknak..eh  eh..nak..nak......... Sedap ke cikgu? (L35-40:
Responden 2 : 3 Nov 2014)

Begitu pula dengan Responden R3 yang mana apabila ditanya buah-buahan dan sayuran

apa yang beliau suka, responden masih kurang keyakinan untuk menyuarakan pendapat.

Mmm...tak tahu cikgu..... Mmmmm...(sambil tersipu) (L9-11
Responden 3 : 3 Nov 2014)

Pelajar R6 dan R7 turut menunjukkan perasaan tidak tahu adakah buah naga (dragon
fruit) yang ditanya oleh pengkaji sedap di makan atau tidak. Ini kerana pengkaji ingin
melihat sejauh mana pelajar mempunyai pengalaman merasa atau mencuba rasa buah
tempatan yang jarang dimakan atau dilihat menjadi buah kebiasaan dalam sosiobudaya

mereka.

(Tersenyum sambil mengangkat bahu...)....(L31: Responden 6: 3 Nov
2014)

(Diam sambil tersenyum...) (L35 : Responden 7 : 3 Nov 2014)

Malah ada pelajar yang tidak mempunyai keyakinan untuk menjawab, R8 apabila

ditanya utk mencuba makan pelbagai jenis sayur-sayuran.

Mmm.. (diam sambil tersenyume....) (L29: Responden 8 : 3 Nov 2014)

Manakala temubual terhadap pelajar R9 membuatkan pengkaji teruja dengan jawapan
yang diberi kerana responden mempunyai sifat positif terhadap pengambilan buah-
buahan dan sayuran. Apabila ditanya samada pernah mencuba buah plum dan strawberi,

responden R9 pernah memakan kedua-dua jenis buah yang ditanya.

Pernah...Suka.. (L15-17: Responden 9 : 3 Nov 2014)

mmm (sambil tersenyum dan berfikir)... Tak ada..semua saya suka

makan (L19: Responden 9 : 3 Nov 2014)

Saya suka kacang panjang.. Mmm...carrot...bendi (L21-23 : Responden
9 : 3 Nov 2014)

Berdasarkan temubual aspek jangkaan mereka sebelum perlaksanaan, bukan sahaja ada
beberapa pelajar mempunyai tanggapan negatif atau kurang yakin untuk mencuba
malah dapat dilihat perbualan pelajar bersama pengkaji turut bersifat kurang responsif

iaitu menjawab dengan patah perkataan yang pendek dan ringkas.

6.2.2 Analisis Aspek Pemilihan Keutamaan untuk Rasa (Taste Preference)
Berdasarkan temubual pelajar, aspek kebolehan membuat pilihan keutamaan
samada lebih cenderung untuk memilih buah-buahan atau pun sayur-sayuran. Tujuan
aspek ini dinilai adalah untuk melihat apakah kecenderungan pemilihan pelajar terhadap
pemakanan antara buah-buahan dan sayur-sayuran sebelum dan selepas perlaksanaan

kurikulum dibuat. Aspek kebolehan membuat pilihan keutamaan ini turut dijadikan

sebahagian daripada konstruk pembolehubah dalam soal selidik berkenaan dengan
pengambilan buah-buahan dan sayuran selepas program pembelajaran penanaman dan
penamanan dalam beberapa kajian lepas (Bere & Klepp, 2004; Blanchette & Brug,
2005; Domel, Baranowski, Davis, Leonard, Riley & Baranowski, 1993; Heim, Stang &
Ireland, 2009; Neumark-Sztainer, Wall, Perry & Story, 2003).

Berdasarkan temubual terhadap pelajar, tema yang terhasil menunjukkan
kebolehan pemilihan terhadap buah-buahan adalah tinggi berbanding sayur-sayuran. Ini
diperjelaskan oleh R1, R2, R5, R6, R8, R9 dimana majoriti responden atau pelajar
cenderung memilih untuk makan buah-buahan kerana sayur-sayuran dikatakan pahit
dan tidak sedap. Antara pilihan buah dan sayur yang pengkaji utarakan pada pelajar
adalah buah-buahan dan sayuran yang mereka kenal seperti pisang dan mangga. R1

memilih untuk makan pisang berbanding salad.

Mmmm..pisang....... Salad tak sedap cikgu..pisang banyak kat rumabh..
(L30-32 : Responden 1 : 3 Nov 2014)

R2 pula memilih untuk mengambil buah mangga berbanding salad dan dikatakan

mangga lebih manis berbanding salad.

Mangga sedap lagi cikgu..mangga ada manis....(L48: Responden 2 : 3
Nov 2014)

Walau bagaimanapun apabila pengkaji mengubah soalan daripada pemilihan
buah-buahan dan sayuran kepada penilihan makanan berkhasiat anatara makanan segera
“burger” dan buah atau sayur, pelajar atatu responden 3 sedar bahawasanya buah dan

sayur lebih berkhasiat berbanding makanan tersebut.

Buah sayur cikgu...sebab dia bagus cikgu... ... (L45-47: Responden 3 : 3
Nov 2014)

Manakala apabila pengkaji memberi pilihan antara sayur sawi dengan epal,
mereka turut cenderung memilih buah epal berbanding sayur sawi dan beranggapan

sawi kurang sedap.

Sebab manis sikit cikgu...Epal cikgu..(L32-34 : Responden 5 : 3 Nov

2014)

Epal.....Sawi tak sedap..(L67-69 : Responden 6 : 3 Nov 2014)

Begitu pun bagi responden 4, apabila ditanya pemilihan yang mana yang mereka
lebih cenderung untuk pilih antara sayur broccoli dan tomato (kedua-duanya jenis
sayuran), responden 4 cenderung untuk memilih tomato berbanding broccoli. Ini
disebabkan kanak-kanak ini tidak mempunyai kebiasaan untuk makan sayuran seperti

broccoli di rumah berbanding tomato yang biasa digunakan dalam masakan.

sebab broccoli tak sedap cikgu...Tomato cikgu,,,(L40-42 : Responden 2 :
3 Nov 2014)

Bagi responden 8 dan 9, kedua-duanya cenderung untuk memilih buah mangga

atau cempedak iaitu buah yang biasa mereka makan berbanding salad hijau.
Cempedak lebih sedap...Mangga pun sedap...Tak suka cikgu..(sambil
tersenyum..) (L41-45 : Responden 8 : 3 Nov 2014)
Mangga...Mangga lagi sedap ...(L44-46 : Responden 8 : 3 Nov 2014)
Dapat dirumuskan bahawa kanak-kanak Orang Asli mempunyai persepsi mereka
sendiri tentang pilihan rasa buah-buahan dan sayur-sayuran. Bagi mereka, pemilihan

rasa lebih cenderung kepada buah-buahan khususnya buah-buahan yang biasa mereka

dapati berbanding dengan pilihan rasa sayur-sayuran. Persepsi tentang rasa pahit dan

kurang enak dari sayur-sayuran menyebabkan mereka bertindak untuk tidak

mengambilnya.

6.2.3 Analisis Aspek Jangkaan Hasil

Aspek jangkaan hasil (outcome expectation) dalam konteks teori sosial kognitif
Bandura (2011) berfungsi sebagai suatu insentif terhadap pembelajaran melalui
pemerhatian. Beberapa kajian lepas telah menggunakan pemboleh ubah ini untuk
menilai sejauh mana kefahaman pelajar tentang impak pengambilan buah-buahan dan
sayur-sayuran berkhasiat (Baranowski et al., 1999; Domel et al., 1995; Resnicow et al.,
1997; Reynolds et al., 1999). Sebagai contoh dalam konteks kajian fasa ini, pengkaji
melihat bagaimana pelajar menjangkakan sifat rasa buah-buahan dan sayuran dan
apakah kesan sekiranya memakan kepelbagaian jenis sayuran dan buah-buahan.
Berdasarkan temubual, pengkaji cuba menanyakan tentang apakah jangkaan pelajar
terhadap buah dan sayur yang ditunjukkan. Antara sayur yang ditanya sifat rasanya

adalah broccoli dan juga salad.

Salad tak sedap cikgu..pisang banyak kat rumah cikgu.. (L32 :
Responden 1 : 3 Nov 2014)

Malah ada yang mempertikaikan serta ragu-ragu terhadap rasa yang dijangkakan

daripada sayuran tersebut.

Sedap ke cikgu? (L40 : Responden 2 : 3 Nov 2014)

Tak sedap cikgu..tapi saya suka makan tomato cikgu.. L29 : Responden 9
: 3Nov 2014)

Pelajar R10 turut menyatakan sifat sayur yang ditanya dan ternyata kanak-kanak ini
mempunyai persepsi yang negatif terhadap rasa sayuran hijau yang hakikatnya

mempunyai banyak khasiat.

Saya rasa sayur ni pahit la cikgu.. dulu mak saya pernah masak.. (L23 :
Responden 10 : 3 Nov 2014)

Walau bagaimanapun, dalam konteks kajian ini, pengkaji turut menemubual tentang
apakah jangkaan mereka apabila ditanya apakah khasiat dan kelebihan apabila
memakan buah-buahan dan sayuran, majoriti responden mempunyai pandangan asas
tentang khasiat tersebut. Sebagai contoh, apabila ditanya kepada responden R1 dan R2
berkenaan kenapa kita perlu makan buah-buahan dan sayuran, responden mempunyai
pandangan terhadap pengambilan buah dan sayur adalah untuk sihat. Apabila ditanya

lebih lanjut maksud sihat, responden mempunyai kesukaran untuk menjelaskan.

(sambil memandang ke arah rakan..). ...Untuk sihat...(L38-40 :
Responden 1 : 3 Nov 2014)

Mmm..untuk sihat.....Untuk .... mmmm...entah (L10-12 : Responden 2 :
3 Nov 2014)

Manakala responden berpendapat tubuh badan akan lebih sihat sekiranya pemakanan
buah-buahan dan sayuran diambil.

Sihat tubuh badan...Untuk sihat.. (L14-16 : Responden 4 : 3 Nov 2014)

Supaya badan kuat.. (Bila ditanya kenapa badan kuat, responden
membalas) Mmmm...(sambil senyum) (L23-25 : Responden 3 : 3 Nov
2014)

Berlainan dengan responden lain, R7 berpendapat pemakanan buah-buahan dan sayuran

adalah untuk pandai dan sihat.

R7 : Mmm..untuk pandai....Untuk sihat.. (L8-10 : Responden 7 : 3 Nov 2014)

Responden R8 dan R9 pula berpendapat manusia perlu mengambil buah-buahan dan

sayuran adalah untuk kecergasan tubuh badan.

R8 : Kalau kita makan, kita akan cergas .. lebih sihat .. (Apabila ditanya
tentang kelebihan buah dan sayur warna kuning, responden membalas..)
Tak tahu...(sambil geleng..) (L24-26 : Responden 8 : 3 Nov 2014)

R9 : Supaya kita cergas...Kita sihat..(Bila ditanya kebaikan buah-dan
sayur warna merah)... Baik untuk macam mana cikgu..Tak
tahu...(sambil senyum...)(L52, 57-62 : Responden 9: 3 Nov 2014)

Secara kesimpulan apabila temubual dijalankan berkenaan dengan tema aspek jangkaan
hasil iaitu jangkaan kanak-kanak orang asli terhadap kelebihan pengambilan
kepelbagaian buah-buahan dan sayur-sayuran, responden mempunyai pengetahuan
tentang kelebihan buah-buahan dan sayuran pada peringkat asas iaitu untuk sihat, cergas

dan pandai.

6.3  Analisis jangkaan hasil pelajar selepas perlaksanaan pengajaran dan
pembelajaran Kurikulum Berasaskan Taman buah-buahan dan sayur-

sayuran

Bahagian ini akan menjawab soalan kajian fasa 3 (b) iaitu Apakah jangkaan
hasil pelajar selepas perlaksanaan pengajaran dan pembelajaran Kurikulum Berasaskan
Taman buah-buahan dan sayur-sayuran?. Bagi meneroka jangkaan pelajar selepas
perlaksanaan kurikulum, pengkaji menilai dari tiga sudut atau aspek yang sama dalam
teori sosial kognitif Bandura iaitu:

a) Aspek Keupayaan diri (Self Efficacy)
b) Aspek Pemilihan Keutamaan untuk Rasa (Taste Preference)

c) Aspek Jangkaan Hasil (Outcome Expectation)

6.3.1 Analisis Keupayaan diri

Berdasarkan temubual terhadap 10 orang pelajar yang sama selepas
perlaksanaan kurikulum dijalankan, dapatan menunjukkan bahawasanya pelajar-pelajar
ini mempunyai impak positif dari aspek keupayaan diri untuk mencuba buah-buahan
dan sayuran lain. Sungguhpun nilai keupayaan diri meningkat dalam diri responden,
beberapa responden masih memerlukan jaminan untuk pengambilan sayur-sayuran
dimasak terlebih dahulu sebelum makan. Berkenaan dengan buah-buahan, responden
tidak mempunyai banyak masalah ingin mencuba malah teruja dengan rasa buah-
buahan yang jarang mereka kecapi.

Berdasarkan temubual, R1 mempunyai keyakinan untuk makan tapi perlu
dimasak terlebih dahulu sayur yang dimakan. Mungkin bagi mereka ia bertujuan untuk

menghilangkan rasa pahit atau melembutkan tekstur sayur itu terlebih dahulu.

Mmmm..boleh...tapi kena masak dulu.. (L67-69 : Responden 6 : 13 Nov 2014)

Begitu juga dengan R6 yang memperolehi pengetahuan baru, selama ini beliau
beranggapan sayur seperti salad tidak boleh makan jika tidak di masak. Namun apabila

di beri peluang untuk merasa hidangan bersama sos salad, pelajar lebih menikmatinya.

Haaa...sebelum ni saya ingat kalau sayur tak masak, tak boleh
makan..tapi cikgu buat salad, sedap... menjilat jari saya cikgu..(sambil
tersenyum...)..(L21-22 : Responden 6: 13 Nov 2014)

Selain itu R2 apabila ditanya berkenaan dengan keinginan mencuba buah kiwi yang
mempunyai sedikit rasa masam, beliau menyatakan keinginan untuk makan setelah
dibuat salad buah. R3 turut menyatakan kesedapan sayur salad dan tomato terutama

apabila dibuat hidangan salad.

Nak...Makan..(merujuk kepada hidangan yang dibuat bersama kawan-
kawan) (L9-14 : Responden 2: 13 Nov 2014)

Salad..tomato...sebab sedap... (L13-15 : Responden 3: 13 Nov 2014)

R4 dan R7 turut menyatakan mereka gemar akan sayur terutama salad selepas

didedahkan dengan hidangan salad.

Sayur salad cikgu..suka... (L18-20 : Responden 4: 13 Nov 2014)

Mmm... sayur sedap cikgu...(L14 : Responden 7: 13 Nov 2014)

Walaubgaimanapun, terdapat seorang pelajar yang masih belum ada keupayaan untuk
makan sayuran lain selain buah. Namun menerusi temubual pelajar, ibu bapa serta
nenek ini mempunyai kesedaran tentang pemakanan berkhasiat daripada buah dan sayur

boleh mengurangkan risiko sakit.

jantung saya berlubang cikgu......Mak..nenek..ayah...suruh makan buah

macam epal... (L14, 16, 26 : Responden 10: 13 Nov 2014)
6.3.2 Aspek Pemilihan Keutamaan untuk Rasa (Taste Preference)

Berdasarkan temubual bagi aspek keutamaan dalam membuat pilihan, masih
terdapat lagi pelajar yang mempunyai kecenderungan untuk memilih buah berbanding
sayur tetapi beberapa pelajar menunjukkan peningkatan dari segi pemilihan kedua-

duanya. Terdapat juga pelajar memilih untuk cuba makan kedua-dua buah dan sayur.

Responden R1 dan R6 memilih untuk makan kedua-dua pilihan buah dan sayur tapi
hidangan yang diambil oleh responden perlu disertakan sekali dengan salad dressing
seperti mayonis dan thousand island.

Makan cikgu..tapi saya suka makan dengan, apa cikgu yang warna oren
tu cikgu..mayonis sekali cikgu...sedap.. (L31-32 : Responden 1 : 13 Nov
2014)

Saya makan sekali la cikgu.. kalau campur buah dan sayur, letak sos,

saya boleh makan..tapi kalau kosong, makan sayur je taknak la
cikgu..(L43-44 : Responden 6: 13 Nov 2014)

Responden R2 menunjukkan kecenderungan untuk memilih kedua-dua buah dan sayur

Jika diberi pilihan.

Lagi suka..(sambil tersenyum...).. Buah dan sayur.. (L21-23 : Responden
2: 13 Nov 2014)

Responden (R3) dan R5 masih mempunyai keinginan untuk memilih buah berbanding
sayur namun selepas diyakini bahawa sayur boleh dimasak sedap dan manis, responden

berubah untuk memilih sayur sekiranya dimasak.

Saya nak rasa buah je cikgu.. (sambil tersenyum...).. Apabila pengkaji
bertanya untuk memasak hidangan berasaskan sayur dengan sedap,
responden membalas

Nak... (L40: Responden 3: 13 Nov 2014)..

Sedap cikgu..kalau kita makan macam tu sedap la cikgu..kalau mentah
tak masak tak sedap..Boleh..Fitri makan, saya makan la cikgu..nanti
saya nak letak sos kuning tu...L28-31 : Responden 3: 13 Nov 2014)

errr...makan... kalau masak pudding, sedap..Oren lagi sedap.. (L28-30 :
Responden 9: 13 Nov 2014)

Begitupun, responden R7 pada mula menyambut baik untuk memilih sayur namun
keraguan akibat sifat rasa sayur itu mengkhuatiri beliau untuk memilih sayur

berbanding buah.

Buah...eh tak..sayur pun boleh.tapi sayur pahit saya taknak.. (L16 :
Responden 7: 13 Nov 2014)

6.3.3 Aspek Jangkaan Hasil
Berdasarkan temubual dalam aspek jangkaan hasil (outcome expectation) yang
dijalankan terhadap reseponden, dapatan kajian mendapati ada tindak balas positif

menerusi jangkaan terhadap kelebihanan pemakanan buah-buahan dan sayur-sayuran.

Selain daripada jangkaan kesan positif terhadap kesihatan, responden turut dapat
meningkatkan pengetahuan dari segi konsep diet pelangi yang dipelajari. Ini berlaku
apabila responden cuba menjawab kelebihan warna buah-buahan dan sayuran merujuk
kepada anggota badan dan organ termasuk kelebihan pada mata, jantung, kulit, otak dan
sebagainya.

Berdasarkan kenyataan dalam temubual responden R2 dan R4, kedua-dua
responden menyatakan secara asas kelebihan khasiat buah-buahaan dan sayuran iaitu

untuk sihat. Malah R4 turut memahami konsep kebersihan dalam penyediaan makanan.

Bagus untuk Kkesihatan...untuk pandai..kuat..Errr..warna hijau yer
cikgu? (L42-44 : Responden 2: 13 Nov 2014)

Mmm.... kita kena makan makanan bersih cikgu..supaya sihat..Untuk
sihat cikgu.. (L9-12 : Responden 4: 13 Nov 2014)

Responden R3, dan R5 cuba untuk memberi jawapan tentang kelebihan
pemakanan dari kepelbagaian jenis buah dan sayur mengikut warna pelangi. R5 dapat
menjelaskan khasiat buah dan sayur berwarna oren yang mempunyai kelebihan untuk

jantung..

Tak tahu..(sambil menggeleng..)...Baik untuk mata, otak,...
mmm..jantung... (L31-33 : Responden 3: 13 Nov 2014)

Mmm..untuk jantung cikgu! Kalau kita makan buah dan sayur, nanti kita
jadi sihat... cepat besar..bagus untuk jantung.. (L19-13 : Responden 5:
13 Nov 2014)

Responden R8 dan R9 turut memberi penjelasan yang difahami tentang konsep

pemakanan buah dan sayuran.

Maksudnya ada baik untuk jantung...mata...Mmm..belajar tentang buah-
buahan dan sayuran...Bagus untuk badan.. (L28-31 : Responden 3: 13
Nov 2014)

Buah anggur cikgu...bagus..mata ..jantung... (L11-15 : Responden 9: 13
Nov 2014)

Justeru, berdasarkan temu bual sebelum dan selepas perlaksanaan aktiviti
pembelajaran menggunakan model kurikulum berasaskan taman buah-buahan dan
sayur-sayuran berkhasiat dapat dirumuskan bahawa terdapat kongruen terhadap pelajar
antara sebelum dan selepas perlaksanaan aktiviti pembelajaran. Temu bual selepas
menunjukkan R1, R2, R3, R4, R6, R7 mempunyai persamaan dalam impak positif bagi
aspek keupayaan diri. Responden-responden ini mempunyai keyakinan untuk mencuba
kerana terdedah dengan kepelbagaian rasa dan pengetahuan tentang khasiat buah-
buahan dan sayur-sayuran. Tambahan lagi, apa yang dapat dibezakan selain keyakinan
untuk mencuba buah atau sayuran baru, kanak-kanak asli ini mempunyai tahap
keupayaan diri untuk bercerita dan berkongsi selepas program perlaksanaan dijalankan.
Di samping itu dalam aspek pemilihan sayuran keutamaan rasa, R1, R2, R3, R5, R6 dan
R9 mempunyai keutamaan dalam membuat pilihan dengan memilih untuk mengambil
kedua-dua jenis buah-buahan. Manakala responden R2, R3, R4, R5, R8 dan R9
mempunyai jangkaan hasil yang lebih tepat dalam pengambilan makanan berasaskan

sayur-sayuran dan buah-buahan untuk kesihatan tubuh badan manusia.

6.4  Analisis kekuatan dalam perlaksanaan pengajaran dan pembelajaran

kurikulum berasaskan taman buah-buahan dan sayur-sayuran

Dalam fasa penilaian, analisis kekuatan terhadap perlaksanaan kurikulum
berasaskan taman buah-buahan dan sayur-sayuran adalah bertujuan untuk melihat
sejauh mana keberkesanan kurikulum dilaksanakan terhadap kanak-kanak dan apakah
tindakan susulan yang boleh diambilkira berdasarkan kekuatan kurikulum yang
dibangunkan. Oleh itu, bahagian ini membincangkan soalan kajian fasa 3 (c) iaitu
melibatkan dua analisis berikut. Berdasarkan temubual terhadap kesemua sepuluh

responden, pengkaji dapat merumuskan analisis kekuatan perlaksanan pengajaran dan

pembelajaran kurikulum berasaskan taman buah-buahan dan sayur-sayuran untuk

sekolah rendah Orang Asli kepada beberapa seperti tema berikut.

a) Aktiviti pembelajaran yang menggalakkan aspek kognitif, aspek afektif
dan aspek psikomotor
Berdasarkan temubual terhadap responden samada sebelum dan selepas
perlaksanaan kurikulum, pengkaji dapat merumuskan antara kekuatan perlaksanaan
pengajaran dan pembelajaran kurikulum berasaskan taman buah-buahan dan sayur-
sayuran adalah terletak pada aktiviti pembelajaran yang menggalakkan aspek kognitif,
aspek efektif dan aspek psikomotor seperti yang diperjelaskan olenh Taxonomy Bloom
(Huitt, 2004). Aspek kognitif dapat dilihat apabila kanak-kanak Orang Asli dapat
menerima kefahaman serta menyerap konsep yang dipelajari. Aspek afektif wujud
apabila sikap keupayaan diri, serta responsif terhadap membuat pilihan dilihat dalam
jangkaan hasil selepas perlaksanaan. Manakala aspek psikomotor pula dilihat apabila
kanak-kanak ini responsif terhadap aktiviti melibatkan naynyian, aktiviti hands on
dalam penyediaan hidangan snek atau makanan ringan. Berikut adalah hasil temubual
responden berkenaan dengan bagaimana perlaksanaan kurikulum ini memberi kesan
positif kepada mereka.
Responden R3, R4, R7, R8, R10 menyatakan kekuatan kurikulum ini apabila

aktiviti yang dijalankan memberi keronokan dan tindak balas positif pada mereka.

M : sebab cikgu buat game.. bagi kita masak-masak..makan.. (L63 :
Responden 3: 13 Nov 2014)

Yela cikgu selalu buat kita seronok..main-main..pastu masak.. (L52-54 :
Responden 4 : 13 Nov 2014)

Responden R7 turut menyatakan hasrat kegembiraannya menerima pembelajaran

apabila permainan dan kuiz dijalankan.

Sebab cikgu menggembirakan kami..main game... kuiz.. (L47
Responden 7: 13 Nov 2014)

Mmm...saya suka kalau main kuiz macam tampal gambar kat
depan..seronok.. (L54 : Responden 8 : 13 Nov 2014)

Er...aktiviti menyanyi tu..seronok..(L60 : Responden 10 : 13 Nov 2014)

Dapat dirumuskan dari sudut aktiviti pembelajaran kanak-kanak asli ini memberi
tindak balas positif terhadap pengajaran dan pembelajaran yang dijalankan oleh

pengkaji.

b) Komunikasi dua hala antara pelajar dan guru responsif terhadap sifat
semulajadi kanak-kanak orang asli
Komunikasi dua hala yang efektif berlaku apabila pendengar bertindak secara
baik dengan menerima mesej atau arahan dengan baik. Dalam konteks perlaksanaan
kurikulum ini, komunikasi dua hala berlaku dengan baik apabila pengkaji menerima dan
memahami sifat semulajadi kanak-kanak orang asli ini iaitu malu dan rendah diri (Abu
Talib Bon, 2003; Mohd Johdi Salleh et al., 2009; Rohayu & Noor Sharipah, 2013; Talib
& Muslim, 2007). Ini adalah kerana dengan kandungan dan kaedah pengajaran yang
dilaksanakan membantu mengatasi sifat malu dan rendah diri malah pengkaji sedia
maklum bahawasanya untuk membina hubungan dengan kanak-kanak ini guru perlu
menarik perhatian kanak-kanak ini dengan menggunakan bahan atau aktiviti yang
menggalakkan interaksi sosial antara guru dan pelajar.
Ini terbukti apabila majoriti kanak-kanak ini apabila ditanya cara perlaksanaan
pengajaran dan pembelajaran, mereka sangat selesa dengan pengajaran dan
pembelajaran kerana sifat sensitiviti mereka terhadap kata-kata kasar yang dilemparkan

oleh guru lain sekiranya mesej atau tugasan tidak diterima dengan baik.

Cikgu baik...cikgu tak marah-marabh......Saya suka cikgu.. kalau cikgu
lain marah-marah..saya tak suka....(L54-56 : Responden 1 : 13 Nov
2014)

Ckgu baik..seronok..Cikgu ajar bagus..saya suka..(L56-58: Responden 2
: 13 Nov 2014)

Responden R3 menyatakan hasrat untuk belajar dengan tenaga pengajar disebabkan

keseronokan yang dialami.

Cikgu buat kami seronok..cikgu datang lagi ke minggu depan cikgu?
bagus cikgu..cikgu mengajar best.. (L52-54 : Responden 3 : 13 Nov
2014)

Responden R5 menyatakan luahan hati apabila sering digelar “bodoh’ kerana tidak

menerima arahan dengan baik.

Cikgu best..cikgu baik dengan kami..Kalau cikgu lain, selalu cakap kami
bodoh la..macam lembu la... (L55-56 : Responden 5 : 13 Nov 2014)

c) Bahan pengajaran yang menarik minat kanak-kanak asli.

Antara analisis kekuatan perlaksanaan pengajaran dan pembelajaran kurikulum
ini adalah bahan pengajaran yang menarik minat kanak-kanak Orang Asli di sini.
Pengkaji menggunakan bahan bantu mengajar yang terdiri daripada potongan buah-
buahan dan sayuran sebenar, kad bergambar, alatan menyediakan hidangan snek,
replika pinggan sihat, sumber lagu seperti radio bagi menraik minat pelajar untuk
melibatkan diri dalam sesi pengajaran dan pembelajaran sekali gus memudahkan
pemahaman konsep yang ingin disampaikan.

Berdasarkan temubual yang dirakam, responden mempunyai minat yang tinggi
terhadap potongan buah-buahan dan sayuran yang realistik dan ini telah membuka
minda kanak-akank asli terhadap penerimaan dan pendedahan terhadap kepelbagaian

jenis buah-buahan dan sayuran. Responden R1,

Yela cikgu bawak buah..sayur..sebelum ni tak pernah cikgu lain
bawa..Mmm..kami suka bila cikgu bawa makanan..masak-masak
cikgu...(L59-61 : Responden 1 : 13 Nov 2014)

Bagus cikgu...bila masuk kelas, cikgu selalu bawak buah-buahan dan
sayur...mesti cikgu ada bawa sesuatu..
(L57 : Responden 3 : 13 Nov 2014)

Responden R2 menyatakan bahan pengajaran yang tidak membosankan sekali gus

menyeronokkan sesi pengajaran dan pembelajaran.

0Ooo0...suka..tak bosan cikgu..Bahan mengajar macam mana cikgu? (L62-65 :
Responden 2 : 13 Nov 2014).

Disamping bahan pengajaran yang disediakan oleh pengkaji dalam konteks
perlaksanaan kurikulum ini, bahan pengajaran tersebut boleh dijadikan hidangan atau

santapan ringan kepada kanak-kanak Orang Asli seperti kenyataan R5 seperti berikut.

Bagus la cikgu...tiap hari cikgu bawak barang.. bagi makan..seronok cikgu...
(L63 : Responden 3 : 13 Nov 2014)

Pun bagus cikgu... cikgu selalu bawak buah la..bawak radio la.. (L70 :

Responden 6 : 13 Nov 2014)

d) Pengajaran dan pembelajaran memberi ruang dan peluang untuk mencipta
kreativiti melalui pembelajaran pengalaman.

Berdasarkan temubual serta perlaksanaan kurikulum dijalankan, pengkaji
merumuskan bahawa aktiviti perlaksanaan kurikulum pengajaran dan pembelajaran
memberi ruang dan peluang untuk mencipta kreativiti dalam pembelajaran pengalaman.
Aktiviti seperti menyediakan hidangan snek, mencipta replika “pinggan sihat” telah
menggalakkan kanak-kanak orang asli mencipta kreativiti sendiri mengikut minat
mereka. Malah pendedahan kepada mereka untuk mencipta kreativiti telah melibatkan

hubungan sosial yang tinggi antara pelajar-pelajar lain.

e) Memberi pendedahan pengetahuan serta kemudahcapaian terhadap
kepelbagaian buah-buahan dan sayur-sayuran.

Berdasarkan temubual dengan kanak-kanak Orang Asli, pengkaji mendapati
kebanyakan responden mempunyai kurang pendedahan terhadap jenis kepelbagaian
buah-buahan dan sayuran yang jarang dilihat oleh mereka selain buah-buahan dan
sayuran yang mudah didapati di sekeliling tempat tinggal mereka. Mengejutkan lagi ada
beberapa responden yang tidak mengenali nama sayuran yang ditanya namun setelah
ditunjukkan gambar, barulah mereka tahu bahawasanya itu adalah sayuran yang

diperkatakan.

Tak pernah makan cikgu.....Salad pernah.. broccoli tu macam mana cikgu?
(L14, 16: Responden I : 3 Nov 2014)...Bapak tak beli..(L11 : Responden 1 : 3
Nov 2014)

Tak pernah makan cikgu. Tapi pernah tengok......Kat pasaraya TF..(L20, 22 :
Responden 2 : 3 Nov 2014)

Aspek kemudahcapaian terhadap jenis buah-buahan dan sayuran dalam kalangan kanak-
kanak asli dipengaruhi oleh faktor tabiat ahli keluarga yang tidak membeli sayuran atau
buahan tersebut disebabkan faktor kos yang tinggi untuk dibeli seperti kenyataan R4,

RS.

Mmm..tak ada buah tu cikgu,... nak makan macam mana? (sambil tersenyum...)
Bapak saya tak pergi situ cikgu.. (L201, 22 : Responden 4 : 3 Nov 2014)

Pernah makan cikgu tapi mahal nak beli..(L2L19: Responden 5: 3 Nov 2014)
Oleh yang demikian, dengan adanya perlaksanaan kurikulum berasaskan taman buah-
buahan ini akan memberi pendedahan serta kemudahcapaian untuk mengenali bentuk

dan khasiat kepelbagaian buah-buahan dan sayuran sekali gus menggalakkan mereka

untuk mencuba dan memakan kepelbagaian buah-buahan dan sayuran tersebut.

6.5 Rumusan Dapatan Fasa Penilaian

Secara keseluruhannya, berdasarkan perlaksanaan aktiviti kurikulum berasaskan
taman buah-buahan dan sayuran sekali gus menemubual separa berstruktur kepada 10
orang pelajar kanak-kanak orang asli, dapatan kajian menunjukkan kanak-kanak ini
berpuas hati serta teruja dengan aktiviti pengajaran dan pembelajaran yang dijalankan.
Dapatan daripada temu bual sebelum dan selepas perlaksanaan menunjukkan kanak-
kanak Orang Asli ini meningkat dari aspek keupayaan diri, pemilihan keutamaan untuk

rasa dan jangkaan hasil terhadap pengambilan buah-buahan dan sayur-sayuran

Perlaksanaan ini turut memberi impak positif terhadap kesesuaian kurikulum
yang dijalankan untuk kanak-kanak orang asli terutama kaum Semai.
Menerusi aktiviti perlaksanaa kurikulum yang dijalankan, beberapa kekuatan
dikenalpasti. Antara kekuatan aktiviti perlaksanaan kurikulum adalah:
a) Pedagogi yang menggalakkan aspek kognitif, aspek afektif dan aspek
psikomotor.
b) Komunikasi dua hala antara pelajar dan guru responsif terhadap sifat semulajadi
kanak-kanak orang asli
c) Bahan pengajaran yang menarik minat kanak-kanak asli.
d) Pengajaran dan pembelajaran memberi ruang dan peluang untuk mencipta
kreativiti melalui pembelajaran pengalaman.
e) Memberi pendedahan serta kemudahcapaian terhadap pengetahuan tentang

kepelbagaian buah-buahan dan sayur-sayuran

Walau bagaimanapun, secara keseluruhannya aktiviti perlaksanaan pengajaran dan
pembelajaran bagi kurikulum berasaskan taman buah-buahan dan sayuran

berkhasiat amat bersesuaian dan mempunyai kesan positif terhadap pelajar asli

Semai. Impak positif yang yang dilihat adalah dari aspek personal mereka melalui
keyakinan diri, kebolehan memilih dan juga jangkaan hasil terhadap pengetahuan

tentang khasiat buah-buahan dan sayur-sayuran pelbagai warna.

.BAB 7 RUMUSAN, PERBINCANGAN DAN CADANGAN

7.1 Pengenalan

Bab 7 ini merupakan bab terakhir iaitu bab yang membincangkan Ringkasan
Kajian, Perbincangan Dapatan termasuk dapatan fasa 1 (Fasa Analisis Keperluan), fasa
2 ( Fasa Reka bentuk dan Pembangunan) dan fasa terakhir fasa 3 (Fasa Penilaian),

Implikasi Kajian, Cadangan Kajian Lanjutan seterusnya Rumusan.

Dalam bahagian ringkasan kajian, elemen-elemen yang dibincangkan adalah
termasuk penyataan masalah, tujuan kajian, kaedah kajian termasuk reka bentuk kajian,
kaedah pengumpulan data dan penganalisan data. Bahagian seterusnya membincangkan
dapatan kajian ketiga-tiga fasa iaitu fasa 1, analisis keperluan di mana dapatan dalam
fasa menjawab persoalan kepada keperluan kanak-kanak Orang Asli Kaum Semai
terhadap kurikulum berasaskan taman. Fasa ini juga turut mempengaruhi perkembangan
reka bentuk dan pembangunan yang dijalankan pada fasa tiga. Dalam fasa 2 ini, reka
bentuk model kurikulum berasaskan taman dihasilkan dengan menggunakan bantuan
perisian Interpretive Structural Modeling (ISM). Dapatan kajian fasa 3 mengakhiri
perbincangan daptan kajian iaitu dapatan penilaian di mana dalam fasa ini, pengkaji
menggunakan penilaian kebolehgunaan terhadap kanak-kanak Orang Asli dengan
menjalankan eksperimen selama dua minggu di sekolah rendah Orang Asli kaum
Semai. Bahagian berikutnya membincangkan implikasi dapatan kajian terhadap teori
dan amalan. Terakhir sekali, bahagian dalam bab ini membincangkan cadangan kajian

lanjutan yang boleh digunakan untuk pada masa hadapan.

7.2  Ringkasan Kajian

Kajian pembangunan model kurikulum ini dijalankan berdasarkan isu
pencapaian akademik iaitu keciciran serta ketidakhadiran kanak-kanak sekolah rendah
di Malaysia khususnya dalam kalangan masyarakat Orang Asli. Pihak KPM telah
berhempas pulas untuk mengurangkan jurang pendidikan antara kanak-kanak kaum
Melayu, Cina , India dengan kanak-kanak masyarakat kaum Orang Asli. Ini
termasuklah pembangunan pendidikan untuk kanak-kanak kaum Orang Asli seperti
Kurikulum Bersepadu Asli Penan (KAP), serta perlaksanaan program Kelas Dewasa
Ibu Bapa Murid Orang Asli dan Peribumi (KEDAP). Selain itu pembentukan Program
Sekolah Model Khas Komprehensif (K9) serta penerapan bahasa peribumi dan bahasa
minoriti lain dalam kurikulum turut menjadi tindakan utama dalam pembangunan
pendidikan kanak-kanak Orang Asli.

Walau bagaimanapun kajian menjelaskan sebilangan kanak-kanak Orang Asli
di Malaysia masih mencatatkan taraf keciciran dan ketidakhadiran ke sekolah yang
kurang memberangsangkan. Kajian lepas telah menghubung kaitkan faktor pemakanan
kanak-kanak Orang Asli terhadap perkembangan kognitif kanak-kanak ini. Kekurangan
tahap pemakanan khasiat yang mengandungi zat dan vitamin mengundang kepada
kecacatan terhadap kognitif dan perkembangan motor dan menjurus kepada masalah
tingkah laku, kurang daya tumpuan untuk belajar, lemah, kurang aktif dan tidak
kompetitif. Oleh itu, tujuan utama kajian ini dijalankan adalah untuk membangunkan
satu model kurikulum berasaskan taman buah-buahan dan sayur-sayuran berkhasiat
untuk sekolah rendah Orang Asli bagi meningkatkan pengambilan makanan berkhasiat
daripada buah-buahan dan sayur-sayuran sekaligus meningkatkan perkembangan

kognitif kanak-kanak ini.

Dalam kajian ini, pengkaji menggunakan pendekatan penyelidikan dan
pembangunan iaitu kajian yang merangkumi tiga fasa utama. Fasa pertama dalam kajian
ini adalah fasa analisis keperluan di mana dalam fasa ini, pengkaji meneroka keperluan
kanak-kanak Orang Asli terhadap kurikulum yang dibangunkan. Bagi mendapatkan data
analisis keperluan kanak-kanak orang asli ini, temu bual separa berstruktur dijalankan
terhadap 12 orang guru yang mengajar kanak-kanak orang asli dari dua buah sekolah
berlainan iaitu di Perak dan Pahang. Analisis data yang menggunakan teknik temu bual
ini melibatkan 12 orang guru yang mempunyai pengalaman mengajar kanak-kanak
Orang Asli lebih daripada dua tahun.

Fasa kedua pula adalah fasa penting dalam pendekatan penyelidikan dan
pembangunan ini iaitu fasa reka bentuk dan pembangunan. Dalam fasa ini, reka bentuk
model dibangunkan menggunakan perisisan Interpretive Structural Modeling (ISM) di
mana kaedah ini melibatkan pandangan dan kesepakatan 11 orang pakar. Pakar yang
terlibat adalah terdiri daripada pakar dalam penyelidikan pemakanan kanak-kanak
Orang Asli, pakar dalam penyelidikan masyarakat Orang Asli, pakar dalam pertanian,
pakar dalam pembangunan kurikulum serta pakar tentang hal ehwal Orang Asli yang
juga merupakan Kaum Asli Semai sendiri. Kesemua pakar dihimpunkan menerusi
teknik nominal berkumpulan (NGT) iaitu prosedur ISM bagi menjalankan perbincangan
elemen dan undian elemen-elemen yang terlibat sekaligus menghasilkan model
kurikulum berasaskan taman buah-buahan dan sayur-sayuran dengan menggunakan
perisisan ISM tersebut. Penganalisan data dibuat dengan menganalisis dan
menginterpretasi model kurikulum yang dibina menerusi perspektif teoretikal.

Fasa tiga merupakan fasa penilaian yang melibatkan penilaian ujian
kebolehgunaan model kurikulum yang dibina. Tujuan utama dalam fasa ini dijalankan
adalah untuk menilai kesesuaian model kurikulum yang dibina terhadap kanak-kanak

Orang Asli kaum Semai. Dalam fasa ini pengkaji membangunkan rancangan mengajar

daripada model kurikulum yang dibina sekaligus menjalankan eksperimen selama 10
sesi pengajaran dan pembelajaran di sekolah Orang Asli Semai. Eksperimen ini
melibatkan pengajaran dan pembelajaran terhadap 37 orang kanak-kanak Orang Asli
tahun 5 bagi menilai kesesuaian model kurikulum yang dijalankan, temu bual dibuat
terhadap 10 orang kanak-kanak Orang Asli (menggunakan persampelan bertujuan) bagi

mengetahui keberkesanan dan kesesuaian model.

7.3  Perbincangan Dapatan Kajian

Bahagian perbincangan dapatan kajian ini merangkumi tiga bahagian iaitu
bahagian pertama perbincangan dapatan kajian analisis keperluan. Diikuti bahagian dua
laitu perbincangan dapatan kajian reka bentuk dan pembangunan. Bahagian akhir

membincangkan dapatan kajian fasa penilaian.

7.3.1 Perbincangan Dapatan Kajian Fasa 1

Perbincangan dapatan kajian analisis keperluan ini adalah berpandukan soalan kajian
“Apakah keperluan kurikulum berasaskan taman buah-buahan dan sayur-sayuran yang
sesuai untu sekolah rendah Orang Asli mengikut perspektif guru?”. Bagi menjawab

persoalan di atas, beberapa sub-soalan dibangunkan iaitu:

a) Apakah kurikulum berasaskan taman yang sesuai bagi meningkatkan
pengambilan buah-buahan dan sayuran berkhasiat dalam kalangan kanak-kanak
Orang Asli?

b) Apakah tabiat pemakanan kanak-kanak Orang Asli?

c) Apakah kaedah pengajaran dan pembelajaran masa kini yang menarik minat

kanak-kanak orang asli di sekolah?

Dalam konteks kajian ini, temu bual separa berstruktur dijalankan terhadap 12 orang
guru yang mempunyai pengalaman lebih dua tahun mengajar kanak-kanak orang asli.
Hasil daripada transkripsi temu bual, beberapa tema telah terhasil daripada analisis
keperluan kanak-kanak Orang Asli terhadap kurikulum berasaskan taman bagi
menjawab persoalan di atas iaitu.

Berdasarkan persoalan fasa 1(a), hasil dapatan kajian dalam persoalan fasa 1 (a)
adalah bagaimana guru-guru yang berpengalaman mengajar kanak-kanak Orang Asli
mempunyai harapan dan pandangan terhadap kurikulum yang berkonsepkan pertanian
dan pemakanan buah-buahan dan sayur-sayuran yang sesuai dan efisien. Berdasarkan
persoalan tentang konsep kurikulum berasaskan taman yang sesuai, beberapa guru
bersetuju penyesuaian kurikulum berkonsepkan pertanian dan pemakanan buah-buahan
dan sayur-sayuran ini adalah perlu dengan mengintegrasikan kurikulum berasaskan
taman buah-buahan dan sayuran ini ke dalam matapelajaran yang bersesuaian seperti
Sains, Pendidikan Jasmani, Pendidikan Kesihatan ataupun Kemahiran Hidup. Namun
terdapat responden yang menyokong keras dalam pembangunan kurikulum berasaskan
taman buah-buahan dan sayur-sayuran ini dibangunkan secara khusus tanpa merentas
kurikulum lain. Dapatan kajian dalam konteks ini sejajar dengan dapatan lepas
(Graham, Beall, Lussier, McLaughlin & Zidenberg-Cherr, 2005; Graham & Zidenberg-
Cherr, 2005; Heim et al., 2009; McAleese & Rankin, 2007; Morris & Zidenberg, 2002;
Parmer et al., 2009; Robinson-O'Brien et al., 2009) yang membuktikan bahawa
kurikulum atau program yang berkonsepkan taman buah-buahan dan sayur-sayuran
terbukti dapat meningkatkan pengetahuan, pemilihan tentang buah-buahan dan sayuran
sekaligus meningkatkan pengambilan terhadap buah-buahan dan sayuran dalam
kalangan kanak-kanak. Selain itu, kajian lepas turut mengambil tempat dalam
perbincangan tentang penyesuaian dan pengintegrasian kurikulum dalam arus perdana

apabila kajian (Gatto et al., 2012; Robinson-O'Brien & Heim, 2009) menempatkan

aktiviti program memasak, menanam serta pemakanan sebagai aktiviti kurikulum
selepas sekolah. Justeru, dalam konteks kurikulum Malaysia, aktiviti perlaksanaan
kurikulum berasaskan taman buah-buahan dan sayur-sayuran berkhasiat ini sesuai untuk
dintegrasikan dengan kurikulum perdana menerusi kurikulum selepas sekolah serta
model kurikulum yang dibangunkan ini perlu berdiri sendiri atau dijadikan kurikulum
khas supaya capaian matlamat utama dapat difokuskan untuk kanak-kanak Orang Asli
di Malaysia.

Di samping itu, beberapa guru turut berpendapat bahawa penggunaan teknologi
dalam kurikulum ini diharuskan kerana medium yang berasaskan teknologi atau kaedah
moden ini akan lebih menarik minat dan semangat kanak-kanak Orang Asli ini untuk
meneroka berbanding secara konvesional dalam perlaksanaan kurikulum ini. Dapatan
ini selaras dengan Reddy dan Ankaiah (2005) dimana fokus pembelajaran pertanian
berasaskan teknologi bukan sahaja meningkatkan produktiviti tanaman malah menarik
minat pelajar untuk lebih meneroka aplikasi sains tersebut.

Selain itu juga perlaksanaan kurikulum berasaskan taman buah-buahan dan
sayuran ini memerlukan tenaga serta kemahiran professional yang khusus untuk
menjayakan program bagi mengekalkan program ini berterusan dan bukan menjadi
opsyen kepada guru-guru yang terlibat. Dapatan juga menjelaskan bahawa aspek
kapital, pengurusan dan persediaan yang rapi, kawasan atau tempat yang sesuai dan
juga tenaga pakar merupakan salah satu faktor kepada perlaksanaan kurikulum yang

efisien.

Berdasarkan dapatan kajian fasa 1(b) mendapati bahawasanya kekurangan
keperluan makanan berkhasiat berlaku dalam kalangan kanak-kanak Orang Asli kerana
aspek tersebut banyak dirungkaikan oleh guru atau responden yang terlibat.
Berdasarkan isu yang berlaku dalam kalangan kanak-kanak Orang Asli di sekolah,

kanak-kanak Orang Asli mempunyai satu tabiat di mana hidangan sayur-sayuran yang

terdapat dalam makanan tidak diambil dan kerap membuangnya. Kebanyakan guru
bersetuju dengan tabiat yang berlaku dan ini secara tidak langsung mencerminkan tabiat
pemakanan kanak-kanak asli di rumah yang kurang menitikberat tentang pengambilan
makanan berasaskan sayur-sayuran. Namun bukanlah semua sayuran hijau tidak
diambil oleh kanak-kanak ini, mereka gemar mengambil makanan bersayur yang
berasaskan oleh pucuk-pucuk seperti pucuk ubi. Ini terbukti dan telah disokong (Choy
et al., 2010; Haemamalar, Zalilah & Neng, 2010; Hian & Leng, 1998) di mana
berdasarkan kajian yang dibuat, pengambilan sayuran harian masyarakat Orang Asli ini
adalah tertakluk kepada sayuran yang ditanam di sekitar rumah seperti cemperai, paku
pakis, pucuk ubi, kobis paya dan juga petai jering. Ini menyebabkan pemilihan dan
pengambilan makanan bagi sayuran lain adalah terhad. Walau bagaimanapun dalam
kajian (Chen, 1973) yang dipetik oleh (Hian & Leng, 1998) menjelaskan bahawa faktor
pantang larang yang diamalkan oleh sesetengah masyarakat Orang Asli untuk tidak
memakan beberapa jenis sayur-sayuran dan buah-buahan hutan turut menyebabkan
mereka kekurangan mineral dan vitamin dalam badan.

Selain itu, isu yang wujud dalam kalangan kanak-kanak Orang Asli ini adalah
tabiat dengan memakan makanan eksotik (luar kebiasaan) termasuk tikus, tupai, monyet
dan babi di mana tabiat ini menjadi sesuatu kebiasaan pada sebilangan kanak-kanak
Orang Asli terutama yang bukan beragama Islam. Ramai guru berpendapat tabiat
memakan makanan eksotik ini terdorong kepada faktor kemudah capaian terhadap
sumber makanan di sekeliling perumahan mereka. Ini berselari dengan kajian (Rambo,
1979; Yahaya, 1991) yang membuktikan bahawa segelintir masyarakat kaum Orang
Asli memakan hampir semua makanan yang ditangkap di sekitar habitat mereka
termasuk babi hutan, monyet dan tupai. Apabila mereka jauh daripada kehidupan luar
(merujuk kepada yang tinggal di pedalaman), apa yang terdapat di sekitar mereka

menjadi santapan mereka apabila perlu. Malah menurut pandangan Islam sendiri,

makanan seperti babi, bangkai, darah dan sebagainya boleh memudaratkan kesihatan
disebabkan itu dalam surah Al-An’am ayat 45 di mana Allah swt telah mengharamkan
empat jenis makanan iaitu bangkai, darah yang mengalir, daging babi dan binatang yang
disembelih bukan kerana Allah swit.

Isu kebersihan turut menjadi isu yang kritikal lebih-lebih lagi dengan tabiat
kanak-kanak Orang Asli dengan meminum air mentah (air paip) dalam kawasan sekolah
tanpa menyedari tahap kebersihan air yang diminum. Apa yang menyebabkan isu ini
berlaku adalah kurangnya kesedaran terhadap tahap kebersihan terhadap makanan dan
minuman yang diambil oleh kanak-kanak Orang Asli. Dapat disimpulkan bahawa
kekurangan pemakanan makanan berkhasiat yang berlaku dalam kalangan kanak-kanak
Orang Asli ini didorong oleh aspek kesedaran di bawah faktor agama, faktor
persekitaran dan budaya mereka.

Berdasarkan persoalan kajian fasa 1(c) yang yang dijalankan kepada guru-guru
kanak-kanak Orang Asli ini, dapatan kajian seterusnya mendapati elemen penting yang
perlu dititik beratkan dalam pembangunan sesebuah kurikulum iaitu menganalisis
keperluan aspek kaedah pembelajaran kanak-kanak Orang Asli ini. Antara kaedah
pembelajaran yang menjadi tumpuan guru untuk menarik minat kanak-kanak asli adalah
pembelajaran yang berasaskan hands on dan aktiviti luar bilik darjah. Kanak-kanak
Orang Asli di kedua-dua sekolah ini cenderung kepada aktiviti hands on iaitu kaedah
pembelajaran yang melibatkan murid secara praktikal dengan memanipulasi bahan-
bahan mengajar dengan pengalaman murid itu sendiri. lbrahim Mukhtar dan Ahmad
Sapawi (2008) dalam kajian tentang masyarakat Orang Asli menyokong, pembelajaran
akan lebih berkesan jika pelajar didedahkan kepada suasana yang sebenar di mana
pengetahuan dan kemahiran yang dipelajari dapat diaplikasikan secara praktikal.
Kanak-kanak ini akan lebih memberikan tumpuan sekiranya pembelajaran yang boleh

menggerakkan mereka untuk membuat sesuatu bagi membina pengalaman sekaligus

menjana konsep pemahaman dan pengetahuan dalam kalangan mereka. Kanak-kanak
Orang Asli ini mempunyai sedikit kekurangan dari aspek proses membayangi dan
memahami apa yang diajar sekiranya konsep yang diajar hanya melalui pertuturan.
Selain daripada minat dan cenderung kanak-kanak Orang Asli ini terhadap
aktiviti hands on, kanak-kanak ini juga memberi respons dan minat yang tinggi dalam
aktiviti luar bilik darjah samada pengajaran dan pembelajaran secara formal mahupun
tidak formal. Secara tidak langsung aktiviti yang disediakan di luar bilik darjah telah
menarik minat kanak-kanak Orang Asli kaum Semai untuk hadir ke sekolah. Dapatan
kajian dalam konteks ini juga turut mengenal pasti bahawa kanak-kanak Orang Asli ini
lebih gemarkan hiburan. Kecenderunagn mereka terhadap pembelajaran berasaskan
didik-hibur telah menjadikan kanak-kanak ini teruja dalam penglibatan mereka melalui
aktiviti ini. Pengkaji-pengkaji lepas (Talib & Muslim, 2007; Yusoff & Hayati, 2009)
meneroka budaya daripada masyarakat asli sendiri yang lebih gemarkan sesuatu yang
lebih santai tanpa perlu meningkatkan minda terutama hiburan. Malah menurut kajian
yang dibuat oleh masyarakat Orang Asli terutama di Perak, kemewahan musim buah-
buahan sering dirayakan dengan majlis hiburan tari menari ‘sewang’ terutama apabila
mereka mendapat tangkapan binatang buruan yang boleh dikongsi sekampung (Siti
Aminah & Seow, 2013; Talib & Muslim, 2007). Ternyata di sini budaya mereka yang
gemarkan hiburan mempengaruhi minat dan kaedah pembelajaran kanak-kanak ini

untuk mencapai satu kepuasan dan keseronokan belajar.

7.3.2 Perbincangan Dapatan Kajian Fasa 2

Perbincangan bagi dapatan kajian fasa 2 merupakan perbincangan dapatan yang
menghuraikan tentang reka bentuk model kurikulum berasaskan taman buah-buahan
dan sayuran berkhasiat untuk sekolah rendah Orang Asli yang telah dibangunkan

bersama dengan barisan pakar yang terlibat. Dalam fasa ini, dapatan yang diperolehi

dipandu oleh soalan kajian bagi fasa dua iaitu “Apakah Reka bentuk Model Kurikulum
Berasaskan Taman Buah-Buahan dan Sayur-Sayuran Untuk Sekolah Rendah Orang

Asli?. Soalan kajian ini diperincikan lagi oleh sub-soalan seperti berikut:

a) Apakah objektif model kurikulum berdasarkan konsensus pakar?

b) Apakah kandungan kurikulum yang perlu ditekankan berdasarkan konsensus
pakar?

c) Apakah kaedah pengajaran dan aktiviti yang bersesuaian dalam kurikulum
berdasarkan consensus pakar?

d) Apakah bentuk penilaian yang sesuai digunakan dalam kurikulum berasaskan

taman buah-buahan dan sayur-sayuran berdasarkan konsensus pakar?

Bagi menjawab persoalan di atas, pengkaji terlebih dahulu menjalankan langkah
dalam prosedur ISM iaitu menjalankan perbincangan dengan barisan pakar melalui
teknik nominal berkumpulan (NGT). Teknik Nominal berkumpulan ini merupakan
teknik yang menghimpunkan barisan pakar dalam satu masa dan ruang yang sama bagi
mendapatkan kesepakatan dari kepakaran masing-masing. Seramai 11 orang pakar yang
terlibat kajian ini dan sebelum pengundian elemen-elemen dalam komponen kurikulum
dilakukan, barisan pakar menjalankan perbincangan secara kritikal bagi mencapai kata
sepakat tentang pemilihan elemen-elemen yang dibentang. Dalam proses ini dijalankan,
elemen-elemen yang dibentang dan dibincangkan bersama pakar telah bersepakat untuk
menggugurkan dan menambahbaikkan elemen dari aspek struktur ayat dan maksud
perkataan yang bermakna dan lebih jelas. Hasil dapatan daripada persoalan fasa 2(a)
iaitu objektif model kurikulum adalah ditunjukkan dalam Rajah 5.2 dalam mukasurat
149 yang menggambarkan elemen 2 yang menjadi keutamaan iaitu Membangunkan
pengetahuan kanak-kanak Orang Asli terhadap kepentingan dan keselamatan dalam
penyediaan makanan diikuti dengan elemen 4 iaitu (membangunkan kemahiran dalam

kaedah penanaman dalam kalangan Orang Asli). Dapatan kajian dalam konteks
objektif kurikulum ini ternyata mempunyai keselarian dalam teori Taxonomy Bloom
(Anderson, Krathwohl & Bloom, 2001) di mana tahap abstraksi pembelajaran manusia
perlu melalui tahap pemahaman atau membina pengetahuan sebelum disusuli oleh
aplikasi dan tahap-tahap lain. Malah dapatan ini turut mempunyai keselarian dengan
kajian lepas (Gibson, Wardle & Watts, 1998; Wardle, Parmenter & Waller, 2000;
Worsley, 2002) yang menyokong bahawa tahap pengetahuan pemakanan yang tinggi
merupakan faktor penting dalam menentukan kualiti pengambilan makanan berkhasiat
terutamanya buah-buahan dan sayur-sayuran. Ini menunjukkan bagi bagi meningkatkan
pengambilan makanan berkhasiat daripada buah-buahan dan sayuran dalam kalangan
Orang Asli, haruslah menerapkan kefahaman serta kesedaran pada diri mereka apakah

konsep kebersihan dan kesihatan dalam penyediaan makanan.

Disebalik pemahaman konsep dan pembangunan kemahiran dari aspek
penanaman buah-buahan dan sayuran, dapatan kajian ini menunjukkan elemen 1 iaitu
Meningkatkan aktiviti pengambilan sayur-sayuran dan buah-buahan dalam diet harian
kanak-kanak Orang Asli, elemen 5, Meningkatkan penglibatan dan sokongan ibu bapa,
guru, pentadbir serta masyarakat Orang Asli dalam Program Penanaman dan
Pemakanan di sekolah dan juga elemen 3 iaitu Meningkatkan interaksi sosial kanak-
kanak Orang Asli terhadap guru dan juga rakan sebaya menerusi aktiviti penanaman
dan pemakanan yang dijalankan mempunyai keselarian atau mempunyai keutamaan
yang sama nilai iaitu ketiga-tiganya berlaku selepas pembangunan konsep pengetahuan
dan pembangunan kemahiran tingkahlaku. Elemen-elemen ini turut terbukti dalam
komponen teori sosial kognitif Bandura yang dikategorikan sebagai elemen yang
menyumbang kepada faktor persekitaran. Ini sekali lagi terbukti dengan adanya
keselarian dengan dapatan kajian lepas yang mengkaji pengaruh persekitaran yang

menyumbang kepada pengambilan buah-buahan dan sayur-sayuran (Brug, Lechner, &

De Vries, 1995; Kamphuis, Giskes, de Bruijn, Wendel-Vos, Brug & Van Lenthe, 2006).
Dapatan menunjukkan faktor persekitaran yang dimaksudkan adalah semua faktor
luaran hingga ke faktor individu dan faktor luaran yang mempunyai pengaruh positif
terhadap pengambilan buah-buahan dan sayur-sayuran adalah kemudahcapaian
tempatan yang baik (good local availability).

Seterusnya dalam konteks kajian pembangunan model kurikulum dalam aspek
kandungan kurikulum bagi menjawab soalan fasa 2(b), reka bentuk model terhasil
menerusi Rajah 5.3 dalam mukasurat 150 iaitu selepas pengguguran dan penambah
baikan struktur ayat dalam elemen kandungan berlaku, kesepakatan pakar bersetuju
bahawasanya elemen 1 Kepentingan kebersihan makanan dan kesihatan daripada
sayur-sayuran dan buah-buahan dan elemen 3 Kaedah penanaman dan pembiakan
tanaman sayur-sayuran dan buah-buahan yang efektif dan selamat seperti kultur tanpa
tanah mempunyai persamaan dalam aspek kepentingan. Berdasarkan kajian yang dibuat
oleh Al-Delaimy et al. (2014) berkenaan dengan pembangunan program pendidikan
kesihatan dalam kalangan Orang Asli dengan matlamat mendidik kanak-kanak Orang
Asli ke arah kesihatan yang cemerlang, kajian tersebut menitikberatkan kandungan
program dengan elemen kebersihan dan kesihatan termasuklah pembersihan diri dan
makanan buah-buahan dan sayur-sayuran sebelum makan. Begitu juga dengan elemen
kemahiran kaedah penanaman yang banyak menjadi elemen utama dalam program
kurikulum berasaskan taman (Graham & Zidenberg-Cherr, 2005; Heim, Stang &
Ireland, 2009; Morris, Neustadter & Zidenberg-Cherr, 2001; Oxenham & King, 2010).
Kajian-kajian ini mengukuhkan lagi dapatan dimana untuk membangunkan program
pendidikan pemakanan berpandukan teori sosial kognitif adalah melalui penanaman
yang memberi peluang memperbaiki pengetahuan dan kemahiran berkaitan pemakanan

sihat melalui buah-buahan dan sayuran.

Begitu juga dengan reka bentuk model yang menunjukkan elemen 2 Penanaman
buah-buahan dan sayur-sayuran yang bersesuaian dengan persekitaran sosio-budaya
Orang Asli dan elemen 4 Pengendalian lepas tuai dan penyediaan sayur-sayuran dan
buah-buahan kedua-duanya mempunyai tahap kepentingan dan keutamaan yang sama
dan elemen kandungan kurikulum bagi konteks kajian ini perlu dijalankan selepas
elemen 1 dan 3 kerana elemen 2 dan 4 mempunyai tahap pergantunguaian yang tinggi
terhadap elemen 1 dan 3. Dapatan ini berkait rapat dengan dapatan kajian (Mohd Nazri,
2014; Wan Afizi et al., 2014) yang mengait rapatkan faktor persekitaran dan budaya
yang mempengaruhi prestasi kanak-kanak Orang Asli ini. Kehidupan Orang Asli amat
terikat dengan persekitaran mereka iaitu hutan yang merupakan sumber rezeki utama
maka elemen kandungan yang mengaitkan aspek sosiobudaya yang bersesuaian dengan
mereka boleh meningkatkan minat disebabkan oleh pengetahuan sedia ada berkenaan
dengan sosiobudaya kanak-kanak Orang Asli ini. Mohd Nazri (2014) turut menekankan
kepentingan nilai dan budaya Orang Asli dalam pembangunan pendidikan alternative.

Dalam konteks kajian yang menjawab persoalan fasa 2(c) iaitu reka bentuk
model bagi aspek kaedah pengajaran dan aktiviti pula, sepakatan pakar dengan bantuan
perisisian ISM seperti Rajah 5.4 menunjukkan bahawa model kurikulum bagi aspek
kaedah pengajaran dan aktiviti mempunyai hubungan linear. Berdasarkan Rajah 5.4,
model yang terhasil menunjukkan bahawa elemen 1 Pembelajaran Luar Bilik Darjah —
cth : demonstrasi terhadap kanak-kanak Orang Asli berkenaan dengan proses
penanaman sayur-sayuran dan buah-buahan, elemen 5, Menggunakan kaedah didik-
hibur — melalui nyanyian atau puisi bertemakan kepentingan sayur-sayuran dan buah-
buahan dan juga elemen 6 Kaedah Penyelesaian Masalah — Melalui penerangan dan
perbincangan tentang kepentingan kesihatan dan kebersihan makanan mempunyai

tahap pengaruhan yang tinggi berbanding elemen 3, 2 dan 4.

Dapatan kajian ini diperkukuhkan lagi dengan dapatan kajian lepas (Froats-
Emond & Beyers, 2000) bahawa antara strategi untuk mempromosi pengambilan buah-
buahan dan sayur-sayuran dalam kalangan kanak-kanak di bawah tema pembangunan
pengetahuan dan kemahiran adalah demonstrasi oleh pakar yang berpengalaman, ujian
rasa serta aktiviti hiburan yang menyeronokkan tentang makanan. Ini menunjukkan
kaedah pembelajaran yang perlu diutamakan dalam program meningkatkan
pengambilan buah-buahan dan sayur-sayuran adalah perlu melibatkan elemen
keseronokan dan juga aktiviti yang boleh merangsang fizikal dan kognitif kanak-kanak.
Ini turut menguatkan lagi dapatan kajian pada fasa analisis keperluan iaitu dapatan yang
diperolehi daripada guru-guru yang berpengalaman mengajar kanak-kanak Orang Asli
ini, kanak-kanak Orang Asli ini lebih gemar akan hiburan dan juga pembelajaran yang
melibatkan aktivti yang boleh memberi rangsangan kepada mereka.

Seterusnya, dapatan kajian bagi menjawab soalan kajian 2 (d) dalam komponen
kurikulum yang terakhir iaitu komponen penilaian menunjukan suara sepakatan pakar
menghasilkan model penilaian kurikulum seperti Rajah 5.5 pada muka surat 151.
Berdasarkan model terhasil, elemen 1 Menjalankan pemerhatian dalam dan luar bilik
darjah dari aspek perubahan sikap dan tingkah laku kanak-kanak Orang Asli terhadap
pengambilan sayur-sayuran dan buah-buahan, elemen 2, Menjalankan analisis
terhadap kehadiran kanak-kanak Orang Asli dalam setiap aktiviti program penanaman
dan pemakanan dan elemen 4, Mengadakan kuiz dan peperiksaan akhir bagi menilai
tahap pengetahuan konsep kesihatan dan keselamatan dalam penyediaan makanan
mempunyai darjah kepentingan yang tinggi berselari dengan elemen 5 Menjalankan
ujian praktikal tentang pengendalian tanaman sayur-sayuran dan buah-buahan yang
ditanam. Dapatan ini telah diperkukuhkan oleh kajian lepas di mana dalam program
pendidikan berasaskan sekolah, antara penilaian utama yang dilihat bagi melihat

keberkesanan program pembelajaran adalah melalui pemerhatian luar dan dalam bilik

darjah dari aspek sikap dan tingkah laku pelajar (Kafatos, Peponaras, Linardakis, &
Kafatos, 2004; Story, Lytle, Birnbaum, & Perry, 2002). Malah kajian (Anderson et al.,
2005; Christian, Evans, Ransley, Greenwood, Thomas, & Cade, 2012; Pothukuchi,
2004) turut menyokong bahawa penilaian formatif seperti kuiz terhadap pelajar mampu
menilai tahap pengetahuan dan kepercayaan berkenaan dengan kepentingan kesihatan
daripada buah-buahan dan sayur-sayuran

Selain memperolehi data keputusan hasil program pemakanan berasaskan taman
melalui kuiz dan peperiksaan, penilaian dan keberkesanan aktivi pembelajaran oleh
Heim, Stang dan Ireland (2009) dalam kajian mereka untuk meningkatkan pengambilan
buah-buahan dan sayur-sayuran adalah menjurus kepada penilaian ujian kepuasan

melalui tinjauan pre-post ke atas program dijalankan.

7.3.3 Perbincangan Dapatan Kajian Fasa 3

Dapatan Fasa Penilaian merupakan dapatan terakhir yang diperolehi selepas
perlaksanaan aktiviti pengajaran dan pembelajaran untuk kurikulum berasaskan taman
untuk sekolah rendah Orang Asli. Dalam fasa ini, pengkaji menggunakan penilaian
kebolehgunaan dengan menemu bual 10 orang pelajar Asli berumur 11 tahun yang telah
menjalani aktiviti pengajaran dan pembelajaran kurikulum yang dibangunkan selama 10
sesi. Soalan kajian seperti berikut memandu untuk mendapatkan dapatan kajian fasa

penilaian:

Soalan kajian 3 :

Apakah Penilaian Kebolehgunaan Model Kurikulum Berasaskan Taman Buah-Buahan
dan Sayur-Sayuran Untuk Sekolah Rendah Orang Asli mengikut prespektif pelajar?
Berdasarkan soalan kajian di atas, persepektif pengguna atau pelajar digunakan kerana

pengkaji memfokuskan hasil dan keberksesanan perlaksanaan model dari sudut

pembelajaran pengguna. Berdasarkan soalan kajian di atas, pengkaji menjalankan temu

bual separa berstruktur kepada pelajar asli dengan tiga cabang soalan tersebut iaitu :

a) Apakah jangkaan hasil pelajar sebelum perlaksanaan pengajaran dan
pembelajaran Kurikulum Berasaskan Taman buah-buahan dan sayur-sayuran?
a) Aspek Keupayaan diri
b) Aspek Pemilihan Keutamaan Rasa

c) Aspek Jangkaan Hasil

b) Apakah jangkaan hasil pelajar selepas perlaksanaan pengajaran dan
pembelajaran Kurikulum Berasaskan Taman buah-buahan dan sayur-sayuran?
a) Aspek Keupayaan Diri
b) Aspek Pemilihan Keutamaan Rasa
c) Aspek Jangkaan Hasil
c) Apakah kekuatan dalam perlaksanaan pengajaran dan pembelajaran Kurikulum

Berasaskan Taman buah-buahan dan sayur-sayuran?

Bagi menjawab soalan fasa 3 (a) iaitu jangkaan hasil pelajar sebelum
perlaksanaan pengajaran dan pembelajaran Kurikulum Berasaskan Taman buah-buahan
dan sayur-sayuran, pengkaji mengkategorikan kepada 3 aspek utama dalam
menjangkakan hasil pelajar sebelum dan selepas perlaksanaan kurikulum.

d) Aspek Keupayaan diri
e) Aspek Pemilihan Keutamaan untuk Rasa (Taste Preference)

f) Aspek Jangkaan Hasil

a) Aspek Keupayaan diri sebelum dan selepas perlaksanaan

Berdasarkan temu bual yang dijalankan, dalam aspek keupayaan diri pelajar-
pelajar ini didapati mempunyai satu sikap kurang yakin atau takut mencuba terutama
memakan jenis sayur-sayuran seperti broccoli. Dalam tema ini beberapa pelajar
menjelaskan bahawa mereka kurang yakin atau kurang berani untuk mencuba kerana
khuatir sayuran itu berasa pahit dan tidak sedap sedangkan mereka tidak pernah
mencuba makan sayuran jenis itu. Ini terbukti apabila 5 orang pelajar menunjukkan
keralatan untuk mencuba sayuran yang ditunjuk oleh pengkaji seperti broccoli, dan
kobis ungu. Malah ada pelajar yang teragak-agak untuk menyatakan keinginan beliau
untuk mencuba. Sifat kurang keupayaan untuk mencuba buah-buahan dan sayuran ini
diperjelaskan oleh kajian satus pemakanan Orang Asli (Haemamalar et al., 2010;
Zalilah & Tham, 2002) apabila kumpulan makanan yang mempunyai bilangan
subkumpulan yang sangat terhad adalah antaranya buah-buahan dan sayuran.

Dengan itu apabila pengkaji menjalankan temu bual selepas perlaksanaan
kurikulum berasaskan taman buah-buahan dijalankan, dapatan menunjukkan
bahawasanya pelajar-pelajar ini mempunyai impak positif dari aspek keupayaan diri
untuk mencuba buah-buahan dan sayuran lain. Sungguhpun nilai keupayaan diri
meningkat dalam diri responden, beberapa responden masih memerlukan jaminan untuk
pengambilan sayur-sayuran dimasak terlebih dahulu sebelum makan. Malah ada yang
beranggapan sebelum pendedahan terhadap pemakanan buah-buahan dan sayuran ini,
sayuran mentah seperti salad tidak boleh dimakan melainkan harus dimasak. Keupayaan
untuk mencuba dan makan makanan berasaskan buah dan sayuran ini apabila hidangan
makanan tersebut dijadikan hidangan yang menyelerakan mereka seperti salad buah dan
sayur, sandwich, dan sebagainya. Selari dengan kajian lepas, dapatan menunjukkan
tahap keupayaan diri meningkat selepas program intervensi berkenaan dengan

kurikulum berasaskan taman dan pemakanan (Bere & Klepp 2004; Henry, Reimer,

Smith & Reicks, 2006; Molaison, Connell, Stuff, Yadrick & Bogle, 2005; Resnicow et
al., 2001). Malah dalam kajian terbabit, keupayaan diri untuk makan buah-buahan dan
sayuran meningkat setelah kanak-kanak digalakkan untuk merasa buah-buahan dan
sayuran menggunakan semua deria mereka serta belajar untuk menyediakan resepi

hidangan berkhasiat dari buah buahan dan sayur-sayuran.

b) Aspek Pemilihan Keutamaan untuk Rasa (Taste Preference) sebelum dan

selepas perlaksanaan

Berdasarkan temu bual pelajar, aspek pemilihan keutamaan untuk rasa samada
lebih cenderung untuk memilih buah-buahan ataupun sayur-sayuran. Tujuan aspek ini
dinilai bagi melihat apakah kecenderungan pemilihan pelajar terhadap pemakanan
antara buah-buahan dan sayur-sayuran sebelum dan selepas perlaksanaan kurikulum
dibuat. Berdasarkan temu bual sebelum perlaksanaan kurikulum terhadap pelajar, tema
yang terhasil menunjukkan pemilihan keutamaan terhadap buah-buahan adalah tinggi
berbanding sayur-sayuran. Ini diperjelaskan dimana majoriti responden atau pelajar
cenderung memilih untuk makan buah-buahan kerana sayur-sayuran dikatakan pahit
dan tak sedap. Antara pilihan buah dan sayur yang pengkaji utarakan pada pelajar
adalah buah-buahan dan sayuran yang mereka kenal seperti pisang dan mangga.
Walaupun begitu, apabila ditanya pemilihan yang mana yang mereka lebih cenderung
untuk pilih dan rasa antara sayur broccoli dan tomato (kedua-duanya jenis sayur), ada
responden yang cenderung untuk memilih tomato berbanding broccoli. Ini disebabkan
kanak-kanak ini tidak mempunyai kebiasaan untuk makan sayuran seperti broccoli di
rumah berbanding tomato yang biasa digunakan dalam masakan. Kajian (Blanchette, &
Brug, 2005; Brug, Tak, Velde, Bere, & De Bourdeaudhuij, 2008; Jago, Baranowski, &
Baranowski, 2007; Neumark-Sztainer, 2003; Nicklas et al., 2001) menyokong bahawa

faktor pemilihan keutamaan untuk buah-buahan dan sayuran ini adalah dipengaruhi oleh

209



ketersediaan (availibilty), kepelbagaian sayuran yang dihidangkan dan pendedahan
yang berulang.

Walau bagaimanapun, selepas perlaksanaan aktiviti pengajaran dan
pembelajaran kurikulum berasaskan taman buah-buahan dan sayur-sayuran ini
dijalankan, berdasarkan temu bual bagi aspek pemilihan keutamaan untuk rasa, masih
terdapat lagi pelajar yang mempunyai kecenderungan untuk memilih buah berbanding
sayur tetapi beberapa pelajar menunjukkan peningkatan dari segi pemilihan kedua-
duanya. Terdapat pelajar memilih untuk cuba makan kedua-dua buah dan sayur apabila
hidangan disertakan sekali dengan salad dressing seperti mayonis dan thousand island.
Beberapa responden masih mempunyai keinginan untuk memilih buah berbanding
sayur namun selepas diyakini bahawa sayur boleh dimasak sedap dan manis, responden
mengubah keinginan untuk memiliha dan makan sayur. Peningkatan terhadap pemilihan
keutamaan untuk memakan buah-buahan dan sayuran diperkukuhkan oleh kajian lepas
(Blanchette & Brug, 2005; Heim et al, 2009; Gatto et al., 2012) bahawa apabila berlaku
peningkatan bilangan buah-buahan dan sayur-sayuran yang dimakan malah dalam
kajian tersebut, peserta kajian memberi persepsi bahawa sayuran dari taman mereka

lebih segar berbanding dari kedai.

c) Aspek Jangkaan Hasil sebelum dan selepas perlaksanaan
Aspek jangkaan hasil (outcome expectation) dalam konteks teori sosial kognitif
Bandura (2011) berfungsi sebagai suatu insentif terhadap pembelajaran melalui
pemerhatian. Berdasarkan temu bual, pengkaji cuba menanyakan tentang apakah
jangkaan pelajar terhadap buah dan sayur yang ditunjukkan. Antara sayur-sayuran yang
ditanya sifat rasanya adalah broccoli dan juga salad. Beberapa responden menyatakan
sifat sayur yang ditanya dan ternyata kanak-kanak ini mempunyai persepsi yang negatif

terhadap rasa sayuran hijau yang hakikatnya mempunyai banyak khasiat. Walau

bagaimanapun, dalam konteks kajian ini, pengkaji turut menemu bual tentang apakah
jangkaan mereka apabila ditanya apakah khasiat dan kelebihan apabila memakan buah-
buahan dan sayuran, majoriti responden mempunyai pandangan asas tentang khasiat
tersebut. Sebagai contoh, apabila ditanya kepada responden keperluan makan buah-
buahan dan sayuran, responden mempunyai pandangan terhadap pengambilan buah dan
sayur untuk sihat. Apabila ditanya lebih lanjut maksud sihat, responden mempunyai
kesukaran untuk menjelaskan.

Walau bagaimanapun berdasarkan temu bual dalam aspek jangkaan hasil
(outcome expectation) yang dijalankan terhadap reseponden selepas aktiviti
perlaksanaan kurikulum dijalankan, dapatan kajian mendapati ada tindak balas positif
menerusi jangkaan terhadap kelebihanan pemakanan buah-buahan dan sayur-sayuran.
Selain daripada jangkaan kesan positif terhadap kesihatan, responden turut dilihat
terdapat peningkatan pengetahuan dari segi konsep diet pelangi yang dipelajari. Ini
berlaku apabila responden cuba menjawab kelebihan warna buah-buahan dan sayuran
merujuk kepada anggota badan dan organ termasuk kelebihan pada mata, jantung, kulit,
otak dan sebagainya. Ini sekaligus dapat meningkatkan pengetahuan dan kesedaran
terhadap khasiat diet pelangi dari buah-buahan dan sayuran memberi impak positif
terhadap aspek jangkaan hasil kanak-kanak Orang Asli ini. Malah kajian aspek
jangkaan hasil kanak-kanak dalam kumpulan rawatan (treatment group) untuk program
penanaman dan pemakanan buah-buahan dan sayuran membuktikan terdapat
peningkatan secara signifikan terhadap kanak-kanak tersebut (Baranowski et al., 1999;
Domel et al., 1995; O'Brien & Shoemaker, 2006; Resnicow et al., 1997; Reynolds et al.,

1999)

d) Analisis kekuatan perlaksanaan pengajaran dan pembelajaran Kurikulum

Berasaskan Taman buah-buahan dan sayur-sayuran

Dalam bahagian ini, perbincangan akan menjawab soalan kajian 3 (d) iaitu
analisis kekuatan perlaksanaan pengajaran dan pembelajaran kurikulum berasaskan
taman buah-buahan dan sayur-sayuran. Berdasarkan temu bual terhadap kesemua
sepuluh responden, pengkaji dapat merumuskan analisis kekuatan perlaksanan
pengajaran dan pembelajaran kurikulum berasaskan taman buah-buahan dan sayur-
sayuran kepada beberapa seperti tema berikut :

Selepas perlaksanaan kurikulum, pengkaji dapat merumuskan antara kekuatan
perlaksanaan pengajaran dan pembelajaran kurikulum berasaskan taman buah-buahan
dan sayur-sayuran adalah terletak pada pembelajaran yang menggalakkan aspek
kognitif, aspek efektif dan aspek psikomotor seperti yang diperjelaskan oleh Taxonomy
Bloom (Huitt, 2004). Aspek kognitif dapat dilihat apabila kanak-kanak Orang Asli
dapat menerima kefahaman serta menyerap konsep yang dipelajari malah aspek afektif
wujud apabila sikap keupayaan diri, serta responsif terhadap membuat pilihan dilihat
dalam jangkaan hasil selepas perlaksanaan. Aspek psikomotor pula dilihat apabila
kanak-kanak ini responsif terhadap aktiviti melibatkan naynyian, aktiviti hands on
dalam penyediaan hidangan snek. Dapat dirumuskan dari sudut aktiviti pembelajaran
kanak-kanak asli ini memberi tindak balas positif terhadap pengajaran dan pembelajaran
yang dijalankan oleh pengkaji. Seperti kajian lepas yang dinyatakan dalam
perbincangan fasa analisis dan pembangunan, pengajaran dan pembelajaran kurikulum
berasaskan taman buah-buahan dan sayur-sayuran ini mampu merangsang
perkembangan kognitif dan afektif mereka (Blanchette & Brug, 2005; Heim, Stang &
Ireland, 2009; O'Brien & Shoemaker, 2006). Menurut Shephard (1997), kanak-kanak

yang menerima pembelajaran yang melibatkan rangsangan fizikal menunjukkan

percepatan dalam pembangunan psikomotor mereka dan ini merupakan satu mekanisme
cemerlang mempelajari kemahiran belajar.

Selain itu kekuatan dari segi komunikasi dua hala yang efektif berlaku apabila
pendengar bertindak secara baik dengan menerima mesej atau arahan dengan baik.
Dalam konteks perlaksanaan kurikulum ini, komunikasi dua hala berlaku dengan baik
apabila pengkaji menerima dan memahami sifat semulajadi kanak-kanak Orang Asli ini
laitu malu dan dan rendah diri malah pengkaji sedia maklum bahawasanya untuk
membina hubungan dengan kanak-kanak ini guru perlu menarik perhatian kanak-kanak
ini dengan menggunakan bahan atau aktiviti yang menggalakkan interaksi sosial antara
guru dan pelajar. Ini selari dengan kajian (Baranowski et al., 2000; Hernandez-
Garbanzo, Brosh, Serrano, Cason, & Bhattarai, 2013) di mana penilaian hasil terhadap
program pemakanan buah-buahan dan sayuran menjurus kepada perkembangan
interaksi psikososial.

Kekuatan perlaksanaan pengajaran dan pembelajaran Kurikulum Berasaskan
Taman buah-buahan dan sayur-sayuran turut terletak pada bahan pengajaran yang
menarik minat kanak-kanak asli. Penggunaan bahan bantu mengajar yang terdiri
daripada potongan buah-buahan dan sayuran sebenar, kad bergambar, alatan
menyediakan hidangan snek, replika pinggan sihat, sumber lagu seperti radio bagi
menarik minat pelajar untuk melibatkan diri dalam sesi pengajaran dan pembelajaran
sekaligus memudahkan pemahaman konsep. Kajian dapatan lepas membuktikan dengan
menjalankan aktiviti seperti memasak atau menyediakan makanan ringan daripada
buah-buahan dan sayur-sayuran dapat meningkatkan pemilihan dan pengambilan buah-
buahan dan sayur-sayuran dalam kalangan pelajar sekolah (Davis et al., 2011; Heim et
al., 2009; Lautenschlager & Smith, 2007; Ozer, 2007; Wang et al., 2010). Ini sekaligus
memberi pendedahan sebenar kepada kanak-kanak asli bagi meneroka keseronakan

belajar.

Selain daripada itu, kekuatan dari aspek pengajaran dan pembelajaran memberi
ruang dan peluang untuk mencipta kreativiti melalui pembelajaran pengalaman. Ini
terbukti dengan adanya aktiviti seperti menyediakan hidangan snek, mencipta replika
“pinggan sihat” mereka pantun untuk dinyanyikan telah menggalakkan kanak-kanak
Orang Asli mencipta kreativiti sendiri mengikut minat mereka. Malah pendedahan
kepada mereka untuk mencipta kreativiti telah melibatkan hubungan sosial yang tinggi
antara pelajar-pelajar lain. Canfield dan Wells (1976) dan Fasko (2001) turut
menyokong bahawa aktiviti yang melibatkan kreativiti pelajar membantu guru untuk
membangunkan hubungan, menggalakkan interaksi serta meningkatkan pencapaian
motvivasi diri.

Antara kekuatan signifikan terhadap perlaksanaan kurikulum berasaskan taman
buah-buahan dan sayur-sayuran berkhasiat ini adalah kurikulum ini memberi
pendedahan pengetahuan serta kemudahcapaian terhadap kepelbagaian buah-buahan
dan sayur-sayuran. (Heim et al., 2009; McAleese & Rankin, 2007; Morris & Zidenberg-
Cherr, 2002; Ratcliffe et al., 2011; Robinson-O'Brien et al., 2009) dalam kajian mereka
menyokong kurikulum berasaskan taman buah-buahan dan sayur-sayuran ini
mempunyai kesan terhadap tahap pengetahuan dan kemudahcapaian pelajar terhadap
kepelbagaian buah-buahan dan sayur-sayuran. Ini berbalik kepada hasil temu bual
kanak-kanak Orang Asli pada peringkat penilaian, dapatan daripada temu bual
mendapati kebanyakan responden mempunyai kurang pendedahan terhadap jenis
kepelbagaian buah-buahan dan sayuran yang jarang dilihat atau digunakan oleh mereka
selain buah-buahan dan sayuran yang mudah didapati di sekeliling tempat tinggal
mereka. Oleh yang demikian, dengan adanya perlaksanaan kurikulum berasaskan taman
buah-buahan ini akan memberi pendedahan pengetahuan serta kemudahcapaian untuk

mengenali bentuk dan khasiat kepelbagaian buah-buahan dan sayuran sekaligus

menggalakkan mereka untuk mencuba dan memakan kepelbagaian buah-buahan dan

sayuran tersebut.

7.4 Impllikasi Kajian

Bahagian ini membincangkan tentang implikasi dan cadangan kajian. Implikasi
kajian ini memfokuskan kepada dua aspek iaitu implikasi kajian terhadap teori dan yang
kedua implikasi kajian terhadap amalam. Implikasi kajian terhadap teori merupakan
implikasi hasil dapatan kajian yang menghubungkaitkan dapatan dengan teori-teori
yang digunakan. Manakala Implikasi amalan merupakan langkah-langkah yang
disarankan untuk mengambil tindakan oleh pihak berkepentingan seperti KPM,
penggubar dasar dan polisi pendidikan, ibu bapa dan Orang Asli, guru-guru yang
mengajar Orang Asli serta Badan Bukan Kerajaan (NGO). Selain itu, bahagian ini

memuatkan perbincangan hasil dapatan yang memberi sumbangan kepada bidang ilmu.

7.4.1 Implikasi dan Cadangan terhadap teori

Implikasi dan cadangan terhadap teori terbahagi kepada dua iaitu pertama,
dapatan kajian memberi implikasi langsung kepada penghasilan model berasaskan
taman buah-buahan dan sayur-sayuran untuk sekolah rendah Orang Asli. Kedua,
dapatan kajian ini memberi implikasi secara tidak langsung kepada proses perlaksanaan
aktiviti pengajaran dan pembelajaran model kurikulum berasaskan taman buah-buahan
dan sayur-sayuran berkhasiat untuk sekolah rendah Orang Asli.

Pertama, dapatan kajian ini memberi kesan reflektif kepada penggunaan teori-
teori yang digunakan untuk pembangunan model kurikulum berasaskan taman buah-
buahan dan sayur-sayuran ini. Model kurikulum ini dibangunkan berdasarkan 3 model

utama iaitu model kurikulum Hunkins (Ornstein, & Hunkins, 1998) dari model

kurikulum, model peribumi Durie (Durie, 2004) dan yang ketiga adalah model
pembelajaran iaitu teori kognitif sosial dari (Bandura, 2004). Berdasarkn perbincangan
bagi menghubungkaitkan dengan teori-teori ini, pengkaji akan menjelaskan berdasarkan
tiga pembangunan dari tiga fasa iaitu fasa pertama (fasa analisis keperluan), fasa kedua

(fasa reka bentuk dan pembangunan) dan fasa terkahir (fasa penilaian).

Pandangan Hunkins (1998), Model Pribumi Promosi Kesihatan (Durie, 2004)
dan Bandura (1986) adalah selari dengan dapatan kajian akhir. Berdasarkan Rajah 7.1,
fasa satu kajian iaitu analisis keperluan yang merupakan gabungan dapatan daripada
temu bual 12 orang guru sekolah rendah Orang Asli mencadangkan keperluan
pemakanan berkhasiat berasaskan buah-buahan dan sayur-sayuran, kaedah
pembelajaran yang melibatkan identiti mereka iaitu didik hibur, wujud keperluan untuk
membangunkan model kurikulum berasaskan buah-buahan dan sayur-sayuran yang
mempromosikan pemakanan dan pengambilan buah-buahan dan sayur-sayuran
berkhasiat sebagai medium utama untuk melangkah ke arah pencapaian akademik yang

cemerlang dalam kalangan kanak-kanak Orang Asli.

Seterusnya fasa dua kajian adalah fasa reka bentuk dan pembangunan yang
menggunakan pendekatan Interpretive Structural Modeling (ISM) yang melibatkan 11
orang pakar. Berdasarkan Rajah 7.1, fasa reka bentuk pembangunan merupakan fasa
kritikal dalam penghasilan model kurikulum ini kerana dalam fasa ini, pembentukan
dan penghasilan elemen kurikulum adalah gabungan daripada tiga model utama iaitu
model Hunkins (Model Kurikulum), teori kognitif sosial Bandura (Teori Pembelajaran)
dan juga model Durie (Model Peribumi untuk Promosi Kesihatan). Sebelum elemen-
elemen dari komponen kurikulum disenarai akhirkan untuk sesi pengundian melalui
teknik Teknik Nominal Berkumpulan (NGT), elemen-elemen telah disenaraikan dan
dikategorikan kepada empat komponen utama kurikulum iaitu Objektif, Kandungan,
Kaedah Pembelajaran dan Aktiviti serta Penilaian yang telah didasari oleh Model

Kurikulum Hunkin. Model Hunkins menjadi dasar kepada pembentukan komponen

kurikulum adalah kerana bagi

memperincikan

lagi

objektif kurikulum yang

dibangunkan. Pembentukan empat komponen utama kurikulum itu adalah dengan

tujuan untuk memudahkan pentafsiran model dilakukan. Hunkin, teori pembelajaran

kognitif sosial Bandura dan juga model peribumi untuk Promosi Kesihatan Durie.

Model Rosset

Langkah 1 : Mengenal pasti konteks masalah
Langkah 2 : Menentukan tujuan analisis keperluan
Langkah 3: Pemilihan teknik pengumpulan data
Langkah 4. Membangunkan perancangan analisis
Langkah 5: Membangunkan perancangan peringkat.
Langkah 6: Komunikasi hasil dapatan

»)

Fasa 1 : Analisis
Keperluan

Temu bual : 12 orang guru
sekolah rendah OA Semai

Hasil : Dapatan analisis
keonerluan

N

\I\/Iodel Hunkins Teori Bandura Model Durie
Konsepsi ;) Fasa 2 : Penilaian
kurikulum\) OBJEKTIF ey Kebolehgunaan
o _ Budaya
\P'ag.rll.)c:]’( o Persekitaran Temu bual : 10 orang
emilihan KANDUNGAN Fizikal kanak-kanak Orang
Kandungan <+ . -
; . Asli Semai
Pemilihan Tingkah e Penglibatan
KAEDAH den an .
pengalman | oN~raRA Laku 9 9 o Hasil : Dapatan
Prlaksanaan | N & AKTIVITI Manusia asyaraka kebolehgunaan Model
APenilaian \> eGaya Hidup
PENILAIAN Qihat
Penyelengg Personal Persekitarar ks
N\

N

Penilaian Kebolehgunaan

Menjalankan eksperimen terhadap 40 orang
pelajar 11 tahun kanak-kanak Orang Asli
Semai menggunakan model kurikulum
berasaskan taman buah-buahan dan sayur-
sayuran berkhasiat untuk sekolah rendah
Orang Asli (aspek faktor personal)

Model Stake

»

Fasa 2 : Reka bentuk
dan Pembangunan

Aplikasi ISM melibatkan
11 orang pakar

Hasil : Reka bentuk model
kurikulum berasaskan
taman buah-buahan dan
sayur-sayuran berkhasiat
untuk sekolah rendah
Orana Asli.

J L

Model Kurikulum Berasaskan Taman Buah-Buahan dan Sayur-
Sayuran Berkhasiat untuk Sekolah Rendah Orang Asli

Rajah 7.1: Reka bentuk kajian dan pembangunan model dengan integrasi teori dan
model terlibat mengikut fasa.

Dapatan kajian ini memberi implikasi kepada pembentukan garden-nutrition
based curriculum yang menjadi asas kepada pembangunan kurikulum yang
mempromosikan kesihatan daripada pemakanan yang berkhasiat kepada kanak-kanak
khususnya masyarakat Orang Asli. Selain itu, implikasi terhadap teori seterusnya adalah
dapatan kajian ini memperkukuhkan teori sosial kognitif bandura Bandura (1986) dan
juga Model Peribumi untuk promosi kesihatan Durie (2004) yang mana penglibatan
masyarakat, pembangunan persekitaran fizikal yang menggalakaan pemakanan buah-
buahan dan sayuran, serta aktiviti pembelajaran yang mencerminkan sikap dan budaya
kanak-kanak Orang Asli mampu memberikan satu impak positif kepada perubahan
tingkah laku pelajar terhadap pengambilan pemakanan berasaskan buah-buahan dan
sayur-sayuran.

Sehubungan dengan itu, Teori Sosial Kognitif menurut Gaines dan Turner
(2009), merupakan satu teori tingkah laku interpersonal yang menangani kesan
psikososial pada tingkah laku dan menyediakan hala tuju untuk kaedah mengubah
sesebuah tingkah laku. Merujuk kepada kajian lepas berkenaan dengan teori ini,
pengambilan buah-buahan dan sayur-sayuran dalam kalangan kanak-kanak adalah
bergantung kepada faktor-faktor peribadi, tingkah laku dan persekitaran (Anderson et
al., 2007; Anderson, Winett, Wojcik, Winett, & Bowden, 2001, Neumark-Sztainer et
al., 2003, Resnicow et al.,1997). Sebagai contoh dapatan kajian fasa penilaian telah
menunjukkan bahawa terhadap impak positif terhadap keupayaan dan keyakinan diri,
pemilihan rasa dan jangkaan hasil kanak-kanak selepas aktiviti perlaksanaan program
pembelajaran dijalankan. Maka Teori Kognitif Sosial telah menyokong dapatan kajian
dan dibuktikan oleh kajian lepas di mana pengambilan buah-buahan dan sayur-sayuran
berkhasiat dalam kalangan kanak-kanak adalah bergantung kepada ciri-ciri personal

seperti keutamaan pemilihan dan keyakinan diri serta faktor luaran seperti ketersediaan

buah-buahan dan sayur-sayuran (Gaines & Turner, 2009; Krglner, Rasmussen, Brug,
Klepp, Wind & Due, 2011).

Seterusnya dalam fasa ketiga kajian iaitu fasa penilaian kebolehgunaan model,
pengkaji menggunakan elemen 6 dan 7 dari langkah model kurikulum Hunkins iaitu
Penilaian dan pengekalan iaitu penilaian berterusan untuk mendapatkan data bagi
membuat keputusan sama ada melanjutkan, membaiki, meminda atau menamatkan
program. Dalam proses ini, aspek penyelenggaraan perlu dikira bagi menilai
keseluruhan pelaksanaan kurikulum dapat mencapai matlamat serta objektif kurikulum.
Bagi mendapatkan data bagi kesesuaian dan kebolehgunaan model, eksperimen
dijalankan sebanyak 10 sesi ke atas kanak-kanak Orang Asli berusia 11 tahun dan temu
bual sebelum dan selepas perlaksanaan. Dapatan menunjukkan peningkatan dalam
aspek keupayaan diri (self-efficacy) aspek pemilihan keutamaan rasa (taste preferences)
dan juga aspek jangkaan hasil (outcome expectation) di mana ia berselari dengan teori
kognitif sosial Bandura di mana aspek ini memberi impak positif terhadap pengambilan
pemakanan berasaskan buah-buahan dan sayur-sayuran sekaligus mengukuhkan
keberkesanan penghasilan model kurikulum berasaskan taman buah-buahan dan sayur-
sayuran. Berdasarkan dapatan kajian ini, proses reka bentuk dan pembangunan model
yang dibangunkan seperti Rajah 7.1 boleh digunakan dan dipraktikan oleh pengkaji lain
untuk membangunkan model-model lain yang turut memberi implikasi positif terhadap
pencapaian akademik mahupun aspek lain selain pemakanan berkhasiat berasakan
buah-buahan dan sayur-sayuran. Sebagai contoh untuk lebih jelas, reka bentuk
pembangunan model ini didasari oleh faktor utama iaitu pencapaian akademik kanak-
kanak Orang Asli yang rendah. Dalam faktor pencapaian akademik ini pula terdapat
banyak faktor yang menyumbang antaranya adalah faktor keluarga, faktor masyarakat,
faktor personal, faktor ekonomi dan juga faktor pemakanan (Al-Mekhlafi et al., 2011;

Haslinah, 2009; Khor & Zalilah, 2008; Mohamad Johdi Salleh et al., 2009; Talib &

Muslim, 2007). Pengkaji menggunakan faktor pemakanan sebagai asas pembangunan
model ini. Dalam faktor pemakanan pula, terdapat beberapa faktor lain yang
menyumbang kepada faktor pemakanan kanak-kanak Orang Asli termasuklah
pengambilan sarapan pagi, pengambilan minuman bergula, pengambilan buah-buahan
dan sayur-sayuran dan juga kualiti diet (Carroll, 2014). Memandangkan pengkaji
mengkaji dan membangunkan model kurikulum berdasarkan faktor penyumbang
pencapaian akademik melalui faktor pemakanan pengambilan buah-buahan dan sayur-
sayuran, dengan penghasilan model ini, pengkaji lain boleh mempraktikkan model yang
dihasilkan dengan faktor pemakanan aspek lain seperti pengambilan sarapan pagi,
pengambilan minuman bergula, pengambilan buah-buahan dan sayur-sayuran dan juga
kualiti diet. Berselari dengan ciri-ciri model yang bersifat ulangan atau (iterative),
model ini sekaligus memberi peluang kepada pengkaji mahupun pihak pembangunan
kurikulum untuk mempaktikkan dan mengadaptasikan model yang sedia ada untuk

pembangunan pendidikan kanak-kanak Orang Asli.

7.4.2 Implikasi dan Cadangan terhadap Amalam

Bahagian ini membincangkan implikasi dan cadangan terhadap Kementerian
Pendidikan Malaysia , Penggubal dasar dan polisi pendidikan, ibu bapa dan masyarakat

Orang Asli , serta Jabatan Kemajuan Orang Asli (JAKOA).

a) Implikasi dan Cadangan kepada Kementerian Pendidikan Malaysia

Masalah pencapaian akademik masyarakat terutama kanak-kanak Orang Asli
menjadi satu fenomen dalam arena pendidikan Malaysia kerana sejak berdekad lalu
Masyarakat Orang Asli mempunyai jurang pendidikan yang berbeza dengan masyarakat

lain. Banyak kajian dijalankan bagi mencari faktor atau punca jurang pendidikan yang

220



berlaku. Pelbagai usaha telah dilakukan oleh Pihak Kementerian bagi mengatasi
masalah pencapaian akademik ini termasuklah Antara program yang telah dilaksanakan
bagi pembangunan pendidikan kaum Orang Asli adalah seperti Kurikulum bersepadu
Orang Asli / Penan (KAP) yang diperkenalkan oleh Kementerian Pelajaran Malaysia
(KPM) pada awal tahun 2007 dimana pihak Kementerian mempunyai hasrat untuk
memperkasakan pencapaian pendidikan Orang Asli Penan yang sering dilaporkan
tercicir. Program atau modul ini dibangunkan untuk meningkatkan kecekapan pelajar-
pelajar dalam 3R berdasarkan pertimbangan keperluan, pengalaman dan norma
akademik bagi menarik minat mereka ke sekolah.

Selain itu juga perlaksanaan telah dibuat bagi program Kelas Dewasa Ibu Bapa
Murid Orang Asli dan Peribumi (KEDAP). Program yang dimulakan pada awal tahun
2008 ini dilaksanakan bagi meningkatkan kesedaran dalam kalangan ibu bapa mengenai
kepentingan pendidikan demi masa depan anak-anak mereka serta kesedaran pelajaran.
Malah pihak Kementerian turut menyediakan peruntukan untuk Tabung Kumpulan
Wang Amanah Pelajar Miskin (KWAPM) bagi membantu kanak-kanak Orang Asli
membeli kelengkapan dan persediaan pembelajaran mereka. Walaupun selepas usaha-
usaha yang dilakukan menampakkan hasil positif berbanding sebelum perlaksanaan
program-program khas oleh pihak Kementerian, namun jurang pendidikan masih wujud
antara sekolah Orang Asli dan sekolah harian biasa. Justeru, usaha yang diketengahkan
oleh pihak kementerian ini merupakan cadangan yang terdapat dalam model kurikulum
berasaskan taman buah-buahan dan sayur-sayuran. Reka bentuk ini menekankan konsep
pemakanan dan penanaman dalam mempromosikan serta meningkatkan pengambilan
makanan berkhasiat dari buah-buahan dan sayur-sayuran melalui kurikulum berasaskan
taman.

Kementerian Pendidikan Malaysia khususnya Bahagian Pembangunan Dasar

dan Penyelidikan Pendidikan yang berperanan sebagai penggubal dasar harus

mempertimbangkan model berasaskan taman buah-buahan dan sayur-sayuran untuk
sekolah rendah Orang Asli sebagai satu strategi pendidikan untuk meningkatkan kualiti
pembelajaran dalam kalangan kanak-kanak Orang Asli. Reka bentuk model kurikulum
berasaskan taman buah-buahan dan sayur-sayuran berkhasiat untuk sekolah rendah
Orang Asli yang dibentuk melalui kesepakatan pakar ini berpotensi memberi input
kepada Kementerian Pendidikan Malaysia khasnya Bahagian Perkembangan
Kurikulum, Institut Pendidikan Guru (Pusat Kecemerlangan Pedagogi Peribumi),
Bahagian Pengurusan Sekolah Harian (Unit Pendidikan Orang Asli) dan Bahagian
Pembangunan Dasar dan Penyelidikan Pendidikan serta Jabatan Hal Ehwal Orang Asli
(Unit Pembangunan Minda) untuk mempertimbangkan elemen-elemen kurikulum
berasaskan taman buah-buahan dan sayur-sayuran yang bersesuaian dengan keperluan
khas pendidikan kanak-kanak Orang Asli.

Pengkaji telah membangunkan elemen-elemen kurikulum berpandukan empat
komponen utama kurikulum yang telah dipersetujui oleh pakar dan melalui proses
penilaian kebolehgunaan oleh pelajar-pajar Orang Asli sendiri dan ternyata aktiviti
pembelajaran yang dilaksanakan berasaskan model yang digunakan ini bersesuaian
dengan pelajar-pelajar Orang Asli.

Terdapat ruang dan peluang untuk membangunkan modul kurikulum berasaskan
taman buah-buahan dan sayur-sayuran berpandukan model yang telah dibangunkan.
Selain itu cadangan modul kurikulum berasaskan taman buah-buahan dan sayur-sayuran
juga sesuai diambil kira oleh JAKOA dan Institut Pendidikan Guru (Pusat
Kecemerlangan Pedagogi Peribumi) dalam membangunkan bahan kurikulum
berasaskan taman buah-buahan dan sayur-sayuran dalam konteks pendidikan kanak-
kanak Orang Asli.

Selain itu, model kurikulum berasaskan taman buah-buahan yang dibangunkan

ini berpotensi untuk digunakan sebagai panduan kepada pembangunan model

222



kurikulum pemakanan yang memfokuskan aspek pemakanan lain seperti pengambilan
sarapan pagi, pengambilan minuman bergula dan juga kualiti diet.

Sebagai rumusan, model kurikulum berasaskan taman buah-buahan dan sayur-
sayuran ini menyediakan cadangan objektif, kandungan kurikulum, kaedah
pembelajaran dan aktiviti serta penilaian sebagai garis panduan perlaksanaan kurikulum
berasaskan taman buah-buahan dan sayur-sayuran yang mampu memberikan pulangan

dari aspek pembangunan pendidikan untuk masayarakat Orang Asli.

b) Implikasi dan Cadangan Terhadap Pengajaran Guru dan Ibu Bapa Orang

Asli

Berdasarkan dapatan kajian pembangunan model kurikulum berasaskan taman
buah-buahan dan sayur-sayuran dapatan kajian telah menekankan cadangan kurikulum
yang boleh diintegrasikan dengan kurikulum arus perdana bagi menarik minat kanak-
kanak Orang Asli untuk belajar serta meneroka melalui pengalaman sekaligus
menggalakkan pemakanan serta kemahiran yang membantu meningkatkan pengambilan
terhadap buah-buahan dna sayur-sayuran.

Cadangan mengintegrasikan pendidikan arus perdana dengan pembelajaran
berdasarkan model kurikulum berasaskan taman dan buahan-buahan ini mampu
menarik minat kanak-kanak Orang Asli untuk menyertai sesi pembelajaran ini kerana
kandungan serta kaedah pembelajaran yang terdapat dalam kurikulum ini terhasil dan
terbina daripada keperluan kanak-kanak Orang Asli sendiri iaitu pembelajaran yang
melibatkan didik hibur, pembelajaran luar bilik darjah serta pembelajaran berasaskan
projek yang mengglakkan mereka untuk berfikir secara kreatif dan kritis. Sekaligus
pembelajaran ini memberi peluang kepada guru-guru untuk meningkatkan hubungan

sosial dengan kanak-kanak Orang Asli.

Model kurikulum berasaskan taman buah-buahan dan sayur-sayuran ini turut
memberi peluang dan ruang untuk guru-guru membina kreativiti bagi mengharmonikan
lagi aktiviti-aktiviti pembelajaran yang melibatkan pemakanan dan penanaman buah-
buahan dan sayur-sayuran untuk kanak-kanak Orang Asli seperti pembangunan projek
memasak dengan resepi-resepi baru yang turut boleh dikongsikan oleh ibu bapa
masyarakat Orang Asli mengikut kesesuaian dengan budaya mereka. Mencipta lagu
berasaskan kesihatan dan kepentingan buah-buahan dan sayur-sayuran turut memberi
implikasi kepada kanak-kanak serta ibu bapa untuk memahami konsep kesihatan
melalui hiburan.

Selain itu menerusi pemakanan dan penanaman sekaligus membantu guru-guru
untuk mencipta aktiviti pembelajaran yang bermakna yang boleh menghubungkan topik
dalam kurikulum teras dengan kehidupan sebenar. Apabila pelajar-pelajar Orang Asli
melihat hubungan antara apa yang dipelajari dengan dunia sebenar yang berkaitan
dengan mereka, motivasi dan pembelajaran akan meningkat. Ini dapat dilihat melalui
integrasi kandungan kurikulum dengan aplikasi kehidupan sebenar yang releven dengan
kehidupan seharian mereka seperti bercucuk tanam serta mencari sumber pendapatan di
hutan dan menjual hasil pendapatan. Ini selari dengan objektif model kurikulum
berasaskan taman buah-buahan dan sayuran seperti pengendalian lepas tuai yang boleh
dijalankan dengan penglibatan ibu bapa kanak-kanak orang Asli itu sendiri.

Selain itu, model kurikulum berasaskan taman buah-buahan dan sayur-sayuran
dapat memberi implikasi kepada pihak sekolah dan guru-guru malah penglibatan ibu
bapa sendiri kepada cadangan pembangunan ‘kafetaria sihat’ di mana cadangan kepada
pembangunan kafetaria ini memberi kelangsungan kepada peningkatan pengambilan
makanan berkhasiat berasaskan buah-buahan dan sayur-sayuran (Ratcliffe, Merrigan,
Rogers & Goldberg, 2011). Malah program seperti ini boleh mewujudkan pengetahuan

keusahawanan merentas kurikulum dalam kalangan kanak-kanak Orang Asli mahupun

ibu bapa dan guru-guru. Justeru itu, model kurikulum berasaskan taman buah-buahan
dan sayur-sayuran mampu memberikan kepuasan dan memberi inspirasi dan
menawarkan penglibatan yang optimum antara pihak sekolah termasuk guru dan juga
masayarakat Orang Asli, termasuk ibu bapa kanak-kanak Orang Asli untuk sama-sama

meningkatkan status tingkah laku mereka ke arah pemakanan yang lebih sihat.

¢) Implikasi dan Cadangan kepada Kanak-Kanak Orang Asli

Kurikulum pendidikan masa kini kurang memenuhi keperluan khas kanak-kanak
Orang Asli terhadap mempromosikan pemakanan khasiat dari buah-buahan dan sayur-
sayuran. Dapatan kajian telah menunjukkan banyak kelebihan dalam meningkatkan
penguasaan murid-murid dari aspek perkembangan kognitif sosial dari sudut keupayaan
diri, kebolehan membuat pilihan keutamaan dari sudut rasa dan juga dapat
membangunkan aspek jangkaan hasil terhadap apa yang dipelajari sekaligus
meningkatkan tahap kesedaran kanak-kanak Orang Asli ini terhadap pemakanan

berkhasiat daripada buah-buahan dan sayur-sayuran.

Selain itu dapatan kajian juga bukan sahaja mencerminkan sifat serta identiti
budaya kanak-kanak Orang Asli melalui hiburan sambil belajar, malah dapatan turut
memberi implikasi kepada kanak-kanak Orang Asli untuk meneroka kepelbagaian
resepi dan citarasa hidangan yang boleh diinspirasi daripada buah-buahan dan sayuran.
Implikasi lain dapatan kajian ini terhadap kanak-kanak Orang Asli adalah model
kurikulum berasakan taman buah-buahan dan sayur-sayuran ini mampu memberi
peluang dalam pembangunan kemahiran menanam tanaman buah-buahan dan sayur-
sayuran sekaligus menjadikan pengendalian hasil tuai sebagai satu medium
pengetahuan untuk membangunkan kemahiran keusahawanan dalam kalangan kanak-

kanak Orang Asli sebagai contoh pengendalian hasil tuai boleh dijadikan pencetus

kepada program jual beli seperti hari kantin sekolah yang turut melibatkan guru-guru,

ibu bapa dan masyarakat Asli lain.

d) Implikasi dan Cadangan Terhadap Jabatan Kemajuan Orang Asli

(JAKOA) dan Masyarakat Orang Asli

Terdapat pelbagai contoh aktiviti program kurikulum yang mempunyai
kelangsungan daripada dapatan kajian yang mampu memberi implikasi signifikan
kepada Jabatan Hal Ehwal Orang Asli seperti menawarkan peluang kepada jabatan itu
sendiri untuk membangunkan aktiviti-aktiviti di luar pentadbiran sekolah untuk bagi
mempromosikan serta memberi pendedahan kepada masayrakat Orang Asli tentang
kepelbagaian khasiat dan kemudahcapiaan buah-buahan dan sayur-sayuran yang
terdapat di Negara Malaysia termasuklah buah-buahan dan sayur-sayuran import dari
luar Negara.

Selain itu juga dapatan kajian memberi implikasi kepada masyarakat Orang Asli
kepada pembangunan program-program kebersihan makanan dan kesihatan daripada
sayur-sayuran dan buah-buahan. Ini termasuklah aktiviti yang melibatkan penekanan
tentang kepentingan pemakanan yang bersih dan selamat. Konsep ini penting dalam
memastikan bukan sahaja kanak-kanak Orang Asli malah seluruh masyarakat Orang
Asli terdedah kepada konsep kesihatan dan kebersihan dalam penyediaan makanan. Ini
sekaligus sedikit sebanyak boleh memberi kesedaran dan menghakis tabiat yang kurang

sesuai dengan perkembangan kognitif dan fizikal mereka.

7.5  Sumbangan Kepada IImu Bidang

Sebagai sumbangan kepada ilmu bidang pedagogi pendidikan, dapatan kajian ini

telah memperolehi elemen-elemen dari empat komponen kurikulum dengan

mengintegrasikan aspek pemakanan dan penanaman berasaskan taman buah-buahan dan
sayur-sayuran dalam konteks pendidikan Malaysia melalui pandangan dan kesepakatan
dari ISM.

Selain itu, model kurikulum berasaskan taman buah-buahan dan sayur-sayuran
ini menyediakan panduan perlaksanaan aktiviti pembelajaran bagi menjamin dan
mempromosikan pengambilan pemakanan berasaskan buah-buahan dan sayur-sayuran
khususnya dalam kalangan kanak-kanak Orang Asli. Model yang dibangunkan ini
bersifat ulangan atau iterative process iaitu model ini boleh di laksanakan dan dinilai
mengikut proses ulangan sehinggalah matlamat dan objektif utama tercapai. Model ini
juga boleh diintegrasikan dalam matapelajaran lain seperti Kemahiran Hidup dan juga
Sains.

Selain itu, reka bentuk pembangunan yang digunakan oleh pengkaji merupakan
sumbangan kepada bidang penyelidikan, kajian ini telah berjaya menghuraikan
penyelidikan pembangunan iaitu proses pembangunan model kurikulum berasaskan
taman buah-buahan dan sayur-sayuran dengan melibatkan pendekatan Interpretive
Structural Modeling (ISM) berasaskan pandangan dan kesepakatan pakar dari pelbagai
bidang yang berkaitan dengan kajian pembangunan pendidikan kanak-kanak Orang
Asli. Proses pembangunan ini dapat membantu pengkaji lain dengan menambah sorotan
kajian berkaitan dengan kajian pembangunan memandangkan pendekatan ini
merupakan pendekatan baru iaitu pendekatan yang dipelopori dalam bidang

kejuruteraan yang diserap masuk dan diaplikasikan dalam bidang pendidikan.

7.6  Cadangan Kajian Lanjutan

Bahagian ini akan membincangkan beberapa cadangan kajian lanjutan yang

boleh dijadikan panduan kepada penyelidik lain. Kajian ini membangunkan reka bentuk

model kurikulum berasaskan taman dan buah-buahan untuk sekolah rendah Orang Asli
dan menilai kesesuaian dan kebolehgunaan model ini dalam kalangan kanak-kanak
Orang Asli. Justeru, bagi cadangan kajian lanjutan, kajian lanjutan boleh dilakukan
terhadap pembangunan modul kurikulum berasaskan taman buah-buahan dan sayur-
sayuran unutk sekolah rendah Orang Asli.

Seterusnya, kajian ini melibatkan reka bentuk model untuk pembangunan
masyarakat Orang Asli. Maka kajian lanjutan boleh dibuat dan diperluas dalam
mengkaji serta mereka bentuk model kurikulum berasaskan taman dan buah-buahan
untuk masyarakat Malaysia seperti untuk masyarakat Melayu, India mahupun Cina. Ini
adalah kerana bagi mencapai matlamat yang sama iaitu meningkatkan pengambilan
pemakanan berkhasiat dari buah-buahan dan sayur-sayuran sekaligus meningkatkan
perkembangan kognitif dan kemahiran serta nilai dalam kalangan kanak-kanak. Malah
kekurangan pemakanan berkhasiat turut sinonim dengan golongan kanak-kanak.

Kajian ini dijalankan dalam konteks kajian masyarakat kaum Orang Asli Semai.
Justeru dicadangkan juga kajian lanjutan daripada kajian ini diperluas dan difokuskan
kepada masyarakat suku kaum asli yang lain seperti Temuan, Semelai, Jahut, Jahai dan
sebagainya. Usaha ini dilihat bagi menilai tabiat dan juga sosiobudaya berkenaan
dengan pemakanan berkhasiat serta melihat kesesuaian dan kebolehgunaan model
terhadap kaum lain.

Kajian ini menggunakan taman dalam persekitaran sekolah atau taman sekolah
untuk membangunkan taman berasaskan buah-buahan dan sayur-sayuran dalam
kalangan Orang Asli. Justeru kajian lanjutan bagi kajian ini turut boleh mengambil
tempat dalam memfokuskan pemakanan berkhasiat dari buah-buahan dan sayur-sayuran
kepada ruang lingkup atau ruang persekitaran luar yang lain. Ini bertujuan memberi

fokus yang berbeza dalam kajian yang mana mempertimbangkan kesemua ruang

pembelajaran persekitaran yang ada untuk meningkatkan pengambilan pemakanan dari

buah-buahan dan sayur-sayuran.

1.7 Penutup dan Rumusan

Kajian ini dijalankan dengan objektikf utama membangunkan model kurikulum
berasaskan taman buah-buahan dan sayur-sayuran untuk sekolah rendah Orang Asli.
Kajian ini menggunakan pendekatan penyelidikan reka bentuk dan pembangunan iaitu
kajian yang yang melalui tiga fasa utama iaitu fasa analisis keperluan, fasa reka bentuk
dan pembangunan dan fasa penilaian kebolehgunaan.

Fasa pertama kajian iaitu fasa analisis keperluan telah menggunakan teknik temu
bual terhadap 12 orang guru yang mengajar kanak-kanak Orang Asli dari suku kaum
Semai iaitu guru yang mengajar di sekolah negeri Perak dan sekolah Cameron
Highland, Pahang. Tujuan kajian ini adalah untuk mengenal pasti keperluan kanak-
kanak Orang Asli terhadap kurikulum berasaskan taman buah-buahan dan sayur-
sayuran untuk sekolah rendah Orang Asli. Dapatan kajian ini memperolehi empat tema
utama iaitu:

a. Keperluan makanan berkhasiat daripada buah-buahan dan sayur-sayuran

dalam kalangan kanak-kanak Orang Asli kaum Semai.

b. Keperluan kanak-kanak Orang Asli dari aspek kaedah pembelajaran

berasaskan aktiviti luar dan didik hibur.

c. Kurikulum berasaskan pertanian dan pemakanan buah-buahan dan sayur-

sayuran berkhasiat.

Fasa kedua kajian ini adalah fasa yang penting dalam pendekatan reka bentuk ini
laitu fasa reka bentuk dan pembangunan di mana fasa ini menggunakan pendekatan

Interpretive Structural Modeling (ISM) untuk menghasilkan model kurikulum.

Pendekatan ini melibatkan 11 orang pakar yang terdiri daripada pakar dalam bidang
penyelidikan Orang Asli, pakar dalam pemakanan Orang Asli, pakar dalam
pembangunan kurikulum, pakar dalam bidang pertanian dna juga pakar dalam hal ehwal
masyarakat Orang Asli Semai yang juga keuturunan Asli Semai. Tujuan kajian fasa ini
adalah untuk menghasilkan reka bentuk model kurikulum berasaskan taman buah-
buahan dan sayur-sayuran untuk sekolah rendah Orang Asli. Fasa ini turut
menghasilkan model-model komponen kurikulum iaitu model objektif, model
kandungan, model kaedah pengajaran dan aktiviti serta model penilaian.

Fasa ketiga dalam kajian ini merupakan fasa penilaian di mna fasa ini bertujuan
untuk mengenal pasti kebolehgunaan dan kesesuaian model kurikulum terhadap kanak-
kanak Orang Asli Semai. Dalam fasa ini, pengkaji melaksanakan model kurikulum dari
aspek (Faktor Personal) kepada 37 orang murid darjah 5 di, Tapah Perak selama 10 sesi.
Pengkaji menggunakan teknik temu bual terhadap 10 orang murid daripada kelas
eksperimen untuk memperolehi data dari aspek Keupayaan diri, Aspek Keupayaan diri
(Self Efficacy), aspek Pemilihan Keutamaan untuk Rasa (Taste Preference) dan juga
Aspek Jangkaan Hasil (Outcome Expectation). Selain itu dalam fasa ini, datat
mengenai kekuatan aktiviti perlaksanaan pengajaran dan pembelajaran turut diperolehi.

Dapatan kajin ini memperolehi dua implikasi utama iaitu implikasi terhadap
teori dan implikasi terhadap amalan. Implikasi terhadap teori pula terdiri daripada dua
bahagian iaitu implikasi terhadap penghasilan reka bentuk model kurikulum berasaskan
taman buah-buahan dan sayur-sayuran yang menggabungkan teori kurikum Ornstein
dan Hunkins (1998), teori kognitif sosial Bandura (1986) dan juga Model Peribumi
untuk Promosi Kesihatan Durie (2004) dan juga implikasi kedua adalah secara tidak
langsung kepada proses perlaksanaan aktiviti pengajaran dan pembelajaran model
kurikulum berasaskan taman buah-buahan dan sayur-sayuran untuk sekolah rendah

Orang Asli.

Dapatan kajian ini juga turut membabitkan implikasi terhadap amalan iaitu
implikasi Kementerian Pendidikan Malaysia, guru, ibu bapa Orang Asli, JAKOA,
kanak-kanak Orang Asli dan sumbangan kepada ilmu. Walau bagaimanapun implikasi
utama kajian ini adalah implikasi terhadap penghasilan reka bentuk model kurikulum
berasaskan taman buah-buahan dan sayur-sayuran berkhasiat untuk sekolah rendah
orang asli yang dibangunkan dan disepakati oleh 11 orang pakar dalam bidang yang
berkaitan.

Bahagian akhir dapatan kajian ini turut memberi kesan terhadap cadangan
lanjutan iaitu pengkaji mencadangkan kajian lanjutan boleh dilakukan terhadap
pembangunan modul kurikulum berasaskan taman buah-buahan dan sayur-sayuran
berkhasiat untuk sekolah rendah Orang Asli. Kajian lanjutan boleh dibuat dan diperluas
dalam mengkaji serta mereka bentuk model kurikulum berasaskan taman dan buah-
buahan untuk masyarakat Malaysia seperti untuk masyarakat Melayu, India mahupun
Cina. Kajian ini dijalankan dalam konteks kajian masyarakat kaum asli Semai. Justeru
dicadangkan juga kajian lanjutan daripada kajian ini diperluas dan difokuskan kepada
masyarakat suku kaum asli yang lain seperti Temuan, Semelai, Jahut, Jahai dan
sebagainya. Usaha ini dilihat bagi menilai tabiat dan juga sosiobudaya berkenaan
dengan pemakanan berkhasiat serta melihat kesesuaian dan kebolehgunaan model
terhadap kaum lain. Pengkaji turut mencadangkan kajian mengambil tempat dalam
memfokuskan pemakanan berkhasiat dari buah-buahan dan sayur-sayuran kepada ruang
lingkup atau ruang persekitaran luar yang lain. Ini bertujuan memberi fokus yang
berbeza dalam kajian yang mana mempertimbangkan kesemua ruang pembelajaran
persekitaran yang ada untuk meningkatkan pengambilan pemakanan dari buah-buahan

dan sayur-sayuran.

LAMPIRAN A

PROTOKOL TEMUBUAL GURU FASA ANALISIS KEPERLUAN

Rekabentuk Model Kurikulum Berasaskan Taman Buah-buahan dan Sayur-sayuran
Berkhasiat Untuk Sekolah Rendah Orang Asli

Nama Sekolah :

Nama Guru :
Matapelajaran yg diajar :
Tarikh :
Hari :
GARIS PANDUAN TEMUBUAL CATATAN KOMEN /ISU /
PENYELIDIK REFLEKSI
PENYELIDIK

BAHAGIAN A : Membina rapport

Mewujudkan suasana kemesraan yang
Professional

= Penyelidik mencari tempat yang
selesa untuk dijadikan tempat temu
bual.

= Penyelidik membina hubungan
dengan
peserta kajian sebelum menyoal
soalan
yang lebih berfokus kepada soalan
kajian.

= Penyelidik menyatakan tujuan serta
objektif temubual. Menceritakan
tentang kajian yang dijalankan.

BAHAGIAN B : LATARBELAKANG
RESPONDEN

= Maklumat tentang pengalaman
mengajar,
subjek yang diajar,

= Kelulusan akademik

= Kelas mengajar

BAHAGIAN C : PROBING ISU

a)

b)

Bagaimanakah tabiat pemakanan
kanak-kanak orang asli di
sekolah?

= Apakah rutin makanan kanak-
kanak Orang Asli?

» Bagaimana pemakanan buah-
buahan dan sayuran kanak-kanak
orang asli semasa waktu rehat?

Apakah kaedah pengajaran dan
pembelajaran masa kini yang
menarik minat kanak-kanak orang
asli di sekolah?

= Bagaimana penglibatan kanak-
kanak Orang Asli di dalam kelas?

= Apakah faktor persekitaran yang
mempengaruhi minat dalam
pembelajaran bagi kanak-kanak
Orang Asli?

Apakah kurikulum berasaskan
taman yang sesuai untuk kanak-
kanak orang asli bagi
meningkatkan pengambilan buah-
buah dan sayur-sayuran
berkhasiat?

= Apakah keperluan pelajar-pelajar
orang asli terhadap kurikulum
berasaskan taman?

= Sekiranya kurikulum ini
dilaksanakan di sekolah-sekolah
apakah elemen yang perlu
ditikberatkan?

BAHAGIAN D : RUMUSAN
TEMUBUAL

Informasi tambahan

Penghargaan atas masa dan ruang

LAMPIRAN B

TEMU BUAL MURID FASA PENILAIAN

Rekabentuk Model Kurikulum Berasaskan Taman Buah-buahan dan Sayur-sayuran
Berkhasiat Untuk Sekolah Rendah Orang Asli

Nama Sekolah :

Nama Pelajar :

Tarikh :
Hari :
GARIS PANDUAN TEMUBUAL CATATAN KOMEN/ISU /
PENYELIDIK REFLEKSI
PENYELIDIK

BAHAGIAN A : Membina rapport

Mewujudkan suasana kemesraan yang
Dengan responden bagi mengurangkan
perasaan janggal oleh responden

= Penyelidik mencari tempat yang
selesa untuk dijadikan tempat temu
bual.

= Penyelidik membina hubungan
dengan
peserta kajian sebelum menyoal
soalan
yang lebih berfokus kepada soalan
kajian.

BAHAGIAN B : LATARBELAKANG
RESPONDEN

= Nama responden

= Tempat tinggal

BAHAGIAN C : PROBING ISU

Menanyakan perasaan atau jangkaan

tentang pembelajaran yang dipelajari

Bagaimana respon pelajar tentang

aspek keyakinan diri dalam
mencuba buah-buahan dan sayur-
sayuran yang penyelidik
perkenalkan.

Bagaimana maklum balas pelajar
terhadap pemilihan keutamaan
untuk rasa bagi buah-buahan dan
sayur-sayuran yang
diperkenalkan.

Bagaimana jangkaan hasil serta
persepsi kanak-kanak Asli
terhadap kepentingan dan
kelebihan pemakanan berasaskan
buah-buahan dan sayur-sayuran
berkhasiat.

Menanyakan isu tentang kelemahan dan
kekuatan pengajaran dan pembelajaran
yang dilaksanakan dari aspek :

Kesesuaian serta perasaan selepas

menjalani proses P&P
Kandungan mengajar

Kaedah pengajaran guru

BAHAGIAN D : RUMUSAN
TEMUBUAL

Informasi tambahan

Penghargaanatas masa dan ruang

267




LAMPIRAN C

KETUA SEKTOR C B ) « Swmmsd)
SEKTOR PENGURUSAN SEKOLAH v wr
JABATAN PENDIDIKAN PAHANG s

BANDAR INDERA MAHKOTA CERTERT o - ARATES.
25604 KUANTAN e =

Tel . 095715700 ‘w @
Faks . 095734857 o~

E-mel : jpn.pahang@moe.gov.my >
Portal :  http:/iwww.moe.gov.my/jpnpahang O rer o

Rujukan Kami : JPNP.SPS.UPP.600-2/6/JLD.7 (6)

Tarikh : 15 Disember 2014
22 Safar 1436H
PUAN SITI FARHAH BINTI A.AZIZ
PHB 100018
B139 JALAN UTAMA 2

KAMPUNG MELAYU SRI KUNDANG
48050 RAWANG, SELANGOR

~ Tuan/Puan,
KEBENARAN MENJALANKAN KAJIAN DI SEKOLAH-SEKOLAH NEGERI PAHANG BAWAH

JABATAN PELAJARAN NEGERI PAHANG

Dengan segala hormatnya, perkara di atas dirujuk dan surat tuan/puan - bertarikh 03 Disember 2014
adalah berkaitan.

2 Sehubungan dengan itu, pihak kami tiada berhalangan untuk memberikan keizinan atas
permohonan tuan/puan untuk menjalankan kajian bertajuk :

"Model Kurikulum Pertanian Nutrisi untuk Sekolah Rendah Orang Asli"

3. Kelulusan ini hanya untuk tujuan dan tempat kajian yang dipohon sahaja. Tuan/Puan juga
diminta menghantar senaskhah laporan akhir kajian setelah selesai kajian. Semoga apa yang
dirancang beroleh kejayaan.

Sekian, terima kasih.
“BERKHIDMAT UNTUK NEGARA”

Saya yang menurut perin

AHMAD DANIAL BIN HAJI HAMZAH
Unit Perhubungan dan Pendaftaran
b.p. Pengarah Pendidikan Pahang

sk.
: Pengarah Pendidikan Pahang

: Timbalan Pengarah Pendidikan Pahang
: Ketua Sektor Pengurusan Sekolah

: Pejabat Pendidikan Daerah : -

: Pengetua-/ Guru Besar : -

: Fail Timbul

P
l Kami Mengamalkan Sistem Pengurusan Kualiti MS 1SO 9001:2008
‘h\ Sila catatkan rujukan Bahagian ini apabila berhubung

LAMPIRAN D

JABATAN PENDIDIKAN PERAK
JALAN TUN ABDUL RAZAK,
30640 IPOH. PERAK DARUL RIDZUAN.

Telefon : 05-501 5000 Faks : 05-527 7273
portal : hitp://jpnperak moe .gov.my

DI NEGERI PERAK DI BAWAH JABATAN PENDIDIKAN NEGERI PERAK

|
|
“IMALAYSIA : RAKYAT DIDAHULUKAN PENCAPAIAN DIUTAMAKAN” ‘
Ruj. Tuan : 1
Ruj. Kami : J. Pel. Pk (AM)5114/4 J1d.16(Q
Tarikh : 4 November 2014 l

Siti Farhah Bt A. Aziz
B 139, Jalan Utama 2 }
Kampung Melayu Sri Kundang ‘
48050 Rawang, ‘
Selangor Darul Ehsan

Tuan,

KELULUSAN UNTUK MENJALANKAN KAJIAN DI SEKOLAH - SEKOLAH

Sukacitanya saya merujuk perkara yang tersebut di atas dan surat tuan bertarikh 27 Oktober 2014
serta surat dari Bahagian Perancangan dan Penyelidikan Dasar Pendidikan, Kementerian
Pendidikan Malaysia, Rujukan:KP(BPPDP)603/5/]1d.10, bertarikh 21 Ogos 2014 adalah
berkaitan.

2. Sehubungan dengan itu, dimaklumkan bahawa Jabatan Pendidikan Perak tiada halangan
untuk membenarkan pihak tuan menjalankan kajian “Model Kurikulum Pertanian Nutrisi
untuk Sekolah Rendah Orang Asli” seperti dinyatakan dalam surat tuan dengan syarat-syarat
berikut :-

2.1. Pihak tuan perlu mendapatkan kebenaran terlebih dahulu daripada Pegawai Pendidikan
Daerah dan Pengetua atau Guru Besar sekolah berkenaan untuk menggunakan sampel
kajian;

2.2. Kajian yang dijalankan hendaklah tidak mengganggu proses pengajaran dan }
pembelajaran yang telah ditetapkan oleh pihak sekolah; ‘

2.3. Pihak tuan bertanggungjawab menjaga keselamatan dan kebajikan guru-guru dan murid
vang terlibat dalam kajian ini;

2.4. Pihak tuan hendaklah bertanggungjawab menanggung semua kos kajian;

2.5. Guru-guru/ murid tidak boleh dipaksa terlibat dengan kajian ini;

“CINTAILAH BAHASA KITA™ SR St
(Sila catatkan rujukan pejabat ini apabila berhubung) cetieo 0 s0as0s 200 cenmigo 1o saeat s

LAMPIRAN E

TARIKH: 312014

DURAST :

TOPIK : PRINSIF ASAS MAKAN SECARA STHAT

OBRJEKTIF PEMBELAJARAN KANUNGAN AKTIVITI B. BANTL HASIL
MENGAJAR PEMBELAJARAN
OBIEKTIF AM KANDUNGAN AM St fracheksi - Guru akan memperdenalkan din
sekaligus dan membina hubungen dengan
2, Mermbonguwekan pengetafuan kanak- 1. Kepentingan kesihatan daripada berkenalan dengan murid-murid di dalam kelos.
Kevrwerd owarng aesll ferfraclap bepentingon sivur=sayuran din bush=buahin,
ke et cla kesselamician dilar
Penvedioan mokam wang dipmb i,
OBJEKTIF KHUSUS KANDUNGAN KHUSUS
a)  Menerangkan tentang kepentingan | a)  Kepentingan makan secarasihat | ) Guru memperkenalkan tajuk dan objekinf Kad a) Murid dapal
makan secara sihat pembelajaran hari ini sekaligus menerangkan be lmba:r memahami
b 5 Kumpulan makanan dan apakah dimaksudkan makan secara sthat dan i r::m:hl kepentingan
by Memperkenalkan 5 kumpulan fumgsinyi, Pirumid Makanan kepentingannya I'II:]'I:BIII'I} pemakanan yang
makanan dan fungsinya Malavsia sihat.
by Guru menunjukkan model 5 kumpulan Flase card
¢} Memperkenalkan amalan makan gl Amalan makan secara siha rmakanan sekaligus meneranekan fungsinya. bcﬁ s by Murid dapat
secara sihat berpandukan Panduan P [I'“.n menyenaraikan 5
Pemakanan Malaysia 20010 Guru meminta murid-murid untuk mnhl:ml kumpulan makanam
memberkan contol makana d.a:—ipnda Seliap -
kumpulan, c) Murud dopat
meneyenaraikan cirri-
Ciuru menanyakan samadas murid-murid ciri amalan
pernah melihal model atau gambar Piramid pemakanan secora
Melak anan, Rujukan : sihat
¢) Giuru menerangkan amalan pemakanan yang Mﬂg{m;
sihal chengan beul, Ke:.'hurf;rr:
Giuru menenyakan pada murid apakah amalan Msﬁrﬁmﬂﬁr
pemakanan mereka di sekolah dan di rumash -
Set aspreviasi » Guru membuat soal jawab dengan
murid tentang pelajaran hari ini dan membuat
rumusan lentang amalan makangn seimbang.
REFLEKSI GURL :




€L¢

EAML AMUGARN MEMGAIAER HARLAN 2

B

c}

di

£}

mesimilih makan visg Bermih
dan alimar

Msngeral sl cin-ce
makenin yang bearads dan
S dmal

MengEnalpesn kepentsgan
iminisin denpads air yang
Irermah dan selamat

BMengenalpash cin-can

miniss dangats yang berah
i felaimar

Mizimbescangkn 1=knik
pembisuban bush-loshen
dan sayieren dege el
sedvelam perrpediaan
makenn ieraehan

il yang berith dis
admnl

B} cETi-cn mekenen yimg
Besraih dues 5ol amsar.

e Kapeniingies s g
Bersah diss dirnessk

A CE-CE BN
demipads sir iy el
et Rl i

el Teknk membasads ish-
hushen du sayur-ryiren
demgen Benal

b

£l

di

-

-]

LA, sy mierad-misrsd seafenauken cin-Lm
mukanan ving Barah i pelomsl wnik dianidel melakis

Cruunu rermenjukioe belusn bergambar yang Dmtang s

i dies g ssesshingan ghan wmtng kepeningan
mmurnin vieg berah den ssamat

Crun roemsin murd menpenerik o cineCin msumen
danpods e Vs bersds din aclamar

Cruns membesc sngion 1ok pesbasuhan bush-Sushan
dan syur-siyen denpa benl Sems mede monsins
tekonk e bisubun

Lruny menghunsioon kepenongen  messhiguh bush-Buashen
dan syuran desgsn Benel

Lring membentek Glosmpolan wens 3 lasspalen diberikan
et buah-hishan dess g Comspilan aan deben ke aayr-
REYUTEN

Setiop loompiloe akown moendemsonainics eimik parnhesibe
boah-busos den sayver-senvunes dengsn bend sementioy

gy st pantios

Beaaiihi- i s ihiss
Al Yur-dyaran
pelseinii | 2alai
hijaem dam epal)

TAHRIKH = DURAS] : blwmnit
TOPIE : FENY EFLAAN MARKANAN YANDG EERSIH DAN SELAMAT
TEJERTIF KANDNGAN AETIVITI B.HANTU HASIL
FEMEBELAJARAN MEMGAJAR FPEMEBELAJAHAN
DEJEKTIF AN HAMDLMNCAN AM
Ky fenculest © Groro mecmdnyaken mond-sond “sepa veag sk
2 Membompumbon pespersiiuar | 1. Keponang s keshatan shs ¥ Dam kenupa merelks suks sihe?
demnid-lamaak onmrg Al eradap | digpode sepr e en din
dmpennspan khanee doer o ot
AR TR Gl Pk s
malmon P diambil
OERIEKTIF KHUSLS K AMDLRGAN KHUSLS o) Crun menermghan obyeknf pembely o seialipes
e iy i mEnpeni kepeninges memibh o} Pelsyor dugai
a) Mengenalpesy kepenmagen | a)  Kepeniingss memilih riuknn yaang bevsih don  selams Helaign hergambar meny ko 3

kepennngan mesild
ki vang bersl

din felainas

) Pl ar dusga
menyaakm 5 an-
conl makanan ving
bernih din el

¢} Pelsjor dapat
msny ik 3
kepennngan
it darifuda
by bermds dan
el

d) Felyor dagan
menyaakm 5 an-
Ll Muienin Yang
bemih don sl s

¢} Pelajor dopat
mend ek
tekmik pefialiin
Friahi-triahian das
Sy -5 BT B
g i Benel




v.e

RANCANGAN MENGAJAR HARIAN 3

TARIKH : DURAST : 6luminit
TOPIK : PEAARANAN SIHAT METLATUIDIET PELANGI
OBJEKTIF EANDUNGAN AKTIVITI B.BANTU HASTL
PEMBELAJARAN MENGAJAR PEMBELAJARAN
OBJERTIF AM EANDUNGAN AM[
Set Indulzi - Gum menanyzkan siapa tahw akan wama pelang
2. Membangunkan pengetahuan | 1. Kepentingan kesthatan dan memints pelajar untk menyenarakan warna-wama
kanak-kanak erang asli danpada sap-savran dan pelanz
terhadap kepentingan kesihatan | bush-buzhan,
dan kezelamatm dalam
panyadiaan makanan yang
dicmbil.
OBJEKTIF KHUSLS EANDUNGAN KHUSTS a) G menerangkan kepada nmnd-nwmd tentang
pemakanan vang sthat melzhn buah-buahon dan sayara-
a) Mengenah kepentingan z) Eepenfingan makan sawvuen terutzna untik otak, mata, kolit dan sebazamva. a) Mhmd dapat
pemakanan sihat melahn sacara sthat melaho bush- .
buzh-buahan dan savur- buzhan dan savuran G menanyakan pada mmmid bush-buaban den sayuren kepentingan
sayuran apa yang brasa mﬂekama.ka?u dan membmeangkan Beberapa model pengambilan bush-
kheriat yaig mevelcs perclehi Buah-buahan dan buahan dan saywan
Sayur-sayur dalam dhet hari
b) Guru menunjukkan consob-contoh buzh-buzhan dn i A
B) Mengenalpast jenis-jenis | b} Jenis bush-bushan dan sayuran yang terdiri daripada warna pelangi.
B&S vang mempunya saVIEn vang terdm e ot rrmad-nmmid senarkan bush-bushan dan b) Mhmd dapat
wama pelang. daripada wama pelang. ~ . - menyenaralkan
sayuran yang tendiri warna pelang. Hidmzan B&S jemis-jenis buzh-
Gz vediakan hidanzan sayur potong potong berwarma buahan dan savran
¢} Mengenalpast khasiatdan | ¢) Kepentinean dan khasiat e — "~ bu.ah’dan SEVIL POTong YEng merah spt - Epal, daripada warna
mempunyal wama merzh sekalipns memmit mmd untuk -
kepentingan B&S vang buzh-buzhan dan savoan merasa hidangan tersebut tomato, strawherry, pelanzi
MEpUTYE WAnE merah danpada wana mevah teanbikad
o membanean ghan khasiat vang terkandung dalam ) Mund dapat
tuzh-buzhan serta sayur yang mempunyal wama merah Ead bergambar tubuh menyatzkan rasa
badan moamrsia dan dan khasiat bush-
G menjalankan maiching game pada nmrd bag Bi&S wama buning buzhan dan savmran
memadankan jems buzh-bushan dan savr-samran warna merah.
darpada warna merah  pada tubuh baden memaa (HATI Rujukan ;
DAN MENCELAKKAN KANSER) Tasie a rainbow of
Shuits and NILAT:
vegamables for bater | Esharshan
Sat Rgfleksi-:Gam menjalankan scaljawab mengenai hazith Eaaumngrubm
kepenfingan bush-bushan dan sayuran yang berwama mersh, b&m% Easihatan
REFLEESI GURU -

TAHIKH = I RAST : Dilvwmit
TOFPIE : PENDUFAMAR SIHAT MELALUL DIET PELAMNEG
CHIEKTIF BA M MG AKTIVITI B HANTU HASIL
FEMBELAJARAN MENGAJAR FEMEBELAJARAN
CHHIEETIF AM KARIDILIP AN AN
Sr Pl (ans mesuin D pely s unmok menyenan o bush-

2 Mivmbowgarslon pespersiieas | | epeniingis kesihabm Eigadiin dAi SVIETE W Seali A Kiaginl serekn biggi

dermai-lamad orarg Akl dErgela - Saarie din BN STkl [l L jor B Ssin il i

serfraiap de s ipae dedibanen | bish-bushen

dan hEhamams dauer

For g e

dirmal
THJEETIF EHLISLS KANDHNGAN KHUSLS

a)  Cneo sesinnin glan kepada sind-siind bebeg boih-

&) Mengenalpa psis-jesis i) Jemis-poiey ol Bishen Baihisn dun sy yEag berwems bming dan jingea ) Mlund digag
Iriash-hiishisn dis say@an il SNYREn Vg Wk sttt T
v ewdin denpids wams berwar Kimung dan Lnern e o miend el meciyvesanekoon bos-boshan |petEnarnien buia- s Bl oahan
kunsiy dan | @iges JAIEED [, EasEe dan sayiesn yarg berwsrn ining den jogga di papen Easotiins dish Srvisran wareg tesdin dar

benk, orsn, bk, lemon, putih pelangi) warna buning dos

B} Membscanghon =nkng

khesiar den Kepenosigan
H&S yang mempuomyu
wamakoung dan | mgea

nengs dsh

b Eepenmmgan dan kKhasas
bbb shan dan ssyueen
darpads warma Kinesg
i e

o sy sind mnik meryenrsken BES vang sl
disensrmken dalem work shest sang dibearikom

B} oo ssmeiong an khesiar yeng eeradong dalem ok
Eaishisn SET00 ST FREG IS Vi WAk Ksning dan
pngi usnk ibih Basdos msnasaa

) (i mesjadanioms soal jwwab g dhssiar B& S yang
Berwien ke g den b

Lo mai)alenie perminen bl isk dengan mand

e gan CArk FUNg B TN ER s Con-Cin i Khener yang
erkendung dalurn B kuning e peg e e s
maemiilih b St SV Fon g iSiean i ¢ IM-Cin. FRng
dizelsiil

Sor Royledst | Crang rvsnjulanken soaljesah mengeny
kepennngan buafi-buahan dan siyeren vang bermerm mersh,
iy (& i

K Bergambar BES
wma kunsg dan
Jirgdgk

Rujukan :
Tiamder = s of
Fruiir =g
wrpriablo for Baiter

oy 05 i)

Jrgia

Iy P digag
ST YA TR
den khesiss bosh-
Iranhusn dies seyoron
arg [eedin ’
dergali W HHEL
koumang G juniEn

MLLAL &
[ el ey

Ecmmnigishm

REFLEEXI CAIHL




9/¢

BEANCANGAN MEMGAIAR HARIAN 5

TARIEH : IFLTRASH : Bl it
TOPIK @ PEMAEANAN SIHAT MELALUIDIET PELANGI
CHIERTIF BoAMDL MLAN AKTIVITH B, BANTU HASIL
PEMBELAJARAN MENGAJAR FPEMBELAJAHAN
CHLIERTIF AM FOAMIPLIN AN AN
Sy Daddd © (dang mesini pelysr unik menyvenunibon bush-
2 Mvmibormpuraion pespeimiar | | Kepeninges keuhates sy din srviersn warm Kining den |sggs den ke
drnid-kasaak oramg asl denpueds srvir-soyure dan merekn by menpmgen semiila pembel o smaam
merradap depesnnpae biahaen | bush-bushen
dhan kseame daie
PR diaT FRIlOEOH AT
aiarmatiil
CHHIEETIF BHLSLS EANDINGAN KHUSLIS
a)  MEngenalpesi psnis-jemis o} Jeiin il bisadsos dun a) U s ncon glown kepads sind-sird g haih- Beberaps mods] i) Pdond depat
biish-biishen dos sayuran sy besr i hijois Biishan dun serpune g Edin denpads woend hegao Bush-brshan dees TS T i
v iedin desnifuiads wama (ong ienden danpisds pert epal, poar, salid Ba i, kngloang, baveess, e dan Syur-anune s raal- luakin
hui i ksegon caksd i dan foe e sehenilr Spt | dpad iy [2sedin dari
sty henduisn hapin | e, saled Al ol s
{rnen memania peligsr wiok berhionizn DSLang: S kmsplasip, dnTwne,
151}l Bja yEOE damilken o rosia S
B} Membscanghm =nng bl Eepentsgen don khesss | by Caro sesibincon ghon khesiat yeng ierosdong 46l am b Pt dagpat
rEakdan khesiat dos truil-brushan dan s8yusen Eaigh-biishsn Sela Sl ying Shenginyis wama b Bush-trshan dees TS ST i TR
kepemtingan B& S yeng denpuda warma hija ik cobials hadan sasigie S pOIDag den khesst bosh-
e huin pelin LR Talish Bdin s i) ii Ianhuin i SEyOE
ek hujsi Il Lo msemhindon ghan khsisd seyir-asyoren Berd sin By iy, [esedins
sedain dempads sayoren berpacul vang Basss dimakan olels | Kad bergamber b gl W EHEL
] Enlies maneas dis Ksting dom jingga
B S wrna lan
Crn mien)alankoe raeking pomd uds mind g
ienislosken pani BB Aa -8 i
diwrifuicda worn B ped mibsah bades manesis
MATA & KUKL & LAWAS) Riijubisn :
Tanir = rosviow of
Fuibr ond ML
wpeiabla jor baier | g poharen
Ser Blelest | Crung menjelankan soaljewsh seagens hald .| Eemmggzhmn
keperompan bush-boahan den sayuren vang beres e b m
REFLEEX] (A IRLI

TARIKH : DURASD - Slhnindg
TOPIK : FEMAKARNANSTHAT MELALLUTDNET FELANRCE
OHIEETIF AN AN AKTIVITI B HBARTU HASIL
PEMBELAJLAHAN MEMGAJAR PEMEBELAJARAN
CHIERTIF AM KARIDLINGAN AM
Ser Puaiolyd  (Gune memsino mond ook seeryacaloon apa ving
2. Membompenion pespermugy | 1. Kepennrges Keshaos dupelajan sermalim
derd-lamaak O s dangacly - savu s dan
s radap de e g degiiaan | bish-hishen
Gl keI daiTer
PRl ol W
kil
CHJEETIF BHLSLS EKANDHUNGAN KHUSLIS
a)  Cnso s neon glon kepads mind-sind g bosh- Mosde] Busads-boshars | &) Miond dapat
A MengEnalpaan pEnis-jemis o) Jenis-psiel bih- Bishen Baishisn dun s YEng barwame bini, msdgn dis g i & O AR [T e
i -Hiishien dos sy i AAYUTER Visig ST Rl Iuuali-brualuin yang
vy edin denpids wams berwarm Bern, indggy dan Lo sstmiain pelag s wniok mencks bush-bishan des hilscherry, anggar, Ende dan W
[ring, imdag dan wngs g EeduedeTy, BIREELT, sarvures yang eerdin denpids wans bing iadigo des g pelum dil [ani, indagen dess
s dll sk [T
B} Membecinghon Enbng b Eepenomgen don khssasr | b G seserang kun kKhesier yang ceiosdosg dalsm boab- Bush-trihin dis By Mo dapac
reas dan khesie B& S yeng sk bushan don seyeen Buashan e VT FREE Iyl W s ber, mdipe SIFPIEEE oDy misn yainkoen nican ey
MEmpEye wEms bin, dergpuda warss biro, o g il tubih baden sessia Eesrwmrm hijmi Khursent Brois- b
ind kg dan ung g s UngL . i sadiinen vasg
S s e maacking paemd o i g Ko bergamber mbwh | Erden dengada
i adieshonn poqien Baid-Beidiors i iR ool bachas e das wirna bin, sedigo
deoripacis warnd Benl, wng, indsge pads kah Badan BLES wone bl den ungo
munusie (IFTAK)
¢} Menpenalpesi penis bush- | ©}  Bush-boshen de seyonm 8 A O O RO SO - ) Muond dapa
bruush b o sy selas Wi pucd Eanthin sl pelang: culu v punh mengemlpEsn =
wama pelang dan X [rual-bruahan dan
ihasiamys oo msenermnglon khesias B& S berworma punh B ok : e w—
Tamir & msiow o
Fuibr and ol
Ser Rioledesy © Criing meenigadnlnsn sem ol prwoh degan miid- | weeiabla for baier NILAI -
miard eanEg kepanling e bush-bashen din siyaren pelangi halith - B an
sicali g menusiEknn apa vy deelajen Mmm@ﬁu KsShatan
REFLEEX] {AIRLI

TARIEH = IDURAST : Blaiit
TUWFIR : TESNT AN RAGA MEMGENAL BUAH-BUAHAN DA SATUR 5A T LREAN
OBJIEKTIF KANIFUINIZAN AKTINITI B BANTL HASIL
FPEMBELAJARAN MEMGAIAR PEMBELAJARAN
OBJERKTIF AN RANDLMNEARN AM
it Ptk | Do DRyl s v -mond Bl yenEg
2 Memibomgunion pespeiotiaan | | Kipesiong B Kesalin meerekn taho wmcang ress sy T Tenting s bushi-bushen
bevmad-kamck orang asll erhedap | dergpids seper-snu e din
i s o DETRa ke G [= TR LT
dps i masaTs chIme P e
il g bl
ORIEETIF KHUSLS EARIMLINGAN KHLSLE
a} Menganalins res MlsrE B) Eepelbapaisn ricm Bush- i) Cran eestesrangken tevieng Wk dos obpelonl Poncagan Bush- a)  Muond dapai
biigh-rishisn des say- ity i R4 SR el Ly iy B B, il Eeiidians dih iR EECSR T BT
Sy [Em{bALe Einpals daleim I=kas aetup riga bush-
Crinu poeinaiig d o Senagy doa oron g i kepoads san berTumig) Buiahimn du
losmiprulin dEash S0 basipulen ddwnken s bl E TR

B} Mengenalpesn nps
pemyedusn hisah-hoalue
dn virsn B
mengskallon suirsnl

* Liwir peading o DresT
JibiaT R

= o, Bedd wrle roreane o
cool B8 Sl amscunr o
A REF

* Aok balilag. Froues pid
ErpOau e B WO R Aear

o Al v chtieeicos
e B eipk

B o P BT

= Serwe joods prompily. The
EREREF MY PaRd, sl e
RASTFIZIET AT ESL

k| bermunup vang terden dangpuda sepens B -Bushen
Lk REYLF-RIVITAR

Crunu moelaker dus disgersen bl pads popas puh Cierg
Tl S ksmspulin uniok memlnka pesileg belkes
dan rERk

Lriini esinesla miired undek manslin ress dan pEnis il
Bl RENUT Vg mersia parolehi

Mursd mengkbeailikesiken s Busds Sl sayur yeng
deessl ke d ol disgramn BUAH vs SAYLIE Cians dan
s men ganelise R sl senep bush-roahen dees
RyUrEn Yoy deried osh el

Ser Felleis

M ke Dl
Crisan @ BT STVuRET
Jamp alpusaian
elrkaly s s in
iy disak Lo

STALF R B
e el R

EEFLERS] GURL :

TARIKH :

INLIRAS : fllhssnit

TOPLE = PILTHAN MAKANAN SIHAT SAYA

OBJEKTIF
FEMBELAJAEAN

KANDHINGAN

ABTIVITI

B. BANTL

DEJEKTIF AM

2. Memborparnlon PERR ERLaT
Rsmad-kasek ooy asll evkadan
dEpennspon LETAarT da

A clamrams e Pl

R TR TN B LT

DRIEKTIF KHISLS

a)  Mengenalpesn kepesntagin
pemyalusn bea-boahes
i RayurEn sepEnzh
derpads pesgean ik
i e S SEDR
heri

Bl Mengaplidon koasep
pestilihen sakanan ving
sahar dan s i Al
“PINGEAY SIHAT™

RANMDUNCGAN AM

1. Kepenangsn kesharen
diripals sapue-ryeren dan
2T

EARDLNRGAN KHLUSLS

a)

El

Kapeniigies kusmi |
sy Balamgen hic-
Baishian dun sy

Fldian mak msn vy
tepcders gy Sl
kunigulin wan

St fendialonl | Lnera esarryein pads mod-mond ape Feng 3
maken pads ban ini sebelum secuk ke keles dan binemsghom
kenaps meken penang wuk belja

ul  Crmn meshsrmgken tyok des obgebnd pembalyes. G
sty b anix hadaegees boah-boshen dos aywen
sy diperhiik e Senag han den kepenlingisnys

= LFErU. fieshisha S Pt menilis pengashile
riuikorun paxdis hari sehelumays (mgaue dist 24 jam)

= (g fesmba cinghkn pengusbiles mikensn ying
el oleh mrnd pada han sehelumage

I Criir mesivessia miirad-moeersd wivtole men gl serele dees
sTivenar ks kusipolen sialoses diless dien sessihing

= (i A=yl seliji pinggae pang dipan g
“PINGOAN SHAT™ kepads setap pelysr Berserin
belaiin poocegen ke yeng tendin denpads 4 rusng

= (. mcnsta seting pelipsr unosk menands diroangn
kettics kepads 4 wmsur penting sy CARSOHINRAT,
FUAR-BUARAN dm SAFTR-SATURAN, FREOTEDN,
LEMALTENTET,

= Lroru sken siereia pelyor enink sengo hadesg m vang
ierssiia mengilnn comsparsnl yiag dinks

= (e il cangken kepentagia pemil hen makona
siesrrgibont bk puelan mak e yasg betul

Sex Refleks | Crne mengadak e sse soal jow el i=2nmng
keperiums pennng dalum pingges ahat mereke

Comparammid Biane,

Peleiar besvetak 4
Kisrgsonsn pennig
dalann hidangan

PEMBELAJAHAN

) Mumnd dapas
mEnyaleken s
b boih-
Puahun diss S8yoran
gy per b dissssbil
ik gtk bk

B dapes

TS ETu i
kapeenbig i
el Bk
Puahan doss S8yesn
deliss hidingis

[T

I Mo dipes
[1E=1]
komsep kumpulem
ek Vg
seumbeng dalass
"FINGAAN
SIHAT™ mareks

b)

menpersembahkan hidanman masnz-masing

(e membincangkan kkasi yvang tardapat
dalam revepd makanzs rngan yang disediaian

TARIKH : DUEASI : $mimit
TOPIK : FILTHAN MAKANAN STHAT SAYA
OBJEETIF EANDUTNGAN AETIVITI B.BANTU HASIL
FEMBELAJARAN MFNGATAR PEMEFLATARAN
OBJEKTIF AN KANDUNGAN AR
Sor induin - e menanyakam sixpa yang pernah
2 Memborguekon 1. Eepunringen keihatam makan salad ek (um meneangkan teotang
pengenathuan kemak-dnak darpada seywr-sayurean dan | pemakzzan salad
aramg osli i rfaadiap tmak-bemhom
kepemmgon ke sifaeen dan
e fomarar dzlam
pervediaon maokanar g
diambil
OBJEKTIF KHUSTS EANDUNCGAN KHUSUS
&) Gum oembabagiian pelajar kepads & (snam) &) Mfurid dapat
a) Msmbangunkan a) Rewepd snack salad koxpulan dan setiap kumpulan dizmbian unrek mwlahikan
krsativit pelajar dalam braab-buahan dan ey mansbenibian tangan masing -maaing dengan Set bakan krsatnit dalaps
memyediakan pakanan sayuTAD msanggumakan air yaxg dibawa hidymryn salad pamyedizan
becasaikan baab-buahan {(Buah-dughan dam | akan: mmoan
daxn wayezan G menyedizkan sezami bahan enink mamsbmat SEFHY - ST, yang sihat
reapi szlad bush-temhan dan sanper-sayuren mayor, thowsand daripada buab-
k) Membincanskan b} Ehasiat salad yang msangiiont kreativiti masing-razing islrad, kixmix dan buzhan dax
tentang L'_'Im_-,mt disedialoan terotama kacang] LE e
E_ﬂm untuk kesihatan tebeh Fehijar-pelyjar aitan omala mesyediion ald
- badan manusia buab-bushan dam sayuran mengikur kreatvit Alsean memazak | B Mussd dapat
(smack) rla:‘:p.a-:hbf.mh . .
buahan dan savar- masing. {alar memotong, mma hami
S— - papamn bdri, mntang khasiat
R Setelah siap, setiap kunmpulan akan penyagat dlly yang tardapat
dalzmn makanan

fngan yamg s hat

TAEIKH = DURAST : Mimind
TOHFIE : PELEASN MAKASLN STHAT SAYA
OBJEETIF PEMEELAJARAN EKANTHITSG AN AKTRVIT E. BANTL HASD
SENGAI AR PEMBE LAliRA™
OEJERTIF AN KANDU NGA™S AR
St il | Churu menmnyskon pace pels)j e sisgw peg
I, ddonbongrunien pon i Fopenizngen koxdhalm mxngaury e sl men vy des b gie? Chure oo sl
ok hevegak: corceyye ol frrhalop ﬂuhml.r-ﬂ:.ulmdmhﬁ- unlsk meryasy o achuek lgre e bo e -reme
kepamiopan rrifaion dom m
kerdlamalon daken pemaatioon
muakonan ey duamisd
{BJE KTIF KHUSUS FANTHINAN KHUSDS 1] (e manbshegibee peisjar bepusls 5 kempelen
hll::qeldq:r:ﬂ.nn.':l.p:lgn- a] Pumlen mmpmen Cheris meamn bn. probin i sieke oreon gl sviom el ems 30 oo
i e e keperlizgmn ax whal ik eyt pnkin bobesien dengen pomsk o shal Frlea dam!
leleen g pem sk skal daripals bush sk dan ihrpads hogh-luskae dan ayeras temrpmrsile e
rrcindes buush ko dan - AN LIE Izl rurmsrsil priaccd & [E
sryeran mckabi panlon ymg Cheris slean ssemembon b dee peboo merpesy il lgs rmdas A -
b olch poiger sk veng erhail derpads paniun yany deeipla clch st :hi:-h.l T .
buzzpula dhert s e mcdalui
bl la
Cheria. oo ghom Emdusgan panien yang daeipis olck T
rruridrmund
Cheris meamberiion condershati kepads Eurrrpulen pelaer g
neEncipla pnln palivg krogil dee mmpiod lome
[ wichir kbelew, gure shon mernbusl femesen dee rizgd ann
g e g et acienma I nmmagu Fispuhors -
Cheria memnjalm b ki bag mecsila p:npiu:l-::l.:.el iLongr Pl Soryovepr Bk
kepeniin jpn kohatin deripads syir-snyren din b
T






